
پێشەکی
له‌ نوسینه‌وه‌ی بیره‌وه‌ریه‌كاندا كه‌ بریتیه‌ له‌ ژیانی مرۆڤه‌كان و ڕوداو و ئه‌و زه‌مه‌ن 
و شوێنانه‌ی تێیدا ژیاویت، نوسه‌ر زۆرێك له‌ ئه‌زمون و بیره‌وه‌ری و تایبه‌تمه‌ندیه‌كانی 
ده‌گێڕێته‌وه‌و  به‌سه‌رهاته‌كان  ڕوو،  خستۆته‌  تریشی  كه‌سانی  و  خ��ۆی  ژی��ان��ی 
مرۆڤه‌كان  زۆرب��ه‌ی  هه‌ن  ژیانیش  نهێنی  زۆرێ��ك  دی��اره‌  ئه‌كات.  بۆ  خوێندنه‌وه‌یان 
بیره‌وه‌ریه‌كاندا  گێڕانه‌وه‌ی  له‌  نیه‌  مه‌رجیش  و  نه‌كه‌ن  لێوه‌  باسی  هه‌رگیز  له‌وانه‌یه‌ 
هه‌موو قۆناغه‌كانی ژیانی تێدا باس بكرێت. لێره‌دا هه‌ر به‌ ته‌نیا باسم له‌ ژیانی تایبه‌تی 

خۆم نه‌كردوه‌ به‌ڵكو په‌یوه‌ندی به‌ ژیانی گشتیشه‌وه‌ هه‌یه‌.
هه‌موو مرۆڤێك خاوه‌ن چیرۆكی ژیانی خۆیه‌تی، ئیتر خۆش یان ناخۆش، تراژیدی 
گرنگی  به‌  لێره‌دا   . نیه‌  نوسینه‌وه‌یانی  توانای  كه‌سێك  هه‌موو  ب��ه‌لام  كۆمێدی  یان 
ئه‌زانم كه‌سانی تر به‌سه‌رهات و چیرۆكی ژیانی ئه‌وانی دی بنوسنه‌وه‌ كه‌ شایسته‌ی 
نوسینه‌وه‌ن و به‌سه‌رهاته‌ گرنگ و چاره‌نوسسازه‌كان فه‌رامۆش نه‌كرێن و وون نه‌بن. 
ئه‌م باسكردنی بیره‌وه‌ری و چیرۆكی ژیانه‌ی من لایه‌نی سیاسی، ئابوری، كۆمه‌لایه‌تی، 
كه‌لتوری و مێژویی، ده‌رونی و خوێندن و خێزانی و به‌سه‌رهاته‌ كه‌سیه‌كان و نه‌وه‌كانی 

پێش و ئێسته‌ له‌ خۆ ئه‌گرێت كه‌ له‌وانه‌یه‌ كه‌سانی تر هه‌بن خۆیانی تێدا ببیننه‌وه‌. 
خوێنه‌ر باشتر له‌ چیرۆك و به‌سه‌رهاته‌كان تێئه‌گات گه‌ر له‌ دیدو چاوی نوسه‌ره‌وه‌ 
مێژووی  كه‌می  به‌شێكی  هاوكات  بیره‌وه‌ریه‌كانم  نوسینی  وێنه‌و  بڕوانێت.  ب��ۆی 
سلێمانیش ئه‌خاته‌ ڕوو. وێنه‌كانیش بۆ خۆیان مێژویه‌ك باس ئه‌كه‌ن . من نه‌ له‌ شاخ 
بووم و نه‌ پێشمه‌رگه‌ بووم، نه‌ سیاسه‌تمه‌دار بووم و نه‌ سه‌ربازیم كردوه‌و نه‌ له‌ گوند 

ژیاوم له‌گه‌ڵ ئه‌وه‌شدا زۆرێكم هه‌یه‌ بۆ وتن. 
ئه‌م یاداشته‌م كه‌ بۆ نه‌وه‌كانی ئاینده‌شه‌ به‌ زمانێكی ساده‌ نوسیوه‌ وێنه‌كان كه‌ 
په‌یداكردنیان ئاسان نه‌بوو هاوكارێكی باشم بوون بۆ گه‌ڕانه‌وه‌م بۆ ژیانی ڕابوردوش، 
به‌ جۆرێك دامناوون گونجاو له‌گه‌ڵ تێكسته‌كه‌دا. به‌ جۆرێك وێنه‌كان بۆ خۆیان بدوێن. 
یه‌كه‌می  ساڵی  بیست  بیره‌وه‌ریه‌كانی  به‌  زۆرتر  به‌لام  بێت  هه‌رچیه‌ك  هۆكاره‌كه‌ی 
ژیانمه‌وه‌ به‌ندم، ئه‌و به‌شه‌ی له‌ ولات ژیانم تێیدا گوزه‌ر كردوه‌. به‌واتا قۆناغی منداڵی 
و هه‌رزه‌كاریم. بیره‌وه‌ری و ڕابوردو به‌شێكی نه‌بچراوه‌ له‌ ژیانی مرۆڤه‌كان. هه‌رگیز 
ناكرێت له‌ ده‌ست ڕابوردو وه‌ بیره‌وه‌ریه‌كان ڕزگارمان بێت. ژیانی مرۆڤ بریتیه‌ له‌ 

بیره‌وه‌ریه‌كانی.

كتێبه‌كه‌ به‌ شێوه‌یه‌كی گشتی له‌ دوو ته‌وه‌ری سه‌ره‌كیدا كۆئه‌بێته‌وه‌. به‌شی یه‌كه‌می 
ته‌مه‌نم تا جێهێشتنی نیشتیمان، ئه‌وی تریش تا ئه‌م چركه‌ ساته‌ی ژیانی تاراوگه‌م. 
ئه‌گه‌ر ته‌مه‌نم بكه‌م به‌ سێ به‌شه‌وه‌ ئه‌وا ته‌نیا به‌شێكیم له‌ نیشتیمان گوزه‌ر كردوه‌و 
زیاتر له‌ دوو به‌شه‌كه‌ی تری له‌ ولاتی ئه‌ڵمانیا به‌واتا له‌ تاراوگه‌. هه‌ربۆیه‌ ناونیشانی 
“ ژیانی من له‌ نێوان به‌رداشی نیشتیمان و تاراوگه‌دا “ به‌ گونجاو بینی بۆ تایتڵی 

نوسینه‌كه‌. له‌ كتێبه‌كه‌دا وشه‌ی كاك و به‌رێزم به‌كار نه‌هێناوه‌. 
سه‌باره‌ت به‌ نازناوی باسیره‌ له‌ زه‌مه‌نی مه‌لیك فه‌یسه‌ڵدا له‌ سلێمانی قونسوڵیه‌ی 
باوكم  ئێرانی  ته‌به‌عیه‌ی  وه‌ك  ئێمه‌  لێبوه‌.  شای  فه‌رمانڕه‌وایی  سه‌رده‌می  ئێرانی 
ئه‌بێت  ئێرانی  وت��ووه‌  پێی  قونسوڵ  ئیقامه‌.  مه‌سه‌له‌ی  بۆ  قونسوڵ  لای  ڕۆیشتۆته‌ 

نازناوی هه‌بێت و خۆی ناوی ئه‌م باسیره‌یه‌ی بۆ داناوین. 
سوپاسی ئه‌و هاورێیانه‌ش ئه‌كه‌م كه‌ پێش له‌ چاپدانی یاداشته‌كه‌م خوێندویانه‌ته‌وه‌و 

سوپاسگوزارم بۆ تێبینی و سه‌رنجه‌كانیان.

به‌رجه‌سته‌ بوونی بیره‌وه‌ریه‌كان

ئایا له‌ چ ته‌مه‌نێكه‌وه‌ مرۆڤ توانای بیره‌وه‌ریه‌كانی تێدا به‌رجه‌سته‌ ئه‌بێت؟ له‌ پێنج، 
شه‌ش یان له‌ حه‌وت ساڵیه‌وه‌. بۆ بیره‌وه‌ریه‌كانی منداڵی و هه‌رزه‌كاریم ته‌نیا توانیومه‌ 
به‌ پێی توانای بیری مێشكم هه‌ر ئه‌وه‌نده‌ بنووسم. پێم باش بوو له‌ ئێسته‌وه‌ بیاننوسم 

پێش ئه‌وه‌ی ڕۆژگارێك مێشكم ئه‌وه‌ش بسرێته‌وه‌. 
له‌ سه‌رده‌می حوكمی ئینگلیز، زه‌مه‌نی مه‌لیك فه‌یسه‌ڵی دووه‌م له‌ عێراق هاتومه‌ته‌ 
زه‌مه‌نی  ك��ردوه‌  دروستبوون  به‌  ده‌ستی  بیره‌وه‌ریه‌كانم  كه‌  كاته‌ش  ئه‌و  دونیاوه‌. 
فه‌رمانڕه‌وایی  دوات��ر  و  مه‌لیك  ڕوخانی  دوای  بوو  قاسم  عبدالكریم  فه‌رمانڕه‌وایی 

به‌عسیه‌كان له‌ 1963.

له‌ یادمه‌ له‌ )منع التجول(ه‌ كه‌ی سه‌رده‌می به‌عسیه‌كان و زه‌عیم سدیق له‌ ساڵی 
1963 كه‌ كاره‌سات و كوده‌تایه‌كی خوێناوی شووم بوو بۆ گه‌لانی عێراق، ئه‌و كاته‌ له‌ 
گه‌ڕه‌كی شێخان به‌رامبه‌ر مه‌حكه‌مه‌ی كۆنی سلێمانی له‌ ماڵه‌وه‌ ژێر زه‌مینێكمان هه‌بوو 
باوكم زه‌خیره‌ی دوكانه‌كه‌مانی تێدا دائه‌نا، كه‌ له‌و كاته‌دا ئه‌و زه‌خیره‌ خستنه‌ بووه‌ 

هۆی ڕزگار كردنمان له‌ برسیه‌تی و ته‌نانه‌ت بۆ هه‌ندێك له‌ هاوسێ هه‌ژاره‌كانیشمان. 
دایكم ئه‌و كاره‌ مرۆڤانه‌یه‌ی ئه‌نجام ئه‌دا، ژنێكی میهره‌بان و به‌سۆز بوو. زۆرێك له‌ 
كاراكته‌ره‌ به‌خشنده‌كانم له‌وه‌وه‌ وه‌رگرتوه‌. دایكم بۆ من ناوه‌ندێكى په‌روه‌رده‌ى گرنگ 
بوو كه‌ هه‌موو خه‌سڵه‌ت و ڕه‌هه‌نده‌ شاقوڵیه‌ ڕۆحیه‌كانى په‌یوه‌ست به‌ خۆشه‌ویستى 
ئه‌وانیترو ژیان و مرۆڤدۆستى ناخى خۆى بۆ منیش گواسته‌وه‌ كه‌ دواتر له‌ ژیانى 
ته‌نهایى و غوربه‌تى مندا ڕه‌نگدانه‌وه‌ی هه‌بوو تاكو ئه‌م چركه‌ساته‌ى ئێستاى ژیانیشم. 
له‌و ماوه‌یه‌دا به‌عسیه‌كان كوردێكی زۆریان له‌ سلێمانیش به‌ند كردو كوشت یان زینده‌ 
به‌چاڵیان كردن لای حامیه‌ی ئێستای پاركی ئازادی. دواتر خه‌ڵكیی ئه‌گه‌ڕان به‌ شوێن 
كه‌سه‌ كوژراو و ونبوه‌كانیان. ئه‌حمه‌دی برام كه‌ نۆ ساڵ له‌ من به‌ته‌مه‌نتر بوو چه‌ندین 
وێنه‌ی ئه‌و ڕۆژه‌ تراژیدیه‌ی تۆمار كردوه‌ كه‌ لێره‌دا بۆ یه‌كه‌مجاره‌ بلاویان ئه‌كه‌مه‌وه‌.

ڕۆژی گەڕان بە شوێن قوربانیانی دەستی بەعس، لای حامیەی سلێمانی، 1963

ببینیت، دیارده‌یه‌ك  ته‌مه‌نی منداڵیدا خوێن و كوشتن و جه‌نگ  له‌  شتێكی خراپه‌ 
ده‌ره‌نجامی ده‌روونی و ڕۆحی بۆ سه‌ر ته‌مه‌نی سالانی دواتریش ده‌كرێت جێبهێلێت. 
له‌وانه‌یه‌ ڕق و هه‌ستی تۆڵه‌ سه‌ندنه‌وه‌ دروست بكات له‌ مێشكی مرۆڤه‌كاندا، ڕوداو و 
به‌سه‌رهاته‌كانی ته‌مه‌نی منداڵیی هه‌میشه‌ ڕه‌نگدانه‌وه‌ی بۆ سه‌ر ته‌مه‌نی گه‌وره‌بوونیش 

هه‌یه‌، هه‌موو ئه‌وانه‌ی كه‌ من 
هه‌میشه‌و  دره‌نگانێكیش  ناخۆش  خه‌ونێكی  وه‌ك  هه‌ندێكجار  بینیومن.  خۆمدا  له‌ 
چه‌ند باره‌ به‌ دوات ئه‌كه‌وێت. ئێسته‌ش خه‌و به‌ زۆرێك ڕوداوه‌وه‌ ئه‌بینم كه‌ زیاتر له‌ 

نیو سه‌ده‌ی به‌سه‌ردا تێپه‌ڕیوه‌.  
ئاخۆ بیركردنه‌وه‌ی منداڵێكی ئاشتیخواز له‌ گه‌وره‌ییدا چۆن بێت گه‌ر منداڵیه‌كه‌ی 
خۆی له‌ناو خوێن و جه‌نگ و ترس و فرمێسكدا به‌سه‌ر بردبێت؟ نه‌وه‌یه‌كی ئاشتیخواز 
له‌ سه‌رده‌مێكی جه‌نگدا. لێره‌دا شوێن و زه‌مه‌ن چیرۆكی ژیان و دونیای بیره‌وه‌ریه‌كان 
دیاری ئه‌كات و مانای پێئه‌به‌خشێت. ئێسته‌ دوای 46 ساڵ له‌ جێهێشتنی نیشتیمان 
تراژیدیاو  و  كوێره‌وه‌ری  شه‌ڕو  له‌  شێوه‌كان  له‌  شێوه‌یه‌ك  به‌هه‌ر  ئیتر  من  ولاتی 

دواكه‌وتوییدا ئه‌ژی و هێشتا ئاسۆیه‌كی ئاشتی و ئارامی نابینم بۆ مرۆڤه‌كانی.

دونیا  ڕوناكی  به‌  چاوم  شێخان  گه‌ڕه‌كی  له‌  سلێمانی  شاری  له‌  ساڵی1955  له‌ 
كه‌وت، به‌لام ڕۆژو مانگی له‌ دایك بوونم وه‌ك زۆربه‌ی خه‌ڵكی ئه‌و زه‌مه‌نه‌ نازانم، 
منداڵی زۆرو كه‌س و كاری نه‌خوێنده‌وارو گوێنه‌دانی كاربه‌ده‌ستان به‌م بۆنه‌یه‌ نه‌یان 
هێشتوه‌ ڕۆژی له‌ دایك بوونی ڕاسته‌قینه‌ی خۆم بزانم. له‌ ئه‌ڵمانیا ڕۆژو مانگێكم بۆ 
خۆم داناوه‌. باوكم بۆی باس كردم كه‌ من له‌ زستانێكدا له‌ دایك بووم. به‌ عه‌ره‌بانه‌ی 
بووه‌.  ناوی خاتوون  مامانێكی مه‌سیحیدا  ژنه‌  به‌ شوێن  ئه‌سپی چوون  ئایلی دوو 
كۆلانی ماڵه‌كه‌مان هه‌روه‌ك شه‌قام و كۆلانه‌كانی تر قیرتاو نه‌كراو و قووڕو چڵپاو 
ناو  هه‌تا  و  كۆڵی  كردویه‌تیه‌  باوكم  ب��ڕوات،  ناویدا  به‌  نه‌یویستوه‌  خاتوون  ب��ووه‌. 
حه‌وشه‌ی ماڵه‌كه‌مان بردویه‌تی. زه‌مه‌نیش سه‌رده‌می پاشایه‌تی له‌ عێراق و حوكمی 

ئینگلیز بووه‌. 

بیره‌وه‌ریه‌كانی سلێمانی جاران

شاری سلێمانی ئه‌و شاره‌ی وا باس ئه‌كرێت له‌ ساڵی 1920 ژماره‌ی دانیشتوانی 
10 هه‌زار كه‌س بووه‌. به‌پێی ڕۆژنامه‌ی ژین له‌ ساڵی 1955 ژماره‌ی دانیشتوانی 60 
هه‌زار كه‌س بوه‌و نزیكه‌ی 7 هه‌زار خانووی تێدا بووه‌. سلێمانى له‌ شه‌ش گه‌ڕه‌كی 
سه‌ره‌كی پێكهاتبوو ئه‌وانیش كانی ئاسكان، گۆیژه‌، مه‌ڵكه‌ندی، سه‌رشه‌قام و چوارباخ و 
ده‌رگه‌زێن. گه‌ڕه‌كی جوله‌كانی جارانیش كه‌ ئێسته‌ خراوه‌ته‌ سه‌ر گه‌ڕه‌كی سه‌رشه‌قام.

سه‌باره‌ت به‌ مه‌سیحیه‌كانیش له‌ ساڵی 1820 كه‌نیسه‌یه‌كی بچووكیان له‌ سلێمانی 
ساڵی  بۆ  ئه‌گه‌رێته‌وه‌  سلێمانی  مه‌سیحیه‌كانی  هاتنی  سه‌ره‌تای  دروستكراوه‌.  بۆ 
1855 و زۆربه‌ی مه‌سیحیه‌كانی ناوچه‌كانی تر ڕویان كردۆته‌ سلێمانی و له‌ گه‌ڕه‌كی 
مه‌سیحیه‌كانی نزیك قه‌زازه‌كان جێگیر بوون. میسته‌ر هات باس له‌وه‌ ئه‌كات له‌ ساڵی 
1820 له‌ سلێمانی كه‌نیسه‌یه‌كی بچووك، پێنج كاروان سه‌را، پێنج مزگه‌وت و پێنج 
له‌ ساڵی 1784 شاری سلێمانی  بابان كه‌  پاشای  ئیبراهیم  حه‌مامی گشتی هه‌بووه‌. 
ته‌واو كرد دانیشتوانه‌كه‌ی ئه‌و كاته‌ی 200 ماڵێك بووه‌. له‌وه‌ 30 ماڵی جوله‌كه‌و 8 

ماڵی مه‌سیحی بووه‌.
به‌ پێی سه‌رچاوه‌یه‌كی جه‌مال بابان )سلێمانی شاره‌ گه‌شاوه‌كه‌م( »له‌ ساڵی 1897 
یه‌كه‌م ده‌زگای ته‌له‌گراف له‌ شاری سلێمانی دامه‌زرا. یه‌كه‌م كه‌س كه‌ ئیشی له‌سه‌ر 
كرد شاكر مه‌جروم بوو. له‌ ساڵی 1930 یه‌كه‌م ده‌زگای چاپ و یه‌كه‌م ڕۆژنامه‌ به‌ 

زمانی كوردی به‌ ناوی پیشكه‌وتن مێجه‌رسۆن هێنایه‌ شار«.
دانیشتوانی  ئێسته‌و  له‌  بچوكتر  شارێكی  سلێمانى  مندا  هه‌رزه‌كاریی  زه‌مه‌نی  له‌ 
كه‌مترو شارێكی ساده‌و ژیانی مرۆڤه‌كانیش ساده‌ترو سروشتیتر بووه‌، ژینگه‌ پاكتر 
په‌یوه‌ندیه‌  نه‌بوو،  پێشكه‌وتو  ته‌كنه‌لۆژیا  بووه‌،  به‌تامترو سروشتیتر  خواردن  بووه‌، 
نه‌بوو.  زۆر  ئێسته‌  وه‌ك  شه‌قامه‌كان  و  ئوتومبیل  ب��وو.  به‌هێزتر  كۆمه‌لایه‌تیه‌كان 
)دوو  یایلی  عه‌ره‌بانه‌ی  به‌  كاته‌  ئه‌و  پێش  ساڵ  ده‌ی��ان  ه��ه‌روه‌ك  خه‌ڵكیی  به‌شێكی 
ئه‌سپ( هاتوچۆیان كردوه‌. ئاخۆ ئه‌گه‌ر ئه‌سپ و ولاخ نه‌بوایه‌ مرۆڤه‌كانی شوێنه‌كان 

له‌و زه‌مه‌نه‌ جیاوازانه‌ی ژیاندا چۆن توانای هاتوچۆ كردنیان هه‌بوایه‌؟



سالار باسيرە14

سەردەمانێك عەرەبانەی یایلی تەكسی هاتوچۆ بووە ) سلێمانی(

به‌ر له‌په‌یدا بوونی ئوتومبیل له‌ عێراق و كوردستانیشدا هاتوچۆی خه‌ڵك به‌ ولاخ 
بووه‌ بۆ به‌جێ گه‌یاندنی كاروباری ڕۆژانه‌یان. دواتر بیرۆكه‌ی دروستكردنی ئامێری 
وه‌ك عه‌ره‌بانه‌ هاته‌ كایه‌وه‌. ئه‌و عه‌ره‌بانانه‌ پێشه‌وه‌ی له‌ دوو تایه‌ی بچوكترو دواوه‌ 
له‌ دوو تایه‌ی گه‌وره‌ پێك هاتبوون. زۆربه‌ی به‌شه‌كانیان له‌ دار دروست كرابوون 
و به‌شه‌ سه‌ره‌كیه‌كه‌شی له‌ ئاسن. سه‌ره‌تای په‌یدابوونی عه‌ره‌بانه‌ی یایلی و تریشقه‌ 
)یه‌ك ئه‌سیی( له‌ شاره‌كانی كوردستان بۆ سالانی 1937 بۆ 1939 ئه‌گه‌رێته‌وه‌ كه‌ تا 
ئه‌هێنران. عه‌ره‌بانه‌ی ئه‌و ڕۆژگاره‌  سالانی شه‌سته‌كانی سه‌ده‌ی ڕابوردوش به‌كار 
ڕۆڵی ته‌كسی ئه‌مڕۆی هه‌بووه‌. وا باو بوو ئافره‌تان بۆ داواكردنی عه‌ره‌بانه‌ منداڵیان 
ئه‌نارد، من خۆم ده‌یان جار ئه‌و كاره‌یان پێ كردووم. دواتر عه‌ره‌بانچیه‌كه‌ ئه‌هاته‌ به‌ر 
ده‌رگای مالان و ئافره‌تان و مندالان سوار ئه‌بوون و بۆ شوێنی مه‌به‌ست ئه‌چوون. 

هه‌روه‌ها بۆ گواستنه‌وه‌ی شتومه‌ك و كه‌ل و په‌ل. 
له‌ ماوه‌ی ده‌یان ساڵێكدا شاره‌كه‌م سیمای ئه‌و زه‌مه‌نه‌ی جارانی خۆی وون كرد، 
ئه‌و شاره‌ نه‌ما كه‌ له‌ بیره‌وه‌ریه‌كانی مندا هه‌بوون. به‌رز كردنه‌وه‌ی باڵه‌خانه‌كان به‌ 
ئاسمانداو هاورده‌ كردنی ته‌كنه‌لۆژیای بیانی گوزارشت له‌ پێشكه‌وتنی ئه‌قڵی خۆماڵی 
بنه‌ماڵه‌كان  باڵه‌خانه‌كانی بازرگانه‌ ده‌وڵه‌مه‌ندو حیزبی و  ناكات. چوون به‌ ئاسمانی 
به‌ پێشكه‌وتن نازانم. دیارده‌ی دروستبوونی ملیارده‌رو هه‌زاران ملیۆنه‌ری دۆلار له‌م 
هه‌رێمه‌ به‌ پێشكه‌وتن نازانم كه‌ له‌سه‌ر حیسابی ئه‌ویتر به‌ده‌ست هاتوه‌. پێشكه‌وتن 
و  مرۆڤ  مافی  مه‌عریفه‌و  و  زانست  و  ئابوری  ژێرخانی  و  كۆمه‌لایه‌تی  ب��واری  له‌ 

ده‌ستوری عه‌لمانی و ئه‌قڵ و خزمه‌تگوزاری به‌ پێشكه‌وتن ئه‌زانم.

شاری سلێمانی، ئێستە



سالار باسيرە16

له‌ یادمه‌ له‌ سلێمانی له‌سه‌ر دیواری پۆسته‌ی به‌ر ده‌ركی سه‌را وه‌ك شوێنێكی 
ناسراوی مێژویی كاتژمێرێكی گه‌وره‌ به‌سه‌ر دیوارێكه‌وه‌ دانرابوو، هی زه‌مه‌نی مه‌لیك 
دائیره‌ی  له‌به‌رده‌م  مێژوویی.  سیمبولێكی  ببوه‌  چونكه‌  بمایه‌  ده‌ب��وو  بوو،  فه‌یسه‌ڵ 
پۆسته‌ی كۆنی سلێمانی ته‌نیشت سینه‌ما ڕه‌شید صندوقێكی نامه‌ی ئاسن سوورێكی 
خڕی كۆن هه‌بوو بۆ نامه‌ ناردن، دیاره‌ هی زه‌مه‌نی ئینگلیزه‌كان بوو، ئه‌ویش نه‌ما، 
فولكه‌ی به‌رده‌ركی سه‌را شتێكی كۆنی مێژوویی بوو، جگه‌ له‌وه‌ سینه‌مای ڕه‌شید به‌و 
مێژوه‌ كۆنه‌یه‌وه‌ ئه‌ویش ڕوخێندرا، ئه‌مانه‌و زۆرێكی تر، ئه‌وانه‌ی مێژویه‌كیان ڕوخاند 
هیچ له‌ مێژوو وه‌ شارستانیه‌تی كۆن تێنه‌گه‌یشتن. له‌ زۆرێك له‌ ولاتاندا ده‌ره‌وه‌ی 
ئه‌و شوێنه‌ مێژوییانه‌ ئه‌هێڵرێنه‌وه‌، گه‌ر ناوه‌وه‌شی مۆدێرن بكه‌ن ئه‌ویش بۆ پاراستنی 

كه‌له‌پورو مێژووی گه‌ل و ولات. 

شاری سلێمانی، لەگەڵ كاتژمێرو فولكە كۆنە مێژوییەكەی لای سەرا  

سینەمای ڕەشید و بەریدە كۆنەكەی سلێمانی لە باڵەخانەكەی نوری عەلیەوە تۆمار كراوە

ئه‌ووت  پێمان  ئه‌گه‌ڕا،  شاردا  به‌ناو  شاره‌وانی  جێبێكی  هاویندا  له‌  ڕۆژ  هه‌ندێك 
ناو شه‌قام  به‌  ئه‌كرد  دوكه‌ڵی سپی  بوو  پێوه‌  لوله‌یه‌كی  جێبه‌  ئه‌م  مێشه‌كه‌.  دوكه‌ڵی 
چی  له‌  نازانم  دوكه‌ڵه‌كه‌  مه‌گه‌زه‌.  و  مێش  له‌ناوبردنی  بۆ  ئه‌وترا  دوكانه‌كانداو  و 
دروستكرابوو ئه‌وه‌نده‌ خه‌ستبوو كه‌ چیتر به‌رده‌می خۆت نه‌ئه‌بینی. ئێمه‌ی مندالانی 
شه‌قامه‌كه‌ پێشتر توێكله‌ شووتی و توێكڵه‌ كاڵه‌كمان كۆئه‌كرده‌وه‌و له‌ كاتی دوكه‌ڵه‌كه‌دا 
هه‌ر  ئه‌كرد.  ڕایان  جێبه‌كه‌دا  دوای  به‌  مندالانه‌ی  و  ئه‌و خه‌ڵك  ناو  بۆ  ئه‌مانهاویشت 
شاری  به‌ناو  ئه‌كرد  كاری  هه‌ندل  به‌  كه‌  شاره‌وانی  ئوتومبیلێكی  هاویندا  ڕۆژانی  له‌ 

سلێمانیدا ئه‌گه‌ڕاو بۆ فێنك كردنه‌وه‌ ئاوڕشێنی شه‌قامه‌كانی ئه‌كرد.  

مزگه‌وتى گه‌وره‌ى سلێمانى هه‌ر له‌و گوزه‌ره‌ بوو كه‌ دوكانه‌كه‌ى باوكمی لێ بوو، 
سینه‌ماو حوجره‌و هه‌موو شتێك له‌و بازاڕه‌ بچووكه‌دا هه‌بوو، مزگه‌وتى گه‌وره‌ ئه‌وساو 
ئێستاش هێمایه‌كى گرنگى ئاینداریی گرنگ بووه‌و شوێنى ده‌ركه‌وتن و گه‌وره‌بوونى 
كاره‌كته‌رێكى گه‌وره‌ی ئایینى وه‌ك )كاك ئه‌حمه‌دی شێخ( بوو، كه‌ بانگی ئه‌دا پۆل پۆل 
كاسبكاره‌كان ڕویان له‌ مزگه‌وت ئه‌ناو نوێژی به‌كۆمه‌ڵیان ئه‌كرد، سه‌یر له‌وه‌دابوو ئه‌و 
ڕۆژگاره‌ فه‌قێكان به‌ تاسێكى به‌تاڵه‌وه‌ له‌ كوچه‌و كۆڵانه‌كان ئه‌بوونه‌ گه‌ڕیده‌و خۆراكیان 
مزگه‌وتى  له‌  بۆته‌وه‌و  پێچه‌وانه‌  پڕۆسه‌كه‌  ساڵ  بیست  پاش  وا  كه‌چی  كۆئه‌كرده‌وه‌، 
گه‌وره‌وه‌ به‌ مه‌نجه‌ڵى گه‌وره‌ ڕۆژانه‌ خواردن‌و چێشت بۆ سه‌دان هه‌ژارو برسی ئاماده‌ 
ئه‌كرێت. به‌ڕاستیش ئه‌و نان بده‌رییه‌ دیارده‌یه‌كى جوانى سلێمانى بووه‌و له‌وه‌ته‌ى ئه‌و 

شاره‌ هه‌یه‌ له‌ به‌خشین و تێركردنى هه‌ژاران و میوانان درێغی ناكات.



سالار باسيرە18

كه‌س و كاری من، ژیان و نه‌وه‌كانی پێش خۆم

برا. خوشكێكمان  پێنج  و  ، حه‌وت خوشك  دایك  یه‌ك  له‌  بووین  منداڵ  ئێمه‌ 12 
به‌ناوى لاهیجان له‌ ته‌مه‌نێكی بچووكدا ماڵئاوایی كرد، ئه‌و شه‌وه‌م له‌ یاده‌ دایكم تا 

به‌ره‌به‌یان به‌دیار خوشكه‌كه‌مه‌وه‌ ئه‌گریا تا ڕۆحی ته‌سلیم به‌ مردن كرد. 
ئه‌بێت چ بارگرانی و سه‌ختیه‌ك بووبێت بۆ ئافره‌تێك، بۆ دایكێك كه‌ ئه‌و هه‌موو 
مندالانه‌ی هێنابێته‌ ژیانه‌وه‌و ئه‌ركی گه‌وره‌كردنیانی له‌ ئه‌ستۆ گرتبێت. چۆن ئه‌كرێت 
به‌و هه‌موو بارگرانیه‌ی سه‌ر شانیانه‌وه‌ هه‌مویان باش په‌روه‌رده‌ بكرێن و یه‌كسان 

مامه‌ڵه‌ بكرێن، وه‌ك یه‌ك خۆشه‌ویستییان پێ بدرێت. 
ئه‌گه‌ر بڕیار له‌ ده‌ستی خۆمدا بوایه‌ له‌ دایك بوونم ئه‌دایه‌وه‌ دواوه‌. بێ ویستی 
ئه‌كرێمه‌وه‌.  ژیان  ململانێی  دوچ��اری  و  ئ��ه‌ڕۆم  ویستی خۆشم  بێ  و  هاتووم  خۆم 
مه‌زهه‌ب  و  ئاین  ڕه‌گه‌زنامه‌و  و  ناو  له‌سه‌ر  بڕیار  بوونت  دای��ك  له‌  دوای  كه‌مێك 
به‌رگریكردن  و  جه‌نگ  له‌  ئه‌به‌یت  به‌سه‌ر  ته‌مه‌نت  هه‌موو  ئیتر  ئه‌یه‌ن،  تایه‌فه‌ت  و 
له‌پێناو ئه‌و شتانه‌ی كه‌ خۆت بۆ خۆتت هه‌ڵنه‌بژاردوه‌. خۆزگه‌ی پێ ئه‌خوازم بۆ چه‌ند 
خوله‌كێك ڤیدیۆی منداڵی خۆمم هه‌بوایه‌ یان هی نه‌وه‌ كۆنه‌كان. ڕۆژگارێك ئیدی باس 
له‌ ئێمه‌ش ناكرێت. ژیان وایه‌ نه‌وه‌كان دێن و ئه‌ڕۆن و ڕۆژگارو زه‌مه‌ن به‌ ڕێمان 

ئه‌كات. ئه‌وه‌ یاسای سروشته‌. 
و  ڕوخ��اوون  ماڵه‌كانمان  خانوو  ئێسته‌یه‌.  نه‌كرێت  باس  ئه‌وه‌ی  دێت  ڕۆژگارێك 
گۆڕستانه‌كانی  ئه‌ژین.  تێدا  تری  و خه‌لكی  ك��راوون  دروست  له‌ جێگه‌ی  تری  شتی 
ئێسته‌مان نه‌ماوون و بوونه‌ته‌ شتی ترو ته‌كنه‌لۆژیای پێشكه‌وتوتر داگیریان ئه‌كات. 
ڕۆژگارێك كه‌س ناوی حیزب و به‌رپرسه‌كانی ئێسته‌ نازانێ به‌لام به‌م شێوه‌ مامه‌ڵه‌و 
ڕه‌فتاره‌ی ئێسته‌ی مرۆڤایه‌تی به‌رامبه‌ر مرۆڤ خۆی و زه‌وی و ژینگه‌ ئه‌نجامی ئه‌دات 
و جه‌نگه‌ بێكۆتاییه‌كان و ته‌قینه‌وه‌ی ژماره‌ی دانیشتوان كه‌ به‌پێی بۆچونه‌كان له‌ ساڵی 
2025 نۆ ملیار مرۆڤ له‌سه‌ر زه‌وی ئه‌ژی. دیارده‌یه‌ك كه‌ كۆچ و ڕه‌و و قه‌یرانی 
خۆراك ده‌رئه‌نجامه‌كه‌ی ئه‌بێت و ئاسایشی خۆراك ئه‌كه‌وێته‌ به‌ر مه‌ترسی. له‌ 250 
ساڵی ئه‌م دواییه‌ی مێژودا مرۆڤایه‌تی زه‌وی و ژینگه‌ی به‌قه‌د ئه‌و چه‌ند ملیۆن ساڵه‌ی 
به‌رامبه‌ری  بێبه‌زه‌یی  جه‌نگێكی  ژی��اوه‌و  له‌سه‌ری  كه‌  كردوه‌  وێران  خۆی  پێشووی 

هه‌لگیرساندوه‌. مرۆڤایه‌تی به‌ جۆرێك له‌گه‌ڵ زه‌وی و ژینگه‌ ڕه‌فتار ئه‌كات هه‌روه‌ك 
ئه‌م ئیتر دوا نه‌وه‌ی ئه‌م سه‌ر زه‌ویه‌ بێت.

تا  شینه‌  ئه‌ستێره‌  ئه‌م  له‌سه‌ر  م��رۆڤ  ژیانی  و  ته‌مه‌ن  ئه‌كات  په‌یدا  بۆ  گومانم 
ئه‌بێت  وته‌نی  هۆكینگ  ستیڤن  به‌ریتانی  فیزیای  زانای  وه‌ك  ڕۆژگارێك  بێت.  سه‌ر 
مرۆڤ ئه‌ستێره‌ی تر بدۆزێته‌وه‌ بۆ ژیان له‌سه‌ری، به‌واتا چاره‌نوسی زه‌وی و ژیانی 

مرۆڤه‌كانی به‌م شێوه‌یه‌ی ئێسته‌ی به‌ره‌و له‌ناوچوون ئه‌ڕوات. 

گه‌ڕانه‌وه‌ی باوكم له‌ فه‌له‌ستین و بوونه‌ دوكاندار

لێره‌دا ئه‌گه‌رێمه‌وه‌ بۆ باسێكی هه‌رزه‌كاری باوكم. هه‌ر له‌ ته‌مه‌نی هه‌رزه‌كاریداو 
له‌ سه‌رده‌می حوكمی ئینگلیزدا له‌ عێراق سواری لۆریه‌كی سه‌ربازی بوه‌و ڕۆیشتوه‌ 
بۆ فه‌له‌ستین و بۆته‌ سه‌ربازی لێڤی ئینگلیز بێ ئه‌وه‌ی هه‌روه‌ك زۆربه‌ی هاورێكانی 
جه‌نگی  دوه‌مین  كاتی  له‌  ئه‌وه‌  ئه‌گوزه‌رێت.  چی  گه‌یشتبێت  سیاسیه‌كه‌  واقیعه‌  له‌ 

جیهانی بووه‌. 
باوكم دوای گه‌ڕانه‌وه‌ی له‌ فه‌له‌ستین وه‌ك سه‌ربازێكی ئینگلیزه‌كان، له‌ سلێمانی 
به‌رامبه‌ر سینه‌مای سیروان دوكانێكی بچووك به‌كرێ ئه‌گرێت و میوه‌ فرۆشی تێدا 
حه‌مه‌سوری  به‌  كه‌  باوكم  دروستكرابون.  قووڕ  له‌  هه‌مووی  دوكانانه‌  ئه‌و  ئه‌كات. 
و  ئه‌فرۆشت  عه‌تاریشی  و  به‌قاڵی  كه‌ره‌سته‌ی  دوات��ر  سالانێك  ناسراوبوو  به‌قاڵ 
ته‌نانه‌ت وه‌ك ده‌رمانخانه‌ ده‌رمان و حه‌بیشی ئه‌فرۆشت ئیتر ئه‌و كاته‌ ئاوها بوو. 

زه‌رد  ڕه‌نگی  دوكانه‌كه‌مان  بۆ  ه��ات  خڕیله‌  ب��الای  كورته‌  پیاوێكی  به‌یانیه‌ك 
هه‌ڵگه‌ڕابوو، له‌ باوكمی پرسی كاك حه‌مه‌سور حه‌بی كرمت هه‌یه‌، باوكیشم ده‌ستی 
كرد به‌ناو كیسه‌یه‌كداو چنگێك حه‌بی پێداو وتی بیانخۆ، دواتر باوكم ترسی لێنیشت 
كه‌ به‌و هۆیه‌وه‌ كاره‌ساتێك به‌سه‌ر ئه‌و پیاوه‌دا بێت، حه‌به‌كانی شارده‌وه‌و دوكانه‌كه‌ی 
داخست و ڕۆیشتین. ئیواره‌كه‌ی كه‌ گه‌ڕاینه‌وه‌ دوكان پاش ماوه‌یه‌ك پیاوه‌كه‌ به‌ره‌و 
ڕوومان هات و من وتم باوكه‌ ئه‌وه‌ پیاوی كرمه‌كه‌یه‌، كابرا ئه‌یویست ده‌ستی باوكم 
ماچ بكات كه‌ ڕزگاری كردوه‌ له‌و میحنه‌ته‌ی تێی كه‌وتبوو، دیاره‌ به‌ ده‌رزه‌ن كرمی 

هه‌لگرتبوو. ئه‌و سه‌رده‌مه‌ به‌و كرمانه‌ ئه‌وترا دود الواحیده‌.
یه‌كێك له‌و وێنانه‌ی سه‌رنجم ڕائه‌كێشێت باوكم و دوو هاورێی خۆیه‌تی، محه‌مه‌د 
عه‌جه‌م و حه‌سه‌نی قیر له‌ ساڵی په‌نجاكان له‌سه‌ر شۆسته‌ی به‌رده‌م دوكانه‌كه‌ماندا 
له‌ شه‌قامی بێكه‌س به‌رامبه‌ر سینه‌مای سیروان له‌ سلێمانی له‌سه‌ر سندوقێكی كۆكا 
كۆلای سالانی په‌نجاكان كۆنكه‌ن ئه‌كه‌ن. یه‌كێك له‌و دیمه‌نه‌ كۆنانه‌ی ئه‌وكاته‌ی شارو 
ئه‌و شه‌قامه‌ كه‌ دوباره‌ نابێته‌وه‌ به‌لام ده‌تگێڕێته‌وه‌ بۆ زه‌مه‌نێكی دونیای پێشوتر، هی 
زیاتر له‌ نیو سه‌ده‌ پێش ئێسته‌. محمد عه‌جه‌م لای ده‌سته‌ چه‌پ خه‌ڵكی ئێران بوو 
هه‌ر له‌ هه‌رزه‌كاریه‌وه‌ هاتبوه‌ سلێمانی و شۆفێری شاره‌وانی بوو، هه‌رگیز خێزان و 

منداڵی پێك نه‌هێنا.

لای ڕاست باوكم، دوكانەكەمان بەرامبەر سینەمای سیروان، سلێمانی، 1959/5/25

باوكم و هاورێكانی لە پشت وێنەیەكی عبدالكریم قاسم، سلێمانی، شەقامی پیرەمەگروون، 1959

به‌هۆی تێكه‌لاوی هه‌ردوو نه‌نكانم و باپیرانم و نزیكییان له‌ یه‌كتره‌وه‌ كچه‌كه‌یان، 
به‌واتا دایكم ئه‌به‌خشنه‌ باوكم، دره‌نگانێك كچی دوه‌میشیان ئه‌به‌خشنه‌ مامم. به‌ واتا 
دوو خوشك هاوسه‌رگیریی له‌گه‌ڵ دوو برا ئه‌كه‌ن. له‌ سه‌ره‌تادا باوكم له‌ ماڵی باوكی 
كه‌ریم كابانی گۆرانیبێژ ژورێك به‌ كرێ ئه‌گرێت، ئه‌و كاته‌ ته‌نها یه‌ك منداڵی هه‌بوه‌، 
و  ئه‌بێت  ت��ووڕه‌  برام  ئه‌حمه‌دی  له‌  كابان  كه‌ریم  دایكی  ڕۆژێكیان  ب��رام.  ئه‌حمه‌دی 
له‌سه‌ر ئاو ڕشتن ئه‌كێشێت به‌ ده‌ستیدا، له‌به‌ر ئه‌وه‌ باوكم بڕیاری گواستنه‌وه‌ ئه‌دات 
و له‌ گه‌ڕه‌كی شێخان خانویه‌كی ساده‌ی قووڕ دروست ئه‌كات و باقی منداڵه‌كان له‌و 
خانووه‌دا له‌دایك بووین و ژیاوین كه‌ بریتی بووه‌ له‌ )3(  هۆده‌و هه‌یوانێكی كراوه‌و 

حه‌وشه‌یه‌كی بچووك. 
ترداو  یه‌كێكی  له‌  ئێمه‌ش  له‌ هۆده‌یه‌كداو  مامه‌ مه‌حمودم و خێزان و منداڵه‌كانی 
زه‌خیره‌ی  ژوره‌ك��ه‌ش��ی  به‌شێكی  كه‌  ن��اوه‌ڕاس��ت  هۆده‌یه‌كی  ژورێكی،  له‌  نه‌نكیشم 
به‌  نه‌بووین  ئاشنا  چونكه‌  به‌لامانه‌وه‌  بووه‌  ئاساییش  دائه‌نراو  تێدا  دوكانه‌كه‌مانی 
شتی  به‌كره‌و  و  كرد صابوون  دوایی  كۆچی  نه‌نكم  كاتێك  له‌وه‌.  به‌ده‌ر  دونیایه‌كی 

زه‌مه‌نی عوسمانیه‌كان له‌ناو دۆلابه‌كه‌یدا بوون.

دایكی باوكم )شەرافەت( لە ماڵەكەی گەڕەكی شێخان بە جل و بەرگی تەقلیدیی ئەو سەردەمە

باپیرم، باوكی باوكم

له‌به‌ر زۆری منداڵ و ئه‌ركی دایكان شه‌وان بۆخه‌و لێخستنمان شتێكیان پێ ئه‌داین 
پێیان ئه‌ووت مای غه‌ریب یان خه‌یار چه‌مه‌ر. ئه‌و شتانه‌ بۆ خۆیان ماده‌ی بێهۆشكه‌ر 

بوون. ئێمه‌ له‌ دوكانه‌كه‌ماندا ئه‌ویشمان ئه‌فرۆشت. 
به‌یانی  تا  ئه‌وه‌ی  بۆ  منداڵه‌كه‌ی  به‌  نه‌دات  دایك هه‌بوو مای غه‌ریب  جاران كه‌م 
بخه‌وێت و دایك و باوك بێزار نه‌كات، به‌لام ئه‌و مای غه‌ریبه‌ كحول بووه‌ بۆیه‌ منداڵ 
مه‌ست بووه‌، جارجاریش كه‌ له‌ خه‌ودا پێده‌كه‌نی دایك ئه‌یووت به‌ قوربانی بم ئه‌وه‌ 

فریشته‌كان یاری له‌گه‌ڵ ئه‌كه‌ن.

هه‌موو منداڵه‌كان له‌ناو بێشكه‌دا خه‌وێندراوون و وه‌ك به‌ند كردن به‌ ده‌سترازه‌ 
ئه‌به‌سترانه‌وه‌، به‌پێی ئه‌وه‌ی كوڕ بووه‌ یان كچ بلوێرێكی له‌و جۆره‌یان پێوه‌ كردوون 

بۆ میز كردن. 

خه‌مه‌كانی دایكم

له‌ یادمه‌ دایكم به‌ده‌م گریانه‌وه‌و به‌ده‌م لایه‌ لایه‌ كردنه‌وه‌ به‌ ده‌نگێكی خۆشه‌وه‌ 
منداڵی ناو بێشكه‌كه‌ی ڕائه‌ژه‌نی و ئه‌نواند. هه‌ندێك جار كه‌ دایكم توڕه‌ ئه‌بوو قسه‌ی 
له‌گه‌ڵیدا.  نه‌بوون  باش  خۆی  كاتی  بوو  دیار  باوكه‌وه‌.  له‌  ئه‌ووت  نه‌نكم  باپیرو  به‌ 
ئازارم ئه‌دا كه‌ ڕۆژگارێك به‌هۆی ته‌مه‌نه‌وه‌ نه‌متوانیوه‌ دایكم وه‌ك پێویست له‌ خه‌م 
و ناخۆشیه‌كانی بپارێزم. باوكم هه‌رچه‌نده‌ پیاوێكی توند بوو و هه‌رگیز بیرم نایه‌ت 
له‌گه‌ڵ دایكمدا، به‌لام  نیانیش نه‌بوو  پێدا كردبم و نه‌رم و  باوه‌شێكی خۆشه‌ویستی 
قوربانیی  به‌رهه‌م و  به‌خێوی كردین و خۆیشی  كار كردن  به‌  بوو،  ماندو  پیاویكی 

سه‌ختی بارودۆخێكی ژیانی منداڵی خۆی بووه‌. 

دایكە میهرەبانەكەم، ئامینە شەریف سوڵتانی

دایكی  ئامێزی  له‌  كه‌  پێئه‌كات  ده‌ست  شوێنه‌وه‌  له‌و  یه‌كه‌مجار  مرۆڤ  غه‌ریبیی 
دائه‌برێت و غه‌ریبی هه‌میشه‌یی مرۆڤیش ئه‌و كاته‌یه‌ دایكی ئه‌مرێت. ئه‌گه‌ر پرسیار له‌ 
من بكه‌ن غه‌ریبی چیه‌ ئه‌وا ئه‌ڵیم غه‌ریبی دوور كه‌وتنه‌وه‌یه‌ له‌ دایك. دایك واتایه‌كی 
ئازاری  تا  مرۆڤ  ئاساییه‌كه‌ی.  و  ڕوكه‌شی  مانا  له‌  هه‌یه‌  گه‌وره‌تری  و  قووڵ  زۆر 
ئه‌و جوانیانه‌  به‌ دووری هه‌موو  بێدایكییدا هه‌ست  له‌  تاكو  نه‌چێژێت،  دووری دایك 

نه‌كات كه‌ دایك پێی به‌خشیون نازانێت باوه‌شی دایك، لایه‌لایه‌ی دایك، نزیكی دایك 
چه‌ندێك ئارامبه‌خشه‌ بۆ ده‌روون و چ قه‌لایه‌كی به‌هێزه‌ له‌به‌رده‌م تێكشكانی مرۆڤ و 
كۆی ئه‌و تێكشكانانه‌ی مرۆڤ ئه‌به‌نه‌ دۆخێكی ده‌روونی ئاوا ناسه‌قامگیرو خه‌مۆكه‌وه‌. 
مرۆڤ تێیدا پێویستی به‌ دڵدانه‌وه‌ی كه‌سێكه‌و پێویستی به‌ ئانیزێكی میهره‌بان و دڵێكی 

دڵسۆزه‌ فرمێسكه‌كانی بۆ بسرێت. ئه‌وه‌ بۆ من به‌م جۆره‌ بووه‌.
و  هه‌بوون  دنیای  ئه‌مانهێنێته‌  تره‌وه‌  دنیایه‌كی  له‌  نیه‌  مرۆڤه‌  ئه‌و  ته‌نها  به‌  دایك 
شیرمان پێئه‌دات و له‌ سه‌رماو گه‌رماو ترسی له‌ناوچونمان ئه‌مانپارێزێت. ئه‌شك و 
ساتی  له‌یه‌كه‌م  هه‌ر  نه‌خه‌وتنمانه‌وه‌،  و  نه‌خۆشكه‌وتن  به‌دیار  ئه‌كێشێت  شه‌ونخونی 
هه‌رچه‌نده‌  مرۆڤ  پێئه‌كات.  ده‌ست  ئه‌و  ژانگرتنی  قوربانیی  به‌  كه‌  دنیامانه‌وه‌  هاتنه‌ 

گه‌وره‌ بێت له‌ دڵی دایكیدا هه‌ر منداڵه‌كه‌ی جارانه‌. 
له‌ نرخی باوك ناهێنمه‌ خوارێ به‌لام یه‌كه‌م و دواهه‌مین قوتابخانه‌ی ڕاسته‌قینه‌ی 
مرۆڤ دایكه‌. ئه‌و كاته‌ زیاتر هه‌ست به‌ ئازاری ئه‌و جه‌رگ سوتان و خۆشه‌ویستیه‌ 
منداڵێكی  له‌ده‌ستدانی  به‌  دایك چۆن  ئه‌بینیت  كاتێك  ئه‌كات  دایك  ناكۆتایی  قووڵ و 

وه‌ك شارێك له‌ شووشه‌ له‌ ژێر بۆمبارانێكی قورسدا هه‌ره‌س ئه‌هێنێت. 
من هه‌موو ئه‌و جوانیانه‌ له‌ دایكمدا بینیومن له‌ دڵنه‌وایی بۆ هه‌ژاران و كه‌م ده‌رامه‌ت 
و منداڵه‌كانیشیدا. بۆ من ئه‌و وانه‌ گرنگانه‌ بوون كه‌ له‌ ژیانی هه‌رزه‌كاری و ئێستای 

ته‌مه‌نیشمدا ڕه‌نگ ئه‌داته‌وه‌..

ژیانه‌ ساده‌كه‌ی ئه‌و سه‌رده‌مه‌ 

ماڵه‌  حه‌وشه‌ی  خ��واره‌وه‌ی  له‌ سوچێكی  كۆنه‌كه‌مان.  ماڵه‌  بۆ  بگه‌رێمه‌وه‌  لێره‌دا 
تێدا  خواردنیشی  و  نان  سه‌رته‌نوور،  ئ��ه‌ووت  پێمان  هه‌بوو  شوێنێك  كۆنه‌كه‌ماندا 
دروست ئه‌كراو ئاوده‌ستێكی ساده‌و سه‌ره‌تایی و هاوكات حه‌مامی خۆشتنیش بوو 
دوای ئاو گه‌رم كردن بۆی. ژیان زۆر ساده‌ بوو ئه‌و زه‌مه‌نه‌، ته‌نانه‌ت وه‌ك زۆربه‌ی 
په‌یوه‌ندی  به‌لام  یه‌كه‌مماندا  خانووی  له‌  نه‌بوو  ته‌له‌فزیۆنمان  و  ته‌سجیل  تر  مالانی 
كۆمه‌لایه‌تی باش بوو، مامم كه‌ كۆلكه‌ خوێنده‌واریه‌كی هه‌بوو شه‌وان چیرۆكه‌كانی 
ڕۆسته‌م و زۆراب و ڕۆسته‌می زاڵ و خورشیدو خاوه‌رو شیرین و فه‌رهادی به‌ ده‌نگ 
چیرۆكانه‌  ئه‌و  وابوو  بڕوامان  كۆئه‌بوینه‌وه‌و  ده‌وری  له‌  ئێمه‌ش  ئه‌خوێندینه‌وه‌و  بۆ 

ڕاستین. ڕادیۆیه‌كی 
سه‌رده‌می سالانی چل و په‌نجاكانمان هه‌بوو، شه‌وان گوێمان له‌ به‌شی كوردیه‌كه‌ی 
به‌  بابان  شوكرولای  چیرۆكه‌كانی  و  هه‌ڵبه‌ست  خوێندنه‌وه‌ی  بۆ  ئه‌گرت  كرماشان 

ده‌نگه‌ خۆشه‌كه‌یه‌وه‌. 
به‌ گۆرانیه‌كانی مامۆستا عه‌لی مه‌ردان  له‌مه‌وبه‌ر ڕادیۆی كوردی  شه‌ست ساڵ 
نرخی هه‌بوو. گۆرانیه‌كانی كه‌تان كه‌تانه‌، ئه‌ڕۆی ئۆغر، كه‌ی دێیته‌وه‌، له‌و كه‌له‌ ده‌نگی 

ساز دێ، كراس كوده‌ری ئاوریشم، سه‌د جار به‌و مانگه‌، كۆلان به‌ كۆلان ...

بۆ یه‌كه‌مجار به‌ منداڵی له‌ به‌غدا له‌ ئوتێلێك له‌ شارع جمهوری ته‌له‌فزیۆنم بینی. 
ئه‌و كاته‌ بێگومان ڕه‌ش و سپی بوو. سه‌یر بوو به‌ لامه‌وه‌ ئه‌و خه‌لكانه‌ چۆن به‌و 
بچوكیه‌ چونه‌ته‌ ناو ئه‌و ته‌له‌فزیۆنه‌وه‌. بۆ یه‌كه‌مجار له‌ ساڵی 1957 ته‌له‌فزیۆن هاتۆته‌ 

به‌غدا. پاول گۆتلیب نیپكۆ یه‌كه‌م داهێنه‌ری ته‌له‌فیزیۆن بوو.

تەلەفزیۆنی ساڵی 1957 لە بەغدا

سه‌ره‌ڕای جه‌نگ و سته‌می حكومه‌ته‌كانی عێراق به‌لام ژیانێكی ئاسایی و ساده‌و 
ڕه‌نگێكی به‌خته‌وه‌ریشی پێوه‌ دیار بوو. له‌ كۆلانێكی خۆلاوی یاریمان ئه‌كردو شه‌ڕه‌ 
گه‌ڕه‌كیشمان ئه‌كردو تێیدا بریندار ئه‌بووم. ئێمه‌ كوڕانی گه‌ڕه‌كی شێخان و مه‌ڵكه‌ندی 

دژ به‌ یه‌كتر وه‌ستابووین و ساحه‌ی دیمه‌ن له‌ نێوانماندا بوو. 
یاریه‌كانی منداڵی ئه‌و سه‌رده‌مه‌و جوگرافیایه‌ بریتی بوون له‌ دوو گۆڵی، هه‌ندێك 
جار تۆپه‌كه‌مان له‌ په‌ڕۆ دروست ئه‌كرد، هه‌ڵماتێن، مزراحێن، هه‌لوكێن، چاوشاردنه‌وه‌و 
كۆلاره‌و عه‌ره‌بانه‌ دروست كردن به‌ ته‌ل و سه‌ره‌سۆده‌و قوتوی بۆیاخی قۆنده‌ره‌و 
بۆربرین، هه‌روه‌ها یاری یه‌كه‌وگۆته‌كه‌و چاوشاركێ، په‌تپه‌تێن و دوور به‌رد هه‌ڵدان. 
بووین.  پێكه‌وه‌  هه‌موو  ب��ه‌لام  كلاوكلاوێنه‌  هه‌ڵماقۆو  خ��ه‌ت،  شێرو  و  گوپێن  گوپ 

ئێكس  سته‌یشن،  پله‌ی  ئایپادو  زۆرت��ر  ته‌كنه‌لۆژیا  پێشكه‌وتنی  ئێسته‌ی  زه‌مه‌نی  له‌ 
بۆكس، نینته‌ندۆو یاری سه‌ر كۆمپیوته‌ر، به‌ده‌ر له‌وانه‌ مۆبایل، سكایپ، یوتوب، فه‌یس 
بووك و ئیسته‌گرام بوونه‌ته‌ ئامرازی ده‌ستی منداڵ و گه‌نجان و گه‌وره‌ش، ئه‌وانه‌ 
باشی خۆیان هه‌یه‌ به‌لام دابڕانێكی كۆمه‌لایه‌تی و خێزانیشی به‌خۆیه‌وه‌ گرتوه‌و بۆته‌ 

به‌ركه‌وته‌یه‌كی ئه‌لكترۆنی.

ئه‌و سه‌رده‌مه‌ عه‌لادینه‌ كۆنه‌كان به‌كار ئه‌هێنران كه‌ به‌ نه‌وت كاریان ئه‌كرد، جار 
ئه‌و  كوژاندنه‌وه‌ی.  بۆ  ده‌ره‌وه‌  ئه‌یانڕفانه‌  ئه‌كردو  دوكه‌ڵی  و  ئه‌گرت  گڕی  هه‌بوو 
عه‌لادینه‌ كلاسیكیانه‌ چه‌ندین ئه‌ركی پێ سپێردرابوو. خواردنی له‌سه‌ر دروست ئه‌كرا، 
له‌ ده‌وریشی  لێئه‌نرا، ژوری گه‌رم ئه‌كردو  له‌سه‌ر  له‌سه‌ر گه‌رم ئه‌كراو چای  ئاوی 
ساموێل  ڤیكتۆر  ناوی  به‌  كه‌سێك  كردنه‌وه‌.  ووشك  جل  بۆ  هه‌روه‌ها  دائه‌نیشتین. 
زۆپای  دامه‌زراندو  كۆمپانیایه‌كی  به‌ریتانیا  له‌  یه‌كه‌مجار  بۆ   1937 ساڵی  جۆنسۆن 

عه‌لادینی به‌رهه‌مهێنا. له‌ ساڵی 2013 وه‌ كۆمپانیای عه‌لادین داخراوه‌.

منداڵی  زه‌مه‌نه‌ی  ئه‌و  به‌لام  مابێت  دواكه‌وتوه‌كان  ناوچه‌  له‌  ئێسته‌  ئاخۆ  نازانم 
بۆ  ئه‌گه‌ڕان  س��ه‌رده‌م��ه‌دا  ئه‌و  ئامێرێكی  به‌  گه‌ڕه‌كه‌كاندا  به‌  تیژكه‌ره‌وه‌  چه‌قۆ  من 

تیژكردنه‌وه‌ی چه‌قۆ.

سه‌ید خه‌لیلیش به‌ كۆلانه‌كاندا ئه‌گه‌ڕاو بانگی 
ئه‌كرد كێ منداڵی هه‌یه‌ بۆی خه‌ته‌نه‌ بكه‌م و خۆشم 
هه‌ر به‌و شێوه‌یه‌ خه‌ته‌نه‌ كراوم. هه‌ر سه‌باره‌ت به‌ 
ژیانی ئه‌و سه‌رده‌مه‌ چه‌نده‌ خۆشیم لێ ئه‌بینی كه‌ 
شه‌وانی هاوین له‌ سه‌ربان ئه‌خه‌وتین و به‌ چاوی 
ته‌نرابوو  كه‌  ئاسمان  ئه‌مڕوانیه‌  ته‌مه‌نه‌وه‌  ئه‌و 
جاروباریش  ئه‌دره‌وشانه‌وه‌و  ئه‌ستێره‌.  گه‌له‌  به‌ 
ئه‌كرد.  پێوه‌  فه‌نتازیم  ئه‌بوو،  كشانیش  ئه‌ستێره‌ 
هه‌ندێك  ئه‌كاته‌وه‌.  بیر  ته‌مه‌ن  به‌پێی  ئه‌قڵ  ئیتر 
جار حه‌ز ئه‌كه‌م بگه‌ڕێمه‌وه‌ سه‌رده‌می منداڵیه‌كه‌م 
كه‌ جاهیل بووم. ئه‌و كاته‌ش له‌ خۆمم ئه‌پرسی 
ئاخۆ ئێمه‌ ته‌نیا بین له‌م ئاسمانه‌ پان و به‌رینه‌دا، 
تر  شوێنی  له‌  و  بێت  كوێ  دونیا  كۆتایی  ئاخۆ 
ژیان هه‌بێت و ئه‌وانه‌ شێوه‌ی ژیانیان چۆن بێت 

و ئێمه‌ چۆن دروست بووین و له‌ كوێوه‌ هاتوین، پرسیاره‌ فه‌لسه‌فیه‌ كلاسیكیه‌كانی 
منداڵ. ئێسته‌ش به‌ گرنگیه‌وه‌ به‌دوای هه‌موو هه‌واڵێكی نوێی ئه‌م بابه‌ته‌وه‌م.    

هاوینان  بۆ  له‌سه‌ربان  ماڵه‌كان  له‌  هه‌ندێك 
ئه‌نوستن  ناویدا  له‌  دائه‌ناو  حه‌سیر  له‌  چیغیان 
كه‌ له‌ قامیشه‌ شه‌كر دروست ئه‌كران، هه‌ندێكی 
تر له‌ ناو حه‌وشه‌ی ماڵه‌وه‌دا ئه‌نوستن. له‌ یادمه‌ 
بوو.  توند  زۆرو  ڕه‌شه‌بای  سلێمانی  كاته‌  ئه‌و 
هه‌بوو،  سه‌كۆیه‌كمان  ماڵه‌كه‌مان  حه‌وشه‌ی  له‌ 
له‌ هاویناندا شه‌وان له‌سه‌ر ئه‌م سه‌كۆیه‌ نانمان 
سه‌كۆیه‌  ئ��ه‌و  ل��ه‌س��ه‌ر  به‌شێكمان  ئ���ه‌خ���واردو 
سه‌كۆكه‌  له‌سه‌ر  هه‌ر  نوێنه‌كانیش  و  ئه‌خه‌وتین 

دائه‌نران و به‌ ڕۆژ قوماشێكیان پیائه‌دا .

به‌یانیان  ئه‌كردو  به‌ خۆماندا  له‌ كاتی خه‌وتندا میزمان  هه‌ندێك جار وه‌ك منداڵ 
دۆشه‌كه‌كان له‌به‌ر هه‌تاو دائه‌نران. كه‌ ووشك ئه‌بونه‌وه‌ ئه‌تووت نه‌خشه‌ی عاله‌می 
خواردنه‌وه‌ی  ئاو  بۆ  نه‌بوو،  كه‌ره‌وه‌  سارد  بوو،  گه‌رم  هاوینان  كێشرابوو.  له‌سه‌ر 
دروست  س��وور  ق��ووڕی  له‌  كه‌  هه‌بوو  مه‌ركانه‌مان  م��الان  زۆرب��ه‌ی  وه‌ك  فێنكیش 
ئه‌كران، مرۆڤ بۆ هه‌ر قۆناغ و زه‌مه‌نێك هه‌وڵی ئاسانكاری بۆ ژیانی ڕۆژانه‌ی خۆی 
له‌ حه‌وشه‌ گۆشتیان ئه‌خسته‌ ناو  له‌ زستاندا  داوه‌. ئه‌و مالانه‌ی سه‌لاجه‌یان نه‌بوو 
ته‌شته‌وه‌و شه‌وان سینیه‌كیان ئه‌دا به‌سه‌ریداو به‌ردێكی قورسیان ئه‌خسته‌ سه‌ری بۆ 

ئه‌وه‌ی پشیله‌ نه‌توانێت هه‌ڵی بداته‌وه‌.

من وه‌ك كوڕی دوه‌م و چواره‌مین منداڵی خێزانه‌كه‌ له‌و خانوه‌ قوڕه‌ی یه‌كه‌م هاتمه‌ 
پێئه‌كات و به‌  لێره‌ به‌دواوه‌ چیرۆكی ژیانم ده‌ست  له‌ گه‌ڕه‌كی شێخان.  سه‌ر دونیا 
پڕۆسه‌و قۆناغه‌كانی ژیانی خۆمدا ڕۆیشتووم. بێخواستی خۆت ئه‌تهێننه‌ ناو ژیانه‌وه‌و 
ناچاریشیت له‌گه‌ڵ ململانێكانی ژیانیشدا شه‌ڕی ده‌سته‌ویه‌خه‌ بكه‌یت. خۆت و به‌ختت 
له‌ كام شوێنی سه‌ر ئه‌م زه‌مینه‌ دێیته‌ دونیاوه‌و له‌ كام زه‌مه‌ندا. ئایا له‌ شوێنێكی پڕ 
شه‌ڕو جه‌نگ و نائارامی و دواكه‌وتو، له‌ خێزانێكی هه‌ژار له‌ ده‌سته‌وه‌ بۆ ده‌م بژیت 
هه‌ر  پێچه‌وانه‌وه‌.  به‌  یان  نه‌بێت  خۆتت  دروستكردنی  و  پێشكه‌وتن  ده‌رفه‌تی  تۆ  و 
شوێن و زه‌مه‌نیشه‌ بیره‌وه‌ریه‌كانت له‌ قاڵب ئه‌دات له‌سه‌ر هه‌موو ئاسته‌ جیاوازه‌كانی 

ژیاندا. فرانس كافكا وته‌نی “هه‌موو ژیان جه‌نگه‌، جه‌نگه‌ له‌گه‌ڵ خۆتدا، جه‌نگه‌ له‌گه‌ڵ 
بارودۆخه‌یان  ئه‌و  گه‌مژانه‌ی  ئه‌و  له‌گه‌ڵ  جه‌نگه‌  تێیدایت،  بارودۆخه‌ی  ئه‌و  ته‌واوی 
له‌  ته‌نیا خۆی  به‌  مرۆڤه‌كاندا  ژیانی  له‌  ژێركه‌وتنێكیش  و  فه‌شه‌ل  هه‌ر  خوڵقاندوه‌“. 
به‌شێكی به‌رپرسیاره‌ به‌شه‌كه‌ی تری ئه‌و ژینگه‌و سیسته‌مه‌ لێی به‌رپرسیاره‌ كه‌ تێیدا 

ژیاوه‌.

                             

بەندە بە منداڵی

كاتێك باری دارایی دوكانه‌كه‌مان باشتر ئه‌بێت باوكم له‌ كۆتایی شه‌سته‌كاندا خانویه‌كی 
ئێسته‌  كه‌  كۆن  مه‌حكه‌مه‌ی  نزیك  كانێسكان،  گه‌ڕه‌كی  له‌  ئه‌كات  دروس��ت  قات  دوو  تری 
ئه‌كه‌وێته‌ ناو شار به‌لام ئه‌و كاته‌ ده‌ره‌وه‌ی شار بوو. ئه‌وه‌ گۆڕانێكی چۆنایه‌تی بوو له‌ ژیانی 

ئێمه‌دا.

     

              

خانوە نوێكەمان، گەڕەكی كانێسكان، سلێمانی

به‌لام هیچ شتێك تا سه‌ر نیه‌ له‌ ژیاندا، ڕۆژگارێك ئه‌میش هه‌روه‌ك خانوی یه‌كه‌ممان 
نه‌ما.  خۆی  وه‌ك  گه‌ڕه‌كه‌ش  ئه‌و  هه‌روه‌ها  ته‌ختكرا.  فرۆشراو  وه‌ره‌س��ه‌و  موڵكی  بووه‌ 

هه‌رچه‌نده‌ بیره‌وه‌ری گه‌ر كاڵیش بێته‌وه‌ به‌لام له‌ بیرناچێته‌وه‌.
هه‌ر له‌ ته‌مه‌نی منداڵیه‌وه‌و تا ئه‌و كاته‌ش ولاتم جێهێشت خرابوومه‌ به‌ر ئیش كردن له‌ 
دوكانه‌ به‌قاڵی و عه‌تاریه‌كه‌ی باوكم. یه‌كێك له‌ به‌تامترین ئه‌و خواردنانه‌ی ئه‌مانفرۆشت 
موصڵه‌وه‌  له‌  ب��وو.  موصڵ  باصتورمه‌ی  هه‌ڵواسراوه‌  و  ئه‌بینرێت  وێنه‌كه‌دا  له‌  وه‌ك 
ئه‌مانهێناو ته‌نیا خۆیان ئه‌یانزانی چۆن دروستكراوه‌و نهێنی دروستكردن و به‌كارهێنانی 
جۆری به‌هاراته‌كانی. خرابووه‌ ناو پێستێكی ته‌نكه‌وه‌. به‌ ته‌ڕیی ئه‌هات و هه‌ڵمان ئه‌واسی 
تا ووشك ببنه‌وه‌. باوكم هه‌وڵیدا وه‌ك ئه‌وه‌ی ئه‌وانی دروست بكاته‌وه‌ به‌لام سه‌ركه‌وتو 

نه‌بوو، مشته‌ریه‌كان دوور 
موصڵه‌وه‌  له‌  هه‌ر  هێنانی.  بۆ  موصڵ  ك��رده‌وه‌  ڕوم��ان  ناچاری  به‌  لێی.  ئه‌كه‌وتنه‌وه‌ 
تورشیاتی زه‌ردو ڕاشی و تاعین و دۆشاوی خورماو كوبه‌ی بڕوێشمان ئه‌هێنا بۆ فرۆشتن.

دوكانەكەمان لە ڕۆژێكی جەژندا

ته‌سكی  قاتێكی  ئه‌چووه‌  له‌وێوه‌  ب��وو،  تێدا  ئاسنی  په‌یژه‌یه‌كی  دوكانه‌كه‌ماندا  له‌ناو 
سه‌ره‌وه‌ی دوكانه‌كه‌، كه‌ له‌ دوو چین ته‌خته‌ دروستكرابوو به‌ په‌نجه‌ره‌ی بچوكیش ئه‌یڕوانیه‌ 
تێدا ئه‌شارده‌وه‌.  له‌ نێوان دوو ته‌خته‌یدا شتی خۆمم  له‌ هه‌رزه‌كاریمدا  سه‌ر شه‌قامه‌كه‌. 
دوای 16 ساڵ له‌ گه‌ڕانه‌وه‌م بۆ سلێمانی دوكانه‌كه‌مان ببوه‌ شوێنی نیشاندانی فیلمی ڤیدیۆ 
بۆ گه‌نجان. چوومه‌وه‌ هه‌مان شوێن و په‌یژه‌كه‌ی هه‌ر لێمابوو سه‌ركه‌وتم و ئه‌و ته‌خته‌یه‌م 

هه‌ڵدایه‌وه‌و هه‌مان ئه‌و شتانه‌ی هه‌ر تێدا بوو كه‌ ئه‌و زه‌مه‌نه‌ تیایدا شاردبوومه‌وه‌. 

بۆ من گه‌ڕانه‌وه‌یه‌ك بوو بۆ ئه‌و ته‌مه‌ن و زه‌مه‌نه‌، گه‌ڕانه‌وه‌یه‌ك بوو بۆ ڕابوردو. له‌ 
په‌نجه‌ره‌ی قاتی زه‌خیره‌ی سه‌ره‌وه‌ی دوكانه‌كه‌مانه‌وه‌ دارولاستیكێكم دروستكردبوو 
ئه‌و  بۆ  ئه‌مهاویشت  بچوكه‌كانه‌وه‌  په‌نجه‌ره‌  له‌  جاروبار  تێئه‌كردو  چه‌ماوه‌م  ته‌لی 
و  ئه‌مناسین  دوكانه‌كه‌مانه‌وه‌  به‌هۆی  كه‌  ئه‌ڕۆیشتن  شه‌قامه‌كه‌دا  به‌سه‌ر  ئه‌منانه‌ی 

توڕه‌م ئه‌كردن، ئه‌وه‌ش تۆڵه‌ سه‌ندنه‌وه‌ی من بوو له‌وانه‌ی به‌ دوژمن دام ئه‌نان .

پەنجەرەكانی قاتی سەرەوەی دوكانەكەمان

ئینزیباتێكی  دوكانه‌كه‌ماندا  له‌به‌ر  خۆمه‌وه‌  به‌رچاوی  به‌  بوو  شه‌سته‌كاندا  له‌ 
داو سه‌ری  باوكمی  له‌  هێلكه‌  بزماراوی  ته‌خته‌ی صندوقێكی  به‌  عه‌سكه‌ری عه‌ره‌ب 
ئه‌بمه‌  ب��ووم  گ��ه‌وره‌  كه‌  ووت  عه‌ره‌به‌م  كه‌سه‌  به‌و  خۆم  زمانه‌كه‌ی  به‌  من  شكاند، 
پێشمه‌رگه‌و هه‌موتان ئه‌كوژم چونكه‌ له‌ باوكمیدا به‌به‌ر چاوی منداڵه‌كه‌یه‌وه‌و چونكه‌ 
باوكم له‌ ئینزیباتخانه‌ كۆنه‌كه‌ به‌تۆمه‌تی سیاسی به‌ند كراو ئه‌شكه‌نجه‌ دراو سوكایه‌تی 
پێكراوه‌. له‌ گه‌وره‌یشدا كه‌ ئینزیباتێكی عه‌سكه‌ریم ئه‌بینی بۆ ئه‌وه‌ی داوای ناسنامه‌م 
لێنه‌كات چونكه‌ نه‌مبوو دیوی شه‌قامه‌كه‌م ئه‌گۆڕی. دیارده‌و ڕوداوێك خوێندنه‌وه‌ی 
سیاسی و كۆمه‌لایه‌تی و سایكۆلۆجی خۆی ئه‌وێت. زۆربه‌ی جار مرۆڤ ناتوانێت به‌و 

شێوه‌یه‌ بژی كه‌ خۆی ئه‌یه‌وێت به‌لكو به‌ ویستی ڕۆژگار ئه‌ژی.

هاوسێكانی دوكانه‌كه‌مان و شه‌قامه‌كه‌

یه‌كێك له‌ هاوسێ دوكانه‌كانمان ناوی )ده‌روێش ئه‌مین( بوو. پیاوێكی بالابه‌رزو 
پرچ درێژو ڕۆح سووك بوو. له‌ زویه‌كی به‌یانیاندا لادێییه‌كان له‌ لادێوه‌ ئه‌هاتن 
میوه‌و زۆرێكی  و  داری سوتاندن  هێلكه‌و خه‌ڵوزو  و  ماست  مه‌نجه‌ڵه‌  بۆ شارو 
تریان به‌ باری كه‌ر ئه‌هێنا بۆ شار، مه‌نجه‌ڵه‌ ماستیان بۆ لای ده‌روێش ئه‌مینیش 
بۆ فرۆشتن ئه‌هێناو به‌ پاره‌كه‌ی پێداویستی و كه‌ره‌سه‌ی تریان له‌ شار پێ ئه‌كڕی 
مه‌یدانی  ئه‌ووت  پێمان  مه‌یدانێك  له‌  ولاخه‌كانیان  كه‌رو  لادێ.  بۆ  ئه‌یانبرده‌وه‌  و 

كه‌ره‌كان ڕائه‌گرت. 

لێره‌دا له‌ شه‌قامه‌ بچكۆله‌كه‌مان ئه‌مێنمه‌وه‌ كه‌ به‌شێكی چیرۆكه‌كه‌ لێره‌دایه‌. هاوسێ 
ڕه‌شیدی  خه‌لفه‌  ته‌نیشت  چایچی(  عه‌لی  مام   ( بوو  چایخانه‌یه‌ك  ترمان  دوكانێكی 
له‌گه‌ڵ حیزبی شیۆعی  ببوه‌ شیۆعی و  به‌ حوكمی چینه‌ كۆمه‌لایه‌تیه‌كه‌ی  كه‌بابچی، 
عێراقی كاری ئه‌كرد. به‌یانیان خوێندكاره‌ عه‌ره‌به‌كانی زانكۆ ئه‌هاتن لێره‌ نانی به‌یانییان 
و  قه‌یماغ  و  ماست  ئه‌خوارد،  نانم  عه‌لی  مام  لای  به‌یانیان  هه‌ندێ  منیش  ئه‌خوارد، 
هه‌نگوین. ئه‌وه‌ له‌ كۆتایی شه‌سته‌كان و سه‌ره‌تای سالانی هه‌فتاكان بوو. مام عه‌لی له‌ 
چایخانه‌كه‌یدا ڕادیۆیه‌كی كۆنی مۆدێلی په‌نجاكانی له‌سه‌ر ڕه‌فه‌یه‌ك دانابوو. ئێواران 
هه‌ندێك له‌ دوكاندارو كرێكاره‌كان پێش ڕۆیشتنه‌وه‌یان بۆ ماڵه‌وه‌ ئه‌هاتنه‌ لای چایان 

ئه‌خوارده‌وه‌و گوێیان له‌ هه‌واڵه‌كانیش ئه‌گرت.

بەندە لە ناوەڕاستی چایخانەكە، لە پشتی مام عەلی دانیشتووم

ساف  فكری  دواییه‌دا  له‌و  هه‌بوو  ێك  عه‌باس(  )حاجی  دوكانه‌كه‌مان  به‌رامبه‌ر 
دارودره‌خت  به‌  پێشه‌كه‌ی  و  كردبوه‌ چایخانه‌یه‌ك  پێكه‌وه‌  دوكانی  نه‌مابوو، چوار 
كردبوه‌ دارستانێكی بچووك. كه‌ ئه‌ڕۆیشتیته‌ ناو چایخانه‌كه‌ ئه‌بوایه‌ به‌ناو دارستان 

و مارو مێرووی مۆمیا كراودا بڕۆیت. 
ته‌نیشت ئه‌و دوكانێكی بچووكی ده‌لاك هه‌بوو هی سه‌ید حه‌كیمێكی بالا به‌رزی 
به‌ ته‌مه‌ن بوو، ژنه‌كه‌ی سه‌ی حه‌كیم كاڵفام بوو. سه‌ی حه‌كیم و ئه‌حه‌ شێتی كوڕی 
پێكه‌وه‌ كاریان ئه‌كردو به‌ پله‌ی سه‌ره‌كی حافزه‌ كوێره‌كان ئه‌چونه‌ لای و قژیان بۆ 
سفر ئه‌كردن. جاروبار له‌ شه‌قامه‌كه‌وه‌ لاسایی ئه‌حه‌مان ئه‌كرده‌وه‌و له‌ ئاوێنه‌كه‌وه‌ 
بریبوو،  هۆیه‌وه‌  به‌م  حافزه‌كانی  جارێكیش سه‌ری  چه‌ند  ئه‌بوو.  توڕه‌  و  ئه‌یبینین 
باوكی دانه‌یه‌كی ئه‌دا به‌ په‌نا گوێیدا. ئه‌حه‌ش كه‌ فورسه‌تی بهێنایه‌ شه‌قێكی باشی لێ 
ئه‌وه‌شاندین. ڕۆژێكیان لادێییه‌ك هاتبوه‌ لای سه‌ی حه‌كیم و دوای قژ چاكردنی له‌ 

گوێژه‌وه‌ گه‌ڕابۆوه‌ بۆ لای سه‌ی حه‌كیم ئه‌یووت فیت فیته‌كه‌ت بۆ نه‌كردووم. 

دوه‌می  ده‌رگای  ته‌نیشت  له‌  هه‌بوو  ته‌نیشت سه‌ی حه‌كیم حه‌مه‌ی سه‌نده‌ویچ 
سینه‌ما سیروان. خۆشترین خواردنی من لای ئه‌و زمانی گا بوو، ده‌كرایه‌ ڕۆست. 
دوای كولاندنی، له‌ناو تاوه‌داو به‌ ڕۆنی خۆماڵی و به‌ ته‌ماته‌وه‌ سوور ئه‌كرایه‌وه‌و 
به‌ نانی عاشه‌وه‌ بۆم ئه‌هێنرا بۆ دوكانه‌كه‌مان. منیش له‌ ماسته‌كه‌ی ده‌روێش ئه‌مین 
ماستاوێكم بۆ دروست ئه‌كرد . ئه‌و كاته‌ له‌ناو كاشی به‌ قووڕ دروستكراوی ڕه‌نگ 

شین بوو به‌ كه‌وچكی ته‌خته‌. 
)شێت(،  ن��ات��ه‌واو  ئه‌قل  ل��ه‌  پ��رب��وو  شێتخانه‌یه‌  ئ��ه‌ت��ووت  ئێمه‌  گ���وزه‌ره‌ی  ئ��ه‌و 
بوون.  كاڵفام  جیناته‌وه‌  له‌  هه‌مویان  ئه‌مانیش  بوو.  شێت  قاله‌  خۆشه‌ویسترینیان 
ڕینگۆ،  شێت،  قاڵه‌  ب��رای  ن��وری  شه‌كه‌نه‌،  عه‌به‌  ب��ووز،  خوله‌  وه‌ك  تر  شێته‌كانی 
ئه‌حه‌ دۆڕانی، نۆزده‌ی قه‌ڵب، عه‌لی بولبوول هه‌میشه‌ سه‌ری به‌ جێڵ سواغ دابوو 
شه‌قامی  سه‌ره‌تای  له‌  دێره‌یی  ئه‌حه‌  دێره‌یی.  ئه‌حه‌  لێساوه‌ته‌وه‌،  بۆی  گا  ئه‌توت 
صابونكه‌ران دوكانی هه‌بوو، له‌ به‌رده‌میدا ئیستگه‌یه‌كی پاص هه‌بوو ساته‌ ناساتێك 
خه‌ڵك و مندالانی قوتابخانه‌كان ئه‌هاتن و ئه‌یانپرسی لێی مامه‌كه‌ پاصه‌كه‌ نه‌هاتوه‌؟ 
گه‌یشته‌  حاڵ  بوبوون.  فێر  پێی  خراپتر  دواتر  پێیان.  دان  جنێو  ئه‌كه‌وێته‌  ئه‌میش 

ئه‌وه‌ی دوكانه‌كه‌ی واز لێبێنێت و بگوازێته‌وه‌ لای چایخانه‌كه‌ی حه‌مه‌ ڕه‌ق و له‌ناو 
صندوقێكدا جگه‌ره‌ی ئه‌فرۆشت. 

ئه‌یوت  هه‌لگرتبوو،  قه‌مه‌یه‌كی  ئه‌بوو.  ت��ووڕه‌  یاپراخ  به‌  هه‌بوو  تر  كاڵفامێكی 
سڵق،  ووت  ئه‌یان  و  ئه‌ڕۆشتن  به‌لایدا  خه‌ڵكییش  ئه‌یكوژم.  یاپراخ  بڵێ  هه‌رچی 
گه‌لامێو، بیپێچه‌ره‌وه‌. ڕۆژگارێك هات ئه‌یووت هه‌رچی بڵێ بپێچه‌ره‌وه‌ ئه‌یكوژم. من 
به‌ گشتی وه‌ك سروشتی خۆم سۆزدار بووم له‌گه‌ڵیاندا. بینیم كه‌ شێته‌كانیش بێ 

خه‌م نه‌بوون.

سینه‌ماكانی سلێمانی جاران

وا باس ئه‌كرێت كه‌ بۆ یه‌كه‌مجار له‌ ساڵی 1920 سینه‌ما هاتۆته‌ سلێمانی و ئه‌و 
كاته‌ به‌ پاتری ئیشی كردوه‌و له‌ خانه‌كه‌ی شێخ ئه‌حمه‌دا بووه‌ له‌ گه‌ڕه‌كی صابونكه‌ران 
و خه‌لكیی به‌ شه‌و ئه‌چوون بۆ سه‌یر كردنی. كاره‌با له‌ ساڵی 1929 هاتۆته‌ سلێمانی 
 1942 ساڵی  له‌  یه‌كه‌مجار  بۆ  ش��اره‌دا.  له‌و  تر  سینه‌مای  كردنه‌وه‌ی  هۆی  بووه‌  و 
سینه‌مای صلاح الدین كراوه‌ته‌وه‌ له‌لایه‌ن هه‌ردوو برا ڕه‌مزی قه‌زازو عومه‌ر قه‌زاز 
كه‌ كه‌وتبوه‌ ته‌نیشت سینه‌مای سیروان. وا باس ئه‌كرێت كه‌ یه‌كه‌م فیلم نمایش كراوه‌ 
گۆێژه‌  دواتر سینه‌مای  فرانك جێمس.  گه‌ڕانه‌وه‌ی  ناوی  به‌  بووه‌  ئه‌مریكی  فیلمێكی 
له‌ساڵی 1950 كراوه‌ته‌وه‌، دره‌نگانێكیش هه‌ردوو سینه‌مای سیروان و ڕه‌شید، دواتر 

سینه‌ما دڵشاد له‌ شه‌قامی كاوه‌.
سینه‌مای ڕه‌شید له‌ ساڵی 1948 ده‌ست ئه‌كرێت به‌ دروستكرنی و ساڵی 1950 
ته‌واو ئه‌بێت كه‌ ئێسته‌ شوێنه‌كه‌ی بۆته‌ ڕه‌شه‌ مۆڵ به‌ هه‌ردوو دیوی شه‌قامه‌كه‌دا. ئه‌و 

شوێنه‌ كاتی خۆی خانی خه‌ڵوز فرۆشتن بووه‌و پاشان كراوه‌ به‌ سینه‌ما. 
بینای سینه‌ماكان له‌ سه‌ره‌تادا خانوو بووه‌و دواتر كراوه‌ به‌ سینه‌ما وه‌ك سینه‌مای 
ڕه‌مزی كه‌ له‌ خانویه‌كی بچوكدا بووه‌ له‌ صابونكه‌ران. سینه‌مای گۆیژه‌ش سینه‌مایه‌كی 

چوار  ته‌نیا  ن��ه‌ب��وه‌.  سه‌قفی  ب��ووه‌و  هاوینه‌ 
دیوارو كورسیه‌كان بووه‌و به‌ زستان ئیشی 
نه‌كردوه‌و ته‌نها هاوینان كراوه‌ته‌وه‌و ئه‌ویش 
پاش تاریك بوون چونكه‌ سه‌قفی نه‌بوه‌و له‌ 

شوێنی بازاڕی زێوه‌ری ئێستا بووه‌.

یه‌كه‌م  ڕه‌شید  سینه‌مای  كردنه‌وه‌ی  بۆ 
عه‌ره‌بی  فیلمێكی  گ���راوه‌  نمایش  ك��ه‌  فیلم 
نواندنی  له‌  انتقام(  و  )غرام  ناوی  به‌  بووه‌ 
ئ��ه‌ن��وه‌ر  و  وه‌ه��ب��ی  ی��وس��ف  و  ئه‌سمه‌هان 
وه‌ج����دی و ب���ه‌ش���اره‌ واك��ی��م و م��ه‌ح��م��ود 
ئه‌ندازیارێكی  سینه‌ماكه‌  نه‌خشه‌ی  نوسینی ناوی سینەمای گۆێژە خەتی سید محسنەملیحی. 

عه‌ره‌ب دروستی كردوه‌و ئیشی به‌ردكاریه‌كه‌شی وه‌ستای كورد بووه‌. به‌لام كاری 
سه‌قفه‌كه‌ی كه‌ شێلمانی گه‌وره‌ی تێدا به‌كار هاتبوو له‌ به‌غداوه‌ وه‌ستاو ئه‌ندازیاریان 
بۆ هێناوه‌. حانوتی سینه‌ماكه‌ش له‌ سالانی په‌نجاكان هونه‌رمه‌ند حه‌مه‌ ساڵح دیلان 

گرتبویه‌ ده‌ست.

سەرەتای دروستكردنی سینەما ڕەشید لە سلێمانی

یه‌كێك له‌ فیلمه‌ سه‌رنجڕاكێشه‌كانی ئه‌و سه‌رده‌مه‌ فیلمی دایكی هند بوو )ام الهند(. 
دایكی هند میلۆدرامایه‌كه‌ ڕه‌مز بۆ گه‌لی هندو ولاتی هندستان دائه‌نێت. باسی له‌وه‌ 
ئه‌كرد ژنێك پاش نه‌مانی هاوسه‌ره‌كه‌ی چی لێ به‌سه‌ر یه‌ت كه‌ به‌ هه‌ژاری و كوله‌ 
مه‌رگی و نه‌بوونیی به‌لام به‌ شه‌ره‌ف و كه‌رامه‌ت و سه‌ربه‌رزی منداڵه‌كانی گه‌وره‌ 
ئه‌كات. ئه‌جه‌نگێ دژ به‌ ئاغاو ده‌ره‌به‌گ و خه‌لكه‌ هه‌ڵپه‌رست و چاوچنۆكه‌كان و خه‌بات 
ئه‌كات بگاته‌ كه‌ناری سه‌لامه‌تی. ئه‌م فیلمه‌ وه‌ك من بیستومه‌ پاڵێوراو بوو له‌ ئه‌مریكا 
خه‌لاتی ئۆسكاری بدرێتێ به‌لام وتراوه‌ ئه‌م فیلمه‌ بیرۆكه‌یه‌كی كۆمونیستانه‌یه‌و له‌و 
به‌  هێڵدرایه‌وه‌و خه‌لكیی  درێژ  ماوه‌یه‌كی  یادمه‌  له‌  فیلمه‌  ئه‌م  كراوه‌.  بێبه‌ش  خه‌لاته‌ 

گه‌رمی پێشوازی لێكردو خێزانێكی زۆریش بینه‌ری بوون. 

لە سینەمای ڕەشیدو سیروان فیلمەكان لەسەر بەكرەی گەورە بوون. 

دوكانه‌ بچكۆله‌كه‌ی ئێمه‌ له‌ نێوان هه‌ردوو سینه‌مای سیروان و ڕه‌شید بوو كه‌ 
ناوی شه‌قامی بێكه‌سه‌، شه‌قامێكی بچووك له‌ نێوان هه‌ردوو شه‌قامی مه‌وله‌وی و ئه‌و 

شه‌قامه‌ی لای سه‌راوه‌ به‌ره‌و مزگه‌وتی گه‌وره‌ ئه‌ڕوات.

    

شەقامی بێكەس / سلێمانی، وێنەی لای ڕاست سالانی حەفتاكان و ئەوەی لای چەپ دوو هەزارەكانە

مرۆڤ هه‌یه‌ له‌ ژیانیدا گۆڕانی به‌ خۆیه‌وه‌ نه‌بینیوه‌، له‌ سالانی شه‌سته‌كان پیاوێك 
هه‌بوو له‌به‌رده‌م سینه‌مای سیرواندا ناوی عبدالله‌ بوو جگه‌ره‌ی ئه‌فرۆشت، دوا وێنه‌ی 

ئه‌م پیاوه‌م له‌ ساڵی 2017 تۆمار كردوه‌، تا ئه‌و كاته‌ له‌ هه‌مان شوێندا هه‌ر مرۆڤیكی 
هه‌ژارو جگه‌ره‌ فرۆش بوو، له‌ ساڵی 2019 كۆچی دوایی كرد.

هه‌ندێك به‌سه‌رهاتی منداڵی هه‌ن مرۆڤ ناكرێ له‌ گێڕانه‌وه‌ی بیره‌وه‌ریه‌كاندا باسیان لێوه‌ 
نه‌كات چونكه‌ گوزارشت له‌ واقیعه‌ كه‌لتوری و كۆمه‌لایه‌تیه‌كان ئه‌كات. له‌ ته‌مه‌نی هه‌رزه‌كاریمدا 
لێكرده‌وه‌.  له‌ جه‌سته‌ی  به‌سه‌ر دره‌ختێكه‌وه‌ كوشت و سه‌ریم  دارولاستیك چۆله‌كه‌یه‌كم  به‌ 
ته‌زویه‌ك له‌ سه‌رمه‌وه‌ هاتوو له‌ بنی پێمه‌وه‌ ده‌رچوو. له‌و كاته‌وه‌ بریارمدا هه‌رگیز ئازاری 

هیچ باڵنده‌و ئاژه‌لێك نه‌یه‌م. 
ڕۆژانی جه‌ژن بۆ ئێمه‌ی مندالان بۆنه‌یه‌كی گرنگ و خۆش بوو. پێش هه‌موو شت ئه‌ڕۆیشتینه‌ 
لای ستۆدیۆكانی لای مزگه‌وتی گه‌وره‌و به‌ جلی كوردیه‌وه‌ له‌سه‌ر شه‌قامه‌كه‌ وێنه‌مان ئه‌گرت 
له‌  باوكم حه‌زی  ئه‌كرده‌ شانمان.  مندالانه‌مان  تفه‌نگی  و  ئه‌بووین  ته‌خته‌  ئه‌سپی  و سواری 
ئه‌درا  بوو،  درێژتر  چاكه‌ته‌كه‌  بوو.  پشتوێن  بێ  بوو،  زه‌یتوونی  ڕه‌نگ  مراخانی  و  شه‌ڕواڵ 
به‌سه‌ر شه‌ڕواڵه‌كه‌دا، بۆ منیش هه‌مان شت ئه‌دورا. سه‌رچنار بۆ ئه‌و كاته‌ی سلێمانی له‌گه‌ڵ 
شاردا وه‌ك ئێسته‌ له‌یه‌كی نه‌دابوو، به‌لام نزیكترین و خۆشترین شوێنی گه‌شت بوو بۆ ئێمه‌. 
بێگومان ئه‌بوایه‌ بچین بۆ سینه‌ما، زۆربه‌ی كات فیلمی هه‌رقل و ماجه‌ستیی و عه‌صابه‌یان 
نیشان ئه‌دا، ئه‌گه‌ر پاڵه‌وانه‌كه‌ بكوژرایه‌ ئه‌وا ئه‌بوو به‌هه‌راو له‌ جێمی دوه‌مدا هه‌واڵه‌كه‌ بلاو 

ئه‌بۆوه‌و گه‌نجان نه‌ئه‌چوون و ئه‌وترا كوڕه‌ ئازاكه‌ ئه‌كوژرێت. خێرا فیلمه‌كه‌یان ئه‌گۆڕی.
له‌و زه‌مه‌نه‌داو له‌و ته‌مه‌نه‌دا ڕۆژانی جه‌ژن سه‌د فلسم پێئه‌درا. به‌یانیه‌كه‌ی چل فلسم ئه‌دا 
بۆ چوونه‌ ژوره‌وه‌ی سینه‌ما به‌شی چلی و ده‌ فلسیشم ئه‌دا به‌ خواردنه‌وه‌یه‌ك پێی ئه‌وترا 
عه‌سیر )سیفۆن(، له‌گه‌ڵ ته‌واو بوونی فیلمه‌كه‌ وه‌ك زۆربه‌ی مندالانی تر یه‌كسه‌ر بۆ ئه‌وبه‌ر 

سینه‌ماكه‌ی تر ئه‌ڕۆیشتم و چل فلسی ترم ئه‌دایه‌وه‌ به‌ چلی سینه‌ماكه‌ی ترو ده‌ فلسه‌كه‌ی 
تریش بۆ محه‌له‌بی، كه‌ ئه‌هاتینه‌ ده‌ره‌وه‌ هێشتا نیوه‌ڕۆ بوو من پاره‌م پێنه‌مابوو. ئه‌ڕۆیشتمه‌وه‌ 
ماڵه‌وه‌ به‌هیوای ئه‌وه‌ی خزمێك هاتبێت و جه‌ژنانه‌یه‌كی بۆ دانابین. پاره‌ ئه‌و كاته‌ مانایه‌كی 

تری هه‌بوو.

ژنی  م��ه‌لا  خوله‌ی  فیلم  هه‌ندێك  بۆ  ك��ردن  دیعایه‌  بۆ 
سینه‌مای سیروان سواری عه‌ره‌بانه‌یه‌كی یایلی دوو ئه‌سپیی 
ئه‌بوو به‌ ده‌هۆڵ و زوڕناوه‌ به‌ناو شاردا ئه‌گه‌ڕاو دیعایه‌ی 
فیلمه‌كه‌ی فڕێ ئه‌داو ئێمه‌ش دوای ئه‌كه‌وتین و په‌لامارمان 
ئه‌گه‌ر من ڕه‌گ��ه‌زی كوڕ  ده‌ستمان.  بگاته‌  ئه‌وه‌ی  بۆ  ئه‌دا 
نه‌بومایه‌و له‌و به‌ر سینه‌ماو ناو بازاڕه‌ شه‌عبیه‌دا نه‌ژیامایه‌و 
ئه‌م  نه‌كردایه‌  گوزه‌ر  تێدا  هه‌رزه‌كاریم  و  منداڵی  به‌شێكی 
لێوه‌ بكه‌م. ئه‌و بارودۆخه‌  به‌سه‌رهاتانه‌م نه‌ئه‌بوو باسیان 
ئازاو دڕی كردبووم، شه‌ڕم له‌گه‌ڵ هه‌ندێك كه‌سدا ئه‌كرد 

له‌ خۆم به‌ته‌مه‌نترو درێژتر بوون. له‌ ته‌مه‌نی هه‌ژده‌ ساڵیمدا ده‌مانچه‌یه‌كی ستاری وه‌سه‌تم 
هه‌بوو، ئه‌وه‌ هه‌ستی گه‌وره‌بوون و هێزی پێ ئه‌به‌خشیم.

منیش وه‌ك زۆرێك له‌ گه‌نجان حه‌زم به‌ سینه‌ما بوو. ئه‌و كاته‌ ته‌نیا سینه‌مای ڕه‌شیدو 
سیروان هه‌بوو. زۆربه‌ی جار ئه‌چوینه‌ چلی چونكه‌ شوێنی هه‌رزه‌كار بوو، به‌لام له‌وێ گه‌ر 
به‌سه‌ر  كاره‌با  كوژانه‌وه‌ی  دوای  نه‌بوو.  باش  ناوبانگی  چونكه‌  نه‌ئه‌مامه‌وه‌  بڕه‌خسایه‌  بۆم 
شیشه‌كانی نێوان چلی و حه‌فتایی بازمان ئه‌دا بۆ حه‌فتایی، دواتر شیشی تیژی سه‌ره‌ ڕمیان 

به‌سه‌ردا دانابوو بۆ رێگرتن لێی.
چلی چونكه‌ بیتاقه‌كه‌ی به‌ چل فلس بوو له‌به‌رده‌م شاشه‌ی سینه‌ماكه‌ بوو، شوێنه‌كه‌ی زۆر 
بچوكتر بوو له‌وه‌ی حه‌فتایی، كورسی ته‌خته‌ی شه‌ق و شڕی درێژی تێدا ریزكرابوو، ده‌تووت 
به‌ندیخانه‌یه‌، ته‌نانه‌ت خه‌ڵكیی له‌وێدا میزیشیان ئه‌كردو بۆنی میزی لێئه‌هات و ئه‌تووت له‌ناو 

ئاوده‌ستخانه‌ دانیشتویت. من ڕام گۆڕی و چیتر ئه‌چوومه‌ به‌شی حه‌فتایی. 
جارێكیان له‌ سه‌ره‌تای سالانی حه‌فتاكاندا له‌ میسره‌وه‌ تیپێكی سێرك له‌ ژن و پیاو 
هاتنه‌ سلێمانیش و له‌ سینه‌مای ڕه‌شید نمایشی سێركیان كرد. ئه‌بوو له‌ چلی پێشه‌وه‌ی 
سینه‌ماكه‌ نمایشه‌كه‌یان پێشكه‌ش بكه‌ن. بۆ ئه‌م مه‌به‌سته‌ ئه‌بوو چلی چۆڵ بكه‌ن له‌و 

كورسیانه‌و به‌ ئاو و فڵچه‌ بیشۆن له‌به‌ر بۆگه‌نی میز گولاوی پێدا بكه‌ن. له‌ دوكانه‌كه‌ی 
ئێمه‌ چه‌ندین بوتڵ گولاویان بۆ كڕی. له‌ كه‌ژی پایزاندا هه‌ندێك له‌ مالانی كۆلانه‌كه‌ له‌ 
مه‌نجه‌ڵی گه‌وره‌دا ئاگری داریان ئه‌خسته‌ ژێری و دانوله‌یان ئه‌كولاند. گه‌نم ئه‌كرایه‌ 
ده‌وری  له‌  فافۆن  قاپی  به‌  مندالان  ئێمه‌ش  دانووله‌.  ئه‌بوه‌  ئه‌كوڵێندراو  مه‌نجه‌ڵه‌وه‌و 
كۆئه‌بوینه‌وه‌و قاپه‌كه‌یان بۆ پڕ ئه‌كردین له‌ دانوله‌. گه‌نم ئه‌و كاته‌ی ئه‌كوڵێندرێت به‌و 

شێوه‌یه‌ پێی ئه‌وترێت دانوله‌. دواتر ووشك ئه‌كرێته‌وه‌و ئه‌كرێت به‌ ساوه‌ر.  

به‌  و  پان  ئه‌ستوری  به‌ردی  دوو  نێوان  ئه‌كرده‌  گه‌نمیان  ماڵ  هه‌ندێك  یادمه‌  له‌ 
ده‌سكێك بایان ئه‌داو ده‌یانهاڕی و ئه‌یانكرده‌ ئارد، پێیان ئه‌ووت ده‌ستاڕ. شێوازێكی 

ته‌قلیدیی سه‌دان ساڵه‌ی كۆن. 

دەستاڕو تەشی، لەگەڵ ساڵەكاندا سەریان نایەوەو بوون بە بەشێك لە مێژووی كۆمەلایەتی كوردستان

حه‌مامی ژنان و پیاوان

له‌ شه‌قامی بێكه‌س كه‌ دوكانه‌كه‌ی ئێمه‌ی لێبوو به‌لای دیوی ڕاستدا كه‌ ده‌یڕوانیه‌ 
شه‌قامی مه‌وله‌وی حه‌مامێكی شه‌عبی لێبوو به‌ ناوی حه‌مامی قشڵه‌و پشتی به‌ سینه‌مای 
سیروانه‌وه‌ بوو. به‌ قادرمه‌یه‌كی ته‌سكی له‌به‌رد دروستكراو ئه‌ڕۆیشته‌ سه‌ره‌وه‌ بۆ 
ناو حه‌مامه‌كه‌و له‌ دیوێكی سه‌ره‌وه‌ی قادرمه‌كاندا كونێكی گه‌وره‌ی تێدا بوو ئه‌یڕوانیه‌ 
خواره‌وه‌ كه‌ كرابوو به‌ خانی ولاخ و شه‌وانیش ئه‌و لادێیانه‌ی نه‌ئه‌گه‌ڕانه‌وه‌ به‌ نرخێكی 

كه‌م لێره‌ ئه‌خه‌وتن. 
پیاوێكی كوردی جوله‌كه‌ ئه‌م حه‌مامه‌ی دروستكردبو. باوكم هه‌ندێك جار شه‌وان 
بچوایه‌ بۆ ئه‌م حه‌مامه‌ به‌ خۆی و لفكه‌و صابوونی ڕه‌قی كه‌ ئه‌میشمان له‌ دوكانه‌كه‌ماندا 
ئه‌فرۆشت منی له‌گه‌ڵ خۆیدا ئه‌برد، به‌لام من له‌م حه‌مامه‌ ئه‌ترسام ئه‌یانووت خێوی 
بۆ  فلسه‌كه‌ی تری  دائه‌نا، ده‌  فلسی  په‌نجا  بووه‌. خه‌لكی  به‌ چل فلس  لێیه‌. خۆشتن 
ناتره‌كه‌ بووه‌. بۆ شتن و شێلان له‌لایه‌ن ناتره‌كه‌ خه‌لكی 75 فلسی داناوه‌. ئه‌و كاته‌ی 
منداڵ بووم دایكم له‌گه‌ڵ چه‌ند ژنێكی دراوسێ هه‌ندێك منداڵیان دوای خۆیان ئه‌خست 
و ڕۆژانی هه‌ینی ئه‌یانبردین بۆ حه‌مامی ده‌ره‌وه‌ چونكه‌ ئه‌و كاته‌ له‌ ماڵه‌وه‌ی ئێمه‌ش 
حه‌مامی گه‌رممان نه‌بوو. ئه‌و مندالانه‌ی حه‌زیان به‌ حه‌مام نه‌بوو به‌ناو كۆلانه‌كه‌دا 
ڕایان ئه‌كرد خۆیان بشارنه‌وه‌. من دوایان ئه‌كه‌وتم ئه‌وانه‌ی بۆم ئه‌گیران ئه‌مهێنانه‌وه‌ 
بۆ لای دایكیان. حه‌زم نه‌ئه‌كرد من به‌رن و ئه‌وانیش ڕزگار بن لێی. به‌ زۆریی ئه‌یبردین 
بۆ حه‌مامی ژنانه‌ی به‌رخیی لای كۆلانێكی شه‌قامی ئۆرزدییه‌وه‌ بوو، حه‌مامی ژنانه‌ی 
گازێش هه‌بوو. ڕۆژگارێك چیتر نه‌یان ئه‌كردمه‌ ژوره‌وه‌ ئه‌یانووت كوڕه‌كه‌ت گه‌وره‌ 
بووه‌. باسكردن له‌شێوه‌ ژیانى سه‌رده‌مانى كۆنى مرۆڤ و به‌راوردكردنى به‌ژیانى 

ئێستا گرنگى و تایبه‌تى خۆى هه‌یه‌ بۆ نه‌وه‌كانى ئێستاو داهاتووش.

ژیانی خوێندنم له‌ سلێمانی

باخچه‌ی ساوایان بابه‌ت نه‌بوو له‌و زه‌مه‌نه‌ی ژیانی منداڵی مندا. له‌ ته‌مه‌نی شه‌ش 
ساڵیدا خرامه‌ قوتابخانه‌ی سه‌ره‌تایی بێكه‌س له‌ ئه‌سحابه‌ سپی/ سلێمانی. له‌ كۆلانێكی 
ته‌سكدا بوو به‌لام ناو قوتابخانه‌كه‌ گه‌وره‌ بوو، باخچه‌یه‌ك له‌ ناوه‌ڕاستی قوتابخانه‌كه‌دا 

بوو یاریمان تێدا ئه‌كرد.

قوتابخانەی بێكەس، پۆلی دووی سەرەتاییم

ئه‌وترا  پێیان  لكێندرابوون  پێكه‌وه‌  پۆله‌كان  له‌ناو  قوتابیه‌كان  مێزی  و  كورسی 
بگرین و مامۆستایه‌ك  قوتابخانه‌كه‌دا ڕیز  له‌ناو حه‌وشه‌ی  ئه‌بوو  به‌یانیان  ڕه‌حله‌. 
نا  گه‌ر  بێت  پاك  ده‌ستمان  و  كردبێت  نینۆكمان  ئاخۆ  ئه‌كرد  ده‌ستمانی  سه‌یری 
دارێكی ئازاراوی ئه‌درا به‌سه‌ر ده‌ستماندا. كه‌لتورێكی نه‌شیاویش هه‌بوو كه‌ زۆرێك 
قوتابی  كه‌  بینیومه‌  ئه‌دا.  منداڵیان  له‌  پۆله‌وه‌و  ئه‌هاتنه‌  داره‌وه‌  به‌  مامۆستاكان  له‌ 
فه‌لاقه‌ كراوه‌ له‌ناو پۆله‌كه‌دا. به‌كورتى په‌روه‌رده‌و فێركردن له‌ رێگاى سزاوه‌ وه‌ك 
ڕێگه‌یه‌ك به‌كارده‌برا، دیاره‌ كه‌ ئه‌و كه‌لتورى توندوتیژیه‌و به‌كارهێنانى لێدان بۆخۆى 
به‌م شێوازه‌  ئه‌م سزایه‌  ئه‌وه‌یه‌ كه‌بۆچی  به‌ڵام پرسیار  مێژوویه‌كى دێرینى هه‌یه‌، 

ڕێگرى لێنه‌كراوه‌؟

كورسی و مێزەكانی ئەو زەمەنەمان پێیان ئەوترا ڕەحلە

ل��ه‌ پ��ش��ووی ن��ێ��وان دوو 
وانه‌دا میوه‌و شیری گه‌رممان 
ج��اری��ش  زۆر  ئ������ه‌درا.  پ���ێ 
فه‌رده‌ ئاردو نیشاسته‌و شتی 
قوتابیه‌ك  كۆمه‌ڵه‌  به‌  ئاوها. 
عه‌ره‌بانه‌یه‌كی یه‌ك ئه‌سپیمان 
ئه‌گرت، پێی ئه‌وترا عه‌ره‌بانه‌ی 
ب��ه‌دوای  هه‌مومان  تریشقه‌و 
ئه‌كه‌وتین به‌ره‌و ماڵه‌كانمان. 

له‌ گه‌شتێكی ساڵی2017 مدا به‌واتا دوای زیاتر له‌ 50 ساڵ ڕۆیشتمه‌وه‌ شوێنی 
قوتابخانه‌ی سه‌رتاییه‌كه‌م بێكه‌س به‌لام دونیایه‌كی تری له‌ شوێندا بوو. له‌و گوزه‌ره‌ 
ئه‌میش  به‌واتا  لێی.  ئه‌هات  سه‌ریان  ته‌قه‌ی  به‌لام  كرد  قوتابخانه‌یه‌م  ئه‌و  پرسیاری 
وێنه‌و  و  زانیاری  به‌  بوون  پێویست  مێژوو  نوسینه‌وه‌ی  بۆ  ونبوو.  مێژویه‌كی  بوه‌ 
شایه‌تحاڵ و به‌ دواداچوون هه‌یه‌. پێویست بوو شوێنێك هه‌بوایه‌ بۆ ئه‌رشیڤ كردنی 

مێژووی قوتابخانه‌كانیش.

كۆلانی ئێستەی قوتابخانەی بێكەس، ئەسحابە سپی / سلێمانی

به‌رامبه‌ر  م��ه‌ول��ه‌وی  قوتابخانه‌ی  ب��ۆ  گ���وازرام���ه‌وه‌  قوتابخانه‌یه‌وه‌  ل��ه‌و  دوات���ر 
ئینزیباتخانه‌ی كۆن كه‌ باوكم ماوه‌یه‌ك به‌ند بووه‌ تێیداو دوای سێ ساڵ له‌وێشه‌وه‌ 
بۆ قوتابخانه‌ی كانێسكانی سه‌ره‌تایی كه‌ دواتر بۆته‌ قوتابخانه‌ی جه‌واهیری به‌ زمانی 

عه‌ره‌بی، دوای ئه‌وه‌ش چوومه‌ ناوه‌ندیی شۆڕش. 
له‌ پۆلی دووی سه‌ره‌تایی به‌ هۆی نه‌خۆشی و نه‌شته‌رگه‌ریه‌وه‌ سه‌ركه‌وتو نه‌بووم. 
به‌رامبه‌ر  بێ  به‌ گشتی  دوكتۆر جان  ناوی  به‌  بوو  له‌ سلێمانی  عه‌ره‌ب  دوكتۆرێكی 
نه‌خۆش ئه‌چوونه‌ عیاده‌كه‌ی. ئه‌و نه‌شته‌رگه‌ریه‌كه‌ی بۆ كردم له‌ خه‌سته‌خانه‌. ڕۆژگارێك 

له‌ دوكتۆر جان ئه‌درێت و ئه‌ویش سلێمانی جێ ئه‌هێلێت و ئه‌گه‌رێته‌وه‌ به‌غدا. 
له‌ پۆلی شه‌شی سه‌ره‌تاییش له‌ قوتابخانه‌ی كانی ئاسكان سه‌ركه‌وتو نه‌بووم و دوباره‌م 
كرده‌وه‌و هه‌ر له‌و ته‌مه‌نه‌وه‌ خرابوومه‌ به‌ر ئیشی دوكانه‌كه‌مان و ڕۆڵی كه‌سێكی له‌ ته‌مه‌نی 
خۆم گه‌وره‌ترم ئه‌بینی. له‌ پۆلی یه‌ك و دووی ناوه‌ندییش ))7 و 8(( له‌ ناوه‌ندیی شۆڕش / 

سلێمانی بوومه‌ دوو ساڵه‌و سه‌ركه‌وتوو نه‌بووم، به‌هۆی ئیش كردنم له‌ دوكانه‌كه‌ی باوكم 
و نه‌بوونی بایه‌خدان پێم و نه‌بوونی فاكته‌ری پاڵپێوه‌نه‌ر بۆ خوێندن و قوتابخانه‌و خراپیی 

سیسته‌می په‌روه‌رده‌ش و ئاره‌زوه‌كانم له‌ وێنه‌ كێشان و وه‌رزش كرندا. 
ئه‌كرێت  و  گ��ه‌وره‌ن  به‌هره‌ی  هه‌بن خاوه‌ن  ئێمه‌دا  له‌و ولاته‌ی  منداڵ  ئاخۆ چه‌ند 
مرۆڤی مه‌زن و گرنگیان لێدروست ببێت بۆ كۆمه‌لگه‌كه‌شیان به‌لام به‌هره‌كانیان وون 

ئه‌بن و ئه‌مرێندرێن، له‌ ولاتێكدا كه‌ خۆیشی وون و مردوه‌. 
له‌به‌ر گه‌وره‌یی خێزانه‌كه‌مان و له‌ پێناو بژێوی ژیانی خێزانه‌كه‌، من وه‌ك كوڕی 
نابێت  كه‌  ته‌لاقی خوارد  و  هێنام  ده‌ری  قوتابخانه‌  له‌  به‌ زۆر  باوكم  ته‌مه‌ن گونجاو 

بچمه‌وه‌ قوتابخانه‌. بوومه‌ ئیشكه‌رو كۆلكێشی دوكانه‌ به‌قاڵیه‌كه‌مان.

ئەو كاتەی ئیشكەرو كۆلكێشی دوكانەكەمان بووم، شەقامی كاك ئەحمەدی شێخ، سلێمانی لە تەمەنی 17ساڵیدا

دواتر چوومه‌ ناوه‌ندیی شه‌وان، باوكم په‌سه‌ندی نه‌كردو داوای له‌ به‌ڕێوه‌به‌ری 
له‌ ژیانی خوێندن  قوتابخانه‌كه‌ كرد ده‌رم بكات و هێنامیه‌ ده‌ره‌وه‌. چیتر به‌ته‌واوی 
له‌  دواتر كه‌سێك  بوومه‌ كاسبكارێكی هه‌میشه‌یی. دوو ساڵ  دابڕام و  قوتابخانه‌  و 
به‌رێوه‌به‌رایه‌تی په‌روه‌رده‌ی سلێمانی پێی ووتم ئه‌توانم تاقیكردنه‌وه‌ی خارجی بده‌م 
بێ چوونه‌ قوتابخانه‌و ده‌وامی ڕۆژانه‌. چوومه‌ به‌ڕێوه‌به‌رایه‌تی په‌روه‌رده‌ی سلێمانی، 

ئه‌و كات به‌رامبه‌ر مزگه‌وتی گه‌وره‌ بوو پێیان ئه‌ووت ته‌ربیه‌. 
ئه‌م  بوو.  لێبوو كه‌ خێراترین جۆری وێنه‌ گرتنی جاران  لێره‌ كامێرای شه‌مسی 
كامێرایه‌ به‌ تیشكی هه‌تاو وێنه‌كه‌ی ئه‌گرت و هه‌ر له‌وێدا وێنه‌كه‌ ئه‌شۆرایه‌وه‌. ئه‌م 
كامێرایانه‌ ئه‌ڵمانی بوون. له‌ ساڵی 1913 هاتۆته‌ عێراق و ته‌واوی پێكهاته‌كه‌ی ته‌خته‌و 
قوماشێك ئه‌یپۆشی و له‌سه‌ر سێپایه‌ك دانرابوو، وێنه‌كه‌ ڕه‌ش و سپی بوو بۆ مامه‌ڵه‌ی 
فه‌رمانگه‌كان به‌كار ئه‌هات. له‌به‌رده‌م ته‌ربیه‌ عه‌ریزه‌ نووسیش هه‌بوون، منیش وێنه‌م 

گرت و عه‌ریزه‌یه‌كم نووسی و له‌ ته‌ربیه‌ پێشكه‌شم كرد بۆ داواكاریه‌كه‌م.

وێنەگرو ئەرزو حاڵچیەكانی بەردەم تەربیەی كۆنی سلێمانی

كتێبه‌كانم كڕی به‌ زمانی عه‌ره‌بی بۆ هه‌ردوو قۆناغه‌كانی دوو، و سێی ناوه‌ندی. 
خوێندنی ناوه‌ندی و دواناوه‌ندی ئه‌و كات به‌ عه‌ره‌بی بوو. كاتێك باوكم به‌وه‌ی زانی 
كتێبه‌كانمی خسته‌ توونی حه‌مامه‌كه‌وه‌و سوتاندنی و ناچار دوباره‌ په‌یدام كردنه‌وه‌. 

باوكم له‌ خه‌می ئه‌وه‌دا بوو كه‌ به‌ ته‌نیا نه‌توانێت خێزانه‌ گه‌وره‌كه‌مان به‌خێو بكات و 
متمانه‌شی به‌ من هه‌بوو. سۆزیشم هه‌بوو بۆی كه‌ هه‌میشه‌ له‌ خه‌می به‌خێو كردن و 

گه‌وره‌ كردنی ئێمه‌دا بوو.

بەرێوەبەرایەتی جارانی تەربیەی سلێمانی، بەرامبەر مزگەوتی گەورە

كه‌وتمه‌  دوات��ر  كرد.  ت��ه‌واو  خارجی  به‌  ناوه‌ندیم  دووی  پۆلی  تاقیكردنه‌وه‌كانی 
خۆئاماده‌ كردن بۆ تاقیكردنه‌وه‌ی سێی ناوه‌ندی، پۆلی 9( (، هه‌موی به‌ دزی باوكمه‌وه‌. 
ڕۆژانه‌ له‌ دوكانه‌كه‌ماندا له‌سه‌ر زه‌رفی شت تێكردن ڕاهێنانم ئه‌كردو شتم ئه‌نوسی، 
باوكم به‌لایه‌وه‌ سه‌یر بوو بۆچی ئه‌م هه‌موو شت نوسینه‌ له‌سه‌ر كیس و زه‌رفه‌كانه‌. 
له‌ ڕۆژانی تاقیكردنه‌وه‌كانم به‌ بیانویه‌ك ئه‌ڕۆیشتم بۆ ئه‌نجامدانی تاقیكردنه‌وه‌كان. 
نوێوه‌  له‌  نه‌بووم.  كردنه‌وه‌كه‌دا سه‌ركه‌وتوو  دوباره‌  له‌  بووم،  ئیكمال  وانه‌  دوو  له‌ 
كه‌وتمه‌ خۆ ئاماده‌ كردن بۆ ته‌واو كردنی ئه‌و قۆناغه‌ بۆ ساڵی دواتر. به‌ڕێوه‌به‌رایه‌تی 
لێكردم،  عێراقییان  داوای شوناسنامه‌ی  كرده‌وه‌و  ڕه‌د  به‌شداری كردنمی  په‌روه‌رده‌ 

منیش نه‌مبوو چونكه‌ ئێمه‌ ته‌به‌عیه‌ی ئێرانی بووین. 
من ئیدی بریاری یاخی بوونمدا له‌ باوكم و له‌ سیسته‌مه‌ سیاسیه‌كه‌ش. من به‌ 
درێژایی ته‌مه‌نی ئه‌و كاته‌م فه‌رمانم جێبه‌جێ كردوه‌، به‌لام بڕیاری نه‌خێرو یاخی 
بوونیشمدا چونكه‌ هه‌ستم ئه‌كرد له‌سه‌ر هه‌قم. یاخی بوون به‌ واتای ئه‌وه‌ نه‌بوو كه‌ 
من هه‌موو شتێك ڕه‌ت بكه‌مه‌وه‌، به‌لكو خاڵی وشیار بوونه‌وه‌ی من بوو به‌رامبه‌ر 

به‌ ناهه‌قیه‌ك، دژ به‌ له‌قاڵب دانی ئه‌قڵم و سنوور دانان بۆ بیركردنه‌وه‌م بوو، به‌واتا 
یاخی بوونم گه‌ڕانه‌وه‌ بوو بۆ منی تاك بۆ لای خۆم و پڕۆژه‌كانم كه‌ له‌ گۆڕێدا بوو. 
من ئه‌وه‌م كردوه‌ كه‌ ئه‌لبێرت كامۆ باسی لێوه‌ كردوون. یاخیبونێك بوو بۆ گۆڕینی 
ژیانم، هه‌روه‌ك بڕیاری جێهێشتنی عێراقیش. دژ به‌ كۆمه‌لێك به‌های سه‌پێنراو و بۆ 

داهێنانی هه‌ندێك به‌های تر بووم. 

كامۆ له‌ كتێبی مرۆڤی یاخی ئه‌نوسێت »ژیان پێویستی به‌ رێگاو بنه‌مای تایبه‌تیی 
ڕه‌ت  شتێك  هیچ  كوێرانه‌  نامه‌وێ  من  ب��دات.  به‌خۆی  به‌رده‌وامی  ئ��ه‌وه‌ی  بۆ  هه‌یه‌ 
بكه‌مه‌وه‌، به‌لكو ئه‌بێت له‌ هوشیاریه‌وه‌ سه‌رچاوه‌ بگرێت. یاخیبوون به‌گژدا چونه‌وه‌ی 
پوچی ژیان و نائومێدی و ناعه‌داله‌تیه‌. ئازادیم بۆ خۆم ویستوه‌و باوه‌ڕیشم به‌ ئازادی 

هه‌یه‌ بۆ ئه‌وانی دیكه‌ش«.
 

باوكم كۆڵنه‌دان و ته‌سلیم نه‌بوونی منی بینی و ئیدی به‌ناچاری هاته‌ سه‌ر خه‌ت و به‌ 
واسته‌و واسته‌كاری له‌ كه‌ركوكه‌وه‌ ڕه‌زامه‌ندی به‌شداری كردنمی له‌ تاقیكردنه‌وه‌كان 
قوتابخانه‌ی سبعه‌  دواتر چوومه‌  بڕی.  ناوه‌ندی  قۆناغه‌شم سێی  ئه‌و  وه‌رگیراو  بۆ 
نیسانی شه‌و به‌ زمانی عه‌ره‌بی كه‌ زۆربه‌یان سه‌ربازو ئه‌من بوون. دوای ماوه‌یه‌ك 
به‌ڕێوه‌به‌ری قوتابخانه‌كه‌، كه‌ كه‌سێكی به‌عسی و عه‌ره‌ب و حیزبی بوو بێهیوا بوو 
له‌وه‌ی بۆچی من ناسنامه‌ عیراقه‌كه‌م ناده‌مه‌ ئه‌وان. هه‌رچۆنێك بوو ئه‌و قۆناغه‌شم 
بڕى به‌ كات كوشتن و به‌وه‌ى كه‌ بۆتان ئه‌هێنم. به‌م شێوه‌یه‌ ئه‌و قۆناغه‌ی چواری 

ناوه‌ندیشم ته‌واو كرد. 

بڕیاری جێهێشتنی عێراق به‌ره‌و غوربه‌ت

بۆ  زۆری  گرفتی  ڕه‌وا  مافێكى  وه‌ك  عێراقی  ناسنامه‌ی  ڕه‌گه‌زنامه‌و  نه‌بوونی 
دروست كردبوین بۆ ته‌واوی ئاسته‌ جیاوازه‌كانی ژیان و ئیدی بێهیواو بێتاقه‌تیش 
بوبووم له‌ ژیانی ئه‌و ولاته‌م . دوو جاریش له‌ فیرقه‌و ئه‌منی سلێمانی به‌ تۆمه‌تی 
سیاسی و تۆمه‌تی ئێرانی بوونم گیرام و لێدانیشم خوارد. له‌و ته‌مه‌نه‌ هه‌رزه‌كاریه‌مدا 
چه‌ندین شه‌وی ساردم له‌ژێر به‌تانیه‌ بۆگه‌نه‌كانی ناو به‌ندیخانه‌ی فیرقه‌ به‌رێكرد. له‌ 
هه‌مان ئه‌و ژوره‌دا دوو پێشمه‌رگه‌شی تێدا بوون كه‌ به‌ دیل گیرابوون. ئه‌فسه‌رێكی 
به‌ناو شه‌قامه‌كانی لای  و  ماڵه‌كه‌مان  به‌لای  به‌ جێبێكی سه‌ربازیی  فیرقه‌  عه‌ره‌بی 
ئه‌به‌زاندم بۆ ئه‌وه‌ی خه‌لكی بمبینن و  له‌گه‌ڵ خۆی دای  ئه‌یگێڕام و  دوكانه‌كه‌مان 
وابزانن من له‌گه‌ڵ ئه‌من و به‌عسیه‌كاندا كار ئه‌كه‌م. ئه‌و كاته‌ی له‌ ئه‌منی سلێمانی 
واسیته‌  به‌  بووم.  شه‌وان  نیسانی  سبعه‌  ناوه‌ندی  چواری  خوێندكاری  بووم  به‌ند 
ئازادكرام و هه‌ر له‌وێوه‌ ڕۆیشتمه‌ قوتابخانه‌كه‌م بۆ ئه‌نجامدانی تاقیكردنه‌وه‌ی ئه‌و 

ڕۆژه‌م.
هه‌ندێك له‌ ئه‌من و ئیستیخباراته‌ كورده‌كان باری ڕه‌گه‌زنامه‌ی ئێرانی بوونی ئێمه‌یان 
ئه‌زانی ئه‌هاتن و ئه‌یانترساندین و سه‌رانه‌یان لێ ئه‌ستاندین. ئیدی بڕیارمدا سه‌ری خۆم 

هه‌ڵبگرم و ئه‌و ولاته‌ جێبهێڵم. 
له‌ به‌هاری ساڵی 1976 ڕۆیشتمه‌ به‌غدا بۆ باڵیۆزخانه‌ی ئێرانی و له‌وێ شوناسانمه‌ 
باڵیۆزخانه‌كه‌  به‌شه‌ی  ئه‌و  كارمه‌ندی  كرد.  پاسپۆرتم  داوای  و  دانێ  ئێرانیه‌كه‌مم 
ته‌مه‌نم  بهێنیت. منیش ووتم  بۆ  باوكتم  ئه‌بێت ڕه‌زامه‌ندی  ئه‌زانی و ووتی  عه‌ره‌بی 

سه‌رو هه‌ژده‌یه‌و بۆچی ڕه‌زامه‌ندی بهێنم.
بۆی نه‌كردم و منیش هه‌ر نه‌ڕۆیشتم و سوربوم له‌سه‌ر ئه‌وه‌ى كه‌ ته‌مه‌نم پێویستى 
به‌ڕه‌زامه‌ندى باوكم نیه‌و مافێكى خۆمه‌و ئه‌بێت پاسپۆرتم بده‌یتێ. دواتر هه‌ر له‌وێ 
پاسپۆرتێكی ئێرانی بۆ كردم. له‌ سلێمانی چوومه‌ فه‌رمانگه‌یه‌ك پییان ئه‌ووت سه‌فه‌رو 
جنسیه‌و داوای جێهێشتنی عێراقم كردو مۆرێكیان له‌سه‌ر پاسپۆرته‌كه‌مداو له‌سه‌ریان 
ئه‌وه‌  نیه‌.  كردنه‌وه‌شی  ڕه‌ت  و  جێبهێڵم  عێراق  ڕۆژدا   10 م��اوه‌ی  له‌  ئه‌بێت  نوسی 
جۆرێك بوو له‌ ده‌ركردن له‌ ولاته‌كه‌م. له‌ ولاتی دێرینی خۆت وه‌ك بێگانه‌ بژیت و 
بێ مافیش بكرێیت و بێ ئیقامه‌ بیت و فه‌رمانی گرتنیان بۆ ده‌رئه‌كردین و خۆمان 

ئه‌شارده‌وه‌. 

پێش جێهێشتنی عێراق ویستم هه‌ندێك له‌ شاره‌كانی خوارووی عێراق ببینم چونكه‌ 
نابینمه‌وه‌.  عێراق و كوردستان  ئیدی  و  ئه‌بێت  ده‌رفه‌تم  دوا  ئه‌وه‌  ئه‌چووم  بۆ  وای 

ڕۆیشتمه‌ به‌صره‌ش و سواری به‌له‌میش بووم به‌ناو شه‌ت العربدا.

له‌ناو  نه‌جه‌ف و سه‌ردانی مه‌رقه‌دی عباس و حسێنیشم كرد.  چوومه‌ كه‌ربه‌لاو 
مه‌رقه‌ده‌كه‌دا كه‌سێك به‌ جلی مه‌ده‌نیه‌وه‌ هاته‌ لام و لێی پرسیم تۆ خه‌لكی سلێمانیت؟ 
پرسیم چۆن ئه‌وه‌ ئه‌زانیت؟ وتی من له‌ سلێمانی ئه‌من بووم و ئێوه‌ دوكانتان هه‌بوو 
شتم لێ ئه‌كڕین و جاروبار به‌ قه‌رزیش شتت پێ ئه‌فرۆشتم. كه‌واته‌ له‌وێش هه‌مان 
ڕۆڵی سیخوڕی و چاودێرییان پێداوه‌. پێی وتم لێره‌ مه‌مێنه‌ باشتره‌ با توشی كێشه‌یه‌ك 
نه‌بیت. دوور نیه‌ هۆكاری ئه‌و چاكه‌یه‌ بوبێت كه‌ من له‌ دوكانه‌كه‌مان شتم به‌ قه‌رز 

پێداوه‌. 
له‌ ئوتێلێكی كه‌ربه‌لا لامداو به‌ پیاوی نوسینگه‌كه‌م ووت تكایه‌ ئه‌م پاسپۆرته‌ ئێرانیه‌م 
لای خۆت بخه‌ره‌ قاسه‌كه‌وه‌و گرنگه‌. به‌ حوكمی ئه‌وه‌ی شێعه‌ بوو رێزی لێگرتم له‌به‌ر 
پاسپۆرته‌ ئێرانیه‌كه‌م و له‌ كه‌ربه‌لاش بم. به‌لام ساویلكه‌یش بوو چونم بۆ ئه‌وێ به‌ 
پاسپۆرتی ئێرانی و كوردیش بیت و كاته‌كه‌ش دوای هه‌ره‌سی بزوتنه‌وه‌ی كوردی 
بوو له‌ عێراق. زۆر جار سوپاسگوزار به‌ له‌ كاتی كه‌تن و ساویلكه‌ییه‌كانتدا بێ سزاو 

ده‌رئه‌نجامی قورس لێی ده‌رچوبیت.



55
ژیانی من
لە نێوان بەرداشی نیشتیمان و تاراوگەدا

                                                                       

پاسپۆرتە ئێرانیەكەم، سەردەمی دەوڵەتی شا

دوای ماوه‌یه‌ك ڕێگای به‌غدام گرته‌ به‌رو ڕۆیشتمه‌ باڵیۆزخانه‌ی ئه‌ڵمانیاو له‌وێ 
داوای فیزه‌م كرد. كه‌ ڕوانیانه‌ پاسپۆرته‌كه‌م وتیان بۆچی داوای فیزه‌ ئه‌كه‌یت، به‌م 
پاسپۆرته‌ ئه‌توانیت گه‌شتی ڕۆژئاواش بكه‌یت بێ فیزه‌. ئێرانی سه‌رده‌می شا خاوه‌ن 
په‌یوه‌ندیه‌كی باشی سیاسی و دبلۆماسی و بازرگانی بوو له‌گه‌ڵ جیهانی ده‌ره‌وه‌داو 

پاسپۆرتی ئێرانی ئه‌و كاته‌ قورساییه‌كی تایبه‌تی هه‌بوو. 
نه‌  و  ئه‌بێت  دواڕۆژم  نه‌  ولاته‌ی خۆمدا  له‌و  من  كه‌  ببوو  دروست  لا  باوه‌رێكم 
و  كه‌س  بۆ  بنكه‌یه‌ك  بوومه‌  ڕۆژی��ش  دوا  بخوێنم،  ئه‌شتوانم  نه‌  و  ئه‌بم  به‌خته‌وه‌ر 
كاره‌كه‌شم له‌ تاراوگه‌. ناسنامه‌یه‌كم نه‌بوو هاتوچۆی پێ بكه‌م. زوو یان دره‌نگ هه‌ر 
ئه‌بوو جێی بهێڵم. كه‌س ولاتی خۆی بێ هۆكار جێناهێلێت ئیتر هۆكاره‌كه‌ هه‌رچیه‌ك 
بێت. به‌لام هیچ شتێك هێنده‌ی ئه‌وه‌ به‌ ئازار نیه‌ بێگانه‌یه‌ك له‌ نیشتیمانی خۆت ده‌رت 

بكات. 
مانگی 10ی ساڵی 1976  ناوه‌ڕاستی  له‌  به‌ جێهێشتنیان.  نه‌بوو  ڕه‌زامه‌ند  باوكم 
ڕۆیشتمه‌ به‌غداو له‌وێ تكتێكی فڕۆكه‌م به‌ داشكاندنه‌وه‌ بۆ گه‌نجان كڕی به‌ بیست 
و چوار دینارو صه‌د فلسی ئه‌و كاته‌و چوومه‌ فڕۆكه‌خانه‌ی به‌غداو ترسیشم هه‌بوو 

وه‌ك كوردو ئێرانییش كێشه‌م بۆ دروست بكرێت. 

بێ پێویست بوون به‌ فیزه‌ له‌ مانگی 10 ی ساڵی 1976 و له‌ ته‌مه‌نی 20 ساڵیدا 
به‌رامبه‌ر دایكم هه‌ربۆیه‌  ئه‌كرد زۆرتر  لێپرسینه‌وه‌ش  به‌  ئه‌ڵمانیا. هه‌ستم  ڕۆیشتمه‌ 
پێش گه‌شته‌كه‌م له‌ به‌غداوه‌ جارێكی تر بۆ دوو ڕۆژ گه‌ڕامه‌وه‌ ماڵه‌وه‌، دایكمم غه‌مبار 

بینی.

فڕۆكه‌كه‌مان به‌ره‌و ڕۆمای پایته‌ختی ئیتالیا به‌ڕێ كه‌وت، له‌وێ ترانزێتمان هه‌بوو 
بۆ فرانكفورت. له‌ ڕۆما به‌هۆی نه‌شاره‌زاییه‌وه‌ فڕۆكه‌كه‌م له‌ده‌ستداو له‌گه‌ڵ كۆمه‌لێك 

گه‌شتیاری تر ئه‌و شه‌وه‌ براینه‌ ئوتێلێك له‌ناو ڕۆما. 
ك��ارو  و  ك��ه‌س  ه��ه‌م��وو  ل��ه‌  ته‌نیاو  مرۆڤێكی  بوومه‌ته‌  م��ن  ك��ه‌  بینیم  ل��ێ��ره‌وه‌ 
خۆشه‌ویستیه‌ك دابڕاوم و خۆم داوه‌ته‌ ده‌ست دواڕۆژێكی نادیارو جیهانێكی نامۆو 
خه‌م و گریان گرتمی به‌لام بریاڕم دابوو ئیراده‌م به‌هێز بێت و ئیدی گه‌ڕانه‌وه‌شم 
بابه‌ت نه‌بوو. ده‌بوو ئه‌و شه‌ڕه‌ قورسه‌م بكردایه‌. ڕۆژی دواتر براینه‌ فڕۆكه‌خانه‌ی 
ڕۆماو به‌ره‌و شاری فرانكفورت به‌ ڕێكه‌وتین. له‌ فرانكفورت سه‌رم سوڕمابوو له‌و 
هه‌موو پێشكه‌وتنه‌و بینینی ئیستگه‌ی شه‌مه‌نده‌فه‌رو له‌ دۆخێكی ووڕ بووندا بووم 
و هیچ شاره‌زاییه‌كیشم نه‌بوو. له‌ شازده‌ی مانگی )10( بوو، نیوه‌ڕۆ بوو، ڕۆژێكی 
هه‌ورو باراناوی بوو، له‌وێوه‌ به‌ڕێ كه‌وتم بۆ شاری ماربورگ كه‌ كوردێكم له‌وێ 
ئه‌ناسی. له‌ ماربورگیشه‌وه‌ دوای چه‌ند ڕۆژێك به‌ شه‌مه‌نده‌فه‌ر به‌ڕێ كه‌وتم بۆ 
له‌شارۆچكه‌ی  په‌ناهه‌نده‌كان  مه‌ركه‌زی  له‌  بكه‌م  ته‌سلیم  خۆم  ئه‌ڵمانیا  خ��واروی 
دانیشتوانی  ئه‌ڵمانیاو  باشوری  له‌  باڤاریا  هه‌رێمی  كه‌وتۆته‌  كه‌  دۆرف  تسیرن 

ئێسته‌ی 25 هه‌زار كه‌سه‌. 
بگه‌ڕێمه‌وه‌  دوب��اره‌  شه‌ممه‌  دوو  ڕۆژی  ئه‌بێت  وترا  پێم  بوو،  هه‌ینی  ڕۆژه‌  ئه‌و 
په‌ناهه‌نده‌ وتی بچۆره‌ خاچی  ناكه‌ن. كوردێكی سووریی  چونكه‌ كۆتایی هه‌فته‌ كار 
سوور. ناونیشانه‌كه‌م وه‌رگرت و چوومه‌ ئه‌وێ له‌ شاری نورێنبێرگ كه‌ یازده‌ كم 
ئه‌و فرمێسكانه‌ی كه‌ ده‌ڕژێنه‌  بینیم  بۆ حاڵی خۆم گریام و  ئه‌و شه‌وه‌  بوو.  دوور 

ده‌مه‌وه‌ زۆر تاڵتره‌ له‌وانه‌ی كه‌ ته‌نیا به‌لا ڕومه‌تدا دێنه‌ خوارێ.
كتوپڕ له‌ خێزانێكی گه‌وره‌و په‌یوه‌ندیه‌كی گه‌رمی كۆمه‌لایه‌تی و ده‌ور قه‌ره‌باڵغ 
و خۆشه‌ویستیه‌وه‌ بوومه‌ مرۆڤێكی ته‌نیاو بێ خۆشه‌ویستی و بێ كه‌س و كارو 
هاوڕێ. له‌ ڕۆژی یه‌ك شه‌ممه‌ چوومه‌ ده‌ره‌وه‌ی شوێنه‌كه‌و بینیم كه‌س به‌سه‌ر 

شه‌قامه‌كه‌وه‌ نیه‌و وام ئه‌زانی قه‌ده‌غه‌ كردنی هاتوچۆیه‌ )منع التجول( له‌و كاته‌شدا 
به‌  پرسیم  سوورو  خاچی  ماڵه‌كه‌ی  ناو  چوومه‌وه‌  ئه‌دا.  لێی  كلێسایه‌ك  زه‌نگی 
ئینگلیزی چی ڕویداوه‌. تێیان گه‌یاندم كه‌ ڕۆژانی یه‌ك شه‌ممه‌ ڕۆژانی ته‌واوی 
كلێسا  زه‌نگی  لێدانی  هه‌موو  كاته‌وه‌  له‌و  داخ��راوه‌.  هه‌موو شوێنێك  پشوودانه‌و 
له‌ ڕۆژانی یه‌ك شه‌ممان هه‌ستی ته‌نیاییم بیر ئه‌خاته‌وه‌. ڕۆژی دوو شه‌مه‌كه‌ی 
گه‌ڕامه‌وه‌ ئه‌و شوێنه‌و داواكاریم پێشكه‌شكرد بۆ په‌ناهه‌نده‌ییه‌كه‌م، دوای هه‌فته‌یه‌ك 
له‌گه‌ڵ كۆمه‌ڵێك په‌ناهه‌نده‌ی تری چه‌ند نه‌ته‌وه‌یه‌كی جیاواز براین  له‌ شه‌ودا  و 
بۆ شاری دۆرتموند له‌ هه‌رێمی نۆردڕاین ڤێستفالن. دوای سێ ڕۆژ له‌وێوه‌ من 
و پۆڵۆنیه‌ك و خێزانێكی جوله‌كه‌ پێكه‌وه‌ گواستراینه‌وه‌ بۆ ناوچه‌یه‌كی سه‌ر به‌ 
شاری زیگن به‌ناوی كرۆیتستال. من و كوڕه‌ پۆڵۆنیه‌كه‌ براینه‌ شوقه‌یه‌ك له‌سه‌ر 
گردێكی نیمچه‌ چۆڵ. ئه‌و كاته‌ كه‌مپ بوونی نه‌بوو چونكه‌ ژماره‌ی په‌ناهه‌نده‌ كه‌م 

بوو.
گه‌رمكردنی ماڵه‌كه‌ به‌ خه‌ڵوزی به‌ردی بوو كه‌ من سه‌رم لێی ده‌رنه‌ئه‌كردو هه‌رگیز 
شتی وام پێشتر به‌كار نه‌هێنابوو. دوای چه‌ند ڕۆژێك و كاتێك له‌ ده‌ره‌وه‌ گه‌ڕامه‌وه‌ 
ماڵه‌وه‌ پۆڵۆنیه‌كه‌، كه‌ ده‌ستگیرانێكی ئه‌ڵمانی هه‌بوو له‌ شاری كۆلن و بۆی هه‌بوو 
بڕواته‌ ئه‌وێ شته‌كانی منی له‌گه‌ڵ خۆی بردبوو، دوو قاپ، په‌رداخێك، كه‌وچكێك و 
ئامرازێكی بچووكی  پێمان و  دابووی  دائیره‌ی سۆشیال  چه‌قۆیه‌ك و چه‌نگالێك كه‌ 
به‌ڕێكرد.  لێفه‌دا  دوو  له‌ژێر  س��ارده‌م  ش��ه‌وه‌  ئه‌و  كاره‌با.  به‌  هه‌وایی  كردنی  گ��ه‌رم 
دوای ماوه‌یه‌ك به‌ هاوكاری كورێكی تونسی به‌داخه‌وه‌ دوای ماوه‌یه‌ك به‌ نه‌خۆشی 
شێرپه‌نجه‌ كۆچی دوایی كرد له‌ ڕۆژنامه‌ ژورێكی تری بچووكم دۆزیه‌وه‌ نزیكتر له‌ 
شار، لای ژن و پیاوێكی ئه‌ڵمان. ژنه‌كه‌ به‌ ته‌مه‌نتر بوو له‌ من و ده‌یویست جووت بم 
له‌گه‌ڵیداو منیش ڕه‌تم ئه‌كرده‌وه‌، ئه‌وه‌ بووه‌ خاڵی ناكۆكیمان و ژنه‌كه‌ش شێته‌و گیره‌ 

بوو. 
دواییان  كۆچی  پیاوه‌كه‌  و  ژن  ك��رده‌وه‌،  خانوه‌م  ئه‌و  سه‌ردانی   2019 ساڵی  له‌ 
وێنه‌ی خانو و ژوره‌كه‌ی  فیلیپینیه‌كه‌یدا.  ژنه‌  له‌گه‌ڵ  ئه‌ژی  تێیدا  كردبوو، كوڕه‌كه‌ی 

خۆمم تۆمار كرده‌وه‌ وه‌ك به‌شێك له‌ بیره‌وه‌ریه‌كانی ژیانی ڕابوردووم.

ژورەكەم بەقەد ژوری بەندیخانەیەك ئەبوو / هەمان ماڵ، 2019، ژورەكەم،  پەنجەرەی سەرەوە دەستی چەپ

ئه‌وه‌ی بۆ من كوژه‌ر بوو ته‌نیایی و بێ هاورێی بوو، دووری له‌ كه‌س و كارو 
هه‌ستی وون بوون و زمان نه‌زانین و نه‌شاره‌زایم و نه‌بوونی ڕێگا نیشانده‌رێك بۆم 
و هه‌روه‌ها زۆریی كات و بێكاریی. به‌زه‌ییم به‌ حاڵی خۆمدا ئه‌هاته‌وه‌و هه‌ندێك جار 
به‌واتای  زیگن  شاره‌  ئه‌و  ئه‌بووم.  خه‌فه‌تبار  ئه‌ماو  قه‌تیس  چاوه‌كانمدا  له‌  فرمێسك 
سۆرانیشی  كوردێكی  ئه‌بوو،  كه‌سێك  هه‌زار   100 دانیشتوانه‌كه‌ی  دێت  سه‌ركه‌وتن 
تێدا نه‌بوو. ئه‌و زه‌مه‌نه‌ ژماره‌ی په‌ناهه‌نده‌ زۆر كه‌م بوو له‌ ئه‌وروپا. له‌ دونیایه‌كی 
بچیته‌  و  بێت  جیاواز  زۆر  كه‌لتوره‌كه‌شت  ت��ره‌وه‌  كیشوه‌رێكی  له‌  دواك��ه‌وت��وه‌وه‌، 
قورسه‌  كارێكی  تۆ  به‌  نامۆ  كۆمه‌لگه‌یه‌كی  پێشكه‌وتوترو شارستانیه‌وه‌و  دونیایه‌كی 
ئه‌كات  فێر  نه‌دیده‌و هه‌رزه‌كار. 7ته‌نیایی زۆرێك شتت  بۆ كه‌سێكی دونیا  به‌تایبه‌ت 

به‌لام فێرت ناكات ئه‌و كه‌سانه‌ له‌بیر بكه‌یت كه‌ ته‌نیای كردویت. 
ته‌نیایى له‌ ژیانى هه‌موو ئه‌و مرۆڤانه‌ى كه‌ پێشتر خاوه‌نى ڕه‌هه‌نده‌ پڕ له‌ ویژدانیه‌كانن 
وائه‌كات كه‌ زیاتر له‌و توانایه‌ى پێشتر هه‌تبووه‌ به‌تواناترو بیر تیژترو به‌هێزتر بیت، 
مرۆڤایه‌تیان  مێژووى  ڕه‌وڕه‌وه‌ى  كه‌  ئه‌كه‌یت  مرۆڤانه‌  ئه‌و  ژیانى  سه‌یرى  كاتێك 
گۆڕیوه‌ چ له‌سه‌ر ئاستى جیهان بێت یاخود ناوچه‌یه‌كى بچوكى جوگرافى كه‌سانێكى 
له‌ ئه‌نجامى بیركردنه‌وه‌یه‌كى قوڵ  گۆشه‌گیر بوون له‌سه‌ره‌تادا بۆنمونه‌ پێغه‌مبه‌ران 
له‌ژیان و گه‌ردوون و بوون له‌ ته‌نهاییداو دوور له‌ ژیانى ئاوه‌دانیدا ماوه‌یه‌كى زۆر 
ژیانیان به‌سه‌ربردووه‌ جا له‌ ئه‌شكه‌وتێكدا یان له‌ چیاوچۆڵێكدا یان له‌ ده‌شتاییه‌كدا 

ئه‌وانه‌ى كه‌ هاوڕێ و  یان  له‌ كۆمه‌ڵگه‌یه‌ك  بوبێت. گرنگ دوور كه‌وتنه‌وه‌یان بووه‌ 
كارو  و  كه‌س  و  له‌ شارو ولات  دووركه‌وتنه‌وه‌  منیش  بۆ  بوبێت،  كاریان  و  كه‌س 
هاوڕێیانم بوو به‌ غوربه‌تێكى پڕ له‌ ته‌نیایی كه‌ به‌رگه‌ گرتنى ئاسان نیه‌ بۆیه‌ زیاتر 
و  فێربوونى زمان  بۆ  ماندووكردن  هه‌وڵ و كۆشش و خۆ  كه‌وتمه‌  له‌توانای خۆم 
ته‌واوكردنى خوێندنه‌كه‌م و كاركردن و تێگه‌یشتن له‌ كۆمه‌لگه‌ نوێكه‌م تاكو بتوانم به‌ 

هیواكانمه‌وه‌ بژیم .
ڕۆژێكیان له‌ دائیره‌یه‌ك بووم و كه‌مێك له‌گه‌ڵ كوڕێكی قژو ڕیش سووری ئه‌ڵمان 
ناوی ئێبه‌رهارد بوو به‌ ئینگلیزی كه‌وتینه‌ قسه‌ كردن و پێم ووت من كوردم و هه‌ندێك 
باسی كوردستان و بارودۆخی خۆمم بۆ كرد. دوای ته‌واو بوونی كاره‌كه‌م كه‌ هاتمه‌ 
كه‌  بگوازمه‌وه‌ شوێنێك  كرد  پێشنیازی  ئه‌كردم.  چاوه‌ڕێی  هێشتا  هه‌ر  ئه‌و  ده‌ره‌وه‌ 
ئه‌زانێت ژورێكی به‌تاڵیان هه‌یه‌و زۆربه‌یان خوێندكاری زانكۆن. به‌ ئوتومبیلێكی بۆقیی 
ئێبه‌رهارد خۆم و جانتاكه‌می گواسته‌وه‌ بۆ ئه‌و ماڵه‌و له‌ كاتی گواستنه‌وه‌كه‌شمدا ژنی 

ماڵه‌كه‌ له‌داخاندا دانه‌یه‌كی پێدا كێشام.

ئێبەرهاردو بەندەو چەند كچێكی میوان

لێره‌ به‌ دواوه‌ دوباره‌ قۆناغێكی تری ژیانم ده‌ستی پێكرد. ماڵه‌ نوێكه‌م خانویه‌كی 
كۆن بوو، سێ قات بوو، 8 كه‌س بووین له‌ دوو قاتی خانوه‌كه‌دا، شه‌شیان خوێندكار 

بوون، پێنج ژن و به‌ منه‌وه‌ سێ پیاو. هه‌مویان ئه‌ڵمان بوون و دوو چێشتخانه‌شمان 
هه‌بوو. هه‌ر یه‌كه‌و شتێك پاره‌مان دائه‌ناو خواردنی ڕۆژانه‌مان پێ دابین ئه‌كردو هه‌ر 
جاره‌و یه‌كێك خواردنی دروست ئه‌كردو قاپی ئه‌شت و ژوره‌كانیشمان به‌ سۆپای 
نه‌وت گه‌رم ئه‌كرد. ئه‌و كاته‌ ته‌مه‌نم ببوه‌ 22 ساڵ. به‌و هۆیه‌شه‌وه‌ فێربوونی زمانه‌ 
ئه‌ڵمانیه‌كه‌شم خێراتر چووه‌ پێش. له‌ناو ماڵه‌ نوێكه‌مداو له‌ناو ئه‌و هه‌موو ئافره‌تانه‌دا 

بارودۆخم باش بوو ...
یه‌كێك له‌ خوێندكاره‌كان به‌ناوی مانفرێد ئوتومبیلێكی فه‌ره‌نسی بچووكی مۆدێلی 
بۆ  زانكۆ  بۆ  ئه‌ڕۆیشتم  له‌گه‌ڵیان  به‌یانیان  هه‌ندێكجار  هه‌بوو.  شه‌سته‌كانی  كۆتایی 
سه‌عی كردنی زمان. زانكۆكه‌ له‌سه‌ر گردێكی به‌رز بوو. كه‌ ئه‌گه‌یشتینه‌ لای جاده‌ 
به‌رزه‌كه‌ ئه‌بوو دابه‌زین و پاڵ بنێین تا سه‌ره‌وه‌و دواتر سوار ئه‌بوینه‌وه‌و ئوتومبیله‌كه‌ 

له‌و دیوه‌وه‌ خل ئه‌بۆوه‌ بۆ خواره‌وه‌.

دوای سێ ساڵێك له‌ 1980 گواستمه‌وه‌ بۆ ناو چه‌قی شار بۆ ماڵێكی تر. نهۆمی 
چوار بوو وه‌ك دواهه‌مین نهۆمی خانوه‌كه‌و چوار گه‌نج بووین، دوو كوڕو دوو كچ. 
خانوه‌كه‌ له‌سه‌ر ناوی من تۆمار كراو له‌ كاتی چۆڵ بوونیاندا ژوره‌كانم ئه‌دا به‌ كرێ 

و چێشتخانه‌یه‌كی هاوبه‌شیشمان هه‌بوو. 
ئه‌و زه‌مه‌نه‌ ئه‌ڵمانیا دوو ده‌وڵه‌ت بوو، هێزی هاوپه‌یمانان هێشتا له‌ ڕۆژئاوای ئه‌ڵمانیا 
بوونیان هه‌بوو )ئه‌مریكی، به‌ریتانی و فه‌ره‌نسی(، شاره‌كه‌ی من سوپای فه‌ره‌نسی لێبوو. 
به‌رامبه‌ر ماڵه‌كه‌مان دره‌ختێكی گه‌وره‌ی لێبوو، دیسكۆیه‌كیش شوێنی سه‌ما كردن و 

خواردنه‌وه‌ له‌ ته‌نیشتمانه‌وه‌ بوو. شه‌وانی هاوین هه‌ندێك له‌ سه‌ربازه‌ فه‌ره‌نسیه‌كان 
ئه‌یانخوارده‌وه‌و ئه‌هاتنه‌ ژێر ئه‌و دره‌خته‌ی به‌رده‌م ماڵه‌كه‌مان و تا دره‌نگانێكی شه‌و 
ئه‌یانكرده‌ هه‌را. من هه‌ر شه‌وێك شوتیم بخواردایه‌ گلۆپی مه‌تبه‌خه‌كه‌م ئه‌كوژانده‌وه‌و 
توێكله‌ شوتیه‌كانم هه‌ڵئه‌دا بۆسه‌ر دره‌خته‌كه‌و ئه‌كه‌وته‌ خواره‌وه‌ به‌سه‌ریاندا. ئه‌یانكرده‌ 
هه‌راو جنێودان به‌ فه‌ره‌نسی و نه‌یانئه‌زانی ئه‌وه‌ له‌كوێوه‌ دێت. پاش كه‌مێك ده‌ستیان 

پێئه‌كرده‌وه‌و منیش هه‌روه‌ها، تا ناچار ئه‌یانگواسته‌وه‌ شوێنێكی تر.

شاری زیگن، لە پەنجەرەی مەتبەخەكەمانەوەو درەختەكەی بەر ماڵمان، 1980

دونیایه‌كی  ناو  كه‌وتبوومه‌  نه‌بوه‌و  دیندا  له‌گه‌ڵ  هاورێیه‌تیم  ئ��ه‌وه‌ی  به‌هۆی 
ئه‌ڵمانه‌وه‌ هه‌رگیز نه‌مئه‌زانی كه‌ی ڕه‌مه‌زانه‌و كه‌ی جه‌ژنه‌و ئه‌و ئامرازی په‌یوه‌ندیانه‌ی 
ئه‌مڕۆكه‌ هه‌یه‌ ئه‌و كات نه‌بوو. په‌روه‌رده‌ی ماڵه‌وه‌مان په‌روه‌رده‌یه‌كی ئاینیی نه‌بووه‌. 
په‌روه‌رده‌ كاریگه‌ریی زۆری هه‌یه‌ له‌سه‌ر بیرو فكری منداڵ و ده‌رئه‌نجامه‌كانی بۆ 
ته‌مه‌نی دواتریش به‌لام هیچ منداڵێك به‌ دین و ئاینه‌وه‌ له‌دایك نابێت. پرسیاره‌كه‌ 
لێره‌دا ئه‌وه‌یه‌ ئایا مرۆڤ پێویستی به‌ ئاین هه‌یه‌؟ ئه‌گه‌ر به‌ڵێ بۆچی و ئه‌گه‌ریش نا 

بۆچی؟  
كه‌ هه‌ر له‌م خانوه‌ بووم ساڵێك كرێكاریم كرد بۆ كارگه‌یه‌كی بیناو دانانی ده‌رگاو 
په‌نجه‌ره‌ی خانوو و فێری له‌حیم چێتیش بووم، به‌لام فێری ئه‌و جۆره‌ كرێكاریه‌ قورسه‌ 

نه‌بووم و بۆ من سه‌خت بوو به‌لام ناچاریش بووم بیكه‌م. 

بەندە ئەو كاتەی كرێكار بووم

له‌ جۆری كار دۆزینه‌وه‌دا.  پیشه‌ ڕۆڵی خۆی هه‌یه‌  نه‌بوونی  نه‌زانین و  زمان 
دوای ئه‌وه‌ له‌ كارگه‌یه‌كی تر هه‌ر وه‌ك كرێكار كارم ئه‌كرد، كارگه‌یه‌كی ئینگلیزی 
ئه‌كرد. وه‌ك  ئاو  له‌سه‌ر بۆری  له‌و شاره‌ی من گرێبه‌ستیان هه‌بوو كارمان  بوو 
گه‌نجانه‌و  و لارێكی  له‌ش  كردبۆوه‌و  درێژ  تا سه‌رشانم  قژم  گه‌نجان  له‌  زۆرێك 
شه‌وان  جار  زۆر  ئه‌ڵمانه‌كانمدا  هاوڕێ  له‌گه‌ڵ  بوو،  پێوه‌  جوانم  وه‌رزشكارانه‌ی 
ئاهه‌نگ و زۆربه‌ی شه‌وان به‌ ده‌م  ئه‌چوینه‌ شوێنی سه‌ما كردن و خواردنه‌وه‌و 
گۆرانی وتنه‌وه‌ ئه‌گه‌ڕاینه‌وه‌ ماڵه‌وه‌. له‌ ژیانی ئه‌ڵمانیامدا زیاتر له‌ پانزه‌ كارگه‌ كارم 

كردوه‌. 
ئه‌و كاته‌ی خوێندكاری زانكۆ بووم له‌ پشووی هاویناندا له‌ كارگه‌كان كارم ئه‌كرد. 
پاش  ئه‌كرد  كارم  ڤێرك  ریتال  ناوی  به‌  پاره‌  قاسه‌ی  دروستكردنی  كارگه‌یه‌كی  له‌ 
ماوه‌یه‌ك كه‌وتمه‌ هاندانی كرێكاره‌كان بۆ داواكردنی موچه‌ی زیاترو مانگرتن و باسی 
خه‌باتی كرێكارانم بۆ ئه‌كردن به‌وانه‌ی ده‌ستم پێیان ئه‌گه‌یشت. هه‌ندێك له‌و كرێكارانه‌ 
له‌ كاره‌كه‌ ده‌ركرام،  بانگ كرام و  ئه‌م هه‌واڵه‌یان گه‌یاندبوه‌ سه‌ره‌وه‌، ڕۆژی دواتر 
وتیان تۆ هاتویت بۆ كار كردن یان بۆ شۆڕش كردن؟ تێگه‌یشتم كه‌ سه‌رمایه‌دار له‌ 
له‌ دۆزه‌خی كرێكارو هه‌ژاران  به‌هه‌شتی ده‌وڵه‌مه‌نده‌كان  ئه‌ترسێت.  خه‌باتی كرێكار 

دروست بووه‌. 

سه‌رمایه‌دار ئه‌وه‌نده‌ كرێكاره‌كه‌ به‌كار ئه‌هێنێت كه‌ خێری لێ ببینێت و به‌كه‌ڵك 
بێت. له‌گه‌ڵ پیر بوون یان نه‌خۆش كه‌وتنی كرێكار، دۆزینه‌وه‌ی كاری نوێ قورستر 
و  ئه‌كات  زیاتر  بێكاره‌كه‌  كرێكاره‌  بۆ  كار  شوێنی  گه‌ره‌نتی  نه‌بوونی  و  ده‌بێت 
ڕوبه‌ڕووی چه‌وساندنه‌وه‌ی زیاتر ئه‌بێته‌وه‌، ئه‌وه‌ له‌ سیسته‌می سه‌رمایه‌داریدا به‌م 
كارگه‌یه‌كه‌وه‌  له‌  كاره‌كه‌ی  شوێنی  گۆرینی  و  جێهێشتن  له‌  سه‌ربه‌سته‌  جۆره‌یه‌. 
چه‌وساندنه‌وه‌ی  ڕوتاندنه‌وه‌و  له‌  هیچ  تر  كارگه‌یه‌ی  ئه‌و  یان  ئه‌م  تر،  یه‌كێكی  بۆ 

كرێكاره‌كه‌ ناگۆڕێ. 

له‌م كارگه‌یه‌ تیۆری زێده‌ باییه‌كه‌ی كارل ماركسم سه‌لماند، لێره‌دا كورته‌یه‌كی :

ژماره‌ی كرێكار                   200
كاتژمێری كاری ڕۆژانه‌             8

سه‌رجه‌م كاژێره‌كانی كار         160 هه‌زار
كرێی كار به‌ماركی ئه‌ڵمانی بۆ       1 كاتژمێر  10 
كۆی پاره‌ی پێدراو ملیۆنێك و    600 هه‌زار مارك

ڕۆژانه‌ 600 قاسه‌و دۆلابی پاره‌ به‌رهه‌م ئه‌هێنراو ئه‌گوازرانه‌وه‌. خاوه‌ن كارگه‌كه‌ 
گه‌وره‌ی  به‌شێكی  به‌واتا  تر  كارگه‌ی  چه‌ندین  خاوه‌نی  ببوه‌  سالانه‌دا  مێژووی  له‌و 
قازانجه‌كه‌ی له‌سه‌ر حیسابی هێزی كاری كرێكاره‌كان بووه‌. له‌و ماوه‌یه‌دا قازانجی 
به‌شێكی  كه‌  تر  كارگه‌یه‌ی  ژم��اره‌  خ��اوه‌ن  ئه‌و  ببێته‌  كه‌  بووه‌  به‌ جۆرێك  كارگه‌كه‌ 

خرابوونه‌ ولاتانی “جیهانی سێ “، ئه‌ویش له‌به‌ر ئه‌م هۆیانه‌ی خواره‌وه‌:
ده‌ستی كاری هه‌رزان، كه‌ره‌سه‌ی خاوی هه‌رزان، گواستنه‌وه‌و هاتۆچۆی هه‌رزان، 
به‌واتا  كرێكاره‌كان،  بۆ  بێكاری  بیمه‌ی  و  ته‌ندروستی  بیمه‌ی  نه‌بوونی  كه‌م،  باجی 
زۆرترین قازانج به‌م رێگای ڕوتاندنه‌وه‌یه‌. به‌رهه‌مه‌كانیش ئه‌نێردرانه‌ ئه‌و ولاتانه‌ی كه‌ 

قازانجی زۆری ئه‌كرد. 
خوێندكاره‌كان  مامۆستاو  بۆ  تیۆریه‌م  ئه‌م  سیاسیدا  ئابوری  وانه‌ی  له‌  زانكۆ  له‌ 
به‌  جاروبار  كارگه‌كه‌  خ��اوه‌ن  ژنی  ك��رام.  ده‌ستخۆشی  ڕون��ك��رده‌وه‌و  كارگه‌یه‌  له‌م 
لووت  باوه‌شیا  له‌  سپی  سه‌گێكی  شێره‌وه‌و  خوری  گرانبه‌های  درێ��ژی  پاڵتۆیه‌كی 

به‌رزانه‌ به‌به‌رده‌می ئێمه‌دا ئه‌ڕۆیشت. هه‌ندێك له‌ كرێكاره‌كان بۆیان باس ئه‌كردم كه‌ 
به‌ ده‌ستی كاری كرێكار  پێویست بوون  نوێوه‌  ته‌كنه‌لۆژیای  به‌هۆی هێنانی  سالانه‌ 

كه‌م بۆته‌وه‌. 
خه‌باتی  به‌  بڕوام  و  دیموكرات  چه‌پێكی  بیروباوه‌ڕ  مرۆڤێكی  كرده‌  منی  ئه‌وه‌ی 
چینایه‌تی هه‌بێت بریتی بوو له‌ كارو ئایدیۆلۆژیاو ئه‌ده‌بیاته‌كانی كۆمه‌ڵه‌ی ڕه‌نجده‌رانی 
و  گه‌نده‌ڵ  بوونه‌  سه‌ركرده‌كانی  زۆرب��ه‌ی  دوات��ر  رێكخراوه‌یه‌ی  ئه‌و  كوردستان، 
سته‌مكارو ئه‌وانه‌ی ئه‌و رێكخراوه‌یان توانده‌وه‌، هه‌روه‌ها بینینی واقیعی سیسته‌می 
چینایه‌تی و جیاوازیه‌ چینایه‌تیه‌كان له‌ ولاته‌كه‌ی خۆشمداو له‌ ڕۆژئاواو ئه‌وروپا. له‌ 

ئه‌ڵمانیا له‌ هه‌ڵبژاردنه‌كاندا ده‌نگ به‌ حیزبی چه‌په‌كان ئه‌ده‌م.

ژیانی خوێندنم له‌ ئه‌ڵمانیا 

بێ ئه‌نجامدانی كۆرسی زمان خۆم فێری زمانی ئه‌ڵمانی كردو دوای دوو ساڵ 
خۆم بۆ تاقیكردنه‌وه‌ی خارجی دواناوه‌ندی تۆمار كرد. له‌ سه‌رجه‌م )8( تاقیكردنه‌وه‌ی 
شه‌فه‌هی و ته‌حریری به‌لام له‌ دوو وانه‌دا نه‌ئه‌چوومه‌ پێشه‌وه‌ به‌لام سه‌ركه‌وتو بووم 
له‌وانی تردا. دواتر په‌یوه‌ندیم كرد به‌ چه‌ند دواناوه‌ندیه‌كی شه‌وانه‌. له‌ شاری بۆنی 
پایته‌ختی ئه‌و كاته‌ی ئه‌ڵمانیا له‌ پۆلی 12 وه‌رگیرام چونكه‌ پێشتر ئه‌و قۆناغه‌ی ترم 
بڕیبوو. خوێندنه‌كه‌م قورس بوو، به‌شێكی كاته‌كه‌ش ئه‌بوو له‌به‌ر كه‌می پاره‌ كار بكه‌م. 
ئاویی  گیانله‌به‌ری  و  ماسی  كارگه‌یه‌كی  له‌  كارم  قوتابخانه‌  دوای  ماوه‌یه‌ك شه‌وان 
له‌  ئه‌هات و كه‌س  ئه‌گه‌یشتمه‌وه‌ ماڵه‌وه‌و بۆگه‌نی ماسیم لێ  به‌یانی  پێنجی  ئه‌كردو 

پاسه‌كه‌دا له‌ ته‌نیشتمه‌وه‌ دانه‌ئه‌نیشت. 
ته‌مه‌نی 30 ساڵیدا  له‌  بۆن  له‌ شاری  دواناوه‌ندی  پۆلی 13ی  كردنی  ته‌واو  دوای 
داواكاریم بۆ خوێندنی ڕۆژنامه‌وانی و زانستی سیاسی به‌ چه‌ند زانكۆیه‌ك پێشكه‌ش 
كرد. فاكته‌ری پاڵپێوه‌نه‌رم بۆ هه‌ڵبژاردنی ئه‌م جۆره‌ خوێندنه‌ بۆ به‌شدار بوونم بوو له‌ 
كایه‌ی سیاسی گه‌له‌كه‌مدا به‌تایبه‌ت بێ ئه‌وه‌ش من هه‌ر ببومه‌ كه‌سێكی ڕۆژنامه‌نوس و 
كاری سیاسیم ئه‌كرد. دواتر له‌ زانكۆی ماربورگ / ئه‌ڵمانیا )هه‌رێمی هێسن( بڕوانامه‌ی 
به‌كالۆریۆس و ماسته‌رم وه‌رگرت له‌ بواری زانستی سیاسی و كۆمه‌ڵناسی و ڕاگه‌یاندن، 
ماسته‌ره‌كه‌م  بوونی  ت��ه‌واو  دوای  ب��وو.  سه‌ره‌كیه‌كه‌م  ب��واره‌  سیاسی  زانستی  ب��ه‌لام 
وانه‌مان  پێكه‌وه‌  رێباین  كلاوس  پ.د.  له‌گه‌ڵ  ساڵێك  ماوه‌ی  بۆ  ماربورگ  زانكۆی  له‌ 
وتۆته‌وه‌. پڕۆفیسۆری ناوبراو له‌ ساڵی 2018 له‌ ته‌مه‌نی 87 ساڵیدا كۆچی دوایی كرد.
ڕۆژانێكی ناخۆشیشم بینی به‌ هۆی تراژیدیای خێزانیه‌وه‌و كاریگه‌ریی زۆریشی 
كرده‌ سه‌ر باری ده‌رونیم و به‌و هۆیه‌وه‌ دوو ساڵ له‌ خوێندنه‌كه‌م دواكه‌وتم به‌لام 

دواتر هێزم دایه‌ خۆم و توانیم سه‌ركه‌وتو بم. 
له‌ ساڵی دوه‌می خوێندنه‌كه‌مدا ئاشنا بووم به‌ پڕۆفیسۆر د.كونل ڕاینهارد، یه‌كێك 
بوو له‌ سه‌رپه‌رشتیاری دوه‌می ماسته‌ره‌كه‌شم. reinhard Kühnl  كه‌ به‌ ڕه‌چه‌له‌ك 
خه‌ڵكی چیكی سلۆڤاكیا بووه‌و دوای دوه‌مین جیهانی جیهانی وه‌ك منداڵێكی په‌نابه‌ر 
گه‌وره‌ ئه‌بێت، زانستی سیاسی و كۆمه‌ڵناسی و ئادابی ئه‌ڵمانی له‌ زانكۆكانی ماربورگ 

و ڤییه‌نا خوێندبوو. 

ناوبراو وه‌ك فكری سیاسی كه‌سێكی چه‌پ بوو. پسپۆریه‌كه‌ی له‌ بواری ناسیۆنالیزم 
و  كتێب  چه‌ندین  خاوه‌نی  نێوده‌وڵه‌تی.  ئاستی  له‌سه‌ر  ئه‌ڵمانیاو  له‌  ب��وو  فاشیزم  و 
توێژینه‌وه‌ بووه‌ له‌م بواره‌داو بۆ چوارده‌ زمانی جیاواز وه‌رگێڕدراوه‌. چالاك بوو له‌ 
بواری بزوتنه‌وه‌ی ئاشتیی. هاورێیه‌تیمان خۆش بوو، جاروبار بۆ یادی له‌ دایك بوونه‌ 
ده‌ستكرده‌كه‌م ئه‌هات بۆ لام بۆ ماڵه‌وه‌. جاروبار له‌ بۆنه‌ سیاسیه‌كانداو له‌ كاتی جه‌نگی 
دوه‌می كه‌نداودا چالاكیمان ئه‌نجام ئه‌دا به‌ هاوكاری بزوتنه‌وه‌ی ئاشتی وتارمان پێشكه‌ش 

ئه‌كرد )بڕوانه‌ وێنه‌كه‌(. پڕۆفیسۆر كیونل هاوڕێ و خه‌مخۆری گه‌لی كوردیش بوو. 
بیرچونه‌وه‌( كۆچی  )نه‌خۆشی  نه‌خۆشی درێژخایه‌نی زه‌هایمه‌ر  به‌  له‌ 2014/2/10 
زانستی  فڕۆفیسۆری  و  هاورێكه‌ی  به‌  ك��رده‌وه‌  شاره‌كه‌م  سه‌ردانی  كه‌  كرد.  دوای��ی 
سیاسی گیۆگ فیولبه‌رتم ووت كه‌ ئه‌میش كه‌سێكی چه‌پ و سه‌رپه‌رشتیاری یه‌كه‌می 
ماسته‌ره‌كه‌م بوو ئه‌مه‌وێ سه‌ردانی پڕۆفیسۆر كوینل بكه‌م. پێی وتم مه‌چۆ باشتره‌، ئه‌و 
وێنایه‌ی ئه‌و دواجار بینیوته‌ با هه‌ر ئه‌وه‌ت له‌به‌ر چاو بێت چونكه‌ كه‌س ناناسێته‌وه‌. 
زانسته‌  ب��واری  زانایه‌كی  و  ئه‌كادیمی  كه‌سایه‌تیه‌كی  و  هاورێیه‌ك  كیونل  مردنی  به‌ 
سیاسیه‌كانم له‌ ده‌ستدا، كه‌ له‌سه‌ر ده‌ستی ئه‌م مامۆستایه‌شم زۆرێك زانست فێر بووم.

كاتێك  كه‌چی  ڕۆژئ��اوا،  ئه‌ڵمانیای  له‌  بوو  من  زانستیی  زانكۆو  دونیای  ئ��ه‌وه‌ 
حكومه‌تی  له‌سه‌ر  دینارێك  كه‌  دوكتۆرێك  وه‌ك  نیشتیمان  له‌  ده‌رك���ردو  منێكی 
كۆلێژی  له‌  مامۆستا  بوومه‌  و  سلێمانی  زانكۆی  گ��ه‌ڕام��ه‌وه‌  نه‌كه‌وتبووم  هه‌رێم 

كه‌  بوو  ئ��ه‌وه‌  تاڵم  ئه‌زمونی  یه‌كه‌م  پێنه‌چوو  ئ��ه‌وه‌ن��ده‌ی  مرۆڤایه‌تیه‌كان  زانسته‌ 
ڕاگری كۆلێژه‌كه‌ )دلێر ئه‌حمه‌د حه‌مه‌د( به‌ رێگای كه‌سێكه‌وه‌ زانیم ڕاپۆرتی له‌سه‌ر 
نوسیبووم بۆ حیزب و ده‌زگاكه‌و لایه‌نه‌كانی زانكۆ بۆ ناوزراندن و ده‌ركردنم. هه‌ر 
له‌وێوه‌ نوسراو له‌سه‌رم به‌رز ئه‌كرایه‌وه‌ بۆ سه‌رۆكایه‌تی زانكۆ كه‌ من ئێرانیم و 
ڕه‌گه‌زنامه‌ی عێراقیم نیه‌. له‌م كۆلێجه‌ی زانسته‌ مرۆڤایه‌تیه‌كانی سه‌رده‌می ئه‌و ڕاگره‌ 
بۆ ناوزڕاندنی ئه‌كادیمیی هه‌ندێ مامۆستا ڕوبه‌ڕووی وانه‌ی زۆریان ئه‌كردنه‌وه‌ له‌ 
به‌شه‌ جیاوازه‌كان كه‌ ببوه‌ بارگرانی بۆیان و هه‌ندێكی پسپۆری ئه‌وان نه‌بوو یان 

خوێندكاریان لێ هان ئه‌دان. 
حه‌ز كردن به‌ ئازاردانی ئه‌وی دی به‌ ناهه‌ق وه‌ك یه‌كێك له‌ نه‌خۆشیه‌كانی مرۆڤ. 
ئه‌و ڕاگره‌ی ئه‌یزانی كه‌ من گومانی ته‌واوم هه‌یه‌ بڕوانامه‌ی دوكتۆراكه‌ی له‌ ڕوسیا به‌ 
شێوازی ساخته‌ وه‌رگرتوه‌. دوای ئه‌وه‌ی به‌ ناهه‌ق به‌ نوسراوێك له‌ كۆلێجه‌كه‌ دووری 
خستمه‌وه‌، كار گه‌یشته‌ ئه‌وه‌ی رێگای یاسایی له‌ دژی بگرمه‌ به‌رو له‌ دادگا سكالای 
له‌سه‌ر تۆمار بكه‌م و هه‌ق درا به‌من و دادگا حوكمی سزای مادیی بۆ ده‌ركردو ده‌بێته‌ 
خاڵێكی ڕه‌ش له‌ ئه‌ستۆپاكیه‌كه‌یدا، ئه‌وه‌ش دوای ده‌رئه‌نجامی دوو لیژنه‌ی لێكۆڵینه‌وه‌. 
ساڵێكیان حاكم قادر حه‌مه‌جان تێلی بۆ كردم و ووتی له‌سه‌ر بریاری مام جه‌لال 
له‌  جیاواز  ئاستێكی  چه‌ند  بۆ  چاكسازی  بابه‌تی  بۆ  ئه‌هێنرێت  پێك  لیژنه‌یه‌ك  چه‌ند 
بانگهێشت  بێلایه‌ن و ڕه‌خنه‌گره‌كان  بریاره‌ كه‌سه‌  قادر ووتی  زانكۆ. حاكم  نێویاندا 
ئه‌وانه‌ی  پێچه‌وانه‌وه‌  به‌  كۆده‌بینه‌وه‌.  یه‌كێتی  سیاسی  مه‌كته‌ب  هۆڵی  له‌  و  بكرێن 
هاتبوون لایه‌ندارو حیزبی بوون. دوكتۆرێكی زانكۆ ووتی من هه‌ر یه‌كێتی نیم به‌لكو 
جه‌لالیشم. هه‌ندێك له‌مانه‌ دواتر كردیاننه‌ ڕاگرو پۆستیان وه‌رگرت. لیژنه‌ی به‌رپرس 
له‌ یادم بێت حاكم قادر، عه‌دنان موفتی و خه‌سره‌و گووڵی ده‌زگای زانیاری بوون. 

لیژنه‌ كارتۆنیه‌كه‌ش هیچی لێ سه‌وز نه‌بوو ته‌نیا بۆ پڕۆپاگانده‌ بوو.
بواری  له‌  دوكتۆرام  بڕوانامه‌ی  ئه‌ڵمانیا   / ڤوپه‌رتال  زانكۆی  له‌   2003 ساڵی  له‌ 
سیاسی  )سیسته‌می  له‌  بوو  بریتی  دوكتۆراكه‌م  تێزی  وه‌رگ��رت.  سیاسیدا  زانستی 
دوات��ر  كه‌  سیسته‌مه‌كه‌(  داڕم��ان��ی  و  سه‌قامگیری  هۆكاره‌كانی  ع��ێ��راق،  له‌  به‌عس 
وه‌زاره‌تی ڕۆشنبیریی هه‌رێم هه‌ر به‌ زمانه‌ ئه‌ڵمانیه‌كه‌ چاپ و په‌خشی كرد. له‌به‌ر 
نه‌بوونی ده‌رماڵه‌ی خوێندن ئه‌بوو به‌ رێگای كار كردنه‌وه‌ چاره‌ی دارایی ته‌واو كردنی 

دوكتۆراكه‌م بكه‌م و بژێوی ژیان په‌یدا بكه‌م. 

به‌لام بۆ خوێندنی زانكۆكه‌م تا وه‌رگرتنی بڕوانامه‌ی ماسته‌ر حكومه‌تی ئه‌ڵمانیا 
ده‌رماڵه‌ی پێداوم كه‌ به‌شی ژیان و كرێ خانوشی ئه‌كرد، هه‌روه‌ها بیمه‌ی ته‌ندروستیش 
و وه‌ك خوێندكار بۆ هاتوچۆی ناوشاریش ئاسانكاریمان بۆ ئه‌كرا. بۆشمان هه‌بوو 

وه‌ك خوێندكار له‌ پاڵ خوێندنه‌كه‌دا كاریش بكه‌ین بێ ئه‌وه‌ی باج بده‌ین. 
له‌ هه‌ردوو كۆلێژی  له‌ زانكۆی سلێمانی  دواتر گه‌ڕامه‌وه‌ هه‌رێمی كوردستان و 
زانسته‌ مرۆڤایه‌تیه‌كان و كۆلێژی زانسته‌ سیاسیه‌كانی ئێواران بوومه‌ مامۆستاو پێنج 
ساڵیش جێگری ڕاگری كۆلێژی زانسته‌ سیاسیه‌كانی ئێواران بووم. له‌ سه‌ره‌تادا به‌ته‌نیا 
گه‌ڕامه‌وه‌ سلێمانی و له‌به‌ر كه‌میی موچه‌كه‌م شه‌وان له‌سه‌ر قه‌نه‌فه‌ی ڕاگرایه‌تیه‌كه‌ی 
به‌شی زانسته‌ سیاسیه‌كانی ئێواران ئه‌خه‌وتم. خانویه‌كی بچوكمان به‌ كرێ گرتبوو 
له‌ ده‌ره‌وه‌ی زانكۆ. بۆ چوونه‌ ئاوده‌ست ده‌بوو به‌ ژوره‌كه‌ی مندا تێپه‌ر بیت. ئای له‌ 
یه‌كێك له‌و ڕۆژانی كه‌م موچه‌یمدا چه‌نده‌ ناخم ئارام بوو كه‌ 290 دۆلارم بۆ نوسینی 
له‌ ئالای ئازادی ئه‌و كاته‌ی حیزبی زه‌حمه‌تكێشان وه‌رگرت و دام  كۆمه‌ڵه‌ وتارێك 
به‌ خوێندكارێكی ئافره‌تی نه‌دار كه‌ ئه‌و ساڵه‌ له‌به‌ر بێ ده‌رامه‌تیی نه‌یده‌توانی پاره‌ی 

سالانه‌ی خوێندنه‌كه‌ی بدات لای ئێمه‌. 
د.به‌رهه‌م ساڵح ئه‌لبێرت عیسایه‌كی كردبوه‌ ڕاگری كۆلێجه‌كه‌. ئه‌م پیاوه‌ له‌ كێشه‌ 
ده‌رونیه‌كه‌یه‌وه‌ خۆی به‌ شتێكی گه‌وره‌ ئه‌بینی. هه‌رچه‌نده‌ كه‌سێكی بێ دین )ئاتائیست( 
بوو به‌لام بازرگانی به‌ مه‌سیحی بوونیه‌وه‌ ئه‌كرد بۆ وه‌رگرتنی پۆست و پله‌. كاتێك 
بوومه‌ جێگری ئه‌و پرسیاری له‌ مه‌ڵبه‌ندو مه‌كته‌بی رێكخستنی یه‌كێتی كردبوو ئایا 
ڕه‌زامه‌ندن ئه‌و پۆسته‌م پێ بدرێت. له‌ لێسه‌ندنه‌وه‌ی ئه‌و پۆسته‌شم ئه‌یووت حیزب 
له‌وه‌ی من گه‌وره‌ترو  تۆ  نابێت كورسیه‌كه‌ی  ئه‌یووت  بكه‌م.  ئه‌وه‌  لێكردووم  داوای 
گرانتر بێت. له‌ بۆنه‌ فه‌رمیه‌كاندا به‌ لاقه‌ درێژه‌كانی هه‌نگاوی خێرای ئه‌نا بۆ ئه‌وه‌ی 
من له‌ پشتی ئه‌وه‌وه‌ بڕۆم... ده‌ستكاری نمره‌ی خوێندكاره‌ حیزبی و به‌رپرسه‌كانی 
ئه‌كرد له‌ ده‌رنه‌چوه‌وه‌ بۆ ده‌رچوو كه‌ هه‌ندێك له‌و به‌لگه‌نامانه‌ ئه‌و كاته‌ له‌ ڕۆژنامه‌ی 

ئاوێنه‌ بلاو كرایه‌وه‌. 
هه‌ر له‌ ڕوانگه‌ی پشكی مه‌سیحی بونه‌كه‌یه‌وه‌ مام جه‌لال كردی به‌ باڵیۆزی عێراق 
ئه‌كادیمیستانه‌ن  به‌ناو  جۆره‌  ئه‌م  دانیمارك.  ڕۆیشتنه‌  سێیه‌میدا  خێزانی  له‌گه‌ڵ  و 
به‌رپرسه‌كان. زۆربه‌ی خوێندكاره‌كانی  بكه‌نه‌ زانكۆی حیزبی و  هاوكارن زانكۆكان 
و  به‌رپرسه‌ حیزبیه‌ سه‌ربازی  له‌  به‌شێكیان  بوون.  قبوڵ خاس  ئێمه‌  كۆلێجه‌ی  ئه‌م 

سیاسیه‌كان بوون. ژماره‌یه‌ك له‌وانه‌ بڕوانامه‌ی دواناوه‌ندیه‌كه‌یان ساخته‌ بوو به‌لام 
خوێندكاره‌  له‌  یه‌كێك  بوون.  ده‌ستڕۆیشتو  چونكه‌  نه‌كرا  له‌گه‌ڵدا  لێپرسینه‌وه‌شیان 
یه‌كێتیه‌  سه‌ربازی  فه‌رمانده‌یه‌كی  ئێسته‌  كه‌  بوو  ڕه‌سولێك  وه‌ستا  خاسه‌كان  قبوڵ 
شه‌ڕی  له‌  ڕه‌س��وڵ  وه‌ستا  تاڵه‌بانیه‌.  باڤێل  سه‌ربازیی  ڕاوێژكاری  و  كه‌ركووك  له‌ 
ئیسلامیه‌كاندا هه‌ردوو قاچی له‌ ده‌ستدابوو. ئاشكرابوو كه‌ بڕوانامه‌ی دواناوه‌ندیه‌كه‌ی 
ساخته‌یه‌ له‌ دوا قۆناغی خوێندنه‌كه‌ی و توێژنه‌وه‌ی ده‌رچونه‌كه‌ی كه‌ له‌سه‌ر كه‌ركوك 

نوسیبووی وه‌رنه‌گیراو له‌ كۆلێج و زانكۆ دوور خرایه‌وه‌. 
هه‌ر له‌و ماوه‌یه‌دا بوومه‌ پڕۆفیسۆری یاریده‌ده‌رو دوو جاریش له‌سه‌ر ڕه‌زامه‌ندی 
وه‌زاره‌تی خوێندنی بالا ڕۆیشتمه‌ ئه‌وروپا بۆ ئه‌نجامدانی پۆست دوكتۆراو نوسینی 
دوو كتێبی زانستی )ڕۆڵی حیزب له‌ سیسته‌می سیاسیدا، هه‌روه‌ها سیسته‌می سیاسی 
له‌ ڕوانگه‌ی فیدرالیزمه‌وه‌و چوار ولات وه‌ك نمونه‌( كه‌ زانكۆ وه‌ك ئه‌وانی دی كاری 
به‌رنامه‌ی خوێندن  بكرانایه‌ته‌  ده‌بوو  نه‌نوسیبێت.  هیچمان  ئه‌وه‌ی  هه‌روه‌ك  پێناكات 
توێژینه‌وه‌  ك��ۆك��راوه‌ی  ترم  كتێبێكی  پاڵ  له‌  كتێبه‌  دوو  ئه‌و  ئێسته‌  زانكۆكاندا.  له‌ 
مانگێكیش  چه‌ند  ئه‌كه‌وون.  ده‌ست  سلێمانی  ئه‌ندێشه‌ی  كتێبخانه‌ی  له‌  زانستیه‌كانم 
وه‌ك پرۆفیسۆری یاریده‌ده‌ر له‌ زانكۆی ماربورگ / ئه‌ڵمانیا میوانی زانستیی بووم به‌ 
چه‌ند وانه‌ وتنه‌وه‌یه‌كه‌وه‌ له‌ به‌شی توێژینه‌وه‌ی ڕۆژهه‌لاتی ناوه‌ڕاست. به‌ ته‌نیا له‌م 

هه‌رێمه‌ی مندا )نۆردڕاین ڤێستفالن( 70 زانكۆی تێدایه‌.
و  ولات  گه‌ڕاینه‌وه‌  هێناو  ئه‌ڵمانیا  ژیانی  له‌  وازم��ان  زانكۆم  پڕۆژه‌یه‌ی  ئه‌و  بۆ 
بوو  به‌رجه‌سته‌  تێدا  هه‌سته‌م  ئه‌و  هه‌میشه‌  ئه‌ڵمانیا.  له‌  نه‌ماین  شتێك  هیچ  خاوه‌ن 
خۆم  ولاتی  له‌  نه‌ئه‌درا  پێ  رێگام  جێهێشتوه‌و  خۆم  نیشتیمانی  ناچاری  به‌  من  كه‌ 
ئه‌كه‌م و  له‌ غوربه‌تدا ژیان گوزه‌ر  بچمه‌ زانكۆو بێ ماف بووم و سالانێكی زۆره‌ 
ئیدی به‌ ئازادی بگه‌ڕێمه‌وه‌ ولاتی خۆم و خزمه‌تی ولاته‌كه‌م و خه‌ڵكه‌كه‌شی بكه‌م و 
هه‌ر له‌وێش ژیان گوزه‌ر بكه‌م و پیاده‌ی پیشه‌كه‌شم بكه‌م به‌لام ئه‌وه‌ی من بینیم له‌ 
ژیانی زانكۆو ئه‌قڵیه‌ت و ملشكاندن و درۆو دوو ڕویی و نه‌ڕۆیشتنی كاروبارو به‌ 
شه‌خسه‌نه‌و به‌ حیزبی كردنی كۆمه‌لگه‌و زانكۆو واقیعه‌ تاڵه‌ كه‌لتوری و كۆمه‌لایه‌تی 
و سیاسی و سیسته‌مه‌ سیاسیه‌كه‌و كه‌می مووچه‌ ناچاری كردم وه‌ك زۆرێكی تر 
له‌ نوێوه‌ ده‌بوو ژیان پێك  دوای سالانێك ملی گه‌ڕانه‌وه‌ بگرمه‌وه‌به‌ر بۆ ئه‌وروپاو 
و  كه‌ل  ته‌واوی  نه‌ئه‌بوو.  دابین  ولات  له‌  ته‌ندروستیه‌كانیشم  پێداویستیه‌  بهێنینه‌وه‌. 

په‌لی ناو ماڵه‌كه‌م به‌ چاره‌كه‌ نرخ فرۆشته‌وه‌و به‌ پاره‌كه‌ی تكتی فڕۆكه‌مان پێ كڕی 
و گه‌ڕاینه‌وه‌ بۆ ژیانی تاراوگه‌. به‌خته‌وه‌ر بووم به‌وه‌ی لانی كه‌م شوێن و ولاتێكی 
ترمان هه‌بوو بۆ ژیان كردن. به‌واتا گه‌ڕانه‌وه‌یه‌ك بوو دوباره‌ بۆ ژیانی غوربه‌ت و 

تاراوگه‌ هه‌روه‌ك ئه‌وه‌ی له‌ ساڵی 1976 دا كردم. 
ڕاگری  بمكاته‌  بڕیاریدا  عه‌لاالدین  دلاوه‌ر  د.  كاته‌  ئه‌و  بالای  خوێندنی  وه‌زی��ری 
به‌لام  ك��رده‌وه‌،  ڕه‌تم  هه‌رچه‌نده‌  سلێمانی  زانكۆی  له‌  ڕامیاریه‌كان  یاساو  كۆلێژی 
له‌به‌ر ئه‌وه‌ی من سه‌ر به‌ حیزبی ده‌سه‌لات نه‌بووم و سه‌ر به‌ یه‌كێك له‌ به‌رپرسه‌ 
بالاكانی نه‌بووم ئه‌و پۆسته‌م پێنه‌درا. وه‌زیری ناوبراو بانگی كردم بۆ وه‌زاره‌ته‌كه‌ی 
له‌ هه‌ولێرو پێی ڕاگه‌یاندم سه‌نته‌رێكی توێژینه‌وه‌ی زانستیم له‌ سلێمانی بۆ ئه‌كاته‌وه‌ 
به‌لام باسی لێ نه‌كرده‌وه‌ له‌ كاتێكدا خۆی به‌ رێگای پۆسته‌كه‌ی و دواتر دروستكردنی 
سه‌نته‌رێكی حیزبی “زانستیی و لێكۆڵینه‌وه‌“ له‌ هه‌ولێر ئاشتی هه‌ورامی سێ ملیۆن 
و نیو دۆلاری پێدابوو بۆ ئه‌و سه‌نته‌ره‌و پۆستی وه‌زیریه‌كه‌شی به‌ رێگای د. به‌رهه‌م 

ساڵحه‌وه‌ وه‌رگرت. 
ده‌ستوه‌ردانى حزب و كه‌سانی حیزبی له‌ دامه‌زراوه‌ حكومى و زانكۆكان پێیانوایه‌ 
كه‌ زانكۆو عه‌قڵى زانستى و سیسته‌مى په‌روه‌رده‌و فێركردن و ئیداره‌و ولات به‌رهه‌مى 
كاروباره‌كانى  هه‌موو  به‌رپرسی  ئه‌بێت خۆیان  هه‌ر  بۆیه‌  ئه‌وانبووه‌  خه‌باتى شاخى 
زانكۆكان و داموده‌زگاكانی ولات بن كه‌ تاكو ئێستاش ئه‌م ئه‌قڵیه‌ته‌ به‌رده‌وامى هه‌یه‌. 

ژیانی نوسه‌ریم

په‌یوه‌ندی‌و سه‌وداسه‌ری من بۆ ڕۆژنامه‌و میدیا زۆر له‌ پێشه‌، چونكه‌ هه‌میشه‌ 
دوانه‌ى میدیا‌و سیاسه‌تم له‌یه‌كتر جیانه‌كردۆته‌وه‌و به‌رده‌وام پێم وابووه‌ كه‌ پێویسته‌ 
كایه‌كان بۆ گواستنه‌وه‌ى په‌یام و خه‌بات به‌ یه‌كه‌وه‌ ببه‌سترێنه‌وه‌، به‌تایبه‌ت بۆ قۆناغێك 
سیاسیه‌كه‌ى  بزوتنه‌وه‌  كوردو  له‌سه‌ر  نێوده‌وڵه‌تیه‌كان  ده‌روازه‌  ده‌رگاو  هه‌موو  كه‌ 
داخرابوون و ده‌نگى هاواری كاره‌سات و مه‌ینه‌تى خه‌ڵك له‌ كۆمه‌ڵگه‌ى نێوده‌وڵه‌تى 
نه‌ده‌بیسترا. جگه‌ له‌وانه‌ش هه‌واڵنێری‌و كاری ڕۆژنامه‌نوسی مه‌یل و خولیا بوو، له‌ 
هه‌ر  خۆ  بووه‌،  نه‌ته‌وه‌ییش  به‌رپرسیاریه‌تى  ئه‌رك‌و  خه‌بات  قۆناغی  بۆ  هه‌مانكاتدا 
تۆماركردنى یاداشت‌و گه‌شت و چالاكیه‌كانى ڕه‌وه‌ندى كوردی‌و وێنه‌گرتنى چالاكیه‌كان 
و كۆكردنه‌وه‌ى ئه‌رشیف خۆى درێژكراوه‌ى ئه‌و مه‌یله‌ بووه‌. له‌ هه‌مانكاتدا ئه‌ركیش 
بوو به‌تایبه‌ت كه‌ من له‌ كاتی خوێندنی زانكۆم له‌ ئه‌ڵمانیا كۆرسێكی ڕۆژنامه‌نووسیم 

خوێندبوو، هه‌رچیم ده‌كرد گرنگ بوو خه‌مه‌كانى خه‌ڵك و وڵاته‌كه‌م بگوازمه‌وه‌.

توانای ڕۆژنامه‌نوسی و نوسه‌ریم له‌ ئه‌ڵمانیاوه‌ ده‌ستی پێكردو ئه‌و كاته‌ زۆرتر 
نوێی  بۆ كوردستانی  هه‌روه‌ها  ده‌ره‌وه‌ی ولات و  گۆڤاره‌كانی  بۆ ڕۆژنامه‌و  وتارم 
زمانحاڵی یه‌كێتی نیشتیمانی و ئالای ئازادی حیزبی زه‌حمه‌تكێشان و ڕۆژنامه‌ ئه‌هلیه‌كان 
و گۆڤاره‌كان ئه‌نوسی هه‌روه‌ها دواتر بۆ سایته‌ ئه‌لكترۆنیه‌كانیش. ڕۆژگارێك هات 
زمانی  به‌  كاته‌ی  ئه‌و  تا  وه‌رئه‌گێڕا  ك��وردی  زمانی  سه‌ر  بۆ  ئه‌ڵمانیه‌وه‌  له‌  وت��ارم 
ئه‌ڵمانیش  گۆڤارێكی  نوسه‌رانی  ده‌سته‌ی  ئه‌ندامی  ئه‌كرده‌وه‌و  بلاو  وتارم  ئه‌ڵمانیش 
ئه‌مڕۆ هه‌روه‌ها ڕۆژگارێك  به‌ واتا كوردستانی  ناوی )كوردستان هۆیته‌(  به‌  بووم 
توانیم كتێبیش بنووسم كه‌ زۆرتر ئه‌كادیمین )بڕوانه‌ پاشكۆی كتێبه‌كه‌(. هه‌میشه‌ش 
ئه‌و پرسیاره‌م له‌ خۆم كردوه‌ گه‌ر ئه‌مڕۆ له‌ نوسینی دێرێك بترسم ئه‌ی چیبكه‌م گه‌ر 

سبه‌ینێ بمه‌وێ كتێبێك بنووسم. 
یه‌كێك له‌و كتێبانه‌ی له‌ زمانی ئه‌ڵمانیه‌وه‌ وه‌رمگێڕایه‌ سه‌ر زمانی كوردی بریتی 
بوو له‌ كتێبی )من كوڕی سه‌دام بووم( كه‌ هاوشێوه‌كه‌ی عوده‌ی سه‌دام حسێن له‌تیف 

یه‌حیاو ڕۆژنامه‌نوسێكی نه‌مساوی كارل فێندل نوسیبویان. 

كۆچكردو قادری حاجی عه‌لی له‌ سوید له‌ چاپخانه‌كه‌ی خۆی به‌ نرخێكی گونجاو 
بۆی له‌ چاپدام و بلاو كرایه‌وه‌و له‌ سلێمانیش چاپی دوه‌می بلاو كرایه‌وه‌. 

وه‌زیفه‌ى  ل��ه‌وه‌ى  جگه‌  ب��ووم،  س��ه‌دام  ك��وڕى  من  كتێبه‌كه‌ى  به‌  په‌یوه‌ند  ه��ه‌ر 
له‌و  بزانن  كۆمه‌ڵگا  ئ��ه‌وه‌ى  بۆ  بوو  كه‌سیم  ئاره‌زویه‌كى  خواست‌و  وه‌رگێڕانه‌كه‌ى 
عێراقه‌ى ژێر ده‌ستى دیكتاتۆر چی ڕویداوه‌، به‌ڵام له‌ هه‌مانكاتدا هۆشیاریی‌و ئاگاییه‌كی 
گه‌وره‌ش بوو بۆ خه‌ڵك، بیرمه‌ ژماره‌م نارده‌ سوریاش بۆ ئه‌وه‌ى به‌ده‌ستى )فه‌تاح 
زاخۆیی( بگات كه‌ ئه‌وكاته‌ نوێنه‌ری زه‌حمه‌تكێشان بوو، و له‌سه‌ر ئه‌و كتیبه‌ له‌ سوریا 
توشی كێشه‌یان كردبوو. هه‌میش كورده‌كانى ئه‌و پارچه‌ سودی لێوه‌ربگرن، ئێستاشی 

له‌گه‌ڵ بێت بۆ به‌عس ناسی ئه‌و كتێبه‌ سه‌رچاوه‌یه‌كى گرنگى میتۆدى به‌عسناسیه‌.
ئابوریه‌وه‌.  و  به‌ سیاسه‌ت  په‌یوه‌ندی  له‌ جه‌نگ كردوه‌و  باسم  ترمدا  كتێبێكی  له‌ 
تێیدا باسم له‌وه‌ش كردوه‌ كه‌ ڕوسیای زلهێزیش ده‌یان جۆر چه‌كی نوێی له‌ سوریا 
وێرانكه‌رو  ڕوسی  سه‌ربازیی  به‌رهه‌می  كه‌  ئه‌دات  دونیای  نیشانی  تاقیكردۆته‌وه‌و 
به‌رزكردنه‌وه‌ی  هۆی  بۆته‌  جه‌نگی سوریادا  له‌  نوێی  تاقیكردنه‌وه‌ی چه‌كی  كارایه‌و 
له‌ 200 جۆر  فرۆشتنی به‌رهه‌می سه‌ربازی ڕوسی. به‌ ته‌نیا له‌ ساڵی 2016 زیاتر 
چه‌كی مۆدێرنی ڕوسی له‌ جه‌نگی سوریادا سه‌ركه‌وتوانه‌ به‌كارهێنراوه‌و تاقیكراوه‌ته‌وه‌. 
لێره‌دا شتێك نامێنێت پێی بوترێت ڕه‌وشت و به‌زه‌یی ئینسانیی و چه‌ك به‌سه‌ر خه‌لكی 
بنه‌ڕه‌تدا  له‌  جه‌نگه‌  ئه‌و  كه‌  تاقیده‌كرێته‌وه‌  په‌ككه‌وته‌  پیرو  و  منداڵ  و  ژن  و  سڤیل 
جه‌نگی ئه‌وان نیه‌و بووه‌ هۆی له‌ناوبردن و ئاواره‌بوونی ملیۆنان مرۆڤ. هه‌روه‌ها 
هیچ جیاوازیه‌ك نابینم له‌ نێوان ئه‌وه‌ی ڕاسته‌وخۆ مرۆڤێك بكوژێت یان ببێته‌ هۆی 

كوشتنی. 
به‌پێی لێكۆڵینه‌وه‌ی ناوه‌ندێكی كه‌نه‌دی بۆچوونی وایه‌ كه‌ ئه‌مریكا له‌ دوه‌مین جه‌نگی 
جیهانیه‌وه‌ تا ئێستا زیاتر له‌ 20 ملیۆن مرۆڤی له‌ 37 ولات كوشتوه‌. لێكۆڵینه‌وه‌كه‌ 
له‌لایه‌ن گلۆبه‌ل ریسێرچی كه‌نه‌دیه‌وه‌ كه‌ جه‌یمس لۆكاس ئاماده‌ی كردوه‌ ئاماژه‌ به‌ 
جه‌نگه‌كانی ناوخۆو ده‌ره‌وه‌ی 37 ولات و ژماره‌ی قوربانیه‌كانیان كراوه‌و ولاته‌كان 
زۆربه‌یان ولاتانی ئاسیاو ئه‌فریقان. له‌و ئه‌مریكایه‌ی كه‌ تێیدا نزیكه‌ی سه‌د ملیۆن له‌ 

هنده‌ سوره‌كان جینۆساید كران. 
ئه‌گه‌ر من مرۆڤێك بكوژم تاوانبارم و ده‌خرێمه‌ به‌ندیخانه‌ به‌لام به‌ناوی سیاسه‌ت 
و ده‌وڵه‌ته‌وه‌ ده‌یان هه‌زار مرۆڤ بكوژم ناوی ئه‌نێن سیاسه‌ت و به‌رژه‌وه‌ندی سیاسی 

بێده‌سه‌لات و زۆردار بێزۆری  تا ئێسته‌ به‌و شێوه‌یه‌ بووه‌ ده‌سه‌لاتدار  و ده‌وڵه‌ت. 
له‌ناو بردوه‌. 

بگه‌ین  ناوه‌ڕۆكی جه‌نگ  له‌  ده‌توانین  كاتێك  كه‌  كراوه‌  له‌وه‌ش  یاس  كتێبه‌دا  له‌م 
ئه‌گه‌ر ده‌رباره‌ی سیاسه‌تی دووفاقیی جه‌نگه‌كه‌ بكۆڵینه‌وه‌ به‌ر له‌ هه‌لگیرسانی. جه‌نگ 
به‌ته‌نیا پێكدادانی چه‌كداری نێوان لایه‌نه‌كان نیه‌ به‌لكو ململانێی توندوتیژه‌ له‌ نێوان 
ئه‌م  به‌ ده‌ستپێكردنی جه‌نگ هه‌موو  ئایدۆلۆژیای لایه‌نه‌كان.  ئابوری و سیاسه‌ت و 
جه‌نگ  ئامانجه‌كانی  هێنانه‌دی  و  سه‌ركه‌وتن  ئاڕاسته‌ی  پێدرا  ئاماژه‌یان  لایه‌نانه‌ی 
ده‌كرێن. له‌ دوه‌مین جه‌نگی جیهانیه‌وه‌ هه‌تا ئێسته‌ زیاتر مرۆڤ به‌هۆی شه‌ڕو جه‌نگی 
ناوخۆو ناوچه‌ییه‌وه‌ گیانیان له‌ده‌ستداوه‌ وه‌ك له‌ ژماره‌ی ئه‌وانه‌ی له‌ دوه‌مین جه‌نگی 

جیهانیدا كوژراون.
تواناو  نیه‌و  ئاسان  كارێكی  كوالیتی  خاوه‌ن  نوسه‌رێكی  و  ڕۆژنامه‌نوس  بوونه‌ 
لێهاتویی خۆی ئه‌وێت. نوسینه‌كانم زۆرتر له‌ بواره‌كه‌ی خۆمدا بووه‌ زانستی سیاسی 
و راگه‌یاندن و كۆمه‌ڵناسی به‌لام بابه‌تی تری هه‌مه‌ چه‌شنه‌ش. ژماره‌یه‌كی به‌رچاوی 
له‌م بوارانه‌داو به‌ وتارو توێژینه‌وه‌ش به‌شداری سیمینارو  تیڤیشم هه‌بووه‌  دیداری 

كۆنفره‌نسم كردوه‌.
شاری زانكۆیی ماربورگ

ئەو شەقامە ڕۆمانسیەی شاری ماربورگ كاتی خوێندنم لێی ئەژیام/
ژورێكی قۆناغی خوێندكاریم لەو شەقامە، 1984



سالار باسيرە74

دوای  و  وه‌رگیرام  زانكۆ  خوێندكارێكی  وه‌ك  ماربورگ  زانكۆییه‌ی  ش��اره‌  له‌م 
مانه‌وه‌م شه‌ش مانگێك له‌ به‌شی ناوخۆیی خوێندكاران، ماوه‌ی چه‌ند ساڵێكیش له‌و 
تێدا  درێ��ژی  باخێكی  ماڵه‌  ئه‌و  پشتی  له‌  ژی��ام.  دان��اوه‌  وێنه‌كه‌یم  خانوه‌ی  و  شه‌قام 
سه‌ده‌كانی  ته‌نوری  پارچه‌  چه‌ندین  س��ه‌وزه‌،  هه‌ندێك  ڕوانینی  بۆ  هه‌ڵمانكه‌ند  بوو، 

ناوه‌ڕاستمان تێدا دۆزیه‌وه‌. 
هه‌ر له‌و ماڵه‌ی وێنه‌كه‌ی سه‌ره‌وه‌ كچێكی هه‌رزه‌كاری جوانی ئه‌ڵمانی لێ ئه‌ژیا 
ناوی ئوته‌ بوو له‌ كۆلێژی جوگرافیا ئه‌یخوێند، باوكی به‌ڕێوه‌به‌ری قوتابخانه‌یه‌ك بوو 
له‌ شاری برێمن. له‌ ناوه‌ڕاستی هه‌شتاكاندا بۆ ماوه‌ی سێ ساڵ بووینه‌ خۆشه‌ویست و 
هاورێی نزیكی یه‌كتر. دواتر بۆ كاركردنی وه‌زاره‌تی گه‌شه‌پێدانی ئه‌ڵمانی كاری له‌ 
پێرو له‌ ئه‌مریكای لاتین ده‌ستكه‌وت و ڕۆیشته‌ ئه‌وێ و له‌وێ هاوسه‌رگیریی له‌گه‌ڵ 

كوڕێكی خه‌ڵكی ئه‌و ولاته‌ كردو هه‌تا ئێسته‌ش هه‌ر له‌و ولاته‌ ئه‌ژی. 
له‌ گه‌رمه‌ی تراژیدیاكانمدا پشتی تێكردم و جێی هێشتم. خوێندنه‌كه‌ی نزیك بوبۆوه‌ 
له‌ ته‌واو بوون و ئه‌و شاره‌ی جێئه‌هێشت. دونیای ئه‌و و من جیاواز بوو له‌ یه‌كتر. 
ئه‌و ئه‌یویست بێ سه‌ریه‌شه‌ بخوێنێت و نه‌چێته‌ ناو ئازارو ناخۆشیه‌كانی ئه‌وی دی. 
له‌ كاتێكدا كه‌ پێویست بوو هاوكارو یارمه‌تیده‌رم بێت بۆ زاڵبوون به‌سه‌ر نه‌هامه‌تى 
و خه‌مه‌كانم كه‌ من ئه‌و كاته‌ گه‌نجێكى كه‌م ئه‌زموون و دووره‌ ولات بووم و هه‌میشه‌ 
كۆمان  به‌یه‌كه‌وه‌  ڕۆژانه‌  به‌رژه‌وه‌ندى  نه‌ك  ئه‌گه‌ڕام،  له‌ته‌كه‌ى خۆمدا  نیوه‌  به‌دواى 

بكاته‌وه‌. به‌ ئازاره‌ ئافره‌تێك / مرۆڤێك ده‌ستبه‌ردارت بێت كه‌ خۆشت ویستوه‌.

بەندەو ئوتە

له‌  كردو  ئیتالیامان  هه‌فته‌ی  پینج  گه‌شتێكی  بووم  ئوته‌  له‌گه‌ڵ  كاته‌ی  ئه‌و  هه‌ر 
سه‌رنجی  شوێنانه‌ی  له‌و  یه‌كێك  ئه‌هێنا.  به‌كار  چادرمان  ئه‌ماینه‌وه‌و  كه‌مپه‌كاندا 
له‌ ساڵی  پێته‌رس دۆم  پاپا.  له‌ ڕۆما، شوێنی  بوو  پیته‌رس دۆم  )ڤاتیكان(  ڕاكێشام 
1591 دروستكراوه‌ كه‌ ئه‌گه‌رێته‌وه‌ بۆ نه‌خشه‌ی نیگاركێش و شاعیرو په‌یكه‌رسازی 
نه‌بینی.  به‌ چاوی خۆی  بونه‌كه‌ی  ته‌واو  ئه‌نجلۆ كه‌ خۆی  ئیتالی میكایل  به‌ناوبانگی 
له‌م شوێنه‌ وێنه‌و په‌یكه‌ره‌ سه‌رنجراكێش و به‌ناوبانگه‌كانی میكائیل ئه‌نجلۆ ئه‌بینرێن.
یه‌كێكی تر له‌و شوێنانه‌ی سه‌رنجی ڕاكێشام له‌ ئیتالیا شارۆچكه‌ی پۆمپێ بوو كه‌ 
له‌ ته‌قینه‌وه‌ مه‌زنه‌كه‌ی ڤیسۆس كه‌ بوركانێكی گه‌وره‌ بوو له‌ ساڵی 79 ی دوای زاینیی 
شارۆچكه‌كه‌ی داپۆشیبوو وه‌ بووه‌ مێژویه‌كی له‌ بیرچۆوه‌. له‌ سه‌ده‌ی هه‌ژده‌ پۆمپێ 
له‌ لایه‌ن شوێنه‌وارناسانه‌وه‌ دوباره‌ دۆزرایه‌وه‌و دوای پاككردنه‌وه‌ی كراوه‌ بوو بۆ 
گه‌شتیاران. له‌ مۆزه‌خانه‌یه‌ك له‌وێ ئه‌و مرۆڤانه‌ی ئه‌و سه‌رده‌مه‌ی تێدا ئه‌بینران كه‌ 
نان دروستكردنیان  ته‌ندوری  به‌ هۆی كلسی بوركانه‌كه‌وه‌ داپۆشرابوو.  جه‌سته‌یان 

هه‌مان ئه‌وه‌ بوو كه‌ لای خۆشمان سه‌دان ساڵه‌ به‌كار ئه‌هێنرێن.

یەكێك لە شەقامەكانی پۆمپێ

دوو ساڵی یه‌كه‌می ژیانم له‌و شاره‌ ڕۆمانسیه‌ خۆش بوو تا ئه‌و كاته‌ی له‌ 
گه‌شته‌كه‌ی  له‌  ئه‌ڵمانیا  به‌  گه‌شتنه‌وه‌م  دوای  ڕۆژ  یه‌ك  ته‌نیا  زوودا  به‌یانیه‌كی 
و  دایكم  كوژرانی  هه‌واڵی  ئێرانه‌وه‌  له‌  ته‌له‌فوون  به‌  باوكم  لاتینمدا،  ئه‌مریكای 
بریندار بوونی خوشكه‌كه‌م و به‌ند كردنی براكه‌می پێدام، ئه‌و دایكه‌ی جوانترین 
 . بده‌مه‌وه‌  بۆم  پاداشتی شه‌ونخونیه‌كانی  نه‌مئه‌توانی  ئیدی  بۆ من و  بوو  وێنا 
له‌و ساته‌ وه‌خته‌ بینیم كه‌ من بێ دایك هه‌تیو كه‌وتم، ئیدی ناخۆشی ژیان باڵی 
كێشایه‌وه‌ به‌سه‌رمداو برینه‌ كۆنه‌كانیشمی كولانده‌وه‌و باری ده‌رونیم خراپ بوو، 
ژیانی ئاسایی خۆمم لێ تێك چوو، هه‌موو شته‌كان كه‌ڵه‌كه‌ ببوون له‌سه‌رم. به‌و 
هۆیه‌وه‌ خوێندنه‌كه‌شم دواكه‌وت. دوان له‌ پڕۆفیسۆره‌كانم كه‌ مرۆڤی باش بوون 
چونكه‌  ئه‌زانی  منیان  تراژیدیای  و  ژیان  چیرۆكی  و  من  خراپی  بارودۆخی  و 
هۆكاری به‌شدار نه‌بوونم له‌ وانه‌كان بۆ باس كردبوون كه‌ من به‌م بارودۆخه‌ی 

ئێسته‌مه‌وه‌ توانای ده‌وامم نه‌ماوه‌. 
تردا  له‌گه‌ڵ خوێندكارێكی  ڕاگه‌یاندندا  وانه‌ی  له‌  ڕاپۆرتێك  ده‌بوو  ڕۆژێكیان 
ئه‌خولایه‌وه‌،  له‌به‌ر چاومدا  دونیا  بكه‌م. كه‌ چوومه‌ هۆڵی خوێندنه‌وه‌  پێشكه‌ش 
هۆڵه‌كه‌م  ل��ه‌س��ه‌ری،  ببوون  كه‌ڵه‌كه‌  كۆنه‌كانیشیم  ده‌رون��ی��ه‌  ب��اره‌  و  خه‌مۆكی 
جێهێشت. پڕۆفیسۆره‌كه‌م ئه‌وه‌ی بینی هۆڵه‌كه‌ی جێهێشت و به‌ دوامدا هات و 
دڵنه‌وایی دامه‌وه‌و هاوكاریی كردم بۆ دوباره‌ چوونه‌ ژوره‌وه‌و پێشكه‌ش كردنی 

بابه‌ته‌كه‌م. 
بینیم له‌م دونیایه‌دا مرۆڤی چه‌نده‌ میهره‌بان و به‌ سۆزیش هه‌ن. من به‌هۆی 
ئه‌وه‌ی دواتر په‌ناهه‌نده‌ییه‌كه‌م دژ به‌ ئێرانیش بوو له‌سه‌ر پاسپۆرته‌كه‌م نوسرابوو 
بۆ هه‌موو شوێنێك بۆم هه‌یه‌ بڕۆم جگه‌ له‌ ئێران نه‌بێت چونكه‌ ئه‌ڵمانیا بۆ چونمه‌ 
ئێران په‌ناهه‌نده‌ییه‌كه‌یان لێئه‌سه‌ندمه‌وه‌و ترسی ئه‌وه‌ش له‌ ئێران توشی كێشه‌ی 
قورس نه‌بم به‌ هۆی چالاكیه‌ ئاشكراكانم دژ به‌و ڕژێمه‌ نه‌متوانی له‌ ڕۆژگاره‌ 
سه‌خت و ناخۆشه‌كانی كه‌س و كارم بگه‌رێمه‌وه‌ ئێران بۆ لای ئه‌وان. ئه‌وه‌ش 

جۆرێك له‌ ئازاری تر بوو بۆ من. 
ماربورگ یه‌كێكه‌ له‌ شاره‌ ڕۆمانسی و كۆن و مێژوییه‌كان و شارێكی زانكۆییه‌. 
بێ بوونی زانكۆ ئه‌م شاره‌ هه‌یكه‌له‌ ئابوریه‌كه‌ی خۆی له‌ ده‌ست ئه‌دات. ژماره‌ی 
خوێندكاره‌كانی به‌ پێی ئاماری 2020 بریتیه‌ له‌ 25.700 7 و 4.530 كارمه‌ندی 

زانكۆ. له‌ كاتێكدا ژماره‌ی دانیشتوان بریتیه‌ له‌ 80 هه‌زار كه‌س. ته‌مه‌نی زانكۆكه‌ی 
ئه‌گه‌رێته‌وه‌ بۆ ساڵی 1527. یه‌كه‌م زانكۆ كه‌ پێی ئه‌وترێ )زانكۆ كۆنه‌كه‌( 

زانكۆیه‌كی ئاینیی پڕۆتستانتی بوو. چه‌په‌كان له‌م شاره‌ به‌هێزن. ئه‌نجومه‌نی 
پارێزگا بریتیه‌ له‌ سۆشیال دیموكراته‌كان و چه‌په‌كان و پارتی سه‌وزه‌كان. 

زانكۆ كۆنەكەی ماربورگ

 

شاری ماربورگ و قەلاكەی

ڕوبارەكەی ناو شارو كۆنترین كەنیسەی ماربورگ  ، كەنیسەی ئەلیزابێت

دوای  به‌عس  عێراقی  سه‌ر  بۆ  هاوپه‌یمانان  ئه‌مریكاو  هێرشه‌كه‌ی  كاتی  له‌ 
به‌عسیه‌ عێراقیه‌كان  بووم.  له‌م شاره‌ خوێندكار  داگیر كردنی كوێت هه‌ر هێشتا 
چه‌ندین  كه‌  سۆڤیه‌ت  یه‌كێتی  ب��ه‌ره‌ی  ئه‌ڵمانه‌كانی  كۆمۆنیسته‌  و  فه‌له‌ستینی  و 
پاره‌و  ئه‌داو  ئه‌نجام  چالاكیان  ئه‌مریكا  به‌  دژ  بوو  تێدا  زانكۆشیان  پڕۆفسۆری 
پیتاك و ده‌رمانیان كۆ ئه‌كرده‌وه‌و ئه‌یاننارده‌وه‌ بۆ عێراق و بۆ سوپای عێراقی به‌ 

رێگای حكومه‌تی عێراقه‌وه‌. 
له‌  كوردانه‌ی  ئه‌و  مۆسكۆ  س��ووری  گۆڕه‌پانی  له‌  كه‌  سۆڤێته‌ی  یه‌كێتی  ئه‌و 
له‌  كه‌  مۆسكۆوه‌  له‌  دوور  تری  ش��اری  بۆ  رایگواستن  یان  ده‌رك��رد  ولاته‌كه‌ی 
چه‌كی  به‌كارهێنانی  به‌  به‌رامبه‌ر  ده‌بریبوو  ناڕه‌زایان  ئاشیانه‌دا  خۆپیشاندانێكی 
كیمیایی له‌ هه‌ڵه‌بجه‌ له‌لایه‌ن ڕژێمی به‌عسی عێراقه‌وه‌. بنه‌مای په‌یوه‌ندی سۆڤیه‌ت 
له‌گه‌ڵ ده‌وڵه‌تان بووه‌و بایه‌خی به‌ حیزبه‌ كۆمونیسته‌ ئۆپۆزیسیۆنه‌كان و بزوتنه‌وه‌ 

ڕزگاریخوازه‌كان نه‌ئه‌دا، یان ته‌نیا بۆ به‌رژه‌وه‌ندی خۆی به‌كاری ئه‌هێنان. 
زانینه‌وه‌  زمان  به‌ هۆی  من  و  كه‌مبوین  ژماره‌  به‌  باشور  كورده‌كانی  ئێمه‌ی 
س��ه‌دام  ڕژێمی  دژای��ه‌ت��ی  بۆ  خۆماندا  چالاكیه‌كانی  له‌  هه‌بوو  سه‌ره‌كیم  ڕۆڵ��ی 
ئه‌و  میدیاكانی  بابه‌تی  بوونه‌  تردا  به‌ره‌یه‌ی  ئه‌و  له‌گه‌ڵ  ململانێكانمان  و  حسێن 

ئه‌ڵمانیای ڕۆژهه‌لاتم كرد  له‌و ماوه‌یه‌دا گه‌شتی چه‌ندین شارێكی  شاره‌ش. هه‌ر 
به‌ ڕژێمی  ئاشتی و چه‌په‌كانی دژ  بزوتنه‌وه‌ی  به‌ پشتگیری  بۆ چالاكی سیاسی 
سه‌دام كه‌ ئه‌وه‌نده‌ نه‌بوو دیواره‌كه‌ی به‌رلین ڕوخابوو وه‌ سنوری نێوان هه‌ردوو 
ئه‌ڵمانیا نه‌مابوو. ته‌نانه‌ت له‌سه‌ر ئه‌م بابه‌ته‌ بانگهێشت كرام بۆ به‌شداری كردنم 
باڵیۆزی  و  به‌رگری  وه‌زیری  كه‌  به‌رلین  له‌  ئه‌ڵمانی  تیڤی  ناسراوی  كه‌نالێكی  له‌ 
ویلایه‌ته‌ یه‌كگرتوه‌كانی ئه‌مریكاو سه‌رۆكی پارتی سه‌وزه‌كان و سیناتۆری یه‌كێك 
له‌ هه‌رێمه‌كانی ئه‌ڵمانیای ڕۆژهه‌لات به‌شدار بوون تێیدا كه‌ چه‌ندین ملیۆن كه‌س 

بینه‌ری ئه‌م به‌رنامه‌یه‌ن. 
ئه‌م شاره‌ زانكۆو سیاسیه‌ی ماربورگ یه‌كێكه‌ له‌و شارانه‌ی سه‌نته‌ری نابیناكانی 
لێیه‌و چه‌ندین جار لای ئه‌وانیشه‌وه‌ بانگهێشت كرام بۆ قسه‌ كردن له‌سه‌ر كوردو 
ئه‌ڵمان  ئه‌كرام.  بانگهیشت  كه‌نیسه‌كانیشه‌وه‌  له‌لایه‌ن  هه‌روه‌ها  كه‌نداو  جه‌نگی 

ئاره‌زویان له‌ ڕوداوه‌كانی جیهان هه‌یه‌و گه‌لێكی هوشیارن. 
هاوپه‌یمانه‌كان  وێرانكاری  به‌ر  كه‌م  جیهانیدا  جه‌نگی  دوه‌مین  له‌  ماربورگ 
كه‌وت و زیانی كه‌م بوو. ئێسته‌ش ئه‌و به‌ندیخانه‌و شوێنی ئه‌شكه‌نجانه‌ له‌م شاره‌ 

پارێزراون و كراوه‌ن كه‌ نازیه‌كان بۆ ئۆپۆزیسۆنه‌كان دروستیان كردبوو. 
دوای ته‌واو بوونی خوێندنه‌كه‌ی زانكۆم ماوه‌یه‌كیش له‌ كه‌مپێكی په‌نابه‌ران له‌م 
شاره‌ وه‌ك ڕاوێژكاری یاسایی كارمه‌ند بووم. هه‌شت ساڵ له‌م شاره‌ ژیام و دواتر 
دوای هاوسه‌رگیریی كردنم له‌گه‌ڵ شاناز گواستمانه‌وه‌ بۆ شاری دوسلدۆرف بۆ 
گه‌ڕان به‌ شوێن كاردا. شاناز پیشه‌ی چاویلكه‌و پشكنینی چاوی ته‌واو كردو له‌ 

بواره‌كه‌ی خۆیدا كار ئه‌كات.

گه‌شته‌كه‌م بۆ نیكاراگوا، ئه‌مریكای لاتین

هه‌ر ئه‌و كاته‌ی كه‌ خوێندكاری زانكۆ بووم بریاری گه‌شتێكمدا بۆ نیكاراگوا له‌ 
به‌  و  گرنگترین  له‌  یه‌كێكه‌  نیكارگوا  بۆ  لێكۆڵینه‌وه‌یه‌م  گه‌شتی  ئه‌م  ئه‌مریكای لاتین. 
سوودترین گه‌شته‌كانی ژیانم. ئه‌گه‌ر له‌ ئه‌وروپا نه‌ژیامایه‌ ئه‌وا ئه‌م گه‌شته‌ گرنگه‌م بۆ 
ڕێك نه‌ئه‌كه‌وت. زۆر جاریش خوێندنه‌وه‌ی ده‌یان كتێب به‌راورد ناكرێت به‌ ئه‌زمونێكی 

عه‌مه‌لی. 
له‌ ولاتێكی پڕ شه‌ڕو جه‌نگ و چه‌وساندنه‌وه‌ چاوم كرده‌وه‌و تێیدا گه‌وره‌ بووم. 
بۆ  سیاسیم  تێكۆشانی  و  خه‌بات  له‌  ب��ووم  ب��ه‌رده‌وام  ئه‌وروپا  ڕۆیشتمه‌  كاتێكیش 
گه‌له‌كه‌م و پشتیوانی شۆڕشه‌ ڕزگاریخوازه‌كانی گه‌لانیش بووم. به‌لامه‌وه‌ گرنگ بوو 
بوبێت  و سه‌ركه‌وتوش  بوبێت  تێدا  بكه‌م شۆڕشی  “جیهانی سێ”  ولاتێكی  گه‌شتی 
بێت و  ئه‌گه‌ر كه‌میش  له‌گه‌ڵ شۆڕشه‌كه‌یان  ئه‌مویست سۆلیداربم  له‌ شۆڕشه‌كه‌یدا. 

لێكۆڵینه‌وه‌ش له‌ شۆڕشی ئه‌و ولاته‌ بكه‌م. 
ئه‌مریكای  ولاتانێكی  چه‌ند  گه‌شتی  مانگێك  شه‌ش  م��اوه‌ی  بۆ   1988 ساڵی  له‌ 
به‌لام چه‌قی  نیكاراگوا  په‌نه‌ما، كوباو  ناوه‌ڕاستم كرد وه‌ك كۆستاریكا، هۆندوراس، 
مانه‌وه‌و لێكۆڵینه‌وه‌كه‌م له‌ نیكاراگوا بوو له‌و ولاته‌ی “جیهانی سێ” كه‌ به‌ شۆڕش 
ڕژێمێكی دیكتاتۆری و حوكمی بنه‌ماڵه‌ی ڕوخاند، ولاتێك وه‌ك به‌شێك له‌ ئه‌مریكای 

لاتین كه‌ به‌ كیشوه‌ری شۆڕش و برسێتی ناسراوه‌. 
گۆی  نیوه‌ی  كه‌  كیشوه‌ره‌  ل��ه‌و  گ��ه‌ڕان��ه‌وه‌م  دوای 
ك��رده‌  گه‌شته‌كه‌م  ك��وردس��ت��ان��ه‌وه‌  ل��ه‌  دووره‌  زه‌وی 
و سه‌رنج  ب��ووم  ڕوداوه‌ك��ان��دا  له‌نێو  كه‌ خۆم  كتێبێك 
و ب��ه‌س��ه‌ره��ات��ه‌ك��ان��ی ڕۆژان����ه‌م ه��ه‌م��ووی ل��ه‌و ولات��ه‌ 

نوسیوه‌ته‌وه‌.

به‌لكو  نیه‌  گه‌شتێك  گێڕانه‌وه‌ی  ته‌نیا  كتێبه‌كه‌ 
زان��ی��اری زۆری���ش ئ���ه‌دات ب��ه‌ خوێنه‌ر ده‌رب���اره‌ی 
ئه‌مریكای لاتین و نیكاراگواو شۆڕشه‌كه‌ی، هه‌روه‌ها 
یه‌كگرتوه‌كانی  وی�الی��ه‌ت��ه‌  ده‌ره‌وه‌ی  سیاسه‌تی 

بۆ  س��ووده‌  به‌  هه‌ربۆیه‌  بنه‌ماڵه‌كان،  و  خێزان  ده‌سه‌لاتی  و  كۆلۆنیالیزم  ئه‌مریكاو 
خه‌لكی ولاته‌كه‌ی خۆشم چونكه‌ كۆمه‌لێك دیارده‌ی هاوشێوه‌ هه‌ن له‌ نێوانیاندا.

نيكاراگوا و هاوسيكاني 

به‌رنامه‌ی گه‌شته‌كه‌مان
بۆ ئه‌و گه‌شته‌ی نیكاراگوا گروپێكی 14 كه‌سی بووین. ئه‌م جۆره‌ گروپه‌ هاوكاره‌ 
نێوده‌وڵه‌تیه‌ پێیان ئه‌وترێ بریگادیست. به‌رێگای رێكخراوێكی ئه‌ڵمانه‌وه‌ بۆ هاوكاری 
به‌  پیاو بووین. گه‌شته‌كه‌  نیگاراگوا رێكخرابوو، 6 ژن و 8  كردنی شۆڕش و گه‌لی 
به‌رنامه‌ رێكخرابوو. ئه‌و گونده‌ دیاری كرابوو كه‌ ئێمه‌ بۆ ئه‌چووین و بۆ ماوه‌یه‌ك لێی 
ئه‌ماینه‌وه‌ به‌ناوی ئه‌ل ڕۆزاریۆ كه‌ ئه‌كه‌وێته‌ خواروی نیكاراگوا له‌ نێوان ئۆقیانوسی 

هادی و زێی نیكاراگوا.

خانویەكی سادەی گوندی ئەل رۆزاریۆ

و  كۆمه‌لایه‌تی  و  سیاسی  رێكخراوه‌  له‌  كۆمه‌لێك  س��ه‌ردان��ی  دی��دارو  ه��ه‌روه‌ه��ا 
سه‌ندیكاو به‌شه‌كانی میدیاكان و به‌ندیخانه‌ رێكخرابوو بۆمان. ژنێكی ئه‌ڵمانیی سه‌ر به‌ 
رێكخراوه‌كه‌ له‌ نیكاراگوا كاری ئه‌كرد كه‌ هه‌م شاره‌زای جوگرافیای هه‌بوو هه‌روه‌ها 
زمانی ئیسپانی ئه‌زانی. دوای ئه‌و سێ مانگه‌ی مانه‌وه‌مان له‌و گونده‌ چیتر هه‌ر یه‌كێك 
له‌ ئێمه‌ ئازاد بووین چ شێوه‌یه‌كی تر به‌ مانه‌وه‌مان ئه‌ده‌ین له‌و ولاته‌. گه‌شتێكی زۆرم 
په‌نامام  كۆستاریكاو  هۆندوراس،  گه‌شتی  دواتر  نیكاراگوا.  تری  ناوچه‌كانی  به‌  كرد 
كردو له‌ گه‌ڕانه‌وه‌شمدا مانگ و هه‌فته‌یه‌ك له‌ كوبا مامه‌وه‌و گه‌شتێكی سه‌رتاسه‌ری 

دورگه‌كه‌م كرد. 
له‌ كاتی مانه‌وه‌كه‌ی نیكاراگوام ویستم  كوبا ئه‌و ولاته‌ی سه‌رنج ڕاكێش بوو بۆم. 
چونكه‌  هه‌ڵبگرم  ویسته‌م  له‌م  ده‌ست  كرام  ئامۆژگاری  به‌لام  سه‌لفادۆر  ئه‌ل  بۆ  بڕۆم 
شه‌ڕ له‌ نێوان پارتیزانه‌كان و ڕژێمی سه‌لفادۆر گه‌رم بوو، هه‌روه‌ها دوو كه‌سی خه‌ڵكی 

سویسرا له‌وێ ڕفێندرابوو كه‌ وه‌ك من بۆ هاوكاری شۆڕش هاتبونه‌ نیكاراگوا.

سه‌ره‌تای گه‌شته‌كه‌
له‌ ڕۆژى سێ شه‌ممه‌ 1988/7/12 له‌ ڕۆژهه‌لاتی به‌رلینه‌وه‌ به‌ فرۆكه‌یه‌كی كوبایی 
كه‌وتینه‌ ڕێ به‌ره‌و هاڤانای پایته‌ختی كوبا. فڕۆكه‌كه‌مان له‌ بری )1( ى پاش نیوه‌ڕۆ 

كاتژمێر هه‌شتی شه‌و فڕی.

فرۆكەخانەی شوێنەفێلد / بەرلینی ڕۆژهەلات 



83
ژیانی من
لە نێوان بەرداشی نیشتیمان و تاراوگەدا

نزیكه‌ى  تێكردن.  به‌نزین  بۆ  نیشتینه‌وه‌  كه‌نه‌دا  له‌   Neufundland دورگه‌ی  له‌ 
دوانزه‌ كاتژمێر به‌ئاسمانه‌وه‌ بوین له‌ به‌رلینه‌وه‌ بۆ هاڤانای پایته‌ختی كوبا. جیاوازى 
كات له‌ نێوان به‌رلین و هاڤانا )6( كاتژمێره‌. له‌ 3.30 خوله‌كی به‌یانى له‌هاڤانا دابه‌زین. 
فڕۆكه‌خانه‌كه‌ گه‌وره‌ نه‌بوو. پاسه‌وانى چه‌كدارم تێدا نه‌بینى. رێژه‌ى ژن له‌ كاروبارى 
فڕۆكه‌خانه‌كه‌ زۆر بوو. به‌گشتى به‌رگى سه‌ربازییان له‌به‌ردابوو. له‌به‌ر گه‌رمی و بێ 
هه‌وایى ئه‌چوینه‌ خواره‌وه‌ له‌به‌رده‌مى ده‌رگاكه‌ بۆ هه‌وا وه‌رگرتن. هه‌ندێك له‌وانه‌ى له‌ 
فڕۆكه‌خانه‌كه‌ كاریان ئه‌كرد ڕه‌ش پێست بوون. ئه‌م فڕۆكه‌خانه‌یه‌ دیاره‌ كاتى خۆى 

شوێنێكی سه‌ربازی بووه‌و له‌قه‌ڵاى سه‌ربازییش ئه‌چوو. 
له‌ ڕۆژى 7/13 له‌ هاڤاناوه‌ به‌ فڕۆكه‌یه‌كی AIR CUBANA كه‌وتینه‌ ڕێ به‌ره‌و 
ڕوب��ه‌ڕووی  ته‌كنیكی  كێشه‌ی  خوله‌ك  )ده‌(  دواى  نیكاراگوا.  پایته‌ختی  ماناگوای 
فڕۆكه‌كه‌ بۆوه‌. به‌ناچارى گه‌ڕاینه‌وه‌ بۆ هاڤانا. دواى نزیكه‌ى )2( كاتژمێر چاوه‌ڕوانی 
فڕۆكه‌كه‌یان چاك كرده‌وه‌و جارێكى تر كه‌وتینه‌وه‌ رێگا. فڕۆكه‌خانه‌ى ماناگوا له‌وه‌ى 

هاڤانا خۆشترو رێكو پێكترو فێنكتر بوو. 
كۆنتراكان )به‌كرێگیراوانی دژه‌ شۆڕش( به‌هاوكاری حكومه‌تی ئه‌مریكی سه‌رده‌می 
ڕۆنالد رێگن له‌ هۆندوراس و كۆستاریكاوه‌ ئۆپه‌ڕاسیۆنی سه‌ربازییان ئه‌نجام ئه‌دا 
بۆ سه‌ر خاكی نیكاراگوا به‌لام زۆربه‌ى زۆرى هێرشه‌كانیان له‌ هۆندوراسه‌وه‌ بوو. 
حكومه‌تی ویلایه‌ته‌ یه‌كگرتوه‌كانی ئه‌مریكا نه‌یئه‌ویست شۆڕشه‌كه‌ی نیكاراگوا ببێته‌ 

مۆدێلێك و بگوازرێته‌وه‌ بۆ ولاته‌كانی تری ئه‌مریكای لاتین. 
     

                          

چێشتخانەی ئەو ماڵەی لێی ئەژیام

خه‌ڵكی نیكاراگوا ته‌سلیم به‌ واقعی ژیانێكی ڕه‌ق ببوون چونكه‌ تواناكان كه‌مبوو. 
كوێره‌وه‌ریه‌  ژیانه‌  ئه‌م  له‌سه‌ر  به‌ناچاری  دیاربوو  بوو.  ه��ه‌ژار  وڵات  نه‌بوو،  پاره‌ 
هیچیتر.  و  ئه‌ناسن  خۆیان  جیهانه‌ى  ئه‌و  ته‌نیا  و  ژیاون  هه‌روا  چونكه‌  ڕاهاتبوون 
هه‌روه‌ك ژیان هه‌میشه‌ به‌م جۆره‌ بوبێت. خواردن كه‌مبوو. گۆشت زۆر شاز بوو. 
كه‌ هاورێیه‌كی ئه‌ڵمانم ئه‌یووت من گۆشت ناخۆم و ڕوه‌كیم زۆر سه‌یریان لێئه‌هات. 
ئه‌یانتوانی گۆشت  له‌و گونده‌ هه‌فته‌ی جارێك  نایخوات.  به‌نێ  مرۆڤ چۆن گۆشتى 
منداڵه‌كه‌یان  خێزانه‌وه‌.  كۆمه‌لێك  به‌  پیریان سه‌رئه‌بڕی  مانگایه‌كی  ئه‌ویش  و  بخۆن 
گۆشت  سبه‌ینێ  ئه‌وتم  پێی  پێیه‌و  خۆشی  هه‌واڵێكی  بلێت  ئ��ه‌وه‌ی  وه‌ك  لام  ئه‌هاته‌ 
ئه‌خۆین. كه‌ ڕۆشتمه‌ ئه‌و ولاته‌ نانی پانی وه‌ك ئه‌وه‌ی لای خۆمانم بینی پێیان ئه‌ووت 
تۆرتیا، دڵخۆشبووم پێی به‌لام كه‌ خواردم بۆ من ناخۆش بوو چونكه‌ له‌ گه‌نمه‌شامی 

دروستكرابوو نه‌ك له‌ ئارد. 
بووم  نزیك  ئه‌ژیام  لێی  ماڵه‌ی  له‌و  له‌و ولاته‌.  گه‌ڕامه‌وه‌  مردن  له‌  دوو جاریش 
له‌وه‌ی مارێكی ژه‌هراوی پێوه‌م بدات. پیاوی ماڵه‌كه‌ فریام كه‌وت و به‌ ته‌ورێك سه‌ری 

ماره‌كه‌ی قرتاند.

جاری دووه‌م ویستم به‌ پاپۆرێك بڕۆمه‌ به‌ری ئۆقیانوسی ئه‌تڵه‌سی بۆ شارێكی 
بوو  مه‌ترسیدار  شه‌ڕو  ناوچه‌ی  ئه‌وه‌ی  له‌به‌ر  بلوفیلس.  ناوی  به‌  ده‌ریاكه‌  قه‌راغ 
شوێنه‌و  ئه‌و  گه‌یشتمه‌  دره‌ن��گ  من  وه‌ربگرم.  به‌رپرس  شوێنی  له‌  مۆڵه‌ت  ئه‌بوو 
مۆڵه‌ته‌كه‌م بۆ وه‌رنه‌گیرا. ئێواره‌كه‌ی كه‌ گه‌ڕامه‌وه‌ ئه‌و ئوتێله‌ی بۆ ئه‌و شه‌وه‌ له‌ 

ماناگوا لێی بووم له‌ تیڤیه‌وه‌ هه‌واڵی ته‌قینه‌وه‌ی بۆمبێكیان له‌ لایه‌ن كۆنتراكانه‌وه‌ 
كه‌  كه‌س   26 كردنی  بریندار  و  كوشتن  ب��ووه‌ هۆی  كه‌  ك��ردوه‌  بلاو  پاپۆڕه‌  له‌و 

زۆربه‌یان هاولاتی بیانی بوون.

ئاودەستی ماڵەكە، كە دادەنیشتیت لەسەری ئەبوو باش نیشانەی لێ بگریتەوە

له‌به‌ر ئه‌وه‌ی ئه‌و ولاته‌ زستانی نیه‌ به‌لكو ته‌نیا شه‌ش مانگ كه‌ژی باران بارینه‌و 
ئه‌وه‌ی تری وشك. هه‌ربۆیه‌ ئه‌و خێزانه‌ی من لایان بووم هه‌موو كاتی ساڵه‌كه‌ له‌ 
كه‌شوهه‌وایه‌كی شێداردا له‌م شوێنه‌ حه‌مامیان ئه‌كرد كه‌ ببوه‌ شوێنی ڕۆژانه‌ی منیش.

خواردنی سه‌ره‌كییان برنج و فاسۆلیای ده‌نك گه‌وره‌ی سوور بوو. نیوه‌ڕوان برنج و 
فاسۆلیامان ئه‌خوارد، ئێوارانیش فاسۆلیاو برنج.

جل شتن به‌ ده‌ست بوو. تایت نه‌بوو. له‌و صابوونه‌ گه‌ورانه‌ی جارانی لاى خۆمان 
ئه‌ڕۆیشت.  دره‌ن��گ  ئه‌نوساو  به‌ده‌سته‌وه‌  بۆنه‌كه‌ش  هه‌بوو،  ناخۆشى  بۆنێكى  هه‌بوو. 
دوو  ڕۆژى  یان  نه‌بوو  دواتر  ڕۆژان��ی  هه‌بوو  ئاو  ڕۆژێك  هه‌بوو.  ئاو  كێشه‌ی  لێره‌ش 
گرانبوو  كارێكی  ده‌رك��ردن  مێش  نه‌بوو.  هه‌میشه‌یی  به‌  كاره‌باش  هه‌بوو.  كاتژمێرێك 
چونكه‌ هه‌ر دوانزه‌ مانگه‌كه‌ مێش و مێشووله‌ هه‌یه‌. دووكه‌ڵیان ئه‌كرد به‌ناو چێشتخانه‌و 
هۆڵه‌كاندا بۆ ده‌ركردنی مێش و مه‌گه‌ز. هه‌ر بۆیه‌ش دیواره‌كان پیس و ڕه‌ش بوون و 
هێنده‌ى  مرۆڤ  بۆ  گه‌شتانه‌ى  ئه‌و  نه‌ئه‌گۆڕێ.  مه‌سه‌له‌كه‌  له‌  هیچی  كردنیشیان  بۆیاخ 
خوێندنه‌وه‌ى كتێبخانه‌یه‌كى گه‌وره‌ گرنگن، چونكه‌ وه‌ك ڕوونه‌ مرۆڤ له‌ژیاندا به‌دوو ڕێگا 
ئه‌بێته‌ كه‌سێكى خاوه‌ن مه‌عریفه‌، ئه‌ویش به‌ خوێندنه‌وه‌و گه‌ڕان به‌نێو ولاتان و كه‌لتورو 

گه‌لاندا، به‌م شێوه‌یه‌ مرۆڤ به‌ بینینى جیاوازیى لێكچووه‌كان فێرى زۆر شت ئه‌بێت. 

سه‌ردانی رۆژنامه‌ی باریكادای به‌ره‌ی ساندینیستی

ده‌رفه‌تێكم دۆزیه‌وه‌ بۆ سه‌ردانی ڕۆژنامه‌ی ڕۆژانه‌ی فه‌رمیی به‌ره‌ی ساندینیستی 
ده‌سه‌لاتدار له‌ ماناگوای پایته‌خت. پێشه‌كی ئاشنابووم به‌ سه‌رنوسه‌ری ڕۆژنامه‌كه‌. 
له‌وێ ژنێكی ئه‌ڵمانی سویسری لێبوو به‌ ناوی خۆرباتی كه‌ هه‌ر له‌كاتی شۆڕشه‌وه‌ 
BARICADA IN� )چالاك بووه‌ له‌گه‌ڵیانداو له‌ هه‌فته‌نامه‌ی باریكادای نێوده‌وڵه‌تی) 

TERNATIONAL( كاری ئه‌كرد كه‌ به‌ چوار زمان ده‌رئه‌چوو. له‌هۆڵی ئه‌م به‌شی 
هه‌فته‌نامه‌یه‌ دوو وێنه‌ی جیڤاراو لینین هه‌ڵواسرابوو. له‌ ڕۆژی 11/8 خاتوو خۆرباتی 
به‌ زمانی ئه‌ڵمانی دیدارێكی له‌گه‌ڵ كردم و ڕۆژانی دواتر له‌ ڕۆژنامه‌كه‌ بلاوكرایه‌وه‌. 
یه‌كێك له‌و شتانه‌ بریتی بوو له‌و وێنه‌و به‌لگه‌نامانه‌ی كه‌ له‌ ئه‌ڵمانیاوه‌ له‌گه‌ڵ خۆم 
بردبووم له‌سه‌ر هه‌ڵه‌بجه‌و بۆردومانه‌ كیمیاوییه‌كه‌ی ڕژێمی به‌عس. دوای گه‌ڕانه‌وه‌م 

بۆ ئه‌ڵمانیا نامه‌یه‌كی فه‌رمیم له‌ ڕۆژنامه‌كه‌وه‌ بۆ هات )بڕوانه‌ نوسراوه‌كه‌(. 

نامەی ڕۆژنامەی باریكادا بۆ نوسەر

وه‌رگێڕانی نامه‌كه‌ی باریكادا بۆ كوردی
بۆ هاوری سالار باسیره‌                ماناگوا / 7.10.1988

هاورێی به‌نرخ

سلاوێكی برایانه‌ت بۆ ئه‌نێرم
 HORBATI هاورێ  چاوپێكه‌وتنه‌ی  ئه‌و  بكه‌م  ئاگادارت  زانیاریت  بۆ  ئه‌مه‌وێ 
له‌گه‌ل تۆدا ئه‌نجامیدا بۆ ڕۆژنامه‌ی باریكادا زۆر به‌كه‌لكن بۆ هاورێیان و كادرانی 
FSLN، تاكو به‌هۆیه‌وه‌ بتوانین مێژووی خه‌باتی گه‌لی كورد بناسین. دڵنیابه‌ له‌وه‌ی 
كادیره‌كانی  و  ئه‌ندامان  پ��ه‌روه‌رده‌ی سیاسی  بۆ  گرنگ  ئاوها  زانیاریه‌كی  و  بابه‌ت 
به‌لام  ئالۆز  بۆ مه‌سه‌له‌یه‌كی هه‌رچه‌نده‌  تێگه‌یشتنیان  بۆ  زانیاریان وه‌  بۆ  حیزبمان، 

خه‌باتی عادیلانه‌ی گه‌لی كوردستان گرنگه‌.
دوباره‌ سلاوی برایانه‌ت لێده‌كه‌م.

وێنه‌ی بۆ:
* ARTURO ZAMORA: لێپرسراوی په‌یوه‌ندیه‌كانی ده‌ره‌وه‌.

* CARLOS F. CHAMORO دووه‌م گه‌وره‌ترین ڕۆژنامه‌ له‌ نیكاراگوا.
* D.R.I: حكومه‌ت

* ئه‌رشیڤ
ــــــــــــــــــــــــــــــــــــــــــــــــــــــــــــــــــــــــــــــــــــــــــــ

سێ ڕۆژنامه‌ی مه‌ركه‌زیی هه‌بوو له‌ نیكاراگوا )باریكادا، لاپرێنسا، نوێڤۆدیاریۆ(. 
كه‌  بوو  كۆنه‌په‌رست  ڕۆزنامه‌یه‌كی  لاپرێنسا  جیابونه‌وه‌.  لاپرێنسا  له‌  دوایی  ئه‌وه‌ی 
پشتگیریی له‌ كۆنتراكان و سیاسه‌تی حكومه‌تی ئه‌مریكی ئه‌كرد. له‌ دیدارێكماندا له‌گه‌ڵ 
لاپرێنسا پرسیاره‌كانمان بوونه‌ هۆی جێگای ناڕه‌زایی ئه‌وان و به‌ ئه‌نقه‌ست كاره‌بایان 

كوژانده‌وه‌و كه‌ش و هه‌واكه‌یان تێكدا بۆ كۆتایی هێنان به‌ وتوێژه‌كه‌مان. 

گه‌شه‌كردنی په‌یوه‌ندیه‌كانم له‌گه‌ڵ شۆڕشگێڕه‌كان
پاش ماوه‌یه‌ك مانه‌وه‌م له‌ گونده‌كه‌ په‌یوه‌ندیم له‌گه‌ڵ شۆڕشگێره‌كاندا دروستبوو. 
جاروبار جل و به‌رگی پارتیزانیم له‌به‌رئه‌كردو له‌گه‌ڵیان ئه‌ڕۆیشتم بۆ ناو دارستان 
و  ئه‌هاتن  میدیا  به‌شه‌كانی  له‌  ك��ردن.   ته‌قه‌  بۆ  ئه‌ڕۆیشتین  هه‌ندێكجار  لادێكان.  و 
دیداریان له‌گه‌ڵ ئه‌نجام ئه‌دام. مه‌به‌ستم بوو كه‌ ده‌نگی گه‌له‌كه‌شم بگه‌یه‌نمه‌ میدیاكان 

و ده‌سه‌لات. به‌م بۆنه‌یه‌وه‌ له‌ ڕۆژنامه‌كان باسیان لێوه‌ كردم و بایه‌خیان پێدام. 

بەندە بە جل و بەرگی شۆڕشگێڕەكانەوە

دواجار كه‌ گونده‌كه‌م جێهێشت ژنی ماڵه‌كه‌ 
مارییا كه‌ ده‌كاته‌ خێزانی نیكاراگوا به‌ خۆی و 
پێیان  و  ڕۆیشتن  به‌دوامدا  منداڵه‌كه‌یه‌وه‌  دوو 
ناخۆش بوو كه‌ جێیان ئه‌هێڵم، بۆ منیش هه‌مان 

شت بوو.

ڕژێمی سۆمۆزا / رێفۆرمی كشتوكاڵی
كە  بنەماڵەیەك  لە  بوو  خێزانێك  سۆمۆزا 
لە  نیكاراگوای  سیاسەتی  و  ف��ەرم��ان��ڕەوای��ی 
سالانی 1934 تا 1979 بە ئامرازی زەبروزەنگی 
چەكدارو  هێزی  بووە.  دەستدا  لە  دیكتاتۆرانە 
میلیشیاكان ڕاستەوخۆ لە ژێر فەرمانی خۆیدا 
بووەو لەلایەن دارودەستەو پیاوەكانی خۆیەوە 
فەرمانڕەوایی  سەردەمی  لە  ب��راوون.  بەرێوە 

خۆیدا سۆمۆزا سەروەت و سامانێكی زۆری پێكەوەناوە لەسەر حیسابی كوێرەوەری 
لەسەر  كە  هاوكاریانەی  و  یارمەتی  لەو  كردن  دزی  و  ماددی  سوودی  گەلەكەی. 
ڕودانی  لە  ن��اردن  كۆمەك  وەك  ئەنێردران  نیكاراگوا  گەلی  بۆ  نێودەوڵەتی  ئاستی 
بوومەلەرزەو زۆریتر بەتایبەت لە دوای ساڵی 1972 وە. بە شێوەیەك ئەم خێزانە لە 

كۆتایی ساڵی 1972 دەستیگرت بەسەر تەواوی ئابوری نیكاراگوا. 
لە ساڵی 1979 سۆمۆزیستەكان دوای چەند سالێك لە شۆڕش و شەڕی نێوخۆ لە 
دەسەلات ڕاونێردران و هەلاتن. یەكێك لە نادادوەریەكانی ڕژێمی سۆمۆزا داگیركردنی 
زەوی ولات بوو لە كەرتی كشتوكاڵدا. لە ساڵی 1978 لە 82%ی ڕوبەری زەوی و 
كەرتی كشتوكاڵی هی 4.9%ی ئەو ڕژێم و بنەماڵەیە بوو. 73.5% ی خەلكی جوتیار 
خاوەن زەوی نەبوون یان تەنیا ڕوبەرێكی هەتا حەوت دۆنمی هەبووە كە ئەمەش تەنیا 
بریتی بووە لە سەرجەم 2% ی زەوی كشتوكاڵی ولات. مێژووی مرۆڤایەتی بە ڕوونی 
سیستەمی  خاوەن سروشتی  كە  بنەماڵە،  و  خێزانی  دەسەلاتی  و  ڕژێم  نیشانیداوە 
تەقلیدی و ئۆتۆكراسین ناكرێ دەسەلات و ڕژێمێكی چەوسێنەرو ڕوتێنەرو دیكتاتۆر 
نەبن. هەرگیز لە سروشتی ئەمدا نیە ئازادی و دادپەروەری بهێنێت. هەرگیز ئامادە نیە 
بە ئامرازی سیاسی و ئاشتیانە دەسەلات تەسلیم بكات و بۆ مانەوەی خۆی ئامادەیە 

پەنا بەرێتە بەر دوژمنانی گەلەكەشی. تەنیا رێگایەك بمێنێتەوە شۆڕشی كۆمەلایەتیە 
بۆ كۆتایی هێنان پێی.

لەبەر ڕۆشنایی ئەو ڕاستیە یەكێك لە گرنگترین بەرنامەكانی ساندینیستەكان بریتی 
دەستیان  ساندینیستەكان  شۆڕش  سەركەوتنی  دوای  كشتوكاڵی.  رێفۆرمی  لە  بوو 
بەسەر زەویەكانی بنەماڵەی سۆمۆزاو دارودەستە نزیكەكانیدا گرت. لە ساڵی 1982 
حكومەت زەویە بەكارنەهێنراوەكانی دەوڵەتی دابەشكرد بەسەر جوتیاراندا یان بەسەر 
هەبوو  كەسێك  بەهەر  پێدان  زەوی  گارانتی  یاسا  بەپێی  كشتوكاڵیەكاندا.  تەعاونیە 
بەلام ئەگەر لەسەر زەویەكە بەرهەم بهێنێت. رێفۆرمی كشتوكاڵی زەمینەیەكی باشی 
خوڵقاند بۆ كەمكردنەوەی نادادپەروەی لە لادێكاندا. جوتیارە بچووك و ناوەڕاست 
تواناكانی دەوڵەت  ئامرازو كەرەستەو  بە  تەعاونیەكان چیتر دەستیان دەگەیشت  و 
هێزێكی  بوونە  هەژارەكان  جوتیارە  چینی  گەورەكان.  دەرەبەگە  جارانی  ه��ەروەك 
هوشیاری كۆمەلایەتی كە نوێنەرایەتی بەرژەوەندیەكانیان بكەن لە بەرامبەر حكومەت 
هەبێت.  دەوڵ��ەت  زەبروزەنگی  لە  ترسیان  بێئەوەی  تر  كۆمەلایەتیەكانی  گروپە  و 
هەڵوێستیان بەرامبەر بە پڕۆسەی شۆڕشگێریی گەشەكردنی نیكاراگوا دەستنیشان 
ئەكات. ساندینیستەكان چەند جۆرێك لە سیستەمی كشتوكاڵییان پیادە ئەكرد. ئەوە لە 

گوندی ئەل ڕۆزاریۆ كە من لێی ئەژیام بەم جۆرە بوو:
یان  ئەكرد.  تێدا  كشتوكاڵی  خۆی  كە  پێئەدرا  زەوی  پارچەیەك  خێزانێك  هەر 
ئەو  پێكەوە.  خێزانێك  بە چەند  بچووك  تەعاونی كشتوكاڵی  نێو  ئەچوە  جوتیارەكە 
خێزانەی یەكەم من لای بووم بە 24 خێزان لە تەعاونیەكدا پێكەوە كشتوكاڵیان ئەكرد. 
تێدا ئەكرد. بەرهەمەكانیان پێكەوە  زەویەكەیان پێكەوە ئەكێلاو بە هاوبەش كاریان 
ئەوا  بكەوتایە  نەخۆش  جوتیارێك  ئەگەر  ئەفرۆشت.  بەشێكیشیان  ئەكردو  دابەش 
بەرهەمەكەی خۆی هەر وەرئەگرت بەو واتایەی یەكێك بۆ هەمووان و هەموان بۆ 
نەنفرۆشرێت  بازاڕی ڕەش  لە  پێئەدان بۆ ئەوەی  یەكێك. دەوڵەت نرخی گونجاوی 
و نرخ بەرز نەبێتەوە. زۆرێك لە خێزانەكان زەوی تاكیان نەویستوە بەلكو بریاری 
بە زۆری  بەرهەمەكانیان  داوە.  بەرهەمی هاوبەشیان  زەوی كشتوكاڵی هاوبەش و 
بوو. حكومەتی سۆمۆزا  گەنمەشامی  برنج و  فاسۆلیاو  قامیشە شەكر،  میوە،  قاوە، 
پارەو ئامرازی بە قەرز ئەدا بە دەرەبەگەكان. جوتیارەكانیش بۆ دەرەبەگەكان كاریان 

ئەكرد. بەلام حكومەتی نوێ هەموو ئەوانەی بە جوتیارەكان ئەبەخشی. 

كە هاتمە كوبا یەكێك لەو شتانەی سەرنجی ڕاكێشام بریتی بوو لە مۆزەخانەیەكی 
گەورە لە هاڤانای پایتەخت بەناوی مۆزەخانەی شۆڕش. مۆزەخانەی شۆڕش مێژووی 
باتیستا.  ڕژێمی  بە  دژ  بوو  كاسترۆش  فیدڵا  جیڤاراو  سەردەمی  كوبای  شۆڕشی 
مۆزەخانەكە لە دۆزینەوەی دورگەی كوبا دەستپێدەكات كە دانیشتوانی بەڕەچەڵەكی 
ئەم ناوچەیە هندە سورەكان بوون. سەردەمی ڕاو و شوانی و بەقۆناغی كشتوكاڵیدا 
ڕۆیشتوون و ئەم شوێنانەی ژیانیان هەمووی لەسەر دەریا بووە. بۆیە پێیان ئەوترێ 
هندە سورەكان چونكە ڕەنگیی پێستیان سوور ئاڕاستەیە. سێ جۆر ڕەنگی مرۆرڤ 

هەیە ڕەش و سپی و سور. 

مۆزەخانەی شۆڕش لە هاڤانا / كوبا

شۆڕش  كاتى  كه‌  كرابوون  مۆمیا  كاسترۆ  فیدل  جیڤاراو  ئه‌سپه‌كه‌ى  ه��ه‌ردوو 
به‌كاریان هێناوه‌. تفه‌نگه‌كه‌ى جیڤاراو كراسه‌ خوێناویه‌كه‌ى له‌ناو شوشه‌یه‌كدا دانرابوو. 

هه‌روه‌ها ئه‌و ده‌زگای چاپه‌مه‌نیه‌ی كاتى خۆى له‌ شاخ به‌كاریان هێناوه‌.

تفەنگەكەی جیڤارا، كاتی شۆڕش            پەیكەرێكی جیڤارا لە مۆزەخانەی شۆڕش / كوبا

كردنه‌وه‌ی مۆزه‌خانه‌ی شۆڕش له‌ كوردستان

ئێمه‌ش له‌ هه‌ر به‌شێكی ڕزگار كراوی كوردستان پێویستیمان به‌ مۆزه‌خانه‌یه‌كی 
بزوتنه‌وه‌و  م��ێ��ژووی  ئیتر  ش��ۆڕش  م��ۆزه‌خ��ان��ه‌ى  ن��او  به‌هه‌مان  هه‌یه‌  ج��ۆره‌  ل��ه‌م 
مۆزه‌خانه‌یه‌ك  بكرێ.  دۆكومێنت  به‌  پێویسته‌  بوبێت  هه‌رچیه‌ك  كورد  شۆڕشه‌كانی 
تا  بۆچی  له‌وه‌دایه‌  پرسیاره‌كه‌  بكرێت.  تۆمار  تێدا  نه‌ته‌وه‌شی  و  نیشتیمان  مێژووی 
ئێسته‌ شتێكی له‌م جۆره‌ له‌ هه‌رێمی كوردستان نه‌كراوه‌، و ئه‌گه‌ر بشكرێت ده‌بێت 

چی تێدا باس بكرێت؟
ئێمه‌  ئایا  گیریخواردووه‌  ل��ه‌وه‌دا  ئێستا  تاكو  بۆمن  پرسیاره‌  ئه‌م  وه‌ڵام��ى  دی��اره‌ 
شتێكمان هه‌بووه‌ به‌ خوێندنه‌وه‌یه‌كی زانستانه‌ به‌ناوى شۆڕش له‌ باشوری كوردستان؟ 
نه‌خراونه‌ته‌  و  نه‌كراون  ئه‌رشیڤ  و  به‌دیكۆمێنت  پێداویستیه‌كان  ئێستا  تاكو  بۆچی 

مۆزه‌خانه‌یه‌كى تایبه‌ته‌وه‌؟ 



سالار باسيرە94

دوا قۆناغی ئه‌كادیمیم 

بواری  له‌  )پڕۆفیسۆر(  پله‌ی  توانیم  زانستیی  زۆری  و  قورس  خه‌باتێكی  دوای 
زانسته‌ سیاسیه‌كاندا به‌ ده‌ست بهێنم كه‌ ئه‌وه‌ به‌رزترین پله‌ی زانستیه‌ له‌ زانكۆدا. 

بۆ كاری پڕۆفیسۆریه‌كه‌م جگه‌ له‌وه‌ی ده‌بوو توێژینه‌وه‌كان له‌ گۆڤاری زانستیدا 
بلاو بكرێنه‌وه‌و په‌سه‌ند بكرین، ده‌بوو هه‌ر شه‌ش توێژینه‌وه‌كه‌م كه‌ من هه‌شتیشم 
نوسیبو وه‌ربگێڕدرێنه‌ سه‌ر زمانی عه‌ره‌بی. كه‌سێك له‌ زانكۆوه‌ له‌ لیژنه‌ی ته‌رقیه‌وه‌ 
ده‌بوو توێژینه‌وه‌كان ببات بۆ میسر یان ئه‌رده‌ن له‌وێ پڕۆفیسۆری عه‌ره‌ب هه‌ڵیان 
بسه‌نگێنێت و دواتر بهێنرێنه‌وه‌ هه‌رێم. ئاخۆ له‌م هه‌رێمه‌ی ئێمه‌دا ئه‌وه‌نده‌ پڕۆفیسۆری 
بن  كوردی  زمانی  به‌  توێژینه‌وه‌كان  و  بده‌ن  ئه‌نجام  زانستیه‌  كاره‌  ئه‌و  نه‌بێت  تێدا 
لێكراوه‌و  ته‌حه‌دا  و  په‌رتكراو  گه‌لێكی  زمانی  هه‌رێم،  له‌  فه‌رمیه‌  و  دایك  زمانی  كه‌ 
بچوككردنه‌وه‌ی  ئه‌وه‌  ئایا  ژیانیه‌.  پێویستیه‌كی  بوونمان  كورد  نه‌كردنی  فه‌رمۆش 
زانكۆو وه‌زاره‌تی خوێندنی بالاو حكومه‌ت نیه‌ له‌ بێتوانایی زانستیشدا؟ ده‌بوو خۆمان 
ته‌واوی خه‌رجیی ئه‌و كاره‌ بگرینه‌ ئه‌ستۆ. به‌واتا وه‌رگێڕانی بۆ سه‌ر زمانی عه‌ره‌بی، 
ئه‌و  خه‌رجی  هه‌روه‌ها  عه‌ره‌بیه‌و  ولات��ه‌  له‌و  هه‌ڵسه‌نگاندنه‌كان  خه‌رجی  هه‌روه‌ها 
كه‌سه‌ی توێژینه‌وه‌كانی ئه‌برد بۆ ئه‌وێ. تێیدا هه‌یه‌ توانای ئه‌و خه‌رجیه‌ی نیه‌و واز 
له‌و پله‌ زانستیه‌ ئه‌هێنێت. من ئه‌و بڕه‌ پاره‌یه‌م ده‌بوو قه‌رز بكردایه‌. ئه‌م شتانه‌ ئاسایی 
ئه‌بێت زانكۆ خۆی بیگرێته‌ ئه‌ستۆ نه‌ك ئێمه‌، ئه‌ی حكومه‌ت و وه‌زاره‌تی خوێندنی بالا 

كاری چیه‌ بۆ پێشكه‌وتنی زانست؟.
تیرۆرو  دژه‌  چه‌ند  ناپێورێت  ب��ه‌وه‌  ولات  پێشكه‌وتنی  ئ��ه‌م��ڕۆدا  س��ه‌رده‌م��ی  له‌ 
ئه‌كادیمیست و  به‌ڵكو چه‌ند  میلیشیاو چه‌ند سه‌ربازو زرێپۆشت هه‌یه‌،  زێره‌ڤانی و 
به‌رهه‌مهێناوه‌  به‌سودت  كتێبی  هه‌یه‌، چه‌نده‌  زاناو هونه‌رمه‌ندت  پیشه‌كارو  نوسه‌رو 
زانستی  ڕووی  له‌  پێشخستوه‌  ولات��ت  چه‌نده‌  زمانه‌كه‌ت،  سه‌ر  بۆ  وه‌رگ��ێ��ڕاوه‌  یان 
سیسته‌مێكی  توانیوته‌  چه‌ند  تا  كشتوكاڵه‌وه‌،  بواری  و  پیشه‌سازی  ته‌كنه‌لۆژیاو  و 
باشی په‌روه‌رده‌و كۆمه‌لایه‌تی و خزمه‌تگوزاری و بیمه‌ی بێكاری و ته‌ندروستیی و 
سه‌قامگیری ئابوری و ئاسایشت پێكهێنابێت، ده‌رماڵه‌ی خوێندكارانت دابین كردبێت 
چ  خاوه‌نی  كردۆته‌وه‌.  گه‌ڕه‌كه‌كاندا  له‌  ڕۆشنبیریت  سه‌نته‌ری  كتێبخانه‌و  چه‌ند  و 

ده‌ستورێكیت و مافی مرۆڤت چه‌نده‌ پاراستوه‌..  
له‌ زانكۆی سلێمانی،  بیانیه‌كان بووم  لیژنه‌ی هاوتا كردنی بڕوانامه‌  من ئه‌ندامی 
ئه‌و لیژنه‌یه‌ی بێ ئاگاداری ئێمه‌ هه‌ڵیان وه‌شانده‌وه‌و برایه‌ هه‌ولێرو هیچ گرنگیه‌ك بۆ 
زانكۆیه‌كی گه‌وره‌ی وه‌ك ئه‌وه‌ی سلێمانی نه‌كراو سه‌رۆكی زاكۆكه‌ش بێ هه‌ڵوێست 

بوو به‌رامبه‌ر ئه‌و بریاره‌. گومانی زۆرمان له‌ چه‌ندین بڕوانامه‌ی ساخته‌ هه‌بوو. 

پڕۆژه‌یه‌كی پێنج خاڵیم پێشكه‌ش به‌ وه‌زیری خوێندنی بالای ئه‌و كاته‌ی سلێمانی 
كرد بۆ به‌دواداچوون بۆ بڕوانامه‌كانی ده‌ره‌وه‌ی ولات به‌ تایبه‌ت ئه‌وانه‌ی وه‌ك بلۆكی 
ڕۆژهه‌لات و سۆدان و سۆماڵ و ئێران و لبنان و قوبروسی توركی و ... به‌لام هیچی 
لێ سه‌وز نه‌بوو. ولات پڕ بووه‌ له‌ زانكۆی ئه‌هلی به‌رپرس و بازرگانه‌كان. بڕوانامه‌ی 
ساخته‌ ته‌نانه‌ت له‌سه‌ر ئاستی خودی عێراقیش بۆته‌ دیارده‌یه‌كی ئاسایی و هه‌روه‌ها 

به‌ پاره‌ ده‌شكڕدرێت. 
ئه‌وه‌ی من به‌ ده‌ستم هێنا له‌ خوێندندا ته‌نیا پله‌یه‌كی زانستی و ئه‌كادیمیه‌، به‌لام 
ڕۆشنبیر بونیش له‌گه‌ڵیدا گرنگه‌. له‌ كۆتایدا ئه‌مه‌وێ ئه‌وه‌ش بڵێم كه‌ دایك و باوكم هه‌ر 
وه‌ك نه‌نكانم و باپیرانم نه‌خوێنده‌وار بوون و له‌ خێزانێكی خوێنده‌وارو ئه‌كادیمیه‌وه‌ 
چاوم به‌ دونیا نه‌كه‌وتوه‌و كتێبخانه‌ بوونی نه‌بووه‌ له‌ ماڵی كه‌س و كارمدا. ئه‌وه‌ی به‌ 

ده‌ستمهێناوه‌ به‌رهه‌می هوشیاری و خه‌بات و ڕه‌نج و ماندوبوونی خۆم بووه‌.

كۆڵ نه‌دان و نه‌فه‌س درێژیی كلیلی سه‌ركه‌وتنه‌

ئه‌زمونه‌كانی ژیانم پێم ئه‌ڵێت كه‌ كۆڵ نه‌دان و ددان به‌خۆدا گرتن و نه‌فه‌س درێژیی 
و خه‌بات كردنیش له‌گه‌ڵیدا پێویستیه‌كی ژیانیه‌و بچوكترین تروسكایی به‌كاربهێنه‌ بۆ 
خه‌سڵه‌ته‌  به‌هاو  دۆستبه‌و  مرۆڤ  هه‌میشه‌ش  و  ئینسانیه‌كانت  ئامانجه‌  به‌  گه‌یشتن 
جوانه‌كانی ژیان مه‌دۆڕێنه‌. وێنایه‌كی باشبه‌و پیشه‌كه‌ت و مه‌عریفه‌كانت بۆ خزمه‌تی 
به‌ سوود.  و  ته‌ندروست  به‌رهه‌مهێنه‌رو  مرۆڤێكی  ببیته‌  ئه‌وه‌ی  بۆ  بێت  مرۆڤایه‌تی 
به‌رامبه‌ر  به‌ خۆت  بده‌  بونیش  یاخی  مافی  مه‌كه‌و  قبوڵ  ناهه‌قییش  به‌لام  لێبورده‌به‌ 
ناعه‌داله‌تی و شته‌ پوچه‌كانی ژیان، له‌پێناوی سێوێكیش دره‌ختێك مه‌بڕه‌وه‌. هه‌روه‌ها 
تا قۆناغه‌كانی ترس نه‌بڕیت نابیته‌ مرۆڤێكی ئازا. هه‌وڵ بده‌ له‌و ئیمكانیه‌ته‌ كه‌مه‌ی 
بزانه‌ ژیانێكی بێ كه‌ڵك مردنێكی  ئه‌وه‌ش  بكه‌یت و  لێدروست  باشترین شتی  هه‌ته‌ 
به‌لام  بدۆرێت  له‌وانه‌یه‌  ئه‌كات  خه‌بات  كه‌سه‌ی  ئه‌و  وته‌نی  برێشت  بێرتۆلد  زووه‌. 

ئه‌وه‌ی خه‌بات ناكات و تێناكۆشێت ئه‌وه‌ ده‌مێكه‌ دۆڕاوه‌.
هه‌ر مرۆڤه‌و به‌ ئه‌زمونه‌كانی ژیانی خۆیدا ئه‌ڕوات، گرنگ هه‌ڵسه‌نگاندن و وانه‌ 
له‌ هه‌ڵه‌  له‌ ئه‌وانی دیش فێر بیت و ترسیشت  له‌ هه‌ڵه‌كانی خۆت و  لێی.  وه‌رگرتنه‌ 
كردن نه‌بێت. له‌ ئه‌زمونی ژیانی خۆشمدا بینیم مرۆڤ هه‌ڵه‌ ئه‌كات و له‌وانه‌یه‌ هه‌مان 
شت دوباره‌ نه‌كاته‌وه‌ به‌لام هه‌ڵه‌ كردن پڕۆسه‌یه‌كی به‌رده‌وامه‌و به‌ شێوه‌ی تر دوباره‌ 
تاقی  نوێی  شتێكی  هیچ  واتا  به‌  نابێت،  فێریش  نه‌كات  هه‌ڵه‌  مرۆڤه‌ی  ئه‌و  ئه‌بنه‌وه‌. 
نه‌كردۆته‌وه‌. ئه‌وه‌نده‌ی بژین هه‌میشه‌ هه‌ر خوێندكارین. ته‌نها ئه‌و مرۆڤانه‌ هه‌ڵه‌ ناكه‌ن 
كه‌ له‌ دایك نه‌بوون. هه‌روه‌ها گێلێتیه‌ وابزانیت هه‌میشه‌ له‌سه‌ر هه‌قیت. زۆر جاریش 
و  به‌رهه‌م  هه‌ندێ  ئه‌وێت.  خۆی  توانای  دڵڕه‌قه‌  جیهانه‌  ئه‌و  به‌رامبه‌ر  گرتن  به‌رگه‌ 

خۆشی ئه‌مڕۆت به‌رهه‌می ئازاره‌كانی دوێنێی خۆته‌. 
زۆرجار توند مه‌به‌ له‌ ڕه‌خنه‌ گرتن له‌ خۆت بۆ كارێك كه‌ به‌ ته‌مه‌ن و ئه‌قڵیه‌تێكی 
هه‌رزه‌كاری یان ساویلكه‌یی و ناهوشیاریی ئه‌نجامی ئه‌ده‌یت و جێگه‌ی ڕه‌زامه‌ندی 
تێدا  تێدایه‌ یان  ئه‌قڵیه‌تی ئه‌و ته‌مه‌نه‌ یان ئه‌و مرۆڤه‌ هه‌ر ئه‌وه‌نده‌ی  نه‌بووه‌ چونكه‌ 
بووه‌. مرۆڤه‌كان ئه‌گه‌ر مه‌كینه‌یه‌كی زه‌مه‌نی پێبده‌یت و بگه‌رێته‌وه‌ ڕابوردوو دیاره‌ 
ئه‌یكه‌نه‌وه‌.  تر  ته‌واو جۆرێكی  ژیانیاندا  له‌  ئه‌قڵیه‌تی دواتری زۆرێك شت هه‌ن  به‌و 

زۆربه‌ی كات مرۆڤ دوای ڕوداوه‌كان ژیرتر ئه‌بێت.   

ته‌سفیر كردنی كه‌س و كارم بۆ ئێران

هه‌روه‌ك پێشتر ئاماژه‌م به‌ چیرۆكی هاتنی باو و باپیرانمدا له‌ ڕۆژهه‌لاته‌وه‌ بۆ 
باشورو به‌هۆی ئه‌وه‌ی ئێمه‌ ته‌به‌عیه‌ی ئێرانی بووین. چه‌ند ساڵێك دوای جێهێشتنی 
دوای  و  ك��راوی  ده‌ستبه‌سه‌ر  به‌  خێزانه‌كه‌مان  هه‌شتاكاندا  سه‌ره‌تای  له‌  و  عێراق 
ماوه‌یه‌ك به‌ند كردن له‌ دائیره‌ی ئه‌منی سلێمانی و دواتر له‌ به‌غداوه‌ دوای ماوه‌یه‌ك 
به‌ند كردن له‌گه‌ڵ ژماره‌یه‌ك له‌ شێعه‌كان و كورده‌ فه‌یلیه‌كان ده‌ركران بۆ ئێران و 
له‌وێ خرانه‌ كه‌مپی په‌ناهه‌نده‌وه‌ له‌ جه‌هرووم و له‌ سلێمانی موڵك و ماڵمان داگیركراو 
له‌  عێراقیه‌كه‌و  ماڵه‌  ئه‌وتین  پێیان  ئێران  له‌  عێراق.  دارای��ی  وه‌زاره‌ت��ی  سه‌ر  خرانه‌ 
نێوان عێراق و  له‌سه‌ر سنوری  باشتر وابوو  ئه‌كراین.  ناوزه‌ند  ئێرانی  به‌  عێراقیش 

ئێران چادرێكمان هه‌ڵبدایه‌.

ڕەگەزنامە ئێرانیەكەم، لە عێراق لەلایەن سەفارەتی ئێرانیەوە پێم دراوە

فەرمانی دەستگیر كردنمان و دەستبەسەردا گرتنی مولكەكانمان، لە دۆسیەی دائیرەی تاپۆ دۆزیمەوە



سالار باسيرە100

پێنه‌دانی ڕه‌گه‌زنامه‌ی عێراقی به‌ من و كه‌س و كارم 

نه‌نكان و باپیرانم كاتێك له‌ ڕۆژهه‌لاتی كوردستان ژیاون به‌ واتا له‌ ئێران ناسنامه‌ی 
دروستبوونی  دوای   ( كوردستان  باشوری  هاتونه‌ته‌  كاتێكیش  و  پێدراون  ئێرانییان 
ده‌وڵه‌تی عێراق له‌ ئه‌نجامی یه‌كه‌مین جه‌نگی جیهانی ( بۆ بژێوی ژیان ئیدی وه‌ك 
بێگانه‌ مامه‌ڵه‌یان له‌گه‌ڵدا كراوه‌. چه‌نده‌ سه‌یره‌ له‌ نیشتیمانی خۆتدا بێگانه‌ بیت. هه‌رگیز 
حكومه‌ته‌كانی عێراق ڕه‌گه‌زنامه‌ی عێراقییان پێ نه‌داین. ئێسته‌ له‌ ساڵی نه‌وه‌ده‌كان 
له‌سه‌ری  پێدراوه‌  عێراقیم  ڕه‌گه‌زنامه‌ی  سلێمانی  كاته‌ی  ئه‌و  حكومه‌تی  له‌لایه‌ن  كه‌ 
نوسراوه‌ جنسیه‌ ئێرانی و شوێنی له‌ دایك بوون ئێران كه‌ هه‌ڵه‌یه‌و ڕه‌گه‌زنامه‌كه‌ش بۆ 
ده‌ره‌وه‌ی هه‌رێم بێ بایه‌خه‌و كاری پی ناكرێت و حكومه‌ته‌كه‌ی سلێمانی كاتی خۆی 

ئه‌م ڕه‌گه‌زنامانه‌ی نه‌ناردوه‌ بۆ به‌غدا.
كه‌واته‌ من تا ئێسته‌ هاولاتییه‌كی ڕاسته‌قینه‌ی عێراقی نیم. ئێسته‌ دوای ڕوخانی 
ولاته‌ی  له‌و  ئه‌وه‌ی  پێمان.  نادرێت  عێراقی  ڕه‌گه‌زنامه‌ی  هێشتا  هه‌ر  به‌عس  ڕژێمی 
ده‌وڵه‌تێكی  بوون.  به‌ هاولاتیی  بۆ  مافێكی ڕه‌وایه‌  پێشێل كردنی  ئه‌دات  ئێمه‌دا ڕوو 
ده‌وڵه‌ته‌  له‌و  كه‌  پێبدات  عێراقیت  ناسنامه‌یه‌كی  نه‌توانێت  دروستبونیه‌وه‌  له‌  عێراق 

له‌دایك بوبیت. 
هیچ مافێكمان نه‌بوو، نه‌ مافی هاوسه‌رگیریی به‌ فه‌رمی، نه‌ بۆمان هه‌بوو له‌ زانكۆ 
بخوێنین و نه‌ ئیقامه‌یان بۆ درێژ ئه‌كردینه‌وه‌و نه‌ رێگامان پێئه‌درا ببینه‌ موچه‌خۆری 
ده‌وڵه‌ت. ته‌نانه‌ت خوشكه‌ گه‌وره‌كه‌م وه‌ك هه‌ندێكی تر خۆی گه‌یاندبوه‌ لای سه‌دام 
له‌  عێراقیه‌وه‌  ڕه‌گ��ه‌زن��ام��ه‌ی  نه‌بوونی  به‌هۆی  كه‌  دابویه‌  داواكارییه‌كی  و  حسێن 
داموده‌زگاكانی ده‌وڵه‌ت دانامه‌زرێت. سه‌دام له‌سه‌ر عه‌ریزه‌كه‌ی نوسیبووی به‌ پێی 
یاسا مامه‌ڵه‌ی له‌گه‌ڵدا بكه‌ن. یاساكه‌ش ئه‌وه‌ بوو كه‌ داواكاریه‌كه‌ی به‌ فه‌رمی ڕه‌ت 

كرابۆوه‌.
باوكم هاورێیه‌كی دێرینی هه‌بوو ناوی قاله‌ ته‌گه‌رانی بوو كه‌ كاتی خۆی ئاشنایه‌تی 
له‌گه‌ڵ مه‌لا مسته‌فای بارزانیدا هه‌بووه‌. ئه‌م پیاوه‌ دواتر ئه‌ڕواته‌ به‌غداو داوا له‌ سه‌دام 
ئێران.  شای  مسته‌فاو  مه‌لا  دژایه‌تی  بۆ  بكات  دروس��ت  بۆ  هێزێكی  ئه‌كات  حسێن 
ڕۆژگارێك هه‌والگری عێراق ئه‌بینن كه‌ قاله‌ ته‌گه‌رانی ژێر به‌ژێر په‌یوه‌ندی به‌ مه‌لا 
بێ  و  ئه‌كوژن  پیاوه‌كه‌ی   300 له‌  زیاتر  و  هه‌ربۆیه‌ خۆی  هه‌یه‌،  ئێرانه‌وه‌  مسته‌فاو 

سه‌رۆ شوێنیان ئه‌كه‌ن. باوكم كه‌ دوو جار له‌ به‌غدا سه‌ردانی كردبوو ئه‌و هیوایه‌شی 
له‌ده‌ست چوو كه‌ قاله‌ ته‌گه‌رانی هه‌وڵی بۆ دابوو كه‌ بتوانێت لای حكومه‌تی عێراق 

ڕه‌گه‌زنامه‌ی عێراقی بۆ وه‌ربگرێت. 
ئێسته‌ 31 ساڵه‌ هه‌رێمی كوردستان حكومه‌تی هه‌یه‌ به‌لام نه‌یه‌وێ چاره‌سه‌رێك بۆ 
ئه‌م جۆره‌ هاولاتیانه‌ی ولاته‌كه‌ی خۆی بدۆزێته‌وه‌و هاوشێوه‌ی به‌غدا ڕه‌فتار ئه‌كات. 
ئه‌وه‌ی  له‌به‌ر  به‌لام  به‌عێراقی  نه‌  و  ئه‌زانم  ئێرانی  به‌  نه‌ خۆم  من  بارودۆخه‌دا  له‌م 
ده‌وڵه‌تم نیه‌ ناچارم داوای ڕه‌گه‌زنامه‌ له‌ ده‌وڵه‌تی عێراق بكه‌م كه‌ چیتر بشمده‌نێ ڕه‌تی 
ئه‌كه‌مه‌وه‌ كه‌ ده‌وڵه‌تێك من به‌ هاولاتی خۆی نه‌زانێت منیش ئه‌و ده‌وڵه‌ته‌ به‌ هی خۆم 
نازانم. هه‌رچۆنێك بێت ناسنامه‌ی ناخی من كوردیه‌. هاوكات حیزبه‌ ده‌سه‌لاتداره‌كانی 
هه‌رێم ڕه‌گه‌زنامه‌ی عێراقی داوه‌ به‌ ده‌یان هه‌زار كوردی سوریاو ئێران و له‌ كاتی 
چ  لێره‌دا  ئایا  ئه‌هێنن.  به‌كاریان  تر  مه‌به‌ستی  بۆ  و  ئه‌ده‌ن  پێ  ده‌نگیان  هه‌ڵبژاردندا 

واتایه‌ك بۆ بوونی نیشتیمانێك ئه‌مێنێته‌وه‌ بۆم؟

ڕەگەزنامە عێراقیەكەی هەرێمی كوردستان

ژیانی غوربه‌ت

مرۆڤه‌كانیدا  له‌گه‌ڵ  مامه‌ڵه‌  ت��ره‌وه‌و  كه‌لتورێكی  كۆمه‌لگه‌و  ناو  بده‌یته‌  باز  نیه‌  ئاسان 
بكه‌یت كه‌ بۆچونێكی تریان هه‌یه‌ بۆ ژیان و داب و نه‌ریت و سیسته‌م و كه‌لتورو جیاوازی 
شێوه‌ی ژیانیان كه‌ هه‌موو ئه‌وانه‌ نامۆن به‌ تۆ. هاتنه‌ ناو كۆمه‌لگه‌یه‌كی ئاوها بۆ مانه‌وه‌ 
بریارێكی قورسه‌و بوێریی خۆی ئه‌وێت به‌تایبه‌ت له‌ ولاتێكی دواكه‌وتوه‌وه‌ هاتبیت. ئه‌گه‌ر 
باخچه‌ی  چوبیته‌  و  بوبیت  له‌دایك  له‌وێ  یان  ولاته‌  ئه‌و  هاتبیته‌  منداڵیه‌وه‌  ته‌مه‌نێكی  له‌ 
ساوایان و قوتابخانه‌ وه‌ك منداڵی بێگانه‌یه‌ك، ئه‌وا ژیانت ئاسانتره‌و ئاشنا ئه‌بیت به‌ هه‌موو 
ئه‌و شتانه‌ی ئاماژه‌م پێدان. به‌لام ئه‌و مندالانه‌ هه‌ست و ئینتیمای نه‌ته‌وه‌ییان تێدا نامێنێت 
و ولاتی گه‌وره‌ بونیان به‌ هی خۆیان ئه‌زانن و زمانی دایكیش ته‌نیا بۆ قسه‌ كردنه‌. لێره‌دا 
زمان فێربوون له‌ ولاته‌ نوێكه‌ت كلیلی كردنه‌وه‌ی ده‌رگاكانه‌ بۆ ئه‌وه‌ش له‌ كۆمه‌لگه‌ نوێكه‌ت 
و سیسته‌م و لایه‌نی كه‌لتوری و سیاسی و كۆمه‌لایه‌تیشیان تێبگه‌یت. ژیان له‌ ناو گه‌لانی 
تردا به‌واتا ئاشنا بوون به‌ كه‌لتورو داب و نه‌ریت و باری كۆمه‌لایه‌تی ئه‌و گه‌لانه‌و به‌راورد 
كردنه‌ به‌وانه‌ی خۆت و ئه‌وانی دی. ئه‌وه‌ش كه‌ بارودۆخه‌كه‌ دیاری ئه‌كات ئه‌وه‌یه‌ تۆ وه‌ك 
چی له‌ناو ژیانی تاراوگه‌دا ئه‌ژیت؟ وه‌ك په‌ناهه‌نده‌و ئاواره‌، وه‌ك خوێندكار، كرێكار، یان 
كارمه‌ندی سلكێكی دیبلۆماسی یان بازرگان. ئه‌زمونه‌كان به‌ پێی ئه‌وانه‌ هاوشێوه‌ نابن؟ 

به‌تایبه‌ت ئه‌وانه‌ی له‌ ته‌مه‌نێكی گه‌وره‌یدا ئه‌ڕۆنه‌ تاراوگه‌ هه‌میشه‌ له‌ نێوان دوو كه‌لتورو 
دوو جیهاندا به‌ هه‌ڵواسراوی ئه‌مێننه‌وه‌و دوچاری شۆكێكی كه‌لتوری ئه‌بن، نه‌ ولاته‌ نوێكه‌یان 
له‌ نیشتیمانه‌كه‌ی یه‌كه‌میان دوور ئه‌كه‌ونه‌وه‌ زۆرتر  به‌ هی خۆیان ئه‌زانن و ئه‌وه‌نده‌ش 
نیشتیمانی  كه‌لتوریه‌كه‌ی  و  كۆمه‌لایه‌تی  گۆڕانكاریه‌  له‌گه‌ڵ  كه‌  تایبه‌ت  به‌  پێی  ئه‌بن  نامۆ 
یه‌كه‌مدا شان به‌شانی یه‌كتر نه‌ڕۆیشتبن. ئه‌و كاته‌ی جه‌سته‌و ڕۆح له‌ یه‌كتر جودا ئه‌بێته‌وه‌. 
من ئه‌وه‌م له‌ ئه‌زمونه‌كانی خۆمدا بینیوه‌. هه‌ندێكی تر هه‌موو ته‌مه‌نیان ته‌نیا به‌ جه‌سته‌ له‌ 
تاراوگه‌  له‌ ولاتی یه‌كه‌مدان. زۆرێك به‌ چاوه‌ڕوانیه‌كی زۆره‌وه‌ دێنه‌  تاراوگه‌ن و به‌رۆح 
و  ناڕه‌حه‌تی و خه‌مۆكی  تووشی  نیه‌  ئه‌ودا  ئاست چاوه‌ڕوانی  له‌  بارودۆخه‌كه‌  له‌كاتێكدا 
بێ هیوایی ئه‌بێت. هه‌یه‌ له‌ ڕووی ده‌رونیه‌وه‌ تێك ئه‌چێت و هه‌یه‌ كۆتایی به‌ ژیانی خۆی 
ئه‌هێنێت. بۆ هه‌ندێكیش ئه‌م ژیانی غوربه‌ته‌یان پێ باشتره‌ وه‌ك له‌و بارودۆخه‌ ناهه‌مواره‌ی 
لانی  پێشكه‌وتوه‌كانه‌،  و  ولاته‌ سۆشیال  له‌  مه‌به‌ستم  لێره‌دا  ده‌گوزه‌رێت.  ولاته‌كه‌یاندا  له‌ 
كه‌م ژیانت پارێزراوه‌و خزمه‌تگوزاری هه‌یه‌و بێ نان نیت و بیمه‌ی بێكاری و ته‌ندروستیت 
هه‌یه‌و ده‌وڵه‌تی قانونن. من بۆ خۆم نیشتمان به‌و جۆره‌ ئه‌بینم كه‌ مامه‌ڵه‌ كراووم تێیدا. 

ناسینی هاوسه‌ری یه‌كه‌مم

سه‌رنج  ئه‌ڵمانی  هه‌رزه‌كاری  كچێكی  بینیم  ژوره‌كه‌مه‌وه‌  په‌نجه‌ره‌ی  له‌  ڕۆژێكیان 
ڕاكێش له‌سه‌ر شۆسته‌ی ئه‌وبه‌ری شه‌قامه‌كه‌ دانیشتوه‌. منیش بۆی كشام و كه‌وتمه‌ 
قسه‌ كردن له‌گه‌ڵیدا. ناوی بێربل بوو، له‌و گه‌ڕه‌كه‌ كۆرسی درومان فێربوونی ئه‌كردو 
ته‌مه‌نی ئه‌و كاته‌ی هه‌ڤده‌ ساڵ بوو. ئه‌و ڕۆژه‌ بووه‌ سه‌ره‌تای پێكه‌وه‌ بونمان بۆ ماوه‌ی 
حه‌وت ساڵ و منداڵێكیشمان دروستكرد ناومان لێنا ڤیان كه‌ ئێسته‌ سێ منداڵی هه‌یه‌. 

بەندەو بێربل

هه‌رگیز چاكه‌و هاوكاریی دایكی بێربل له‌یاد ناكه‌م كه‌ له‌و كاته‌دا بۆمن به‌شێكى 
 2017/3 مانگی  له‌  به‌داخه‌وه‌  بوو،  هاوكارى ڕۆحى  و  ته‌نیایی  پڕكردنه‌وه‌ى  گرنگى 

كۆچی دوایی كرد له‌ شاری زیگن. 
من ئیدی بۆ ته‌واو كردنی خوێندنی دواناوه‌ندی چوومه‌ شاری بۆنی پایته‌خت و 
له‌گه‌ڵ بێربلدا له‌به‌ر چه‌ند هۆكارێك له‌یه‌كتر جودا بوینه‌وه‌. بێربل به‌ هۆی هه‌ندێك 
كێشه‌ی تایبه‌ته‌وه‌ ویستی كۆتایی به‌ ژیانی خۆی بهێنێت به‌ حه‌ب خواردن، هه‌رزه‌كارو 
خاوه‌ن ئه‌زمونی ژیانیش نه‌بوو. من مرۆڤێكی باش بووم له‌گه‌ڵیدا. شه‌وێكی زستان 
بوو، سه‌ری ساڵ بوو، به‌فرێكی زۆر باریبوو، تێلم بۆ ئوتومبیلی فریاكه‌وتن كردو 
گه‌شتنه‌  به‌سراوه‌وه‌  زنجیر  تایه‌ی  به‌  تا  پێچوو  خوله‌كی   45 به‌فره‌كه‌  زۆری  له‌به‌ر 

لامان. بێربل چه‌ندین ڕۆژ بێهۆش بوو، ڤیانیشی له‌ سكدا بوو. ڕۆژانێكی زۆر ناخۆش 
و سه‌خت و خه‌فه‌تاوی بوو بۆ من..        

له‌ شاری بۆن دوباره‌ چومه‌وه‌ ناو قۆناغێكی تری ژیانی ته‌نیایی، جیاواز له‌وانه‌ی 
لای  شار  ده‌ره‌وه‌ی  له‌  به‌كرێ  گرت  بچكۆله‌م  ژورێكی  زه‌مینێكدا  له‌ژێر  پێشووم. 
خێزانێكی ئه‌ڵمانی كۆنزه‌رڤاتیڤ، تا ئه‌و كاته‌ی لێره‌ دواناوه‌ندی شه‌وم ته‌واو كردو ئه‌و 
شاره‌م جێهێشت و چومه‌ قۆناغی خوێندنی زانكۆوه‌و له‌ به‌شی ناوخۆیی خوێندكاران 
ژورێكم پێدرا. له‌ ژیانی ئه‌ڵمانیامدا پانزه‌ جار ماڵم گۆڕیوه‌. ئه‌و ئێواره‌یه‌ی وه‌رگرتنی 
بڕوانامه‌ی دواناوه‌ندیم باشترین پانتۆڵم ڕه‌نگ ڕه‌شێك بوو كه‌ ناوگه‌ڵه‌كه‌ی ته‌قیبوو. 
كچێكی پۆلۆنی هاورێم بۆی دوریمه‌وه‌ به‌لام ته‌سك بوو. كه‌ له‌ قوتابخانه‌كه‌ سه‌ركه‌وتم 
به‌سه‌ر قادرمه‌كه‌دا بۆ وه‌رگرتنی بڕوانامه‌كه‌م به‌ هیواشی هه‌نگاوم ئه‌نا نه‌وه‌ك شوێنی 

دورینه‌كه‌ بكرێته‌وه‌. ئه‌و كات كه‌م ده‌رامه‌ت بووم.
ئه‌و هه‌موو هه‌ورازو نشێویه‌ى ژیانم له‌ كۆتاییه‌كه‌ى بوون به‌ باشترین خوێندنگه‌ى 
په‌روه‌رده‌و فێربوون و هه‌روه‌ها بوون به‌ گه‌وره‌ترین سه‌رمایه‌ى مه‌عنه‌وى كه‌ وه‌ك 
فێۆبوون  پ��ه‌روه‌رده‌و  له‌  جۆره‌  ئه‌م  گرت.  خۆیان  شوێنى  مێشكمدا  له‌  بیروباوه‌ڕێك 
به‌هۆى ئه‌زمونكردن له‌ژیان یه‌كێكه‌ له‌ ڕێگاكانى په‌روه‌رده‌و فێركردن له‌ ڕووى زانستى 
په‌روه‌رده‌وه‌ كه‌ له‌ زۆرێك زانكۆو خوێندنگاكان به‌كار ئه‌هێنرێت وه‌ك باشترین ڕێگاى 
پڕبێت  ژیانت  ئه‌زموونى  كاتێك  ئه‌كرێت  فێر  به‌كردار  فێربوون چونكه‌ مرۆڤ زۆرتر 
هه‌نگاوه‌كانى  هه‌موو  به‌ئامانجه‌كانت  گه‌یشتن  و  به‌ده‌ستهێنان  بۆ  نشێو  ه��ه‌ورازو  له‌ 
هه‌وڵدان ئه‌بن به‌ قۆناغه‌كانى په‌روه‌رده‌و فێربوون به‌شێوه‌یه‌ك كه‌ دواتر بیركردنه‌وه‌و 
قۆناغه‌كانى فێربوون و وه‌رگرتنى زانیارى له‌سه‌ر هه‌موو شتێك ئه‌بن به‌ بیروباوه‌ڕێك 
ده‌وڵه‌مه‌ندبوون  دواى  كردبێت  كرێكاریی  كه‌  بۆنمونه‌ كه‌سێك  قایمن.  وه‌كو شاخێكى 
كاتێك هه‌ژارێك یان كرێكارێك ئه‌بینێت وه‌ك خۆى له‌ ناخى هه‌ژارو كرێكاره‌كه‌ تێئه‌گات، 
درێژ  بۆ  هاوكارى  ده‌ستى  هه‌بێت  تواناتدا  له‌  ئه‌گه‌ر  كه‌  لێئه‌كات  وات  دواتر  ئه‌مه‌ش 
تێپه‌ڕیویت. هه‌ر ئه‌مه‌شه‌ واى  بكه‌یت چونكه‌ ڕۆژانێك تۆش به‌ناخۆشی و ناره‌حه‌تی 
كردووه‌ كه‌ ڕه‌هه‌نده‌ ویژدانى و مرۆڤایه‌تیه‌كه‌ له‌ ناختدا گه‌وره‌و به‌هێزو په‌روه‌رده‌ بكات 
كه‌ گرنگیه‌كى زۆر به‌ په‌یوه‌ندیه‌ كۆمه‌لایه‌تیه‌ مرۆڤ دۆستیه‌كان بده‌یت. به‌م شێوه‌یه‌ش 
جوانترو زۆرتر چێژ له‌ ژیان ئه‌بینێت. ئه‌گه‌ریش ڕۆژانێك بویته‌وه‌ به‌ هه‌ژارو كرێكارێك 

به‌ئاسانى ناڕوخێیت و وره‌ به‌رناده‌یت ئه‌مه‌یه‌ ئه‌زموون و ژیان له‌ ژیانى مرۆڤدا.

پێنه‌دانی په‌ناهه‌نده‌یی و ڕه‌گه‌زنامه‌ی ئه‌ڵمانی به‌ من

له‌ ئه‌ڵمانیا په‌ناهه‌نده‌ییان پێ نه‌ئه‌دام و ئه‌یانووت ڕاسته‌ له‌ عێراق ژیاویت و كێشه‌ت 
هه‌بوه‌ له‌گه‌ڵ ده‌سه‌لاته‌ سیاسیه‌كه‌دا به‌لام تۆ وه‌ك خاوه‌ن ناسنامه‌ی ئێرانی ئه‌توانیت 
بچیته‌ ئێرانی ده‌وڵه‌تی شا بژیت چونكه‌ له‌وێ كێشه‌ت نیه‌. پێشتر ڕێگا نیشانده‌رێكم 
نه‌بوو كه‌ خۆم ته‌نیا وه‌ك كوردی عێراق بناسێنم نه‌وه‌ك ئێرانی بۆ ئه‌وه‌ی توشی ڕه‌ت 
كردنه‌وه‌ی په‌ناهه‌نده‌ییه‌كه‌م نه‌بم به‌لام كێشه‌یه‌كی تر ئه‌وه‌ بوو من ناسنامه‌ی عێراقیم 
نه‌بوو تا عێراقی بوونی خۆم بسه‌لمێنم. به‌م هۆیه‌وه‌ داواكاریی په‌ناهه‌نده‌ییه‌كه‌م ڕه‌ت 
كرایه‌وه‌. دوای ڕوخانی شای ئێران و هاتنه‌ سه‌ركایه‌ی نیزامی ئیسلامی و شه‌ڕی 
كوردو نیزام له‌ ئێران مافی په‌ناهه‌نده‌ییان پێدام. ئه‌گه‌ر له‌ ماوه‌ی یه‌ك مانگدا لایه‌نی 
دووه‌م تانه‌ی له‌سه‌ر ئه‌و بڕیاره‌ نه‌بوو كه‌ مافی مانه‌وه‌یان پێ به‌خشیم ئه‌وا بڕیاری 
یه‌كه‌م ئه‌بێته‌ بریارێكی یاسایی. من دوای دوو هه‌فته‌ ڕه‌ت كرامه‌وه‌ به‌ به‌لگه‌ی ئه‌وه‌ی 
له‌ نێوان كوردو ڕژێمی ئیسلامی ئێراندا گفتوگۆ هه‌یه‌ بۆ چاره‌سه‌ر كردنی كێشه‌ی 
كورد له‌ ئێران. لێره‌دا بۆ جاری دوه‌م داواكاری په‌ناهه‌نده‌ییه‌كه‌م ڕه‌ت كرایه‌وه‌. هاوڕێ 
ئه‌ڵمانه‌كانم له‌ رێكخراوی ئه‌منستی ئینته‌رناشنال كه‌ خۆشم ئه‌ندام و چالاكوانی بووم 
به‌رده‌وام هه‌وڵیان بۆ ئه‌دام و پارێزه‌رێكیشیان بۆ گرتم. دوای ده‌ستپێكردنه‌وه‌ی شه‌ڕ 
به‌واتا  پێدام.  په‌نابه‌رییان  مافی  تر  مانگی  نۆ  دوای  ئه‌مجاره‌و  ئێران  له‌ كوردستانی 
دوای دوو جار ره‌ت كردنه‌وه‌و دوای چوار ساڵ مافی په‌ناهه‌نده‌ییه‌كه‌یان پێدام. ئه‌و 

ماوه‌یه‌ له‌ زۆرێك له‌ مافه‌ یاساییه‌كان بێبه‌ری بووم. 
ئێسته‌ خاوه‌نی ڕه‌گه‌زنامه‌ی ئه‌ڵمانی و عێراقیه‌كه‌ی هه‌رێمی كوردستان و ئێرانیشم. 
ئێرانیش باس له‌ بڕیارێك ئه‌كات، ئه‌وانه‌ی دوو ڕه‌گه‌زنامه‌ی ده‌وڵه‌تێكیان هه‌یه‌و به‌ 
ڕه‌چه‌ڵه‌ك ئێرانین ڕه‌گه‌زنامه‌ ئێرانیه‌كه‌ی لێ ئه‌سێننه‌وه‌ كه‌ من له‌ گه‌شتی 1976 وه‌ 
بۆ ئه‌ڵمانیا ئیدی پێویستیم پێی نه‌بووه‌، به‌لام سوودێكی ڕه‌گه‌زنامه‌ ئێرانیه‌كه‌مان له‌ 

عێراق ئه‌وه‌ بوو كه‌ به‌و هۆیه‌وه‌ نه‌ئه‌كراین به‌ سه‌ربازی عێراقی. 
ڕه‌گه‌زنامه‌ی ئه‌ڵمانیم دوای هه‌ڤده‌ ساڵ پێدراو پێشتر ڕه‌ت ئه‌كرایه‌وه‌ به‌ به‌ڵگه‌ی 
ئه‌وه‌ی له‌ یه‌كه‌مین جه‌نگی جیهانیدا له‌ نێوان هه‌ردوو قه‌یسه‌ری ئه‌و كاته‌ی ئه‌ڵمانیاو 
هاولاتی  به‌  داوای  ده‌وڵه‌ته‌  دوو  ئه‌و  هاولاتیه‌كی  هه‌ر  كه‌  هه‌بوه‌  رێكه‌وتنێك  ئێران 

بوون بكات ده‌بێت ده‌وڵه‌ته‌كه‌ی تر ئیسقاتی جنسیه‌ی بۆ بكات. سه‌ره‌ڕای هه‌وڵه‌كانم 
ده‌ركرد  بڕیارێكی  ئه‌ڵمانیا  هات  بۆم. ڕۆژگارێك  نه‌ئه‌كرد  ئه‌وه‌یان  ئێرانیه‌كان  به‌لام 
ئه‌و ئێرانیانه‌ی ده‌مێكه‌ له‌ ئه‌ڵمانیان ڕه‌گه‌زنامه‌ی ئه‌ڵمانییان پێبدرێ. ئه‌و بریاره‌ش بۆ 
هه‌میشه‌ نه‌بوو. بۆ یه‌كه‌مجار دوای وه‌رگرتنی ڕه‌گه‌زنامه‌ی ئه‌ڵمانی مافی هه‌ڵبژاردنی 

سیاسیم پێدرا. 

دوسلدۆرف و گه‌ڕه‌كه‌كه‌مان

هه‌رێمێكی  پایته‌ختی  دروستكراوه‌و   1288/8/14 له‌  )گوندی دوسل(  دوسلدۆرف 
تێیدا %14  بێگانه‌  رێژه‌ی سه‌دی  كه‌  فالن  ڤێست  نۆردڕاین  ناوی  به‌  ملیۆنیه‌  هه‌ژده‌ 
یه‌و دانیشتوانی شاره‌كه‌ش شه‌ش سه‌دو بیست هه‌زار كه‌سه‌. ئێسته‌ ماوه‌ی چاره‌كه‌ 
سه‌ده‌یه‌كه‌ له‌ یه‌كێك له‌ گه‌ڕه‌كه‌كانی ئه‌م شاره‌ ئه‌ژین. له‌ سه‌نته‌ری گه‌ڕه‌كه‌كه‌مان سێ 
ئیۆبل و ڕۆژانه‌ ئه‌چمه‌ ئه‌وێ  به‌ناوی  یه‌كێكیانم  لێیه‌ كه‌ من موشته‌ری  قاوه‌خانه‌ی 

هه‌ندێك جاریش نانی به‌یانیان له‌وێش ئه‌خۆم.

له‌و قاوه‌خانه‌یه‌ زۆرتر كه‌سه‌ به‌ ته‌مه‌نه‌كان دائه‌نیشن و هه‌ندێكیان خانه‌نشینن. له‌ 
ماوه‌ی ئه‌و چه‌ند سالانه‌دا زۆرێكم لێ ناسیون و جاروبار پێكه‌وه‌ دائه‌نیشین و بیروڕا 
ئه‌گۆڕینه‌وه‌و باسی ژیان و به‌سه‌رهاتی ژیانی خۆیان پێ ئه‌گێڕمه‌وه‌. لێره‌و له‌وێش 
ئه‌بیستم بۆ هه‌میشه‌ ماڵئاواییش ئه‌كه‌ن و هه‌ندێكیان بێ كه‌سن و توانای دابینكردنی 
ترسی  ئه‌بینم  پیران.  ماڵی  ئه‌چنه‌  و  خۆیان  خزمه‌تی  له‌  نه‌ماوه‌  ڕۆژان��ه‌ی��ان  ژیانی 
ته‌نیایی و مردنیان پێوه‌ دیاره‌. ئه‌وانه‌ی زۆربه‌ی ته‌مه‌نیان له‌م گه‌ڕه‌كه‌ به‌سه‌ر بردوه‌ 
وێنه‌ی  بووه‌و  گه‌ڕه‌كه‌كه‌مان چۆن  پێشتر  یان شه‌ست ساڵ  په‌نجا  پێش  ده‌گێڕنه‌وه‌ 
سه‌رده‌می هه‌رزه‌كاریه‌كانی خۆشیانم نیشان ئه‌ده‌ن. هه‌ندیك له‌ به‌سالا چوه‌كان پێم 

ئه‌ڵێن بێزار بووین له‌ ژیان و حه‌ز ئه‌كه‌ین ماڵ ئاوایی بكه‌ین. 

دوور نیه‌ ژیانی من له‌م شاره‌و له‌م گه‌ڕه‌كه‌ كۆتایی بێت و ئه‌مه‌وێ بچمه‌ لای 
به‌  نیه‌.  قورئان خوێن  به‌ مزگه‌وت و مه‌لاو  پێویستیم  له‌ هه‌مان گۆڕستان.  براكانم 

هاورێكانم ڕاگه‌یاندوه‌ به‌ موزیكه‌وه‌ به‌رێم بكه‌ن و گۆرانی ژیانم بۆ بلێن.   
ماریان وه‌ك له‌ وێنه‌كه‌دا ئه‌بینرێ و ڕۆژانه‌ چاوم پێی ئه‌كه‌وێت باسی ژیانی خۆی 
بۆ كردم. به‌ ڕه‌گه‌ز خه‌ڵكی كرواتیایه‌و له‌ ته‌مه‌نی هه‌ژده‌ ساڵی هاتۆته‌ ئه‌ڵمانیا. باوكی 
له‌ دوه‌مین جه‌نگی جیهانیدا له‌ كرواتیا ئه‌كوژرێ كاتێك ئه‌م ته‌مه‌نی سێ سالان بووه‌. 
ته‌مه‌نی حه‌ڤده‌ ساڵیدا  له‌  ئه‌یگرێته‌ خۆی.  ماوه‌یه‌ك  بۆ  مامی  و  نامێنێت  دیار  دایكی 
ولاته‌كه‌ی خۆی جێئه‌هێلێت و به‌ قاچاغ ئه‌ڕواته‌ نه‌مساو له‌وێ كاری ئاسنگه‌ریی پێ 
ئه‌كه‌ن. دواتر ئه‌ڕواته‌ ئه‌ڵمانیاو هه‌ر له‌ هه‌مان ئه‌و شوێنه‌ی من ئه‌ویش وه‌ك په‌نابه‌ر 
خۆی ته‌سلیم ئه‌كات. ئه‌وه‌ له‌ ساڵی 1961 بووه‌. له‌ ساڵی 1966 خێزان پێك ئه‌هێنێت 
به‌لام منداڵیان نابێت. خێزانه‌كه‌ی له‌ ته‌مه‌نی 54 ساڵیدا به‌ نه‌خۆشی شێرپه‌نجه‌ كۆچی 
دوایی ئه‌كات. دوو خوشكی دیار نامێنن له‌ كرواتیا، ماریان به‌ رێگای خاچی سوری 
ساڵی  له‌  چیتر  ئه‌بێت.  ئه‌نجام  بێ  به‌لام  دۆزینه‌وه‌یان  بۆ  ئه‌دات  هه‌وڵ  نێوده‌وڵه‌تی 
هاتنیه‌وه‌ بۆ ئه‌ڵمانیا نه‌گه‌ڕایه‌وه‌ كرواتیاو هیچ په‌یوه‌ندیه‌كی كۆمه‌لایه‌تی و ڕۆحیشی 
پێوه‌ی نه‌ماوه‌. ئێسته‌ به‌ دوو گۆچان ئه‌ڕوات و ته‌نیا ئه‌ژی به‌لام له‌ گاڵته‌و و قسه‌ 
خۆشه‌كانی خۆی نه‌كه‌وتوه‌. هه‌موو یه‌كێكیش له‌م مرۆڤانه‌ چیرۆكی ژیانی خۆی هه‌یه‌.

ماريان و بەندە

ده‌رئه‌كه‌وێ.  قه‌ره‌باڵغتر  ئێزدیه‌كانه‌وه‌  كۆچی  شه‌پۆلی  به‌هۆى  گه‌ڕه‌كه‌كه‌مان 
بۆ  زۆری��ان  به‌شێكی  ك��ردن  كۆمه‌ڵكوژی  داع��ش  ڕاده‌ستكراوه‌و  شه‌نگال  له‌وه‌ته‌ى 
ئه‌ڵمانیا  به‌ر  شێر  پشكى  كرد،  تاراوگه‌  له‌  ڕووی��ان  ئ��ارام  په‌ناگه‌یه‌كى  دۆزینه‌وه‌ى 
تێكه‌لاویم  هۆی  به‌  لێیه‌.  زۆری  ژماره‌یه‌كى  منیش  گه‌ڕه‌كه‌كه‌ى  ش��ارو  كه‌وتووه‌و 
له‌گه‌ڵ ئێزیدیه‌كان هه‌ندێك نه‌ریت و دابم تێیاندا به‌دیكرد، ئه‌وه‌ ڕه‌نگه‌ به‌شێك بێت 
به‌و  ئایین  بنه‌ڕه‌تى  له‌سه‌ر  ئێزدی  كۆمه‌ڵگه‌ى  كه‌  كۆمه‌ڵایه‌تییه‌ى  دابه‌شبوونه‌  له‌و 
دابه‌شكاریه‌ گه‌یشتبن. بینیم كه‌ سێ سیسته‌م له‌ نێویاندا هه‌یه‌ )شێخ و پیر و مورید(. 
پڕۆسه‌ى هاوسه‌رگیری كردنیان به‌شێوه‌یه‌ك ئاڵۆزه‌ و ناچونیه‌كه‌ كه‌ له‌سه‌ر بنه‌ماى 
بنه‌مای  به‌كۆمه‌ڵێك  چینێك  و  ئاست  هه‌ر  وه‌ستاوه‌و  كۆمه‌ڵایه‌تیه‌  دابه‌شبوونه‌  ئه‌و 

ئایینى و كۆمه‌ڵایه‌تى ده‌توانن سروته‌كانى هاوسه‌رگیریی جێبه‌جێ بكه‌ن.
هاوسه‌رگیری كردنیان ته‌نیا ئه‌بێت له‌نێو هه‌مان ئه‌و توێژو به‌شه‌ بێت، كوڕان و 
كچانی چینی مورید ته‌نیا بۆیان هه‌یه‌ هاوسه‌رگیری له‌نێو خۆیاندا بكه‌ن. بۆ دوو چینه‌كه‌ی 
كه‌ش هاوشێوه‌یه‌. ته‌نانه‌ت جیاوازی هاوسه‌رگیری له‌ ناو خودی شێخه‌كانیشدا هه‌یه‌ 
به‌هۆی بوونی گروپی جیاواز له‌ نێویاندا. هه‌روه‌ها هاوسه‌رگیری له‌گه‌ڵ موسوڵماندا 
ناكرێت. ئه‌مه‌ش بێكێشه‌ نه‌بووه‌ له‌ نێوانیاندا. توێژه‌ زۆرینه‌كه‌ش له‌ موریده‌كانن. توێژی 
له‌ لایه‌ن هیندۆسه‌كانه‌وه‌  له‌ هندستان  توێژانه‌دا. هه‌روه‌ك  ئه‌و  له‌ناو  بالاترینه‌  ئه‌میر 
سه‌دان ساڵه‌ چوار جۆر له‌م سیسته‌مه‌ بوونی هه‌یه‌و هه‌موو ژیانیان پایه‌ندن پێوه‌ی كه‌ 

به‌ پێی ده‌ستوری 1950 رێگا پێدراو نیه‌ به‌لام هێشتا پراكتیزه‌ ده‌كرێت. 
له‌و گه‌ڕه‌كه‌ی ئێمه‌ش وه‌ك زۆربه‌ی ئه‌‌وانیتر چالاكی سیاسی و كه‌لتوری و كاری 
هونه‌ریی و دینی و مه‌ده‌نی تێدا ئه‌نجام ئه‌درێت. چه‌په‌كان، ڕاستڕه‌وه‌ ناسیۆنالیسته‌كان، 
و  دائه‌نێن  مێز  دینیه‌كان  لایه‌نه‌  و  مه‌ده‌نیه‌كان  رێكخراوه‌  دیموكراته‌كان،  سۆسیال 
ئه‌چێت،  به‌رێوه‌  مه‌ده‌نیانه‌  هه‌مووشی  ئه‌كه‌نه‌وه‌و  بلاو  نوسین  و  ئه‌نوێنن  چالاكی 

كه‌لتوری سیاسی مێژووی خۆی تێدا هه‌یه‌.  
گه‌ڕه‌كه‌كه‌ی ئێمه‌ دابه‌ش بووه‌ به‌سه‌ر چوار به‌شدا، باكور، باشور، ڕۆژهه‌لات و 
ڕۆژئاوا. ئێمه‌ له‌ به‌شی ڕۆژهه‌لاتی گه‌ڕه‌كه‌كه‌ ئه‌ژین و كۆشكێكی كۆنی سه‌رده‌می 
یه‌كێك له‌ ئه‌میره‌كان له‌ پشت ماڵه‌كه‌مانه‌و دوای كۆتایی فه‌رمانڕه‌وایی ئه‌میره‌كان وه‌ك 
كۆشكه‌كانی تر كراوه‌یه‌ بۆ هاولاتیان. گه‌ڕه‌كه‌كه‌ش هه‌ر به‌ناوی كۆشكه‌كه‌وه‌ ناونراوه‌، 
دانیشتوانه‌كه‌شی  دوجایه‌و  كیلۆمه‌تر   3,27 گه‌ڕه‌كه‌كه‌مان  ڕوبه‌ری  گارات.  كۆشكی 

19.050 كه‌سه‌. 

كۆشكی گارات پشت ماڵەكەی ئێمە

له‌ چه‌قی گه‌ڕه‌كه‌كه‌ جگه‌ له‌ دوكان و بازاڕ بۆ سه‌رجه‌م پێداویستیه‌كان، پۆسته‌و بانق 
و مه‌ركه‌زی پۆلیس و خه‌سته‌خانه‌و ئوتومبیلی فریاكه‌وتن و ئاگر كوژێنه‌وه‌و دائیره‌ی 
بیمه‌ی ته‌ندروستی هه‌یه‌. دائیره‌یه‌كیش هه‌یه‌ به‌ ناوی نوسینگه‌ی هاولاتی كه‌ كاروباری 
خه‌ڵكی گه‌ڕه‌كه‌كه‌ ڕایی ئه‌كات. وه‌رگرتن و تازه‌ كردنه‌وه‌ی ناسنامه‌و پاسپۆرت و هه‌ر 
له‌ناو نوسینگه‌كه‌شدا ئامێری وێنه‌ گرتنی تێدایه‌، ته‌صدیق كردنی بڕوانامه‌و دیۆكیومێنت، 
په‌نجه‌مۆر، خۆ تۆمار كردن له‌ گه‌ڕه‌ك و ده‌رچوون له‌ گه‌ڕه‌ك و شاره‌كه‌و زانیاری 
وه‌رگرتن و ... چیتر پێویست ناكات بۆ هه‌موو كاروبارێك بڕۆیته‌ ناو شارو شوێنی 
تر. باخچه‌ی مندالان و قوتابخانه‌و شوێنی زمان فێر بوون بۆ بێگانه‌. هه‌روه‌ها شوێنێك 

هونه‌رو شوێنی  و  گه‌ڕه‌ك  سینه‌مای  خوێندنه‌وه‌و  بۆ  دانیشتن  كتێبخانه‌و شوێنی  كه‌ 
لێره‌ش شوێنێك هه‌یه‌ كه‌  تێدا كۆبۆته‌وه‌. هه‌روه‌ك گه‌ڕه‌كه‌كانی تر  تاد.  كه‌لتوریی و. 
ڕۆژانی هه‌ینی بێبه‌رامبه‌ر خوارده‌مه‌نی ئه‌دات به‌ تاك و خێزانه‌ كه‌مده‌رامه‌ته‌كان وه‌ك 

نان و میوه‌و سه‌زه‌و په‌نیرو هێلكه‌و... هه‌موو گه‌ڕه‌كێك سه‌نته‌رێكه‌ بۆخۆی. 
سیسته‌می  و  رێكخستن  شێوازی  ئه‌و  بكه‌م  باسی  مه‌به‌ستیشمه‌  لێره‌دا  ئ��ه‌وه‌ی 
لامه‌ركه‌زیه‌یه‌ كه‌ ژیانی به‌رێوه‌بردنی هاولاتیان و كۆمه‌لگه‌ی ئاسان و رێك خستوه‌و 
دێنه‌  خۆمان  لای  ده‌سه‌لاتداره‌كانی  لایه‌نه‌  وه‌ف��دو  و  كه‌س  و  به‌رپرس  پێشخستوه‌. 
ئه‌وروپاو ئه‌و شتانه‌ به‌ چاوی خۆیان ئه‌بینن كه‌چی بۆ كۆمه‌لگه‌كه‌ی خۆیان به‌ ڕه‌وای 
نابینن. كه‌ ئه‌ڕۆنه‌وه‌ ولات خزمه‌تگوزاری و شته‌ باشه‌كانیان ته‌نیا بۆ خودی خۆیان 
ئه‌وێت و چاویان ته‌نیا له‌ ناو ماڵ و ئوتومبیل و سامانه‌ ناشه‌رعیه‌كانی خۆیاندا كراوه‌یه‌و 

له‌ شارستانیه‌ت و ڕۆشنبیریه‌ت تێناگه‌ن. 
سه‌باره‌ت به‌ ڕوباری ڕاین ئه‌بێت بوترێ ته‌واوی ڕوباره‌كان له‌ باكوره‌وه‌ هه‌ڵده‌قوڵێن 
باكور  به‌ره‌و  و  دێن  باشوره‌وه‌  له‌  نه‌بێت  ڕوبار  ته‌نیا سێ  ئ��ه‌ڕۆن.  باشور  به‌ره‌و  و 
ئه‌ڕۆن، ئه‌وانه‌ش ڕوباری ڕاین و نیله‌. ڕاین له‌ سویسراوه‌ دێت و به‌ ئه‌ڵمانیاشدا ئه‌ڕوات 
ناو  دێته‌  له‌ چیكه‌وه‌  كه‌  ئێلبه‌  ڕوب��اری  هه‌روه‌ها  منیشدا،  به‌ شاره‌كه‌ی  نێویاندا  له‌  و 
ئه‌ڵمانیاو به‌ ناو شاری ماگده‌بورگ و دریسدن و هامبورگ ده‌ڕوات و دواتر ئه‌رژێته‌ 

ده‌ریای باكوره‌وه‌.

شاری دوسلدۆرف و ڕوباری ڕاین

بڵێم  ئه‌بێت  بكه‌  بۆ  ئه‌ڵمانم  ن��ه‌ت��ه‌وه‌ی  پێناسه‌ی  بكرێت  لێ  پرسیارم  ئه‌گه‌ر 
كارێكی ئاسان نیه‌. زیاتر له‌ نیوه‌ی ته‌مه‌نم له‌و ولاته‌ بردۆته‌ سه‌رو خوێندنم تێیدا 
سیاسی  و  كه‌لتوری  و  كۆمه‌لایه‌تی  باری  له‌  توانیبێتم  ئه‌وه‌نده‌ی  ك��ردوه‌و  ته‌واو 
و مێژویان كۆڵیومه‌ته‌وه‌، به‌لام ئه‌م ولاته‌و ڕۆحی مرۆڤه‌كانی وه‌ك )متاهه‌( وایه‌ 
چوونه‌  رێگای  ئه‌زانیت  وا  دوب��اره‌  هه‌میشه‌و  و  ئه‌ڕۆیت  رێگاكانیدا  ن��او  به‌  كه‌ 
چویت.  هه‌ڵه‌دا  به‌  كه‌  ئه‌بینیت  دوب��اره‌  هه‌میشه‌و  ب��ه‌لام  دۆزی��وه‌ت��ه‌وه‌،  ده‌ره‌وه‌ت 
به‌رچاو ووشكه‌،  ڕاده‌یه‌كی  تا  كۆمه‌لگایه‌دا  ئه‌م  ناو  له‌  كۆمه‌لایه‌تیه‌كان  په‌یوه‌ندیه‌ 
به‌لام نه‌ته‌وه‌كانی هه‌موو ولاته‌كانی ڕۆژئاوا وه‌ك یه‌ك نین. ژیان بۆنمونه‌ له‌ناو 
گه‌لی یۆنانی، ئیتالی یان ئه‌مریكی كۆمه‌لایه‌تی تره‌ وه‌ك له‌ ناو ئه‌ڵمان و ولاتانی 

سكه‌نده‌ناڤیدا. 
جیهانیدا  جه‌نگی  دوه‌مین  به‌سه‌ر  ساڵ   31 ئه‌ڵمانیا  ڕۆیشتمه‌  من  ساڵه‌ی  ئه‌و 
نازیه‌  له‌  داموده‌زگاكان  دائیره‌و  كارمه‌ندانی  له‌  هه‌ندێك  هێشتا  هه‌ر  تێپه‌ریبوو. 
كۆنه‌كان بوون، له‌ جۆری مامه‌ڵه‌ كردنیاندا له‌گه‌ڵ بێگانه‌ش هه‌ستت به‌وه‌ ئه‌كرد. 
هه‌میشه‌ ئه‌و پرسیاره‌ ئه‌كه‌م چۆن ڕژێمێك وه‌ك ئه‌وه‌ی هیتله‌ر بتوانێت زۆرینه‌ی 
و  فاشیزم  بۆ  ده‌ن��گ  و  بن  فه‌رمانه‌كانی  گوێرایه‌ڵی  و  فاشی  بكاته‌  نه‌ته‌وه‌یه‌ك 
هێزه‌  سایه‌ی  له‌ژێر  و  خۆیان  ئه‌ڵمانه‌كان  كۆششی  به‌  هه‌ر  ب��ه‌لام  ب��ده‌ن.  جه‌نگ 
خێرا  شێوه‌یه‌كی  به‌  جه‌نگه‌كه‌  دوای  ئه‌ڵمانیا  ڕۆژئاوای  به‌تایبه‌ت  هاوپه‌یمانه‌كاندا 
بگه‌رێوه‌  دوای سالانێك  ئه‌هێڵیت  جێی  هه‌ر شارێك  پێشكه‌وت.  نرایه‌وه‌و  بونیات 
بۆی به‌شێكی ناناسیته‌وه‌. به‌رده‌وام كار له‌سه‌ر به‌ مۆدێرن كردن و پێشكه‌وتنی 

ولاته‌كه‌ ئه‌كرێت. 
ئه‌ڵمانیا ئه‌مڕۆكه‌ وه‌ك زۆربه‌ی ولاته‌كانی تری ڕۆژئاوای ئه‌وروپا بۆته‌ ولات 
دوكان  چێشتخانه‌و  شوێنێك  گشت  له‌  ئه‌تنی.  فره‌  كه‌لتورو  فره‌  كۆمه‌لگه‌یه‌كی  و 
ئیتالی و چینی و هندی  و قاوه‌خانه‌ی یۆنانی و ئیسپانی و توركی و كوردی و 
ئه‌بینیت و كه‌لتوری زۆرێك له‌م خواردنانه‌ گواستراونه‌ته‌وه‌ ناو چێشتخانه‌ی ماڵه‌ 
ده‌ره‌وه‌ش  كه‌لتورو موزیكی  له‌  كرانه‌وه‌دا زۆرێك  له‌ سه‌رده‌می  و  ئه‌ڵمانه‌كانیش 
ئاسانیی هاتوچۆو جیهانگیریه‌وه‌  ته‌كنه‌لۆژیاو  به‌هۆی پێشكه‌وتنی  ناوه‌وه‌.  هاتۆته‌ 

دونیا بچوك بۆته‌وه‌. به‌هۆی ئه‌وه‌ی ژیانی مرۆڤه‌كان به‌ یاسا رێكخراوه‌و خاوه‌ن 
سیسته‌می كۆمه‌لایه‌تیه‌و بیمه‌ی بێكاری و ته‌ندروستی دابین كراوه‌ هه‌ربۆیه‌ پێویستی 
تاكگه‌رایه‌  كۆمه‌لگه‌ی  كه‌مه‌و سیسته‌مه‌كه‌ش سیسته‌می  یه‌كتر زۆر  به‌  مرۆڤه‌كان 
وه‌ك یه‌كێك له‌ خه‌سڵه‌ته‌كانی كۆمه‌لگه‌ی مه‌ده‌نی. پێچه‌وانه‌ی نه‌وه‌ كۆنه‌كه‌ خێزانی 
نه‌وه‌ نوێكه‌ لای ئه‌ڵمانه‌كان بچوكه‌. هه‌تا سالانی هه‌فتاكانیش هه‌ر ژنێك بیویستایه‌ 

كار بكات ده‌بوو ڕه‌زامه‌ندی هاوسه‌ره‌كه‌ی هه‌بێت.
به‌لام  هه‌یه‌  رێژه‌یه‌ك  به‌  هه‌ژاریی  ده‌وڵه‌مه‌ندیشه‌وه‌  ئه‌ڵمانیای  به‌  ڕۆژئ��اوا  له‌ 
وه‌ك ده‌وڵه‌تی سۆشیال له‌م هه‌ژاری و بێده‌رامه‌تیه‌ی كه‌م كردۆته‌وه‌، ئه‌و كاره‌شی 
ئه‌یكه‌یت ئه‌گه‌ر بازرگانێكی سه‌ركه‌وتو نه‌بیت ته‌نیا به‌شی ژیانت ئه‌كات یان شتێكی 
كه‌می لێ پاشه‌كه‌وت ئه‌كرێت ئیدی به‌ پێی پیشه‌كه‌ت به‌لام به‌ سه‌دان ملیار دۆلارو 
ئیرۆ له‌ ده‌ستی ژماره‌یه‌كی كه‌می سه‌رمایه‌داراندا كۆبۆته‌وه‌. نمونه‌ی سیسته‌مێكی 

سه‌رمایه‌داریی چینایه‌تی. 
به‌  به‌رامبه‌ر  هه‌یه‌  شۆڕش  به‌  پێویستییان  ولاتانه‌ش  ئه‌م  خه‌لكی  ڕۆژگارێك 
و  خانه‌نشینی  نزمی  ڕاده‌ی  موچه‌و  پاره‌ی  كه‌میی  كرێكارو  به‌تایبه‌ت  ناعه‌داله‌تی 
جیاوازی چینایه‌تی. بۆنمونه‌ له‌ بیمه‌ی ته‌ندروستی دوو جۆر سیسته‌م هه‌یه‌. ئه‌وه‌ی 
پاره‌دار بێت ئه‌توانێت بیمه‌یه‌كی باشترو گرانتر به‌ده‌ست بهێنێت كه‌ لای دوكتۆرو 

خه‌سته‌خانه‌ مامه‌ڵه‌یه‌كی تایبه‌تتر ئه‌كرێت. نمونه‌ی سیسته‌مێكی چینایه‌تی.
ده‌وڵه‌مه‌ند تێیدا ده‌وڵه‌مه‌ندتر ئه‌بێت و هه‌ژاریش هه‌ژارترو توێژی ناوه‌ڕاست له‌ 
قه‌یراندایه‌، له‌گه‌ڵ ئه‌وه‌شدا گوزه‌رانی خه‌لكیی له‌م ولاته‌و هاوشێوه‌كانی له‌ ده‌یان 
له‌ ده‌وڵه‌تانی تر باشتره‌و ئاسایشی پارێزراوتره‌و ده‌وڵه‌تی سۆشیالن، ئه‌وه‌ی ئه‌م 

گه‌لانه‌ به‌ خه‌باتی خۆیان به‌ ده‌ستیان هێناوه‌. 
ئه‌ڵمان گه‌لێكه‌ حه‌زی گه‌شت كردنیان هه‌یه‌و په‌یڕه‌وكه‌ری توندی یاسان. گه‌لێكی 
ئیشكه‌رو به‌ دسپلین و زیره‌كه‌و خاوه‌ن كه‌لتوره‌، ئه‌خوێننه‌وه‌و گه‌لێكی لێهاتوه‌ له‌ 
كات دانان و ئۆرگانیزه‌ كردنداو ئاماده‌ی خۆ به‌خت كردنن له‌ پێناوی ولاته‌كه‌یاندا. 
ده‌گاته‌  پۆلیس زوو  باشن.  به‌ زه‌قی و چاودێرێكی  نه‌ك  ئه‌كه‌ن  به‌لاچاو سه‌یرت 
هێمن  ناوبژیوانیكه‌رو  ڕۆڵی  و  ئه‌كه‌ن  پیشه‌كه‌یان  پیاده‌ی  باش  و  ڕوداو  شوێنی 

كردنه‌وه‌ی بارودۆخه‌كه‌ش ئه‌بینن.
كه‌  هێناوه‌  ژیانی خۆی  به‌  كۆتایی  مرۆڤ   206 ئه‌ڵمانیا 9  له‌  له‌ ساڵی 2020 

ده‌كاته‌ 25 مرۆڤ له‌ ڕۆژێكدا ئه‌وه‌ش بۆ دانیشتوانێكی 83 ملیۆنی و له‌ سه‌دا 75 
ی له‌ پیاوان بوون. ژماره‌ی خۆكوشتن له‌م ولاته‌ بۆ سالانی تر زیاتر بووه‌ نه‌ك 
بوون.  هه‌شتاكاندا  ناوه‌ڕاستی  ته‌مه‌نی  له‌  ئه‌ناسی  ئه‌ڵمانم  پیاوێكی  و  كه‌متر. ژن 
ژنه‌كه‌ دوچاری نه‌خۆشی شێرپه‌نجه‌ ببوو، پیاوه‌كه‌ كه‌ پارێزه‌ر بوو گرفتاری سه‌ر 
جێگا ببوو. هه‌ردوكیان به‌ بریاری خۆیان و له‌ یه‌ك كاتدا كۆتاییان به‌ ژیانی خۆیان 

هێنا.  
خۆكوشتنانه‌  ئ��ه‌م  س��ه‌ره‌ك��ی  ه��ۆك��اری  ب��ه‌لام  كۆمه‌لایه‌تی  ه��ۆك��اری  ل��ه‌  جگه‌ 
ئه‌گه‌رێته‌وه‌ بۆ خراپی باری ده‌رونی به‌تایبه‌ت نه‌خۆشی خه‌مۆكی و شیتسۆفرێنی. 
ئه‌بێت  بێهیوا  مرۆڤ  كاته‌ی  ئه‌و  جیهانی،  دیارده‌یه‌كی  وه‌ك  خه‌مۆكی  نه‌خۆشی 
ته‌واوی  ئه‌كرێ  نه‌خۆشی خه‌مۆكی هه‌ندێك جار جینی و ویراسیه‌ كه‌  ژیاندا.  له‌ 

خێزانێك ڕوبه‌ڕوی ببنه‌وه‌. 
تاكی ئه‌ڵمان هه‌ر له‌ منداڵیه‌وه‌ فێر ده‌كرێت خاوه‌ن كه‌سایه‌تی خۆی بێت و ئه‌رك 
و مافی خۆشی بزانێت چیه‌و هه‌ست به‌ لێپرسینه‌وه‌ بكات. ئه‌ڵمانیا ولاتێكه‌ له‌ ڕووی 
زانست و ته‌كنه‌لۆژیاوه‌ پێشكه‌وتوه‌و هه‌روه‌ها سێیه‌م ده‌وڵه‌ته‌ له‌ هه‌نارده‌دا به‌لام 
یه‌كێكیشه‌ له‌ده‌وڵه‌ته‌ به‌رچاوه‌كان له‌ چه‌ك فرۆشتندا بۆ ده‌وڵه‌ته‌ پڕ قه‌یرانه‌كان كه‌ 
بۆ جه‌نگ به‌كار ئه‌هێنرێت و خه‌ڵكی ترو ئابوری ولاتانی پێ وێران ئه‌كرێت و به‌م 
هۆیه‌وه‌ خه‌لكانێك ده‌بنه‌ په‌ناهه‌نده‌و ئاواره‌ ئه‌بن و ڕوو ئه‌كه‌نه‌ ئه‌م ده‌وڵه‌تانه‌ بۆ 
داوا كردنی مافی په‌نابه‌رێتی. زیاتر له‌ نیوه‌ی سه‌روه‌ت و سامانی سێ كیشوره‌كه‌ی 

جیهانی سێ ده‌ڕژێنه‌ ویلایه‌ته‌ یه‌كگرتوه‌كانی ئه‌مریكاو ڕۆژئاوای ئه‌وروپا. 
به‌ گشتی ئه‌وروپیه‌كانی ڕۆژهه‌لات له‌ ڕۆژئاوا به‌ ئه‌ڵمانیاشه‌وه‌ باشتر مامه‌ڵه‌ 
ئه‌كرێن و كار ئاسانتر ئه‌دۆزنه‌وه‌ وه‌ك له‌ خه‌لكانی “جیهانی سێ”. هۆكاری ئه‌وه‌ 
جیاوازییان  و  كریستیانن  و  ئه‌وروپین  كه‌لتوری  هه‌ڵگری  لایه‌كه‌وه‌  له‌  له‌وه‌دایه‌ 
وه‌ك  و  پیشه‌ن  خ��اوه‌ن  ئێمه‌  لای  خه‌ڵكانی  پێچه‌وانه‌ی  گشتی  به‌  به‌لام  ئه‌كرێت، 
ئه‌وروپیه‌ك زمانه‌كه‌ش زوتر فێر ئه‌بن و ئاسانتر خۆیان ئه‌گونجێنن و هوشیارترن. 
ئه‌و هاوكاری و كار ئاسانیه‌ی ئێسته‌ بۆ په‌نابه‌ره‌ ئۆكرانیه‌كانی قوربانی ده‌ستی 
پوتین ئه‌یكه‌ن له‌ ڕۆژئاواش بۆ كوردو سوریه‌كانی قوربانی ده‌ستی داعش و ئه‌سه‌دو 
تورك نه‌كراوه‌. چه‌ندین هه‌زار مرۆڤی كورد له‌ هه‌ڵه‌بجه‌ به‌ گازی كارگه‌ ئه‌ڵمانیه‌كان 
له‌ناوبران كه‌چی یه‌ك كارگه‌ش نه‌درایه‌ دادگا. سه‌دام حسێن بۆ ئه‌و كاره‌ی ته‌نانه‌ت 

له‌لایه‌ن رێكخراوی نه‌ته‌وه‌ یه‌كگرتوه‌كانه‌وه‌ مه‌حكوم نه‌كرا. ڕوداوێك كه‌ بێڕه‌وشتی 
سیاسه‌تی نێوده‌وڵه‌تی تێدا ئه‌بینرێت. 

باپیری بێربل ئه‌و مرۆڤه‌ ئه‌ڵمانه‌ی سه‌رده‌می ڕژێمی نازی بینیوه‌، له‌ كۆتایی 
هه‌فتاكاندا باسی سه‌رده‌می دوه‌مین جه‌نگی جیهانیی بۆ كردم، سالانی جه‌نگه‌كه‌و به‌ 
تایبه‌ت قۆناغی دژواری دوای جه‌نگه‌كه‌، چۆن له‌ پێناوی نانێك و چه‌ند په‌تاته‌یه‌كدا 
ناچاربوون چه‌ند كیلۆمه‌ترێك رێگا به‌و به‌فرو سه‌رمایه‌ ببڕن. هه‌ربۆیه‌ خواستی 
خۆراك فرێدانیان نه‌بوه‌و نرخی خۆراكیان زانیوه‌، پێچه‌وانه‌ی ئێسته‌ كه‌ سالانه‌ به‌ 
ده‌یان هه‌زار ته‌ن خۆراك فڕێ ئه‌درێت له‌ كاتێكدا به‌شێكی ولاتانی جیهان له‌ دۆخی 

برسێتیدا ئه‌ژی. 
چی  نازی  هیتله‌رو  ڕژێمی  له‌وه‌ی  نیه‌  تاوانبار  ئه‌ڵمان  ئێسته‌ی  نه‌وه‌یه‌ی  ئه‌و 
كردوه‌، ئه‌و مێژوه‌ ته‌نیا له‌ قوتابخانه‌و ڕاگه‌یاندنه‌كانه‌وه‌ ئه‌بیستن به‌لام ده‌وڵه‌تیش 
زوو  كورته‌و  بیری  مرۆڤ  چونكه‌  ئه‌كات  بیرنه‌چونه‌وه‌ی  له‌سه‌ر  كار  ب��ه‌رده‌وام 
مێژوی دوێنێی بیر ئه‌چێته‌وه‌. سالانه‌ش ژماره‌یه‌كی به‌رچاو له‌ ئه‌ڵمان ولاتی خۆیان 
جێ ئه‌هێڵن و ئه‌ڕۆنه‌ ئه‌و ولاتانه‌ی كه‌ له‌گه‌ڵ ژیانه‌ كۆمه‌لایه‌تی و كه‌لتوریه‌كه‌یدا 

به‌خته‌وه‌رن و له‌وێ ئه‌مێننه‌وه‌و ئه‌ژین. 
دروستكراوی  ته‌خته‌  له‌  كۆنی  قاتی  دوو  خانویه‌كی  له‌  بێربل  نه‌نكی  باپیرو 
ك��ه‌وت��وی  ل��ه‌ك��ار  سكه‌یه‌كی  ده‌زگ���ای  ب��ه‌  س��ه‌ر  ك��ه‌  ئ��ه‌ژی��ان  گوندێك  ده‌ره‌وه‌ی 
میوانییان.  ئه‌چوینه‌  جاروبار  كردوه‌.  بۆ  كاری  خۆی  كاتی  كه‌  بوو  شه‌مه‌نده‌فه‌ر 
ته‌باخیان  به‌ردین  خه‌ڵوزی  ب��ه‌دارو  بوو.  كۆن  سه‌رده‌مێكی  هی  چێشتخانه‌كه‌یان 
گه‌رم ئه‌كردو خواردنیان له‌سه‌ر دروست ئه‌كردو ماڵه‌كه‌شیان پێ گه‌رم ئه‌كرد. له‌ 
زستاندا له‌و ناوچه‌یه‌ به‌فرێكی زۆری لێ ئه‌بارێ و ئێمه‌ش له‌ چێشتخانه‌ كۆن و له‌ 
ته‌خته‌ دروستكراوه‌كه‌یان به‌ ده‌وری ئاگره‌ ڕه‌نگ شین و زه‌رده‌كه‌وه‌ دائه‌نیشتین و 
مه‌نجه‌ڵه‌ شۆربای ئه‌ڵمانی له‌سه‌ر ته‌باخه‌كه‌ بوو. به‌ ده‌میشیه‌وه‌ شه‌رابی خۆماڵی 
سورمان ئه‌خوارده‌وه‌. هه‌ر خۆیان مره‌باو باستورمه‌ی ئه‌ڵمانییان دروست ئه‌كردو 
باس  بۆی  بێربل  نه‌نكی  خواردنی.  دوات��ر  بوونه‌وه‌و  وشك  بۆ  ئه‌واسی  هه‌ڵیان 
كردم كه‌ له‌ كاتی دوه‌مین جه‌نگی جیهانییدا زۆربه‌ی پیاوه‌ ئه‌ڵمانه‌كان له‌ به‌ره‌كانی 
جه‌نگ بوون و ئافره‌ته‌كان مابوونه‌وه‌. كاتێك سه‌ربازه‌ ڕوسه‌كان گه‌یشتنه‌ ئه‌ڵمانیا 

ده‌ستدرێژیی ناموسیان له‌ ئافره‌ته‌كان ئه‌كرد. 

نەنك و باپیری بێربل

ئه‌زمونه‌كانم له‌ كاری وه‌رگێڕاندا

له‌ بواری كاری وه‌رگێڕاندا بۆ بژێوی ژیان بۆ هه‌ردوو زمانی كوردی و عه‌ره‌بی 
بۆ ئه‌ڵمانی له‌ دادگاكان، به‌ندیخانه‌، پۆلیس و خه‌سته‌خانه‌ ده‌رونیه‌كان، فڕۆكه‌خانه‌و 
بواری خێزان و په‌ناهه‌نده‌دا زۆرێك له‌ تراژیدیاو ڕوداوم بینیوه‌ كه‌ بوونه‌ ئه‌زمون 
بۆ من له‌سه‌ر ئاستی یاسایی، سیاسی، كۆمه‌لایه‌تی، كه‌لتوری و ده‌رونی و دیارده‌ی 

داب و نه‌ریته‌كان.
له‌ هه‌موو ئه‌و سالانه‌ بۆخۆم نه‌مدیوه‌ زه‌بروزه‌نگ به‌رامبه‌ر تۆمه‌تبارێك به‌كار 
ئه‌كرێت  ڕاستیه‌كان  ده‌رخستنی  بۆ  مامه‌ڵه‌  تایبه‌ت  میتۆدی  به‌  به‌ڵكو  بهێنرێت 
به‌لام لێره‌و له‌وێ ڕه‌فتاری ناپه‌سه‌ندو ڕه‌گه‌زپه‌رستانه‌ی كارمه‌ندانێكیشم بینیوه‌. 
یاسا  پێی  به‌  كه‌  بكات  زه‌ب��روزه‌ن��گ  به‌كارهێنانی  به‌  حه‌ز  كه‌  پۆلیس  بۆنمونه‌ 
رێگا پێدراو نیه‌. بۆنمونه‌ له‌ خۆپیشاندانه‌كاندا كه‌ خۆپیشانده‌رو پۆلیس به‌ یه‌كدا 
هه‌ڵئه‌چن. حكومه‌تی ئه‌ڵمانی به‌ شێوه‌یه‌كی توند ڕوبه‌ڕووی وه‌ك خۆیان وته‌نی 
توندڕه‌وه‌كان  ئیسلامیسته‌  و  توندڕه‌وه‌كان  ڕاستڕه‌وه‌  و  توندڕه‌وه‌كان  چه‌په‌ 

ئه‌بنه‌وه‌. 
شه‌وێكیان له‌ شاری دوسبورگ بانگ كرام بۆ به‌ندیخانه‌یه‌ك بۆ كاری وه‌رگێڕان. 
ئه‌كردو  ه��اواری  چوارشانه‌  بالابه‌رزی  كورێكی  به‌ندیخانه‌كه‌  ژووری  ناو  له‌  بینیم 
به‌  ئه‌یكێشا  ئه‌كردو  هاتوچۆی  به‌ خێرایی  به‌ناو ژوره‌ك��ه‌دا  به‌رزو  توندو  هه‌ناسه‌ی 
ووتی  كێیه‌  ئه‌وه‌  پرسی  پۆلیسه‌كه‌م  له‌  بوو.  خراپ  زۆر  بارودۆخی  دی��واره‌ك��ه‌داو 
ئه‌مه‌ كورده‌و سه‌ر به‌ )پ.ك.ك( یه‌و ئه‌مڕۆ شه‌قامێكی سه‌ره‌كییان داخستوه‌ وه‌ك 
ئێوه‌  دیاره‌  به‌لام  بێت  هه‌رچیه‌ك  وتم  توركیا.  ده‌وڵه‌تی  به‌  به‌رامبه‌ر  پڕۆته‌ستۆیه‌ك 
ئێسته‌  هه‌ر  ئه‌گه‌ر  دۆخه‌یه‌وه‌  به‌م  خستوه‌  گوێ  پشت  كوڕه‌تان  ئه‌م  ئه‌نقه‌ست  به‌ 
ئه‌كه‌م  تۆمار  له‌سه‌ر  یاسایتان  سكالای  من  نه‌كه‌ن  بانگ  بۆ  فریاكه‌وتنی  ئوتومبیلی 
خوێنه‌وه‌  ده‌م��اری  له‌  نه‌خۆشخانه‌و  بۆ  گواسترایه‌وه‌  دواتر  میدیاكان.  به‌  ئه‌یده‌م  و 
بۆ نه‌خۆشی ئه‌عسابه‌كه‌ی ده‌رمانیان تێكرد. ڕۆژی دواتر چوینه‌ به‌رده‌م دادوه‌ر كه‌ 
و  به‌ چه‌ك  ده‌یان ساڵه‌  كه‌  ئاساییه‌  بۆ خۆیان  به‌لام  به‌رامبه‌ری  بوو  توند  ئه‌ویش 
ته‌قه‌مه‌نی ئه‌ڵمانیا ده‌وڵه‌تی تورك گه‌لی كورد تیرۆر ئه‌كات و خاكه‌كه‌ی وێران ئه‌كات 
ته‌نانه‌ت بۆ ده‌وڵه‌تانی ده‌ره‌وه‌ی توركیاش. له‌ كاتی جه‌نگی عێراق / ئێران له‌ یه‌ك 

كاتدا 40 ده‌وڵه‌ت چه‌كیان به‌و دوو ده‌وڵه‌ته‌ی جه‌نگه‌كه‌ فرۆشتوه‌، به‌شێكیان هاوكات 
به‌ هه‌ردوو ده‌وڵه‌ته‌كه‌. له‌ سیاسه‌تی ده‌ره‌وه‌ی به‌تایبه‌ت ده‌وڵه‌ته‌ زلهێزه‌ پیشه‌سازیه‌ 
گه‌وره‌كان و ده‌زگا نیوده‌وڵه‌تیه‌كان مافی مرۆڤ بۆته‌ درۆیه‌كی شاخدارو به‌ هاوكاری 
ئه‌وانه‌ ده‌یان ساڵه‌ جه‌نگه‌كان به‌ وه‌كاله‌ت ئه‌نجام دراوون. به‌ ملیۆنان مرۆڤی سیڤیل 
له‌وانه‌ش  زۆرێك  بۆ  وه‌رگێڕانم  كاری  من  په‌ناهه‌نده‌.  ئ��اواره‌و  و  قوربانی  بوونه‌ته‌ 

كردوه‌ كه‌ چیرۆكی جه‌نگ و ئاواره‌ بوون و ژیانی سیاسی خۆیان ئه‌گێرنه‌وه‌. 
نامه‌ردانه‌  ئه‌ڵمان  پۆلیسی  كه‌  وه‌رگێران  تری  كارێكی  بۆ  كرام  بانگ  جارێكیتر 
پۆلیس  مه‌ركه‌زی  له‌  داب��وو.  كوردستانیان  باكوری  كورده‌كانی  خۆپیشانده‌ره‌  له‌ 
ئه‌كرد  تۆمار  پۆلیسانه‌  ئه‌و  له‌سه‌ر  سكالایان  باكور  ه��ه‌رزه‌ك��اری  كوردێكی  چه‌ند 
ئافره‌ته‌ی  پۆلیسه‌  ئه‌و  له‌ گۆڕه‌پانه‌كه‌.  دابوو  ئه‌نجام  به‌رامبه‌ریان  كه‌ زه‌بروزه‌نگیان 
سكالاكه‌ی تۆمار ئه‌كرد هاوسۆز بوو له‌گه‌ڵ خۆپیشانده‌ره‌ هه‌رزه‌كاره‌كان و سكالاكه‌ی 

باش بۆ نوسین. كه‌واته‌ هه‌ڵوێست و ڕه‌فتاری تاك ڕۆڵی خۆی ئه‌بینێ لێره‌دا. 
دیپۆرت كردنی په‌ناهه‌نده‌ له‌ به‌یانیانی زوودا له‌و كارانه‌م بووه‌ كه‌ ئازاری ئه‌دام و 
ئیدی دوور كه‌وتمه‌وه‌ له‌و كاری وه‌رگێڕان كردنه‌. هه‌روه‌ها كاری وه‌رگێڕانم بۆ ئه‌و 
خێزانانه‌ی له‌به‌ر هۆكاری جیاواز توانای منداڵ به‌خێو كردنیان نیه‌و خراپ په‌روه‌رده‌ 
ئه‌كرێن یان به‌كارهێنانی توندو تیژی به‌رامبه‌ریان و به‌و هۆیه‌وه‌ دوور خستنه‌وه‌ی 
منداڵه‌كانیان لێیان و بردنیان بۆ ژیان كردن له‌ شوێنی تری حكومیدا یان ئه‌درێن به‌ 
خێزانی تر. دیارده‌یه‌كی بۆ من تراژیدیه‌. ڕوو ئه‌دات كه‌ كاربه‌ده‌ستان له‌م بابه‌ته‌دا 

هه‌ندێك جار زیاده‌ ڕه‌ویش بكه‌ن.
هه‌ر كاتێك له‌ ته‌مه‌نی هه‌رزه‌كاریمدا به‌شدار بووبم له‌ رێپێوانی چه‌په‌ ئه‌ڵمانه‌كاندا 
هێزی پۆلیس خراپ ده‌وریان ته‌نیوینوون و بێزار كراوین و وێنه‌مان تۆمار كراوه‌، 
هێزی پۆلیس و ئاسایشیش به‌رهه‌می ئه‌و ئایدیۆلۆژیاو په‌روه‌رده‌یه‌ن كه‌ ده‌كرێت به‌ 
مێشكیاندا به‌رامبه‌ر به‌ وێنای دۆست و دوژمن. به‌ر له‌ ماوه‌یه‌ك به‌ ده‌یان سه‌ربازو 
پۆلیسی ئه‌ڵمانی له‌ كاره‌كانیان دوور خرانه‌وه‌و خرانه‌ به‌ر لێپرسینه‌وه‌ دوای ئه‌وه‌ی 
ده‌ركه‌وت كه‌ دۆست و ئه‌ندامی لایه‌نه‌ ڕاستڕه‌وه‌ ئه‌ڵمانه‌ ڕه‌گه‌ز په‌رسته‌كان بوون. 

لێره‌دا حیزبه‌ سیاسیه‌كانی ئه‌ڵمانیا توندو لیبه‌رالیشی تێدان.
پیاوێكی  داوه‌.  ئه‌نجام  تاوانیان  كه‌  ع��ه‌ره‌ب  ك��وردو  بێگانه‌و  له‌  بینی  زۆرێكیشم 
عه‌ره‌بی خه‌لكی به‌غدا له‌ گه‌ڕه‌كه‌كه‌ی ئێمه‌ خێزانه‌كه‌ی خۆی به‌به‌ر چاوی منداڵه‌كانیه‌وه‌ 

برانه‌ شوێنی بێ دایك و  به‌ چه‌قۆ كوشت كه‌ خاوه‌نی شه‌ش منداڵه‌و منداڵه‌كانیش 
باشوریه‌شم  هه‌رزه‌كاره‌ كورده‌  ئه‌و  ده‌رونیشه‌وه‌.  ژێر چاره‌سه‌ری  باوك و خرانه‌ 
بینی كه‌ له‌به‌رده‌م دادگا باوكی خۆی دایه‌ به‌ر فیشه‌ك چونكه‌ به‌به‌ر چاویانه‌وه‌ به‌ 
چه‌قۆ له‌ ماڵه‌وه‌ دایكیانی كوشت له‌ شاری كلێڤه‌ی سه‌ر سنوری ئه‌ڵمانیاو هۆڵه‌نده‌. 

كوردێكی باشور له‌ شارێكی خواروی ئه‌ڵمانیا په‌تێكی كردبوه‌ ملی خێزانه‌كه‌ی و 
به‌ستبووی به‌ پشتی ئوتومبیله‌كه‌یه‌و به‌سه‌ر شه‌قامه‌كه‌دا ڕایكێشابوو. كاری وه‌رگێڕانم 
به‌  ئه‌ڵمانه‌ی  پیاوه‌  ئه‌و  نۆیس  له‌ شاری  باكوریه‌ك  له‌گه‌ڵ  كه‌  بۆ كوردێكی دهۆكی 
ناو  پاره‌ی  برینی  بۆ  ئوتومبیله‌كه‌یدا  پێشانگای  به‌سه‌ر  دابویان  كه‌  كوشت  فیشه‌ك 
قاسه‌كه‌ی. ژن كوشتنیش به‌ناوی شه‌ره‌فه‌وه‌ یه‌كێكی تر بووه‌ له‌ دیارده‌ ناخۆشه‌كان. 
هه‌روه‌ها كاری وه‌رگێڕانم له‌ دادگا بۆ ئافره‌تێكی هه‌رێمی كوردستان كه‌ له‌ ریگای 
هاتنه‌ ده‌ره‌وه‌ی بۆ ئه‌وروپا قاچاخچی ده‌ستدرێژی سێكسی كردۆته‌ سه‌ری و دوو 

گیانی كردبوو.
فه‌رمانی له‌ سێداره‌دان له‌ ئه‌ڵمانیا نیه‌و زۆرترین حوكمیش پانزه‌ ساڵه‌ به‌لام ئه‌گه‌ر 
كه‌سه‌كه‌ زۆر مه‌ترسیدار بێت بۆ كۆمه‌لگه‌ دوای حوكمه‌كه‌شی هه‌ر له‌ به‌ندیخانه‌ یان 

خه‌سته‌خانه‌ی ده‌روونی ده‌رگا داخراو ئه‌هێڵرێته‌وه‌.
جودابونه‌وه‌ی خێزان له‌ یه‌كترو شه‌ڕو بریندار كردن و هه‌ڕه‌شه‌ی كوشتن و دزی 
و ماده‌ی هۆشبه‌رو ده‌ستدرێژی سێكسی و ساخته‌كاری له‌ به‌لگه‌نامه‌و هێنانی پاره‌و 

زێڕی زۆر له‌ فڕۆكه‌خانه‌ له‌ ئه‌زمونه‌كانی تری كاره‌كه‌م بوون. 
باری خراپی ده‌رونیی بێگانه‌و په‌ناهه‌نده‌ تا ڕاده‌ی شێت بوون و هه‌وڵی خۆ كوشتن 
به‌ هۆكاری جیاوازو مانه‌وه‌یان له‌ خه‌سته‌خانه‌ ده‌رونیه‌ ده‌رگا كراوه‌و داخراوه‌كان 
و ئه‌وانه‌ی به‌ تۆمه‌تی كوشتن به‌ند كراوون له‌و دیارده‌ ناخۆشانه‌ن كه‌ ئه‌یانبینم و 

ئازار به‌خشن. 
چه‌ندین ملیۆن عێراقی له‌ تاراوگه‌ ئه‌ژین. به‌شێكیان هی سه‌رده‌می ڕژێمی سه‌دام 
دۆخی  بۆ  ئه‌گه‌رێته‌وه‌  تری  به‌شێكی  قۆناغه‌یه‌و  ئه‌و  دوای  هی  ئه‌ویتری  حسێنه‌و 

خراپی سیاسی و ئابوری و كۆمه‌لایه‌تی ئێسته‌ی عێراق و كوردستان. 
بۆ گه‌یشتن به‌ ئه‌وروپا زۆرێك رێگای سه‌ختی چه‌ندین ده‌وڵه‌تیان گرتۆته‌به‌ر به‌ 
سه‌رماو گه‌رماو برسێتی و به‌ ده‌یان له‌ ده‌ریای ئیجه‌ خنكان و زۆرێك تا ئێسته‌ش 
به‌  گه‌یشتن  بۆ  فرۆشت  زێڕوزیویان  و  ماڵ  و  موڵك  زۆرێك  بێ سه‌روشوێنن. 

خراپی  ده‌رئه‌نجامی  و  په‌نابه‌رێتی  مافی  خ��اوه‌ن  نه‌بوونه‌  زۆرێكیش  ئه‌وروپاو 
ده‌رونی و خێزانی و كۆمه‌لایه‌تی لێكه‌وتۆته‌وه‌ به‌لام هه‌ندێكیش به‌ دوای ژیانێكی 
خه‌یالێكی  به‌  یان  چاولێكه‌رییه‌  بۆ  هه‌ندێكیش  تاراوگه‌و  له‌  ئه‌گه‌رێن  خۆشتردا 

ڕۆمانسیه‌وه‌ دێن.  
زۆرێك له‌ ئافره‌ت و پیاو و منداڵم بینی كه‌ له‌ ولاته‌كانی خۆیان له‌ ناو جه‌نگ و 
خوێن و ڕاونان و ترس و به‌ند كردن ژیانیان بردۆته‌ سه‌رو كه‌سی خۆشه‌ویستیان 
نه‌كراوه‌و  ه��ه‌رس  بۆ  ڕاب��وردوی��ه‌ی��ان  ئ��ه‌و  و  ب��وون  تراوما  تووشی  ل��ه‌ده‌س��ت��داوه‌و 
پێویستییان به‌ چاره‌سه‌ره‌. بۆ هه‌ندێكیان گریام به‌ تایبه‌ت كه‌ خۆشمم تێدا بینیوه‌ته‌وه‌.
كاری وه‌رگێڕانم بۆ زۆرێك له‌ شوێنی په‌ناهه‌نده‌ هه‌رزه‌كاره‌كانیش كردوه‌ كه‌ دایك و 
باوكیان له‌ ولات له‌ ده‌ستداوه‌و هه‌ست به‌ كه‌میی ئه‌كه‌ن له‌ خۆیانداو هه‌میشه‌ به‌ خه‌فه‌تباری 

بینیومن. ئه‌وانه‌ هه‌مووی ئازاریان داووم و ده‌ستی هاوكاریم بۆ درێژ كردوون. 

یه‌كه‌م گه‌ڕانه‌وه‌م بۆ هه‌رێم

بۆ یه‌كه‌مجار دوای 16 ساڵ، ڕۆژێك دوای ته‌واو كردنی خوێندنی ماسته‌ره‌كه‌م
له‌ مانگی 1992/6 دوای ئازاد بوونی هه‌رێمی كوردستان له‌ ڕژێمی به‌عس توانیم 
بگه‌ڕێمه‌وه‌ ولاته‌كه‌م. ئه‌م یه‌كه‌م گه‌شته‌م كه‌ دوای شازده‌ ساڵ بوو بۆ ولات به‌ ڕێگای 
توركیاو برایم خه‌لیله‌وه‌ بوو. ولات و شاره‌كه‌ی خۆمم هه‌ر له‌ مێشكدا ده‌ر نه‌ئه‌چوو 
به‌تایبه‌ت كه‌ به‌ناچاری جێم هێشتبوو كه‌ بیست ساڵی یه‌كه‌می ته‌مه‌نم به‌چریی تێیدا 
بیره‌وه‌ریه‌كانی  تێیدا گه‌وره‌ بووم و كه‌لتورو زمان و فه‌رهه‌نگ و  به‌سه‌ر بردبوو، 
گه‌وره‌  و  كردن  گه‌شه‌  سالانه‌  ئه‌و  هه‌موو  جێهێشتبوو.  له‌سه‌رم  خۆی  كاریگه‌ریی 

بوونی براو خوشكه‌كانم و خزمه‌ نزیكه‌كانم ته‌نیا به‌ وێنه‌ ئه‌بینی. 
و  نیشتیمان  بگه‌ڕێمه‌وه‌  بتوانم  بێت  ڕۆژگارێك  ئاخۆ  ئه‌پرسی  له‌خۆمم  هه‌میشه‌ 
من  فڕۆكه‌  به‌  كاتژمێرێك  چه‌ند  ته‌نها  خۆم  به‌رچاوی  ده‌مخسته‌  خۆم،  شاره‌كه‌ی 
له‌وێم. ئه‌گه‌ر ڕژێمی صدام حسێن كوێتی داگیر نه‌كردایه‌و جه‌نگی كه‌نداو نه‌بوایه‌و 
ئه‌بوو  هاوشێوه‌كانم  و  من  ئه‌وا  نه‌كرایه‌  دروست  كوردستان  له‌  ئارام  ناوچه‌یه‌كی 
ناچاری  به‌  هه‌میشه‌  بۆ  ژیانی غوربه‌تمان  ببینیایه‌و  بۆ ولات  گه‌ڕانه‌وه‌  به‌  خه‌ومان 

هه‌ڵبژاردایه‌. 



121
ژیانی من
لە نێوان بەرداشی نیشتیمان و تاراوگەدا

ڕۆیشتینه‌  هانۆڤه‌ره‌وه‌  له‌ شاری  توركی  فڕۆكه‌یه‌كی  به‌  برام  س��ه‌روه‌ری  و  من 
ئه‌سته‌مبول و له‌وێوه‌ بۆ دیاربه‌كر. دوای ئه‌وه‌ی له‌ لایه‌ن پۆلیسی توركه‌وه‌ له‌ سنور 
به‌یانیه‌كی  له‌  ماینه‌وه‌و  ئوتێلێك  له‌  زاخۆو  گه‌یشتینه‌  شه‌و  كراین  مامه‌ڵه‌  ناشیرین 
زووی ڕۆژی دواتر به‌ره‌و سلێمانی به‌ڕێ كه‌وتین. هه‌ر یه‌كه‌و په‌نجا دۆلاریشیان له‌ 

برایم خه‌لیل لێسه‌ندین به‌ ناوی یارمه‌تی بۆ شه‌هیدان .
بۆ من به‌ر له‌هه‌ر شت گه‌ڕانه‌وه‌یه‌ك بوو بۆ ڕابوردو، به‌ شوێن بیره‌وه‌ریه‌كانی 
گه‌ڕه‌ك  ئه‌و  بووم،  لێی  قوتابخانانه‌ی  ئه‌و  ئه‌گه‌ڕام،  هه‌رزه‌كاریمدا  و  منداڵی  ژیانی 
ژیانی  به‌شێكی  ئه‌و شه‌قام و دوكانه‌ی  ئه‌كردن،  تێدا  یاریم  منداڵی  به‌  و كۆلانانه‌ی 
منداڵی و هه‌رزه‌كاریم تێیدا به‌سه‌ر بردبوو، ئه‌و خانوانه‌ی تێیاندا ژیابووم، ئه‌و خه‌ڵك 
و هاورێیانه‌ی ئه‌مناسین و ئاخۆ هه‌واڵیان چی بێت. شازده‌ ساڵ له‌ چاوه‌ڕوانی ئه‌و 
ڕۆژه‌دا بووم. من هه‌موو ئه‌و سالانه‌ له‌گه‌ڵ پڕۆسه‌ سروشتیه‌كه‌ی ژیانی كۆمه‌لگه‌كه‌م 
نه‌ژیابوم. ئێسته‌ش دوای ئه‌و مانه‌وه‌و گه‌شتانه‌م بۆ كوردستان و سلێمانی هه‌میشه‌ 
هه‌ستێكی وام لا دروستبوه‌ كه‌ ئامانجه‌كه‌ی خۆمم نه‌پێكاوه‌، به‌شێكی كاته‌كه‌م هه‌ر 
هێشتا له‌ ڕابوردودا ئه‌ژیم، ڕابوردو له‌ كوردستان و سلێمانی، ڕابوردو له‌ ئه‌ڵمانیا كه‌ 
ئێسته‌ چل و شه‌ش ساڵی ته‌مه‌نم تێیدا به‌ڕێ كردوه‌. هه‌تا گه‌نجیت بۆ ئاینده‌ ئه‌ژیت 
و كه‌ پیریش بویت به‌ یادگاریه‌كان ئه‌ژیت. ئاماژه‌ سه‌ره‌تاییه‌كانی پیربوون ئه‌وه‌یه‌ كه‌ 

مرۆڤ له‌ خاوه‌ن خه‌ونه‌وه‌ ببێت به‌ مرۆڤێكی یاده‌وه‌ری. 
له‌گه‌ڵ هه‌موو ژیانی منداڵی و هه‌رزه‌كاریمدا به‌لام منداڵیی خۆمم وه‌ك پێویست 
نه‌بینیوه‌. ترس و دڵه‌ڕاوكێی زۆرم بینیوه‌ له‌ ژیانی منداڵی و هه‌رزه‌كاریشمدا، هه‌روه‌ها 
له‌ گرتن و ده‌ربه‌ده‌ر كردن،  لێیان ئه‌داین، ترس  له‌ قوتابخانه‌و مامۆستاكانی  ترس 
ترس له‌ نه‌بوونی ناسنامه‌و خۆشاردنه‌وه‌، ترس و یاده‌وه‌ری ناخۆشی ئه‌و ڕۆژانه‌ی 
كه‌ كوشتن و جه‌نگ و خوێنم تێدا بینیوه‌، ترس له‌ بێده‌نگ كردنم و په‌نگ خواردنه‌وه‌، 
ترسی منداڵیم له‌ مردن. ترس، ترس، دیارده‌یه‌ك له‌ لایه‌نی ده‌رونیه‌وه‌ شوێنه‌واری 
خۆی جێئه‌هێلێت و ئه‌كرێ توشی تراومات بكات. هێزو توانای ئه‌وێت به‌سه‌ر هه‌ندێكیدا 
سه‌ر بكه‌ویت و ئه‌ویش له‌ مرۆڤێكه‌وه‌ بۆ مرۆڤێك ئه‌گۆرێت، هه‌ندێكیشی ئه‌بێت بۆ 

هه‌میشه‌ له‌گه‌ڵیدا بژین. 
له‌و گه‌ڕانه‌وه‌یه‌مدا بۆ هه‌رێم له‌ 1992 جۆش و خرۆشی جه‌ماوه‌رم دژ به‌ ده‌ركردنی 
ڕژێمی به‌عس له‌ كوردستانی عێراق ئه‌بینی هاوكات هه‌ژاری و بێده‌رامه‌تی خه‌لكیشم 

ئه‌بینی به‌ هۆی گه‌مارۆ ئابوریه‌كانی سه‌ر كوردستان. جگه‌ له‌ ڕاورووت شه‌ڕه‌ په‌ڕۆی 
نێو حیزبه‌كان له‌ ئارادا بوو. ئه‌قڵیه‌تی نایه‌كریزی تا ئه‌مڕۆش به‌رده‌وامه‌.

له‌ گه‌ڕانه‌وه‌ماندا بۆ ئه‌ڵمانیا هه‌رچه‌نده‌ بلیتی فڕۆكه‌مان هه‌بوو له‌ دیاربه‌كره‌وه‌ بۆ 
ئه‌سته‌نبول، به‌لام له‌ سلۆپی یه‌وه‌ به‌ پاس گه‌ڕاینه‌وه‌ بۆ ئه‌وه‌ی به‌ باكوری كوردستاندا 
بیبینێت.  ناتوانێت  فڕۆكه‌وه‌  له‌  كه‌ مرۆڤ  ئه‌وه‌ی  بده‌مه‌  بڕۆم و سه‌رنجێكی گشتی 
هه‌ژاری و دواكه‌وتویی و هێزی سه‌ربازیی تورك وێنای باكوری كوردستانی تۆمار 
ئه‌و  هه‌مان  و  تورك  ده‌وڵه‌تی  كۆلۆنی  بۆته‌  كوردستان  باكوری  كه‌  بینیم  كردبوو. 
ستراتیژیه‌ی له‌ باشوری كوردستانیش پیاده‌ی ئه‌كات كه‌ تێیدا خۆیان به‌ خاوه‌ن ماڵ 
ئه‌زانن و كوردیش به‌ بێگانه‌. ده‌سه‌لاتدارانی تورك ڕاشكاوانه‌ باس له‌ داگیركردنی 

ته‌واوی باشورو ڕۆژئاوای كوردستانیش ئه‌كه‌ن.  

به‌م  داوه‌  بایه‌خیان  چۆن  بینیم  توركیا  ڕۆژئ��اوای  گه‌یشتمه‌  كه‌  پێچه‌وانه‌وه‌  به‌ 
به‌شه‌ی توركیا. بینیم كه‌ به‌ ملیۆن هاولاتی كورد له‌ باكوره‌وه‌ له‌به‌ر بێكاری و بۆ 
دابین كردنی بژێوی ژیانیان ڕوویان كردۆته‌ ڕۆژئاوای توركیا كه‌ له‌وێش نامرۆڤانه‌ 

مامه‌ڵه‌ ئه‌كرێن، ئه‌سته‌نبول وه‌ك نمونه‌. 

نێوان  له‌  نێوان دوو جیهاندا هه‌ڵواسراوم،  له‌  بینیم  ئه‌ڵمانیا  بۆ  گه‌ڕانه‌وه‌م  دوای 
دوو كه‌لتوردا. هه‌رچه‌نده‌ هه‌وڵیش بده‌یت خۆت وه‌ك خه‌لكی ولاتی دوهه‌م لێ بكه‌یت 
به‌لام من هه‌ر بێگانه‌م و له‌ ڕاستیدا ته‌نها له‌ نیشتیمانی خۆتدا خاوه‌نی خۆتیت، به‌لام 
كام نیشتیمان؟ ئێسته‌ جگه‌ له‌ بیره‌وه‌ریه‌كانی هه‌رزه‌كاریم ئیدی هیچ شتێكی ترم نیه‌ 

بمبه‌ستێته‌وه‌ به‌ نیشتیمانه‌وه‌و ئێسته‌ مه‌نفا بۆته‌ نیشتیمانم. 

ناسینی هاوسه‌ری دوه‌مم

له‌ ئه‌نجامی ئه‌زمونه‌كانم له‌گه‌ڵ ئافره‌تی ئه‌وروپی و ئه‌ڵماندا گه‌یشتمه‌ ئه‌و باوه‌ڕه‌ی 
بۆ من به‌ سوودتره‌ هاوسه‌رگیریی له‌گه‌ڵ ئافره‌تێكی خه‌لكی ولاته‌كه‌ی خۆمدا بكه‌م، نه‌ 
له‌به‌ر ئه‌وه‌ی ئێمه‌ باشبین و ئه‌ڵمان یان ئه‌وروپی خراپ بن، ئه‌وه‌ مه‌رج نیه‌ گشتاندنی 

پێوه‌ دیار بێت، من لێره‌دا باسی ئه‌زمونی خۆم و بۆچوونی خۆم ئه‌كه‌م.
ئه‌و تێگه‌یشتن و خوێندنه‌وه‌یه‌م بۆ ده‌ركه‌وت كه‌ جیاوازیه‌كى زۆر هه‌یه‌ له‌نێوان 
كه‌لتورى خۆرئاواو ئه‌وروپا له‌گه‌لأ كه‌لتورى ڕۆژهه‌ڵاتی له‌ هه‌ندێ بابه‌تى هه‌ستیارو 
گرنگدا. ئه‌وروپیه‌كان به‌شێوه‌یه‌كى گشتى مرۆڤێكن خه‌م و په‌ژاره‌ى كه‌سێك به‌شێك 
نیه‌ له‌ خه‌م و به‌رپرسیاریه‌تى خودى ئه‌و به‌ڵكو ئه‌وه‌ كێشه‌ى خۆیه‌تى و ته‌نها خۆى 
لێى به‌رپرسیاره‌. هه‌موو كێشه‌كانى ژیان ئه‌بێت یاساى ده‌وڵه‌ت چاره‌ى بكات وه‌ك 
ڕونیشه‌ كه‌ یاسا هه‌رگیز به‌ته‌واوی دادپه‌روه‌ر نابێت. ئه‌وه‌ى من مه‌به‌ستمه‌ ئه‌وه‌یه‌ كه‌ 
ڕه‌هه‌نده‌ ویژدانى ژیان دۆستیه‌كه‌یه‌ كه‌ دونیاى كه‌پیتالیزم و سیستمى سه‌رمایه‌دارى 

وایلێكردوون كه‌ ببن به‌كۆیله‌ى دونیایه‌كی مادیی و خۆپه‌رست.
له‌ لایه‌كیتر مانه‌وه‌ له‌گه‌ڵ هاوسه‌ری ئه‌وروپی تاكۆتایى ژیان ئاسان نیه‌ هه‌رچه‌نده‌ 
له‌ جیابونه‌وه‌دا هه‌ندێك منداڵ بێ دایك و  بۆته‌ دیارده‌.  ئێسته‌ لای خۆشمان  ئه‌وه‌ 
باوك سه‌رگه‌ردان ئه‌بن. بۆیه‌ بیرم له‌وه‌ كرده‌وه‌ كه‌ ژنێكى هاوشێوه‌ى خۆم بخوازم 
كه‌ خاوه‌ن ویژدان و خه‌م بێت بۆ كه‌س و كارو منداڵ و كه‌سانى خاوه‌ن پێویستى 
و له‌ جیهانبینی من تێبگات .له‌ كۆتایی ساڵی 1993 گه‌ڕامه‌وه‌ سلێمانی بۆ مه‌به‌ستی 
ته‌نیا  كۆمه‌لایه‌تیه‌كانمداو  په‌یوه‌ندیه‌  له‌  بووم  بێكه‌س  زۆر  كاته‌  ئه‌و  هاوسه‌رگیریی. 
خوشكێكم له‌ سلێمانی مابوو. وه‌ك زۆربه‌ی خه‌لكی ولاته‌كه‌ ته‌قلیدیی هاوسه‌رگیریم 
كرد، بۆ هه‌ردوولا ئه‌و شێوه‌ هاوسه‌رگیریه‌ وه‌ك به‌خت وایه‌ سه‌ركه‌وتو ئه‌بیت تێیدا 

یان نا. 
كچێكیان بۆ دۆزیمه‌وه‌ كه‌ به‌ دڵم بوو، كچه‌كه‌ باوه‌ژندار بوو، باوكی و خۆیشی 
ڕه‌زامه‌ند بوون به‌ هاوسه‌رگیریه‌كه‌مان، به‌لام خاڵێكی دواكه‌وتووی هه‌بوو پارتی بوو 
خۆی له‌ بابه‌ته‌كه‌ هه‌ڵقورتاندو ئه‌یوت ئێمه‌ كچ نایه‌ین به‌ یه‌كێتیه‌كان و به‌م هۆیه‌وه‌ 
كێشه‌ دروستبوو، باوكی كچه‌كه‌ خاوه‌ن كه‌سایه‌تیه‌كی لاواز بوو، قسه‌ی نه‌یده‌خوارد. 
منیش وازم له‌ بابه‌ته‌كه‌ هێنا. چوینه‌ خوازبێنی كچێكی ترو ڕه‌زامه‌ند بوو، به‌لام دواتر 

ده‌ركه‌وت هاوكات له‌گه‌ڵ كوڕێكی تریش دانیشتووی هۆڵه‌ندا سه‌رقاڵی مامه‌ڵه‌ كردنه‌، 
ئه‌یویست بزانێت كاممان بۆ ئه‌و ئاسانترین. كوڕه‌كه‌ش به‌وه‌ی زانی و وازی لێهێناو 
هه‌روه‌ها منیش، دواتر كچه‌كه‌ هاوسه‌رگیری له‌گه‌ڵ كوڕی بازرگانێك كردو ڕۆیشته‌ 

به‌غدا. 
هه‌ر به‌م جۆره‌ كچێكی تریان بۆ دۆزیمه‌وه‌. كچه‌كه‌ پێی وتم ئامانجی من چوونه‌ 
ئه‌وروپایه‌و كه‌ گه‌یشتین ئه‌و كات له‌وێ قسه‌ی لێ ئه‌كه‌ین هه‌روه‌ك من پردێك بم 

به‌سه‌رمدا بپه‌رێته‌وه‌.
به‌لام من له‌ هاوسه‌رگیری كردنه‌كه‌مدا به‌خت یاوه‌رم بوو كه‌ كچێك له‌ بنه‌ماڵه‌یه‌كی 
خۆشه‌ویستییان  باوه‌شی  ڕوم��ه‌وه‌و  به‌  نه‌نا  ده‌ستیان  ژیانم.  هاوبه‌شی  بوه‌  به‌رێز 
شاناز  بێت...  دی��ار  پێوه‌  بێكه‌سیم  و  ته‌نیایی  هه‌ستی  نه‌یانهیشت  ك��ردم��ه‌وه‌و  بۆ 
هاوكارێكی ڕاسته‌قینه‌شم بووه‌ له‌ ژیانی دوای هاوسه‌رگیریمان و به‌شداری خۆشی 
و ناخۆشیه‌كانی ژیانیشم بووه‌. خاوه‌ن خه‌سڵه‌ته‌ جوانه‌كانه‌ له‌ مرۆڤ دۆستیشداو به‌ 
جیاوازیه‌كانیشمانه‌وه‌ جوانین. دایكێكی خه‌مخۆرو میهره‌بانه‌و زۆرێك له‌ خه‌سڵه‌ته‌كانی 
دایكمی هه‌لگرتوه‌. ئێسته‌ 3 منداڵمان هه‌یه‌، دوو كوڕو كچێك به‌ ناوه‌كانی لاڤینیا، ئاران 

و میرۆ. كچه‌كه‌م لاڤینیا كه‌ منداڵی گه‌وره‌مه‌ خوێندكاری زانكۆیه‌.

1994، ئەستەنبول دوای هاوسەرگیریمان

خێزانی باسیرە

لێره‌دا سه‌باره‌ت به‌ خێزان، ژماره‌یه‌ك له‌و خێزانانه‌ی دێنه‌ تاراوگه‌ له‌یه‌كتر جودا 
ئه‌بنه‌وه‌و هه‌ندێكیان به‌ تراژیدیا كۆتاییان هاتوه‌. بۆ ئه‌م دیارده‌یه‌ش هۆكار زۆره‌ كه‌ 

به‌شێكی ئه‌وانه‌ی ناو ولاتیش ئه‌گرێته‌وه‌. 
ئه‌و ئافره‌تانه‌ی له‌ ولات به‌ندن به‌ پاره‌و دارایی پیاوه‌كانیانه‌وه‌و به‌ناچاری هه‌موو 
بێمافی و زه‌بروزه‌نگ و چه‌وساندنه‌وه‌یه‌ك قبوڵ ئه‌كه‌ن له‌ پێناوی بژێوی خۆیان و 
منداڵه‌كانیان چونكه‌ سیسته‌می سۆشیال له‌ ولاتی ئێمه‌دا نیه‌ له‌ كاتێكدا له‌ ڕۆژئاوا 
هه‌موو تاك و خێزانێك ده‌وڵه‌ت بژێوی ژیانی دابین ئه‌كات و بیمه‌ی ته‌ندروستیشی 
ده‌وڵه‌تانه‌  له‌و  رێژه‌كه‌  هه‌رچه‌نده‌  ئه‌كات  دابین  بۆ  دانانیشی  ماڵ  پ��اره‌ی  هه‌یه‌و 
هاوشێوه‌ نیه‌. ئه‌گه‌ر یه‌كێك له‌ ژن یان پیاوه‌كه‌ كار بكات و موچه‌كه‌ی باش بێت 
ئه‌بێت به‌شدار بێت له‌ خه‌رجی خێزانه‌كه‌یدا. ئه‌گه‌ر موچه‌كه‌شی له‌ئاست پێویستدا 
نه‌بێت ده‌وڵه‌ت بۆی ته‌واو ئه‌كات. ماڵی ژنان هه‌یه‌ بۆ ئه‌وانه‌ی له‌ ده‌ست زه‌بروزه‌نگی 
پیاوه‌كانیان هه‌ڵدێن و وه‌رئه‌گیرێن به‌ منداڵه‌كانیشیانه‌وه‌ تا چاره‌سه‌رێكی باشتریان 
بۆ ئه‌دۆزرێته‌وه‌. ته‌نانه‌ت پیاوانێكیش كه‌ له‌ ماڵه‌وه‌ ده‌ركرێن شوێن هه‌یه‌ بۆی بچن. به‌ 
پێی یاسا ده‌كرێ پارێزه‌ریشیان بۆ دابین بكرێت. هه‌مان شت بۆ ئه‌و هه‌رزه‌كارانه‌ش 
كه‌ چیتر نایانه‌وێ یان ناتوانن له‌ لای كه‌س و كار بمێننه‌وه‌. ئه‌گه‌ر ماریا له‌م ده‌وڵه‌ته‌ 
قانونیانه‌ بوایه‌ له‌وانه‌یه‌ ڕوبه‌ڕووی ئه‌و جۆره‌ تراژیدیایه‌ نه‌ده‌بۆوه‌ هه‌ر ڕۆژه‌ی له‌ 

ماڵه‌ خزمانێك جێگای خه‌وتن بدۆزێته‌وه‌و دواتریش بكوژرێت. 

ئه‌وه‌ی من له‌ تاراوگه‌ش بینیومه‌ ژماره‌ی ئه‌و ئافره‌تانه‌ش كه‌م نین پیاوه‌كانیان 
ئه‌چه‌وسێننه‌وه‌و مافه‌كانیان پێشێل ئه‌كه‌ن و شه‌ڕانگێزن و دیكتاتۆرن له‌ناو خێزاندا. 

ڕه‌فتارو دڕنده‌یی ئافره‌تانێكیشم بینیوه‌ به‌رامبه‌ر هاوسه‌رو منداڵه‌كانیان. 
هۆكارێكی تری ناكۆكیه‌ كۆمه‌لایه‌تیه‌كان ئه‌گه‌رێته‌وه‌ بۆ ئه‌قڵیه‌تی تاك و داب و 
نه‌ریته‌ كۆمه‌لایه‌تیه‌ ته‌قلیدیه‌كه‌ كه‌ ته‌نیا پیاو ئه‌بێت بالاده‌ست بێت و خاوه‌ن بریارو 
فه‌رمان ده‌ركه‌ر بێت و پیاوسالار بێت و حیساب بۆ ئه‌وه‌ ناكات ئه‌وه‌ی له‌ ولاته‌كه‌ی 
خۆی كردویه‌تی له‌ ولاته‌ نوێیه‌ شارستانیه‌ته‌كه‌دا بۆی ناچێته‌ سه‌ر به‌ تایبه‌ت كه‌ 

ئافره‌ت و منداڵه‌كان چاو بكه‌نه‌وه‌و هه‌ست به‌ مافه‌كانی خۆیان بكه‌ن. 
ئافره‌ت هه‌ن كه‌ ئازادی له‌ ئه‌وروپا به‌ جۆرێك به‌كار ئه‌هێنن كه‌ یه‌ك ناگرێته‌وه‌ 
له‌گه‌ڵ بۆچوون و ئه‌قڵ و جیهانبینی هاوسه‌ره‌كانیان و ژن سالارن. هه‌روه‌ها ناپاكی 

ناو ژیانی هاوسه‌رێتی هۆكارێكی تری له‌یه‌كتر ترازانی نێوان هاوسه‌ره‌كانه‌. 
خه‌رج  زۆریشیان  پ��اره‌ی  ئه‌وروپاو  دێنه‌  زۆره‌وه‌  چاوه‌ڕوانیه‌كی  به‌  زۆرێ��ك 
له‌ئاست چاوه‌ڕوانیه‌كانی ئه‌واندا  له‌ كاتێكدا بارودۆخه‌كه‌  كردوه‌ بۆ ئه‌م مه‌به‌سته‌، 
نابێت توشی خه‌مۆكی و خراپیی باری ده‌رونی ئه‌بن و له‌ هه‌ندێكجاردا به‌م هۆیه‌وه‌ 
كێشه‌ش ئه‌كه‌وێته‌ ناو خێزانیشه‌وه‌. زۆرێكیش هه‌ن هه‌ڵناكه‌ن له‌گه‌ڵ باری كۆمه‌لایه‌تی 
و كه‌لتوریی كۆمه‌لگه‌ نوێكه‌و دڵیان هه‌ر لای ولات و كه‌س و كاره‌و ده‌ره‌قه‌تی ژیانی 
غوربه‌ت نایه‌ن و ئاره‌زووی خۆگونجاندن و فێربونیشیان نیه‌و ده‌رئه‌نجامه‌كه‌شی 
گه‌ڕانه‌وه‌ی هه‌میشه‌یه‌ بۆ ولات، ئه‌وه‌ش بێ قه‌یران نیه‌. هه‌ندێك خێزان بۆ هاتنیان 
بۆ تاراوگه‌ پێشتر پیاوه‌كه‌ یان ژنه‌كه‌ ئه‌ڕوات به‌لام كاتێك دوای سالانێك دووری 
و دابڕان ڕاكێشانی منداڵ و هاوسه‌ره‌كه‌ی دروست نابێت له‌ هه‌ندێك حاڵه‌تدا ئه‌بێته‌ 
هۆی قه‌یران و جودا بوونه‌وه‌ به‌تایبه‌ت ئه‌گه‌ر یه‌كێك له‌و دوو هاوسه‌ره‌ په‌شیمان 
ڕۆژئ��اواو  دێنه‌  ڕۆمانسیه‌وه‌  فكری  به‌  هه‌ندێكیش  ئه‌ویتر.  ڕاكێشانی  له‌  بوبێته‌وه‌ 
پێشتر وای ئه‌بینن كه‌ گه‌شتنه‌ ئه‌وروپا ئه‌گه‌نه‌ به‌هه‌شت و به‌ چاوه‌ڕوانیه‌كی زۆره‌وه‌ 

دێن.
ئافره‌ت هه‌ن له‌ ته‌مه‌نی هه‌رزه‌كاریدا بێخواستی خۆیان هاوسه‌رگیرییان پێكراوه‌ 
بێ ئه‌وه‌ی پیاوه‌كه‌ی خۆش ویستبێت به‌لام بارودۆخی مادیی و كۆمه‌لایه‌تی رێگای 
پێ نه‌یاوه‌ بۆ جیابونه‌وه‌، كاتێك دێنه‌ تاراوگه‌ به‌ند نابن به‌ هاوسه‌ره‌ پیاوه‌كانیانه‌وه‌و 
پشتگیریی یاسایی و دارایی ده‌وڵه‌تیان هه‌یه‌و ده‌رفه‌تی جیابونه‌وه‌یان بۆ ئه‌ڕه‌خسێت، 

پیاوانه‌وه‌  له‌لایه‌ن  جه‌سته‌یی  و  ده‌رون��ی  توندوتیژیی  به‌كارهێنانی  جار  هه‌ندێك 
باری  لاوازی��ی  ئه‌نجامی  له‌  كێشه‌كان  به‌رچاوی  به‌شێكی  ب��ووه‌.  ده‌رئه‌نجامه‌كه‌ی 
ڕۆشنبیری و دواكه‌وتویی ئه‌قڵیی و جه‌هاله‌ته‌وه‌ سه‌ر هه‌ڵئه‌دات بۆ چاره‌سه‌ر كردنی 
كێشه‌كانیان. به‌شێكیان قوربانیی ئه‌قڵن. هه‌روه‌ها فره‌ ژنی و زۆریی ژماره‌ی منداڵ و 
بێتوانایی كۆنترۆڵ كردنیان وه‌ك هۆكارێك بۆ قه‌یرانی خێزانیی. پیاوی كورد ئه‌زانم 
منداڵه‌و هه‌موشیان گه‌یشتونه‌ته‌  له‌ ولات 3 ژنی هێناوه‌و خاوه‌نی 24  ئه‌ڵمانیا،  له‌ 
پیاو و ژنه‌كاندا دروستبووه‌. كاری وه‌رگێڕانم  نێوان منداڵ و  له‌  ئه‌وروپاو كێشه‌ 
له‌ دادگا بۆ پیاوێكی كوردی باشور كرد كه‌ برینداری ده‌ستی داعیشه‌و له‌ ته‌مه‌نی 
چله‌كاندایه‌و خاوه‌نی 13 منداڵه‌ له‌ یه‌ك ژن. خۆی و چوار منداڵی چه‌ندین ساڵه‌ له‌ 
ئه‌ڵمانیان و خێزان و نۆ منداڵی تری چه‌ندین ساڵه‌ له‌ توركیا له‌ چاوه‌ڕوانیدا ئه‌ژین. 
پیاوه‌كه‌ مافی په‌نابه‌رێتی پێ نه‌دراوه‌ تا بتوانێت ئه‌وانه‌ی تر ڕابكێشێت بۆ ئه‌ڵمانیا. 
منداڵی  خستنه‌وه‌ی  ئه‌مایه‌وه‌.  دیاره‌  هه‌بوایه‌  ژیان  توانای  خۆی  ولاتی  له‌  ئه‌گه‌ر 
زۆر به‌ تایبه‌ت له‌لایه‌ن خێزانی هه‌ژاره‌وه‌ بۆخۆی تراژیدیایه‌. به‌ پێی ڕۆژنامه‌یه‌كی 
 23 و  ژن   4 خاوه‌نی  ئه‌ڵمانیا  له‌  ساڵ   49 ته‌مه‌ن  سوری  موسوڵمانێكی  ئه‌ڵمانی 

منداڵه‌و به‌سه‌ر چه‌ند شوقه‌یه‌كدا دابه‌ش كراوون. 

ئه‌و جۆره‌ مرۆڤانه‌ی له‌ ژیانمدا ناسیوومن

مرۆڤانه‌  جۆره‌  به‌م  جیاوازه‌كانیدا  بواره‌  له‌  ئه‌زمونه‌كانم  ئاستی  له‌سه‌ر  ژیانمداو  له‌ 
ئاشنا بووم جا هۆكاره‌كانی هه‌رچیه‌ك بن: 

مرۆڤی باش و به‌ سۆزو خاوه‌ن ویژدان، به‌ وه‌فاو هاوكار. ژیرو ئه‌قلانی و به‌ به‌زه‌یی 
و لێبورده‌. به‌لام مرۆڤی خۆپه‌رست و چاوچنۆك و ساخته‌چی و فێڵباز، درۆزن و دوو 
له‌  ناسیوه‌،  مه‌بده‌ئیشم  بێ  و  نزم  نه‌فس  و  ڕه‌وش��ت  بێ  و  كه‌رامه‌ت  بێ  بێوه‌فا،  ڕوو، 
پشته‌وه‌ خه‌نجه‌ر وه‌شێن و بۆ به‌رژه‌وه‌ندی خۆیان به‌سه‌ر لاشه‌شدا ئه‌په‌ڕنه‌وه‌و خۆشیی 
مرۆڤكوژو  و  خائین  و  ئه‌بنه‌ خۆفرۆش  ئه‌وانه‌شن  هه‌ر  ئه‌بینن.  دی  ئه‌وی  ئازاردانی  له‌ 
له‌گه‌ڵ ئاڕاسته‌ی ڕه‌شه‌بادا ئه‌ڕۆن. مرۆڤی ده‌روون نه‌خۆش و سادیست و سایكۆپات و 
شه‌ڕانگێزو به‌خیل و ئاژاوه‌ گێریشم ناسی. هه‌ندێك له‌وانه‌ هه‌رگیز ناگۆرێن. زۆرێكم بینی 
پشیله‌ن و له‌به‌رده‌م ئاوێنه‌دا خۆیان لێ بووه‌ به‌ شێر. ئه‌وانه‌شم بینیوه‌ كه‌ له‌م دونیا له‌ 
حه‌رام و ناشه‌رعی ئه‌خۆن و به‌ دوو نوێژو ڕۆژوش ئه‌یانه‌وێ ئه‌و دنیایش بۆ خۆیان 

ده‌سته‌به‌ر بكه‌ن. 
ڕوخساری تاكه‌كان هیچ شتێكی ئه‌وتۆمان له‌ باره‌ی سروشتیانه‌وه‌ پێ ناڵێن. خه‌لكانێك 
هه‌ن نه‌رم و به‌ خشنده‌ دیارن به‌لام له‌ ڕاستیدا ساخته‌چی و فێڵبازن. هه‌ن ئازاو جوامێر 

دیارن به‌لام له‌ جه‌وهه‌ردا ترسنۆكن.
هه‌یه‌ هه‌ر له‌ ژینگه‌و خێزانییه‌وه‌ په‌روه‌رده‌یه‌كی دواكه‌وتوو زاڵه‌ به‌سه‌ریدا بێ ئه‌وه‌ی 
كه‌سه‌كه‌ توانیبێتی ڕۆژگارێك شۆڕشێكی ڕۆشنبیریی و ئه‌قلانی به‌سه‌ر خۆیدا بكات. هه‌ن 
ده‌یان ساڵه‌ له‌ ئه‌وروپا یان ولاتانی شارستانیه‌تدا ئه‌ژین به‌لام فێرنه‌بوو له‌ ئه‌زمونه‌كان 
ته‌نیا  هه‌ن  و زۆرێك  دابه‌زیوون  فڕۆكه‌كه‌  له‌  ئێسته‌  ئه‌لێی  ماونه‌ته‌وه‌و  به‌ساویلكه‌یی  و 

بوونه‌ته‌ منداڵێكی گه‌وره‌. 
ئه‌وانه‌ی حه‌زم پێیان نایه‌ت كه‌سی زۆر بڵێ و گوێنه‌گرو قسه‌بڕ. هه‌روه‌ها ئه‌وانه‌ی 
ئازارو  به‌  هه‌ست  هه‌رگیز  ئه‌وانه‌ش  بابه‌تێكه‌وه‌.  هه‌موو  ئه‌خه‌نه‌  ده‌م  و  نازانن  هیچ  له‌ 
خۆیان  كاتێكیش  ب��ه‌لام  بێبه‌زه‌یین  و  هه‌ست  بێ  و  ناكه‌ن  ئه‌ویتر  ه��ه‌ژاری  و  ناخۆشی 
ڕۆشنبیریشم  هاوكات  و  باش  ئه‌كادیمیستی  به‌زه‌یین.  چاوه‌رێی  ناخۆشی  به‌ر  ئه‌كه‌ونه‌ 
و  خ��راپ  ئاسته‌كه‌  ه��ه‌ردوو  له‌سه‌ر  هه‌یه‌  ناڕۆشنبیر،  ب��ه‌لام  باش  ئه‌كادیمیستی  ناسی، 

و  نه‌خۆش  ده‌روون  به‌رپرسی  باش و خراپ. سیاسه‌تمه‌دارو  نوسه‌ری  هه‌روه‌ك  باش. 
مه‌ترسیدار بۆ كۆمه‌لگه‌. هه‌روه‌ها ئه‌وانه‌ی خۆیان به‌ زانا ئه‌زانن و به‌ چاوی كه‌م ئه‌ڕواننه‌ 
ئه‌وی دی و لووت به‌رزن به‌لام نازانن ئێمه‌ی مرۆڤه‌كان ئه‌وه‌ندی هه‌بین هه‌ر خوێندكارین. 
لێره‌دا تێگه‌یشتم كه‌ زانا دوژمنت بێت باشتره‌ وه‌ك له‌وه‌ی جاهیل و نه‌زانێك دۆستت بێت. 
هه‌ربۆیه‌ خۆشتره‌ له‌ بیاباندا له‌گه‌ڵ زانادا بژیت وه‌ك له‌ كۆشك و ته‌لاردا له‌گه‌ڵ نه‌زان و 
جاهیلدا بژیت. كاربه‌ده‌ستم ناسیوه‌ خوار خۆیان وه‌ك كۆیله‌ مامه‌ڵه‌ ئه‌كه‌ن و كه‌موكوڕیه‌ 
كه‌سیه‌كانی خۆیان به‌سه‌ر لاوازه‌كاندا ده‌رئه‌بڕن به‌لام ده‌شبنه‌ كۆیله‌ له‌به‌رده‌م گه‌وره‌تر 
ژیانیان  چیرۆكی  به‌  ب��ووم  ئاشنا  كاتێك  بینی  خراپیشم  مرۆڤی  له‌  زۆرێ��ك  خۆیان.  له‌ 
مایه‌ی به‌زه‌یی بوون بۆ من. زۆرێك له‌وانه‌ له‌ نه‌وه‌یه‌كی غه‌در لێكراوون. ئه‌بێت بڵێم هیچ 
مرۆڤێك نه‌وه‌ك شۆڕشگێڕ و نه‌ وه‌ك تاوانبار نایه‌ته‌ دونیاوه‌، به‌لام بۆچی مرۆڤه‌كه‌ دواتر 
ده‌گۆڕێت ئه‌كرێ هۆكاره‌كانی هه‌ر له‌ناو كۆمه‌لگه‌كه‌ خۆی بدۆزینه‌وه‌ گه‌ر بۆی بگه‌رێین.
تێبینی كردوه‌ گه‌ر كه‌سه‌كه‌ پاره‌داریش بێت. هاوكات  له‌وانه‌ نه‌خۆشی ڕه‌زیلیم  جگه‌ 
هه‌ژارو سروشت سه‌غی به‌لام ده‌وڵه‌مه‌ندو ته‌بیعه‌ت هه‌ژاریشم بینی. ئه‌وانه‌ش وا ئه‌زانن 
ئه‌م جیهانه‌  پاره‌ی  ئه‌لێم هه‌موو  به‌وانه‌  بكڕن  پاره‌ خۆشه‌ویستیی و مۆڕال  به‌  ئه‌توانن 
ئه‌م  تاریكایی  هه‌موو  كه‌  وایه‌  ئه‌وه‌  وه‌ك  بكڕێت.  مرۆڤێك  ته‌نیا  ناتوانێت خۆشه‌ویستی 

جیهانه‌ ناتوانێت ڕوناكی ته‌نیا یه‌ك مۆم بكوژێنێته‌وه‌. 
خۆشه‌ویستی وه‌ك لایه‌نه‌ سروشتیه‌كه‌ی، وه‌ك شتێكی ڕۆحیی به‌پاره‌ نافرۆشرێت و 
ناشبێت بفرۆشرێت. خۆشه‌ویستی كه‌ بووه‌ شمه‌ك ئه‌وكاته‌ ئه‌كرێ به‌پاره‌ بكڕدرێت به‌ڵام 
له‌ شێوه‌ جه‌وهه‌ریه‌كه‌ی خۆیدا ڕۆحیه‌و نافرۆشرێت. له‌ ڕاستیدا خۆشه‌ویستی شمه‌ك نیه‌ 
وه‌ك پاره‌ له‌قاسه‌دا هه‌تبێت. ئه‌گه‌ر خۆشه‌ویستی بووه‌ شمه‌ك ئه‌وكاته‌ مرۆڤ ئه‌توانێت 
جه‌سته‌ی  كۆیله‌یه‌ك  خ��اوه‌ن  بكات.  كۆنتڕۆڵی  یان  دابنێت،  بۆ  سنوری  و  بكات  به‌ندی 
كۆیله‌كه‌ ئه‌كرێت به‌لام هه‌رگیز ناتوانیت ڕۆحی كۆیله‌كه‌ بكرێت چونكه‌ ئه‌وه‌ به‌ته‌نیا هی 
كۆیله‌كه‌ خۆیه‌تی. ئایا ئه‌وانه‌ی بوونه‌ته‌ كۆیله‌ی پاره‌ ئه‌توانن مرۆڤیان خۆش بوێت؟ یان 
ته‌نیا ئه‌توانن پاره‌یان خۆش بوێت. له‌ سروشتی جیهانبینیه‌ مادیه‌كه‌وه‌ زۆرێك له‌پێناویدا 
بگره‌ ماف و ئازادی مرۆڤه‌كانی تریش ئه‌چه‌وسێننه‌وه‌و زه‌وت ئه‌كه‌ن چونكه‌ سروشتی 
پاره‌ زاڵمه‌و مرۆڤ چاوچنۆكه‌. له‌وانه‌یه‌ ئه‌وانه‌ خودی خۆشیان خۆش نه‌وێت. ئایا چۆن 
ئه‌توانرێت سنور بۆ ئه‌م دیارده‌ خه‌ته‌رناكه‌ دابنرێت؟ ئه‌گه‌ر كه‌سێك ئاماده‌ بێت به‌ هوشیاری 
خۆی له‌ پێناوی پاره‌دا ژینگه‌ وێران بكات ئه‌وا ئه‌م كه‌سه‌ پاره‌ی خۆشتر ئه‌وێت وه‌ك له‌ 

ژینگه‌ چونكه‌ ژینگه‌ ژیانه‌، كه‌واته‌ مرۆڤیشی خۆش ناوێت. دیارده‌یه‌ك ڕه‌نگدانه‌وه‌ی باشی 
نابێت له‌سه‌ر په‌یوه‌ندی نێوان تاكه‌كانی كۆمه‌ڵ، په‌یوه‌ندیه‌ كۆمه‌لایه‌تیه‌كانی نێوان خۆیان و 
تاكه‌كانی كۆمه‌ڵ له‌ په‌یوه‌ندی پاره‌دا ئه‌بینن، دیارده‌یه‌ك دوور كه‌وتنه‌وه‌و ته‌نیایی دروست 
ئه‌كات. ئه‌وانه‌ی بوونی خۆیان ته‌نیا له‌ پاره‌و ده‌سه‌لاتدا ئه‌بینن ئه‌وانه‌ ناكرێت له‌ ڕووی 
ده‌رونیه‌وه‌ ته‌ندروست بن و له‌ قه‌یرانی ته‌نیایی و ڕۆحیدا ئه‌ژین. ئه‌وه‌ی گووڵ گه‌وره‌ 

ئه‌كات بارانه‌ نه‌ك هه‌وره‌ تریشقه‌.
زۆرێك هه‌ن له‌وانه‌یه‌ زۆر شتی دونیا هه‌ن به‌پاره‌ بتوانن بیكڕن به‌ڵام شتێك هه‌یه‌ به‌ 
هه‌موو پاره‌ی دونیا ناتوانرێت بكڕدرێت ئه‌ویش بریتیه‌ له‌ ڕه‌وشت )مۆره‌ل( و ویژدان. بینیم 
زۆرن ئه‌وانه‌ی به‌ پاره‌ ده‌وڵه‌مه‌ندن به‌ڵام به‌ ڕۆح هه‌ژارن. زۆرێك هه‌ن هه‌موو فه‌لسه‌فه‌ی 
ئه‌بینن، كۆیله‌ی مادده‌ن، كه‌موكوڕیه‌ ده‌رونی و كه‌سایه‌تیه‌كانیان  له‌پاره‌دا  ته‌نیا  ژیانیان 
به‌ڕێگای پاره‌و سه‌روه‌ت و سامانه‌وه‌ ده‌شارنه‌وه‌، هه‌روه‌ها به‌كورسی و بوونی ده‌سه‌لاتیش. 
به‌شێكی زۆری ئه‌م مرۆڤانه‌ به‌رگه‌ی كێشه‌ ڕۆحیه‌كان ناگرن و له‌ جه‌وهه‌ردا به‌خته‌وه‌ر 
كردنه‌  پ��اره‌و  به‌كۆیله‌ی  بوون  تێناگه‌ن  گرنگتره‌.  ڕواڵ��ه‌ت  له‌  جه‌وهه‌ر  كه‌  تێناگه‌ن  نین. 
قوربانی كاته‌ به‌نرخه‌كانی ژیان بۆ ته‌راكوم كردنی سه‌روه‌ت و سامان و بوونه‌ دیلی پاره‌ 
واتای هه‌ژاریی ماددی و ڕۆحیش ئه‌به‌خشێت له‌ ژیانی مرۆڤه‌كه‌دا با ده‌وڵه‌مه‌ندیش بێت 
به‌مادده‌. دیارده‌یه‌ك نه‌خۆشی پاره‌و مادده‌ی لێئه‌كه‌وێته‌وه‌، زۆربه‌ی ئه‌مانه‌ ڕه‌زیل ئه‌ژین، 

كه‌واته‌ ئه‌و مرۆڤه‌ ده‌وڵه‌مه‌نده‌و كه‌چی به‌پاره‌ هه‌ژار ئه‌ژی و به‌ڕۆحیش هه‌ژار ئه‌ژی. 
كه‌سێكی ده‌وڵه‌مه‌ند به‌ هه‌ژاریی ئه‌ژی چونكه‌ به‌رده‌وام له‌ هه‌وڵی ئه‌وه‌دایه‌ سامانه‌كه‌ی 
گه‌وره‌تر بكات. ژیانی ئه‌بێته‌ ژیانی پارێزگاریكه‌ر له‌ پاره‌كانی و له‌ خۆڵ و به‌ردی موڵكه‌كانی، 
دیاره‌  نه‌بێت.  كۆمه‌ڵ  تری  ئه‌ندامه‌كانی  حیسابی  له‌سه‌ر  ناكرێ  هه‌رگیز  كه‌  دیارده‌یه‌ك 
نازانن كه‌ كفن گیرفانی نیه‌. په‌لاماری بێره‌حمانه‌ بۆ پاره‌و سه‌روه‌ت. به‌ڵێ ئه‌مه‌ نه‌خۆشیه‌ 
خه‌ته‌رناكه‌كه‌ی مرۆڤه‌، ده‌سه‌لات و پاره‌. ئه‌و كاته‌ی فه‌لسه‌فه‌ی ژیان ئه‌بێته‌ فه‌لسه‌فه‌ی 
ته‌نیا پاره‌و ده‌سه‌لات.‌ زۆرێك له‌ مرۆڤه‌كان وا بیرئه‌كه‌نه‌وه‌ هه‌موو خۆشیه‌كانی ژیان ته‌نها 
به‌ پاره‌ ده‌كڕدرێت به‌لام نازانن له‌ ڕاستیدا خۆیانی پێئه‌فرۆشن. جوانیی ناتوانێت بێئه‌قڵیی 
بشارێته‌وه‌، پاره‌و سامان ناتوانێت ڕوخساری سته‌مكاری و ناڕۆشنبیریی بشارێته‌وه‌. له‌ 
پێناوی پاره‌و چاوچنۆكیدا خۆشیان و زۆرێكیش له‌ مرۆڤه‌كانی كه‌ش به‌دبه‌خت و وێران 
ئه‌كه‌ن. مرۆڤ باشتر وایه‌ بیربكاته‌وه‌ له‌وه‌ی خۆی چیه‌، نرخی چیه‌و چه‌نده‌. زۆرێك له‌ 
بگره‌ سه‌غی  پ��اره‌دارو  له‌ده‌وڵه‌مه‌نده‌كانی  زۆرێك  له‌  وه‌ك  به‌خته‌وه‌رترن  هه‌ن  هه‌ژاران 

و  بدات  كیفایه‌تی  ئه‌وه‌ی هه‌یبێت  ئه‌گه‌ر  به‌هێزتره‌.  بگره‌  له‌وانه‌و كه‌سایه‌تیشیان  تریشن 
بیمه‌ی ژیانی دابین كراو بێت چیتر پێویست به‌وه‌ ناكات ڕوو بكاته‌ نه‌خۆشی پاره‌. 

كه‌سێك  ژی��ان،  دیارده‌كانی  ناخۆشترین  و  قورسترین  له‌  یه‌كێكه‌  هه‌ژارییش  ب��ه‌لام 
هه‌میشه‌ له‌ ده‌سته‌وه‌ بۆ ده‌م بژی. به‌لام پاره‌ ته‌نیا ئه‌توانێ هه‌ندێك له‌ كێشه‌كانی ژیان 
چاره‌سه‌ر بكات. ئافره‌ت هه‌ن له‌ پێناوی بژێوی ژیانی خۆیان و منداڵه‌كانیان له‌ش فرۆشی 
ئه‌كه‌ن ئه‌وانه‌ ته‌نیا جه‌سته‌ی خۆیان ئه‌فرۆشن به‌لام هه‌یه‌ له‌ پێناوی پاره‌دا كه‌ پێویستیی 
ژیانیشی پێی نیه‌ كه‌رامه‌ت و كه‌سایه‌تی خۆی ئه‌فرۆشێت. زۆرێك له‌ مرۆڤه‌كان ئه‌گه‌ر 

رێگایان پێبدرێت زیاده‌ ڕه‌وی ئه‌كه‌ن. 
مرۆڤێك ئه‌كرێ به‌ پاره‌ هه‌ژار بێت به‌لام به‌ فكرو ژیریی ده‌وڵه‌مه‌ند بێت و به‌ سوود 
بێت.  م��رۆڤ  ڕاسته‌قینه‌كانی  پێویستیه‌  خزمه‌تی  له‌  ئه‌بێت  شمه‌كیه‌كان  به‌رهه‌مه‌  بێت. 
ده‌سه‌لات،  پاره‌و  نه‌ك  بگرێته‌وه‌  مرۆڤ  نێوان  په‌یوه‌ندیه‌كانی  شوێنی  یه‌كتر  هاوكاریی 
په‌یوه‌ندی باش و هاوكاریی نێوان مرۆڤ جێگای ڕوتاندنه‌وه‌ی سروشت و ژینگه‌ به‌هۆی 
له‌ دوور خستنه‌وه‌ی  ئامانجه‌ كۆمه‌لایه‌تیه‌كان بریتی بێت  به‌رزترین  بگرێته‌وه‌.  مرۆڤه‌وه‌ 
كوێره‌وه‌ری مرۆڤ و پاڵ به‌ تاكی مرۆڤه‌وه‌ بنرێت بۆ به‌شداری كردنی چالاك له‌ ژیانی 
كۆمه‌لایه‌تیدا. هه‌ژاریی ته‌نیا بریتی نیه‌ له‌ به‌تاڵی گیرفان به‌لكو هه‌ژاری بریتیه‌ له‌ به‌تاڵی 
گیرفانه‌  هه‌ست.  و سۆزو  دڵ  یه‌كترو  كردنى  هاریكاری  و  لێبورده‌ى  گیانى  و  وی��ژدان 
به‌تاڵه‌كان ده‌كرێ ڕۆژگارێك پڕبێت له‌ پاره‌و پوول به‌لام دڵه‌ مردووه‌كان زۆر گرانه‌ پڕبن 

له‌ سۆزو هه‌ست و خۆشه‌ویستی.
سامان  به‌پاره‌و  و  ده‌سه‌لات  و  پۆست  به‌  مرۆڤه‌كانی  گه‌وره‌یی  كۆمه‌ڵگه‌یه‌ك  ئه‌گه‌ر 
نه‌خۆشخراوه‌،  و  سه‌قه‌ت  نه‌خۆشه‌،  و  سه‌قه‌ت  كۆمه‌ڵگه‌یه‌كی  ئه‌میش  ئ��ه‌وا  بپێوێت، 
به‌نرخه‌كان  كۆمه‌لایه‌تیه‌  به‌ها  له‌بری  م��ادی��ه‌وه‌و  جیهانی  نێو  خ��زاوه‌ت��ه‌  كۆمه‌ڵگه‌یه‌كه‌ 
نیشانه‌ی  ئه‌كات.  داگیری  پاره‌  م��ادده‌و  و  ده‌س��ه‌لات  دی��ارده‌ی  فه‌لسه‌فه‌ی  ڕۆحیه‌كان  و 
تێڕوانین  و  بۆچوون  كۆمه‌لایه‌تیه‌كان.  په‌یوه‌ندیه‌  فكرو  له‌سه‌ر  بیركردنه‌وه‌یه‌كی سه‌قه‌ت 
بۆ یه‌كتر له‌سه‌ر بنه‌مای پاره‌و ده‌سه‌لات چیتر بنه‌ما ڕۆشنبیری و به‌ها جوانه‌كانی ژیان 

ئه‌شێلێت. 
چارلی چاپلن له‌ یاداشته‌كه‌یدا ئه‌ڵێت: “دوای چه‌ندین ساڵ هه‌ژاری و نه‌داری بوومه‌ 
خاوه‌نی ماڵی دونیاو ناو و ناوبانگ و له‌ دوایین ساڵه‌كانی ژیاندا فێری ئه‌وه‌ بووم كه‌ به‌ 
پاره‌ ئه‌توانیت ماڵ بكڕیت به‌لام ئارامی نا. ئه‌توانیت جێگای خه‌و بكریت به‌لام ناتوانیت 

خه‌و بكڕیت. كاتژمێر بكریت به‌لام ناتوانیت كات بكریت. به‌ پاره‌ پله‌و پایه‌ بكریت به‌لام 
رێزو كه‌سایه‌تیت بۆ ناكڕدرێت. كتێب بكریت به‌لام زانست ناكڕدرێ. مرۆڤ ده‌كڕدرێت 

به‌س دڵی نا، به‌لام به‌ داخه‌وه‌ زۆر دره‌نگ ئه‌وه‌م زانی”. 
تێبینیم كردوه‌ هه‌ندێك له‌وانه‌ی دوچاری باری خراپی ده‌رونی و خه‌مۆكی و قه‌یرانی 
خوداپه‌رستیی  نوێژو  ئه‌كه‌نه‌  ڕوو  هه‌ندێكیان  ژیانه‌دا،  له‌م  نین  به‌خته‌وه‌ر  ئه‌بن  ڕۆحی 
چونكه‌ له‌مه‌یاندا پشویه‌كی ڕۆحی و ده‌رونی تێدا ئه‌دۆزنه‌وه‌و وه‌ك ده‌رمان وایه‌ بۆیان. 
زۆرێك له‌ مرۆڤه‌كان كه‌ به‌خته‌وه‌ر نین له‌ ژیانی ئه‌م دونیایاندا به‌ رێگای خودا په‌رستی و 
عیباده‌ته‌وه‌ بۆ ژیانێكی تر ئه‌ژین به‌ هیوای ئه‌وه‌ی بچنه‌ ئه‌و شوێنه‌ی پێی ئه‌وترێت به‌هه‌شت 
هیوایه‌ی  به‌و  بڕه‌خسێنن.  خۆیان  بۆ  به‌خته‌وه‌رتر  و  هه‌میشه‌یی  ژیانێكی  دونیادا  له‌و  و 
مه‌تریالیزمانه‌و  تێڕوانینێكی  به‌  هه‌ندێكیش  بژی.  نه‌مریی  پڕچێژو  ژیانێكی  ئاسماندا  له‌ 
فه‌لسه‌فیانه‌ ئه‌ڕواننه‌ بابه‌ته‌كانی ژیان و بڕوایان وایه‌ ته‌نیا ژیانی ئه‌م دونیا هه‌یه‌و ئه‌ویتر 

به‌ دروستكه‌ری مرۆڤ خۆی ئه‌زانن. 
دروست  مرۆڤه‌كانی  بۆ  زه‌وی  ڕووی  له‌سه‌ر  كه‌  به‌هه‌شتێكه‌  به‌  بڕوام  بۆ خۆم  من 

بكرێت و سه‌رقاڵی باشتركردن و جوانكردنی ئه‌و دونیایه‌ بێت كه‌ تێیدا ئه‌ژی. 
هه‌ندێك بیروڕای وایه‌ كه‌ پێویسته‌ ڕه‌خنه‌ له‌و هه‌لومه‌رجه‌ كۆمه‌لایه‌تی و ئابوری و 

سیاسیه‌ بگیرێت كه‌ وای له‌ مرۆڤ كردوه‌ به‌رده‌وام پێویستی به‌ ئاین هه‌بیت. 
كاتێك سه‌دان هه‌زار كه‌س خه‌ڵتانى خوێن ئه‌كرێت به‌ناوى جیهادو ڕازیكردنى خوداو 
په‌یامبه‌ر هاوشێوه‌ى كه‌سانى نێو گروپه‌ توندڕه‌وه‌كانى ئاینیى به‌ڵام كه‌سانێكیش هه‌ن بۆ 
به‌ده‌ستهێنانى ژیانى خۆشیی دواى مردن و به‌هه‌شت ده‌ستى هاوكارى و خۆشه‌ویستى 
بۆ كه‌سانى لێقه‌وماو یان پێویست به‌هاوكارى درێژ ئه‌كه‌ن، ئه‌توانم بڵێم كه‌سانێك خودایان 
خۆش ئه‌وێت بۆیه‌ ئه‌یپه‌رستن ئه‌گه‌رچی بوونى ئه‌و خودایه‌ خه‌یاڵییش بێت له‌ هزرى مندا 
به‌لام لاى هه‌ندێ كه‌سی باوه‌ڕدار بوونێكى واقیعى و هه‌قیقیه‌. هه‌رگیز ئه‌م جۆره‌ مرۆڤانه‌ 
بۆ  نین  كێشه‌  هه‌رگیز  كه‌  ژیانمدا  له‌  ناسیوه‌  ئه‌وانه‌شم  من  چونكه‌  بكرێن  له‌بیر  نابێت 
كه‌سانى بێبڕوا یان سه‌ر به‌هه‌ر ئاینێكی ترى جیاواز هه‌ر بۆنمونه‌ مه‌سیحى و جوله‌كه‌كانى 
كوردستان یه‌یوه‌ندیه‌كى توندوتۆڵ و پڕ له‌گیانى خۆشه‌ویستى و لێبورده‌یان له‌گه‌لأ نه‌وه‌ 
كۆنه‌كانى ئێمه‌دا هه‌بووه‌ ئه‌گه‌رچی ئاین و نه‌ته‌وه‌شمان جیاواز بووه‌، ئه‌و شێوه‌ ژیانه‌ كه‌ 
پڕه‌ له‌ خۆشه‌ویستى و ژیان دۆستى و یه‌كتر قبوڵ كردن جێگاى ڕێزو شانازیه‌ بۆ مرۆڤ، 

كه‌ من هه‌میشه‌ ئاواتى پێ ئه‌خوازم. 

هاوڕێیانی منداڵیم

دوای 43 ساڵ هاوڕێی منداڵی و دراوسێ دوكانم نه‌وزادی خه‌لفه‌ ڕه‌شیدی كه‌بابچی 
و جه‌زای وه‌ستا كه‌ریمی لۆقه‌نته‌چی دۆزیه‌وه‌. له‌ ئوتێل پالاس دانیشتنێكمان رێك خست 
وه‌ك له‌ وێنه‌ی منداڵیه‌كه‌مان من دوباره‌ لای ڕاست وه‌ستاوم به‌لام ئه‌مجاره‌یان بێ عه‌زی 
و شه‌ڕواڵ. بڕوانه‌ مرۆڤه‌كان له‌ پڕۆسه‌ی ژیانیاندا چۆن ئه‌گۆرێن. زه‌مه‌ن بێبه‌زه‌ییه‌و 
ئه‌وه‌ی  ناگه‌رێته‌وه‌،  ڕۆیشت  ئ��ه‌وه‌ی  به‌رامبه‌ری.  بێده‌سه‌لاتیشین  و  ئه‌كات  پیرمان 
وێنه‌یه‌مان  ئه‌م  دوای  ماوه‌یه‌ك  به‌  جه‌زا  داخه‌وه‌  به‌  بیره‌وه‌ریه‌كانه‌.  وێنه‌و  ئه‌مێنێته‌وه‌ 
كۆچی دوایی كرد. گۆڕستانه‌كانی ولاتی من ئه‌وه‌نده‌ بێسه‌روبه‌ره‌یه‌ كه‌ ته‌نانه‌ت من و 

نه‌وزاد نه‌مانتوانی گۆڕه‌كه‌شی بدۆزینه‌وه‌. ئه‌وه‌ چ بێ رێزیه‌كه‌ به‌ كۆچكردوه‌كانمان.

لە هەردوو وێنەكەدا بەندە لای ڕاست و نەوزادی خەلفە ڕەشید لای چەپ 

بەندەو نەوزادو جەزا

بەندەو كچێكی كۆچكردوی پورم، هەمان شوێن بە منداڵی و بە گەورەیی بە هەمان پۆز
ئەوەی لێرەدا گرنگە زەمەنە. گۆڕان بەسەر مرۆڤەكاندا لە پڕۆسەی زەمەندا.

تراژیدیا خێزانیه‌كانم

هه‌ر تاك و خێزانێك به‌ شێوه‌ی خۆی و به‌ هۆكاری جیاوازو له‌ شوێن و زه‌مه‌نی 
شێوه‌كانی  چیرۆكانه‌  له‌و  زۆرێ��ك  ئه‌كات.  تۆمار  خۆی  ژیانی  چیرۆكی  ج��ی��اوازدا 
هه‌رچیه‌ك بن تراژیدی و به‌ ئازارن. ئه‌وترێت برین وه‌خت سارێژی ئه‌كات به‌لام نه‌ك 

هه‌ر شوێنه‌واری ئه‌مێنێت به‌لكو له‌ ئاست هه‌ندێكیاندا وه‌خت ئه‌وه‌ستێت. 

مردنی دایكم و حوكمی له‌ سێداره‌دانی براكه‌م له‌ ئێران و خۆكوشتنی له‌ ئه‌ڵمانیا

باوكم و دایكم و برا بچوكه‌كه‌م و به‌شێك له‌ خوشكه‌كانم له‌لایه‌ن ڕژێمی به‌عسه‌وه‌ 
به‌ده‌ست به‌سه‌ریی له‌ سلێمانیه‌وه‌و به‌ رێگای به‌غداوه‌ ده‌ركران بۆ ئێران. له‌ ئێران 
سه‌ره‌تا ئه‌خرێنه‌ كه‌مپی په‌ناهه‌نده‌كان له‌ جه‌هروم. دواتر كه‌س و كاره‌كه‌م به‌ كه‌فاله‌تی 
كورێكی خاڵم كه‌ له‌ حه‌فتاكانه‌وه‌ له‌به‌ر هه‌مان هۆكاری نه‌بوونی ڕه‌گه‌زنامه‌ی عێراقی 
هه‌موو خێزانه‌كه‌یان سلێمانییان جێهێشتوو چوونه‌ سه‌قزو له‌وێ نیشته‌جێ بوون، له‌ 

لاگه‌ر ئه‌چنه‌ ده‌ره‌وه‌و ئه‌ڕۆنه‌ شاری مه‌هابادو له‌وێ نیشته‌جێ ئه‌بن. 
ئێرانه‌وه‌  ئیسلامی  ڕژێمی  لایه‌ن  له‌  تۆمه‌تی سیاسی  به‌  بچوكه‌كه‌م  برا  ئێران  له‌ 
ئه‌شكه‌نجه‌  له‌وێ  و  به‌ندیخانه‌ی سمنان  ئه‌خرێته‌  مانگ  و شه‌ش  ئه‌كرێت  ده‌ستگیر 
نائاسایی  مێشك  و  ده‌روون  مرۆڤێكی  وه‌ك  ب��ه‌لام  ئه‌كرێت  ئ��ازاد  دوات��ر  ئه‌درێت. 
ئه‌گه‌رێته‌وه‌ مه‌هاباد لای ئه‌و به‌شه‌ی كه‌س و كاره‌كه‌م ئه‌ژی به‌لام له‌وێ ژیانیان لێ 
قورس ئه‌كات و ئه‌یانخاته‌ ژێر بارودۆخێكی مه‌ترسیداره‌وه‌. دواتر گه‌ڕابۆوه‌ عێراق 
بێ  هاتوه‌و  ئێرانه‌وه‌  له‌  كه‌  تایبه‌ت  به‌  ببوو  چاره‌نووس  هه‌مان  تووشی  له‌وێش  و 

ناسنامه‌ی عێراقیه‌و تۆمه‌تی بۆ دروست ئه‌كرێت و ئه‌خرێته‌ به‌ندیخانه‌وه‌. 
له‌ كۆتاییدا مێشكی تێكچوو، دواتر دوباره‌ گه‌ڕابۆوه‌ ئێران بۆ شاری مه‌هاباد، پێش 
بیانهێنینه‌ ئه‌وروپا  سه‌فه‌ری دایكم و باوكم و سێ خوشكه‌كه‌م بۆ توركیاو له‌وێوه‌ 
بۆ لای خۆمان، له‌ دۆخێكی كۆنترۆڵ نه‌كراوی مێشكدا براكه‌م به‌ چه‌ند كاتژمێرێك 
پێش سه‌فه‌ر كردنه‌كه‌یان پاسپۆرته‌كانیان ئه‌درێنێ و به‌ چه‌قۆیه‌ك دایكم ئه‌كوژێت و 
خوشكێكم به‌ سه‌ختیی بریندار ئه‌كات و ئه‌وانی دی له‌ ترسا هه‌لاتبوون و له‌ مردن 
ڕزگاریان ببوو. ئه‌م ڕوداوه‌ قورسترینیان بوو له‌ ژیانمداو به‌شێك له‌ ڕۆحم له‌گه‌ڵ 
بده‌مه‌وه‌و  شه‌ونخونیه‌كانی  پاداشتی  نه‌متوانی  كه‌  داخم  به‌  چه‌ند  ڕۆیشت.  دایكمدا 

سالانێكی زۆریش بوو نه‌مبینیبوو.   

دادگای ئێران حوكمی ئیعدام بۆ براكه‌م ده‌رئه‌كات، به‌لام باوكم پێچه‌وانه‌ی سێ 
خوشكه‌كه‌م به‌ سۆزی باوكایه‌تی لێی خۆش ئه‌بێت و ئه‌یزانی له‌ كام بارودۆخدا ئه‌وه‌ 
ڕویداوه‌ هه‌رچه‌نده‌ ڕوداوه‌كه‌ جه‌رگ بڕبوو. براكه‌م دواتر گه‌ڕابۆوه‌ عێراق و له‌وێش 
خرابوه‌ به‌ندیخانه‌. دوای ڕاپه‌رین نێردرایه‌ نه‌خۆشخانه‌یه‌كی مێشك له‌ به‌غداو له‌وێ 
دوو جار هه‌وڵی خۆكوشتنی دابوو. دواجار مامه‌ڵه‌ی سه‌فه‌رمان بۆ كرد بۆ ئه‌ڵمانیا 

بۆ چاره‌سه‌رو خرایه‌ نه‌خۆشخانه‌ی مێشك و ده‌رونیی ده‌رگا داخراو. 
ئه‌و كاته‌ی هێنایانه‌ به‌رده‌مم دوو كه‌سم له‌ یه‌ك كاتدا ئه‌بینی. قوربانیه‌كی نه‌خۆش 
و غه‌درلێكراو هاوكات بكوژی خۆشه‌ویسترین كه‌سم كه‌ دایكم بوو كه‌ دایك و ژنێكی 
خۆی  ئه‌ڵمانیا   / ماربورگ  شاری  به‌رزی  باڵه‌خانه‌یه‌كی  له‌  ڕۆژێك  بوو.  میهره‌بان 
هه‌ڵدایه‌ خوارێ و كۆتایی به‌ ژیانی خۆی هێناو هه‌ر له‌م شاره‌ به‌خاك سپێردرا. دیاره‌ 

ته‌نیا له‌ مردنه‌كه‌یدا ئارامی ناخی خۆی دۆزیبێته‌وه‌.

گۆڕی ڕزگاری برام لە ماربورگ / ئەڵمانیا



137
ژیانی من
لە نێوان بەرداشی نیشتیمان و تاراوگەدا

ئه‌و كه‌ ناوی ڕزگار بوو، ڕزگاریشی بوو له‌و ئه‌شكه‌نجه‌ ڕۆحیه‌ی تێی كه‌وتبوو. 
ناوی ڕزگاری لێنرا چونكه‌ له‌و ڕۆژه‌ی باوكم له‌ به‌ندیخانه‌ له‌ 1963 ئازاد كرا ئه‌م له‌ 
دایك بوو. منداڵێكی ئاسایی و ڕۆح سووك خۆیشی و ئێمه‌شی دوچاری چیرۆكێكی 
لێی؟  به‌رپرسه‌  كێ  به‌سه‌رهاته‌و  ئه‌و  بۆ  بگرم  كێ  یه‌خه‌ی  ئایا  ك��رده‌وه‌.  تراژیدی 
دوای سالانێك  و  باوكیشم  له‌سه‌ر  نه‌بوو  بێكاریگه‌ر  كاته‌كه‌  هه‌موو  تراژیدیایه‌  ئه‌و 
گه‌ڕانه‌وه‌ی بۆ سلێمانی له‌وێ كۆچی دوایی ئه‌كات و ئه‌م له‌ گۆڕستانی سه‌یوان له‌ 

شاری سلێمانی به‌ خاك ئه‌سپێردرێت.
دوو ساڵ دوای ڕوداوه‌كه‌و وه‌رگرتنی پاسپۆرتی تری ئێرانی بۆیان له‌ دیمه‌شقه‌وه‌ 
به‌ قاچاخ هێنامنه‌ ئه‌مستردام بۆ لای خوشكه‌كانی ترم و هه‌ر له‌ فڕۆكه‌خانه‌ی ئه‌مستردام 
داوای په‌ناهه‌نده‌یم بۆ كردن. له‌ پلاندا نه‌بوو كه‌ فڕۆكه‌كه‌ له‌ جنێف ئه‌نیشێته‌وه‌و زۆری 
نه‌مابوو پێم بزانرێ و بكرێمه‌ قاچاخچی دزه‌ پێكردنی خه‌ڵك بۆ ئه‌وروپاو سزاكه‌شی 

قورسه‌، چونكه‌ خۆیان و په‌سپۆرته‌ ساخته‌كانیان لای من بوون. 
دوای چه‌ند ڕۆژێك له‌ په‌نجه‌ره‌كه‌وه‌ براكه‌مم بینی له‌به‌رده‌م باخچه‌ی ماڵه‌كه‌ماندا 
وه‌ستاوه‌و تووشی شۆك بووم. خۆی له‌ خه‌سته‌خانه‌كه‌ی ده‌رباز كردبوو. تێلم بۆ 
خه‌سته‌خانه‌كه‌ی كردو ئه‌وانیش به‌ رێگای پۆلیسه‌وه‌ بردیانه‌وه‌ ئه‌وێ. له‌و ڕۆژه‌وه‌ 
بوو هه‌ر  دیار  كه‌  هێناوه‌ته‌ شاره‌كه‌م  به‌ده‌ستی خۆم كه‌سێكم  كه‌  نیشت  لێ  ترسم 
هێشتا مه‌ترسیدار بوو چونكه‌ نه‌خۆشیه‌كه‌ی قورس بوو. هه‌ڕه‌شه‌ی سه‌ربرینی له‌ من 
ئه‌كردو ئه‌یووت من به‌و خه‌سته‌خانه‌یه‌م وتووه‌ رێگای ده‌ره‌وه‌ی لێ بگیرێت. دوای 
هاتنه‌ ده‌ره‌وه‌ی له‌و خه‌سته‌خانه‌ ده‌رونیه‌و پێدانی شوێنێك بۆی بۆ ژیان، لێی بینرا كه‌ 
دوو خه‌نجه‌ری له‌ بازاڕ كڕیبوو، یه‌كێكانی له‌ژێر سه‌رینه‌كه‌یدا دانابوو. خه‌سته‌خانه‌كه‌ 
بڕیاریان وابوو جاروبار بڕواته‌ ده‌ره‌وه‌ بۆ ناو كۆمه‌لگه‌ چونكه‌ بارودۆخی جاروبار 

هێمن ئه‌بۆوه‌ به‌هۆی ده‌رمانه‌كانیه‌وه‌ به‌لام جار هه‌بوو به‌ قورسی لێی ئه‌دا. 
ڕه‌هه‌نده‌  له‌  بیر  زۆرج��ار  هات  براكه‌مدا  و  دای��ك  به‌سه‌ر  كه‌  تراژیدیایه‌ى  ئه‌و 
هۆكاره‌كه‌  كه‌  ڕوونه‌  ئه‌دات،  ئازارم  ئه‌كه‌مه‌وه‌و  ڕووداوه‌  ئه‌و  پشتى  ویژدانیه‌كانى 
ناهه‌مواره‌ی  بارودۆخه‌  ئه‌و  به‌هۆى  براكه‌مه‌  ئه‌قڵى  و  ده‌روون��ى  بارى  تێكچوونى 
وه‌  دراب��وو  عێراقدا  و  ئێران  زیندانه‌كانى  له‌  كه‌  ئه‌شكه‌نجه‌یه‌ى  ئه‌و  ژی��اوه‌و  تێیدا 
كه‌  ئه‌زانین  هه‌مووشمان  وه‌ك  هه‌رزه‌كارییه‌یدا،  ته‌مه‌نه‌  له‌و  سه‌رگه‌ردانیه‌ی  ئه‌و 
ده‌سه‌ڵاتدارانى ڕۆژهه‌لاتى ناوه‌ڕاست به‌گشتى و چوار ولاته‌ داگیركه‌ره‌كه‌ى كوردستان 

تاكه‌ داهێنانێك كه‌ له‌ مێژووى مرۆڤایه‌تیدا پێشكه‌شى ئێمه‌ى مرۆڤیان كردبێت شێوه‌ى 
جۆراوجۆرى ئازاردانى مرۆڤه‌كانه‌. هه‌موومان چیرۆكه‌كانى نێو زیندانه‌كانى به‌عسیه‌كان 
و ئاخونده‌كان و توركه‌كانمان بیستووه‌ كه‌ تاكو ئه‌م چركه‌ساته‌ش چیرۆكى سه‌یر 
ئه‌شكه‌نجه‌ده‌ر  بێویژدانى  له‌  بیر  كاتێك  مرۆڤ  ئه‌بیستین،  ئه‌شكه‌نجه‌دان  جۆرى  له‌ 
ئه‌كاته‌وه‌ بیرى بۆ ئه‌وه‌ ئه‌چێت ئاخۆ له‌ناخ و مێشكى ئه‌و كه‌سه‌دا چی هه‌یه‌؟! شێوه‌ى 
به‌  شتێك  چ  تۆبڵێی  چۆنه‌؟!  زیندانه‌كان  ئه‌شكه‌نجه‌ده‌ره‌ى  كه‌سه‌  ئه‌و  بیركردنه‌وه‌ى 
براكه‌ى  جیایبكاته‌وه‌؟!  دڕه‌نده‌  بێهۆشى  گیانله‌به‌رى  له‌  بیبه‌ستێته‌وه‌و  مرۆڤبوونه‌وه‌ 
من نمونه‌ى مرۆڤێكه‌ كه‌ به‌هۆى ئه‌شه‌كه‌نجه‌ی ده‌رونی و جه‌سته‌ییه‌وه‌ تێكچوو به‌ڵام 
ئازاره‌كانى  پڕ  له‌ شێوازه‌  له‌ مێژووى مرۆڤدا تۆماركراوه‌  سه‌دان هه‌زار چیرۆكیتر 
ئه‌شكه‌نجه‌دان، هه‌میشه‌ ئه‌و بیركردنه‌وه‌یه‌ وه‌كو خه‌مى ئه‌ویتر ئازارم ئه‌دات. هیواى 

بنبڕبوونى ئه‌و جۆره‌ ژیانه‌و به‌خته‌وه‌رى ئه‌خوازم بۆ هه‌موو مرۆڤایه‌تى.

كوشتنی ئه‌حمه‌دی برام له‌ مه‌كسیك

له‌ مانگی 2013/12 د.ئه‌حمه‌دی برام له‌گه‌ڵ خێزانه‌كه‌ی بۆ گه‌شتێكی سێ هه‌فته‌ ڕوو 
پایته‌ختی ئه‌م ولاته‌ به‌ڕۆژى  له‌  ئه‌كه‌نه‌ ولاتی مه‌كسیك. به‌ دوو ڕۆژ پێش گه‌ڕانه‌وه‌یان 
ملوانكه‌ی  په‌لاماری  ب��ازاڕه‌وه‌  چه‌ته‌یه‌كی  لای��ه‌ن  له‌  خه‌ڵكدا  پڕ  بازاڕێكی  نێو  له‌  ڕون��اك 
ملی خێزانه‌كه‌ی ئه‌درێت و بكوژه‌كه‌ دوو گولله‌ش ئه‌نێت به‌ براكه‌مه‌وه‌. دواتر له‌ یه‌كێك 
و  ئه‌بێت  ده‌رب��از  بكوژه‌كه‌  ئ��ه‌دات.  له‌ده‌ست  گیان  مه‌كسیك  خراپه‌كانی  خه‌سته‌خانه‌  له‌ 
نه‌دۆزرایه‌وه‌. هه‌وڵه‌كانم به‌ رێگای باڵیۆزخانه‌ی مه‌كسیك له‌ ئه‌ڵمانیا، وه‌زاره‌تی ده‌ره‌وه‌ی 
ئه‌ڵمانیاو پۆلیس و داواكاری گشتی بۆ به‌دواداچوون بۆ كه‌یسه‌كه‌ به‌لام سه‌رجه‌م هه‌وڵه‌كانم 

بێئه‌نجام بوون.
چه‌نده‌ به‌ ئازار بوو كاتێك تێلم له‌گه‌ڵ جێگری قونسوڵی ئه‌ڵمانیا كرد له‌ مه‌كسیك و 
پێی وتم ئه‌ته‌وێ براكه‌ت بسوتێنرێ و خۆڵه‌مێشه‌كه‌ی له‌ شوشه‌یه‌كدا بگه‌رێته‌وه‌ بۆت یان 
جه‌سته‌كه‌ی بنێردرێته‌وه‌؟ به‌ڕاستى ئه‌بێت ئه‌و كارمه‌ندانه‌ فێر بكرێن ڕه‌چاوی سۆزی مرۆڤ 
له‌ ولاته‌ مه‌ترسیداره‌كان بۆ كوشتنی مرۆڤ.  یه‌كێكه‌  بكه‌ن. مه‌كسیك  و كه‌لتوری گه‌لان 
به‌ ته‌نیا له‌ ساڵی 2020 به‌ پێی ئاماره‌ فه‌رمیه‌كان له‌و ولاته‌ 35 هه‌زار كه‌س كوژراون، 
ده‌یان هه‌زاری تر بێ سه‌روشوێنن كه‌ به‌ پێی ئاماره‌كان له‌ ماوه‌یه‌كی دیاریكراودا بریتیه‌ 
له‌ 61.600 كه‌س. زۆرینه‌ی بكوژی تاوانه‌كان نه‌دۆزراونه‌ته‌وه‌ وه‌ك بكوژی براكه‌ی منیش.
ته‌رمی براكه‌م له‌ 2014/1/13 له‌ گۆڕستانێكی شاری دوسلدۆرف / ئه‌ڵمانیا به‌ به‌شداری 
خاك  به‌  خۆشه‌ویستیه‌وه‌  رێزو  به‌  تر  گه‌لانی  و  ئه‌ڵمان  ك��وردو  له‌  به‌رچاو  ژماره‌یه‌كی 
سپێردراو دوا ماڵئاوایی له‌ كه‌س و كارو هاورێكانی كرد. د.ئه‌حمه‌د له‌ دوسلدۆرفی پایته‌ختی 

هه‌رێمی نۆردڕاین ڤێستفالن خاوه‌ن عیاده‌یه‌كی ددان بوو، پزیشكێكی ناوداریش بوو.

د. ئەحمەد باسیرە

براكه‌مان له‌ دایكبووی شاری سلێمانی، ئه‌میش له‌به‌ر نه‌بوونی ڕه‌گه‌زنامه‌ی عێراقی 
ئه‌یخوێند.  ئینگلیزی  له‌ كۆلێجی زمانی  له‌وێ  له‌ ساڵی 1966 ڕۆیشته‌ یۆغۆسلاڤیاو 
دواتر ڕۆیشته‌ ڕۆمانیاو له‌وێ كۆلێجی پزیشكی ددانی ته‌واو كرد. دوای ته‌واو كردنی 
زانكۆ هاته‌ ئه‌ڵمانیا بۆ لای من و داوای په‌ناهه‌نده‌ی سیاسی كردو دوای چه‌ند سالێك 
له‌ كاركردن له‌ بواره‌كه‌ی خۆیدا بووه‌ خاوه‌نی عیاده‌یه‌كی پزیشكیی ددان. كۆچكردو 
چه‌ند زمانێكی ئه‌زانی. سالانێكی زۆر كاری له‌سه‌ر كتێبێكی زانستی ئه‌كرد ده‌رباره‌ی 
كیمیاو زینده‌وه‌رزانی به‌لام مردنه‌كه‌ی نه‌یهێشت بگات به‌ چاپكردنی. د.ئه‌حمه‌د باسیره‌ 
له‌نێو خه‌ڵكیدا پیاوێكی خۆشه‌ویست بوو، ناسراوبوو به‌ هاوكاری هه‌ژاران كه‌ ئه‌چوونه‌ 

عیاده‌كه‌ی و هاوكاری هه‌ژارانیش بوو له‌ كوردستانیش.

بەخاكسپاردنی براكەم لە گۆرستانی ئیتەر / دوسلدۆرف

چیرۆكی ژیانی د. ئه‌حمه‌دیش چیرۆكی كه‌سێكی ئاشتیخواز بوو، سالانێكی زۆری 
ژیانی خه‌باتی سیاسی كردوه‌ بۆ ولات و گه‌له‌كه‌ی. ده‌كرێ بوترێ كورد كه‌سێكی 
چالاكیه‌كی  د.ئه‌حمه‌د  به‌شداری  به‌  هه‌شتاكان  له‌  یادمه‌  له‌  ده‌ستچوو.  له‌  زان��ای 

له‌ دژی  ئه‌نجامدا  ئه‌ڵمانیا  كاته‌ی  ئه‌و  پایته‌ختی  بۆنی  له‌  سیاسی چه‌ند ڕۆژه‌مان 
ڕژێمی به‌عس و به‌عسیه‌كان هێرشیان كرده‌ سه‌رمان و له‌ شه‌رێكی ده‌سته‌ویه‌خه‌دا 
د.ئه‌حمه‌د به‌ خه‌ستی بریندار بوو. دوكتۆری كۆچكردوو حه‌زی به‌ گه‌شت و بینینی 
ولاتان بوو، به‌ ئاشنابوون به‌ كه‌لتوری گه‌لان و شارستانیه‌ته‌كانیان. له‌ مه‌كسیك 
سه‌ردانی شارستانی كۆنی مایای كردبوو به‌لام سه‌فه‌ری ئه‌مجاره‌ی سه‌فه‌رێكی 

دورودرێژ بوو، سه‌فه‌ری مه‌رگ بوو. 
ئه‌زانم مردن هاوه‌ڵێكی هه‌میشه‌یی مرۆڤه‌و له‌كاتی له‌دایك بونمانه‌وه‌ چالاكه‌و 
دیوێكی تری هه‌مان دراوه‌. ژیان و مردن دوو شتی پێكه‌وه‌ گرێدراوون. هه‌روه‌ك 
حوكمی ژیان دراوین هه‌ر به‌م شێوه‌یه‌ش حوكمی مردنیش دراوین و هه‌موو ئه‌مانه‌ 
مردنه‌كه‌دایه‌.  له‌ شێوه‌ی  پرسیاره‌كه‌  به‌لام  بریاڕی خودی مرۆڤدان  ده‌ره‌وه‌ی  له‌ 
یه‌كه‌  هه‌ر  ئیتر  ئه‌تبات  خۆیدا  له‌گه‌ڵ  م��ردن  دوات��ر  و  ئه‌كرێیت  ژی��ان  به‌  ته‌سلیم 
چالاكه‌  مردنیش  ژیانمانه‌وه‌  ڕۆژی  له‌  هۆكارێك.  به‌  زه‌مه‌نێكداو  و  شوێنێك  له‌ 
له‌گه‌ڵماندا. به‌م شێوه‌یه‌ هه‌ر مرۆڤه‌ چیرۆكێكی ژیانی خۆی تۆمار ئه‌كات، هه‌ریه‌كه‌و 
به‌ شێوه‌یه‌ك. له‌ یه‌كه‌م چركه‌ی له‌ دایكبونه‌وه‌ ڕوبه‌ڕوی مردنیش ئه‌بینه‌وه‌و له‌ مردندا 
ته‌واوی چیرۆكی ژیان كۆئه‌بێته‌وه‌. ژیان مۆمێكه‌ ڕۆژ له‌ دوای ڕۆژ ئه‌توێته‌وه‌و 
چركه‌  قورسترین  زینده‌وه‌رێكدا.  هه‌موو  ژیانی  له‌  حه‌تمیه‌  پڕۆسه‌یه‌كی  مردنیش 
ئیتر  ژیانه‌وه‌  ساته‌  له‌م  چونكه‌  ئه‌بێت  دایك  له‌  چركه‌یه‌یه‌  ئه‌و  مرۆڤدا  ژیانی  له‌ 
ئه‌وه‌ی  هه‌موو  مردنیشدا.  له‌گه‌ڵ  و  ژیان  له‌گه‌ڵ  ئه‌بێته‌وه‌  زۆرانبازی  ڕوبه‌ڕووی 
ئه‌ژی ڕۆژگارێك دێت ئه‌بێت بمرێت. گووڵ به‌و جوانیه‌ی خۆی هه‌ر هه‌ڵده‌وه‌رێت، 
دایك له‌ گووڵ زۆر جوانتره‌ كه‌چی هه‌ر ئه‌بێت بمرێت و خۆراكی خاك بێت. به‌ 
مردنی ئه‌م برایه‌شم تێگه‌یشتم ژیان هه‌رچه‌نده‌ درێژو پڕ واتاش بێت به‌لام كورت 

و بێ ماناشه‌. 
له‌ ئێواره‌یه‌كدا له‌كاتی خۆرئاوابوندا كه‌شتیه‌ك له‌ كه‌ناری ئۆقیانوسێكدا به‌رێكه‌وت 
و  له‌و كه‌شتیه‌دان  ئه‌وان  نه‌مزانی  به‌لام  ئه‌كه‌وته‌وه‌،  له‌چاو دوور  و هێدی هێدی 
هه‌رگیز ناگه‌رێنه‌وه‌. نه‌مزانی كه‌ هه‌روا زوو ڕه‌شه‌بایه‌كی مردن هه‌ڵیكردو ئه‌وانی 
له‌ خه‌وێكی  . ئێوه‌ ئێسته‌  ئاوا  پێیان ئه‌ڵێم ماڵ  لێره‌وه‌ دوباره‌  له‌گه‌ڵ خۆیدا برد. 
قوڵدان به‌لام ئازاره‌كه‌ بۆ ئێمه‌ی زیندوه‌كانه‌. براكه‌م له‌دواى خۆی سه‌رمایه‌یه‌كى 
پڕ  ئه‌ویش ڕۆحه‌  هاوڕێكانى جێهێشت،  و  براكانم  و  بۆ من و خوشك  پڕبه‌هاى 

له‌ شوێنپێى  هه‌میشه‌ ڕۆحى  كه‌  ئه‌وێك  بوو،  مرۆڤایه‌تى  و  ویژدانیه‌ت  له‌ سۆزو 
هه‌ژاران بوو، ئه‌وێك هه‌میشه‌ له‌خه‌مى ولاته‌كه‌یدا بوو. لایه‌نى په‌روه‌رده‌ى ڕۆحى 
و ویژدانیی له‌ لوتكه‌دا بوو، من ئێستاش هه‌ست به‌ڕۆحى ئه‌و ئه‌كه‌م له‌ ناخمدا. وا 
هه‌ست ئه‌كه‌م كه‌ زیندوه‌و له‌ ناخمدایه‌و هیوایه‌كه‌ بۆ به‌رده‌وامى ژیان و ڕۆیشتن 

به‌ڕێگاى ئه‌ودا له‌ چاره‌سه‌ركردن و خه‌مخۆرى و به‌رپرسیاریه‌تى مرۆڤایه‌تى .

گۆڕستانی ITTER شاری دوسلدۆرف، گۆڕی د. ئەحمەد، ڕۆژانە بەوێدا دەبێت تێپەڕبم

كه‌  عبدالقادر  فه‌ره‌یدون  ناوه‌ندیم  خوێندنی  قۆناغی  خۆشه‌ویستی  هاوڕێیه‌كی 
وێنه‌كێشێكی به‌هره‌مه‌ند بوو فێری وێنه‌كێشانی كردم. فه‌ره‌یدون هاوڕێی هه‌رزه‌كاری 
له‌  كردن  ته‌قه‌  تۆمه‌تی  به‌  ئه‌و  ئه‌ڵمانیا،  بۆ  من  ڕۆیشتنی  دوای  بوو.  قوتابخانه‌م  و 
پارێزگاری سلێمانی فه‌رمانی كوشتنیاندا به‌سه‌ریداو له‌ ساڵی 1977 له‌ مووسڵ ئیعدام 
كرا، دواتر دائیره‌ی ئه‌منی سلێمانی ڕۆیشتبوونه‌ لای كه‌س و كاری و پێیان وترابوو 
كه‌ كوڕه‌كه‌یان به‌ هه‌ڵه‌ ئیعدام كراوه‌. ئه‌و خواسته‌مان دوباره‌ یه‌كتر ببینینه‌وه‌ ئه‌میش 

نه‌هاته‌ دی. ئازاری ئه‌میش هه‌رگیز به‌رۆكی به‌رنه‌دام.

فەرەیدون، دوای هێنانەوەی ئێسك و پروسكی لە موسڵەوە بۆ سلێمانی

به‌لام  ئه‌بێته‌وه‌  سارد  كات  تێپه‌ڕبوونی  به‌  وایه‌  قاوه‌  وه‌ك  هه‌یه‌  ئ��ازار  هه‌ندێك 
تاڵیه‌كه‌ی هه‌ر ئه‌مێنێت. ئه‌وه‌ یاسای سروشته‌ مرۆڤه‌كان به‌ پله‌ی سه‌ره‌كی غه‌م بۆ 
ئه‌وانه‌ ئه‌خۆن خاوه‌ن بیره‌وه‌ری هاوبه‌شن و نزیكی و خۆشه‌ویستی ڕۆحیی هه‌بێت 
له‌ نێواندا به‌لام پێویسته‌ مرۆڤ سۆزدار بێت و هه‌ست به‌ ناخۆشی و ئازاری ئه‌وی 

دی بكات گه‌رنا مرۆڤایه‌تی له‌نێو ئه‌چێت. 

كاریگه‌ریی ڕوداوه‌كان له‌سه‌ر تاكی مرۆڤه‌كان وه‌ك یه‌ك نیه‌، ئه‌وه‌ش ئه‌گه‌ڕێته‌وه‌ 
زۆر  ژیان سالانێكی  تراژیدیاكانی  و  ڕوداو  جار  هه‌ندێك  مرۆڤه‌كه‌.  بۆ سروشتی 
كۆئه‌بنه‌وه‌و ئه‌كرێت ده‌رئه‌نجامه‌كانی له‌سه‌ر تاكی مرۆڤ دره‌نگانێك ده‌ربكه‌وێت و 
تووشی خراپی باری ده‌روونی و ڕۆحی و خه‌مۆكی بكات، یان سۆزدارتر ئه‌بێت، 
یان به‌ پێی جۆری ڕوداوه‌كان توشی دۆخی توڕه‌یی و ڕق و كینه‌و تۆڵه‌ سه‌ندنه‌وه‌ 

ببێت. 

مردنی خه‌سره‌وی برام

ئه‌مجاره‌  پێگرتینه‌وه‌و  رێگای  دوب���اره‌  م��ردن  ڕه‌ش��ه‌ب��ای   2020  /12 مانگی  له‌ 
خه‌سره‌وی برای سێیه‌ممی له‌گه‌ڵ خۆیدا برد به‌ نه‌خۆشی كۆرۆنای نه‌فره‌تی و دوای 
پێنه‌كراو  سییه‌كانی شه‌ڕی خۆی  ئۆكسجین  به‌  هه‌ناسه‌دان  و  بێهۆشی  هه‌فته‌  پێنج 
ته‌سلیم به‌ مردنی كرد. له‌ ته‌مه‌نی منداڵیه‌وه‌ دوچاری نه‌خۆشی گورچیله‌ هات و له‌ 
ڕۆژێك  چاندبوو.  بۆ  گورچیله‌یان  جار  كردنی سێ  دوایی  كۆچی  تا ساتی  ئه‌ڵمانیا 
وه‌ك  تۆش  پێم ووت  و  ده‌سته‌كانیم گووشی  و  ژیانی چومه‌ لای  پێش جێهێشتنی 

ئازیزه‌كانی ترم به‌ ته‌نیا جێم مه‌هێڵه‌. 
له‌ هه‌مان گۆڕستانی ئه‌حمه‌دی برام به‌ خاك سپاردو دوا ماڵئاوایی  ئه‌میشم 
لێكردین. خه‌سره‌و كۆلێجی ئادابی ئه‌ڵمانی ته‌واو كردو ئه‌كادیمیستێكی به‌توانا بوو. 
خێزان و دوو منداڵی دوای خۆی جێهێشت. به‌میش ئه‌ڵێم قووڵ و ئارام بخه‌وه‌ برا 

ئازیزه‌كه‌م.

مانگێك پێش كۆچی دوایی ئه‌م برایه‌م زاوایه‌كمان له‌ ئه‌مسترام كۆتایی به‌ ژیانی 
خۆی هێنا. خه‌ڵكی مه‌هابادی ڕۆژهه‌لاتی كوردستان بوو. له‌ ته‌مه‌نێكی هه‌رزه‌كاریدا 
ڕژێمی ئیسلامی ئێران به‌ تۆمه‌تی سیاسی حه‌وت ساڵ زیندانی ئه‌كات و دوچاری 
سه‌ر  نه‌هاته‌وه‌  ده‌رونیه‌وه‌  ڕووی  له‌  مردنه‌كه‌شی  ساتی  تا  ئه‌كرێته‌وه‌و  ئه‌شكه‌نجه‌ 

باری ئاسایی خۆی. 

كوشتنه‌كه‌ی پێترا كێلی و جه‌نه‌رال باستیان

كه‌سێكی  ب��وو.  ئه‌ڵمانیا  س��ه‌وزه‌ك��ان��ی  پ��ارت��ی  په‌ڕله‌مانی  ئه‌ندامی  كێلی  پێترا 
سیاسه‌تمه‌دارو چالاك بوو، یه‌كێك له‌ كه‌سایه‌تیه‌كانی دروستكه‌ری پارتی سه‌وزه‌كان 
بوو. كێلی بایه‌خی زۆری به‌ بواری مافی مرۆڤیش ئه‌دا. جگه‌ له‌وه‌ سه‌رقاڵی بواری 
ژینگه‌و چالاك بوو له‌ناو بزوتنه‌وه‌ی ئاشتی و ژنانداو خاوه‌ن هه‌ڵوێست و لێكۆڵینه‌وه‌ 

بوه‌ له‌م بواره‌دا.

پێترا كێلی

من بۆ یه‌كه‌م جار ڕاسته‌وخۆ له‌كۆنفره‌نسێكی نێوده‌وڵه‌تی دوو ڕۆژیدا به‌ پێترا 
نێوده‌وڵه‌تیی  كۆنفره‌نسی  ناوی  به‌  16ـ��ـ14   /1989 ڕۆژی  له‌  كه‌  بووم  ئاشنا  كێلی 
سه‌باره‌ت به‌ )مافی مرۆڤ له‌ كوردستاندا( له‌ شاری برێمنی ئه‌ڵمانیا ئه‌نجامدرا. له‌م 
كۆنفره‌نسه‌دا وتوێژێكیشم له‌گه‌ڵیدا ئه‌نجامدا سه‌باره‌ت به‌ كێشه‌ی چه‌كی كیمیایی و 
فرۆشتنی له‌ لایه‌ن كارگه‌كانی ئه‌ڵمانیاوه‌ به‌ عێراق و بابه‌تی بازرگانی چه‌ك. هه‌ر له‌م 
كۆنفره‌نسه‌دا دیدارێكی ڤیدیۆیشم له‌گه‌ڵ تۆكسیكۆلۆجی به‌لجێكی پڕۆفیسۆر ئاوبین 
هێندریكس ئه‌نجامدا وه‌ك سه‌رۆكی یه‌كه‌م وه‌فدی رێكخراوی نه‌ته‌وه‌ یه‌كگرتوه‌كان و 
سه‌ردانی كردن و لێكۆڵینه‌وه‌ له‌ به‌كارهێنانی چه‌كی كیمیایی له‌ هه‌ڵه‌بجه‌و ده‌وروبه‌رو 

هه‌روه‌ها له‌ ساڵی 1984 له‌ به‌ره‌كانی جه‌نگی عێراق / ئێران.

پێترا كێلی و نوسەر

)گێرت  جه‌نه‌رال  هاوسه‌ره‌كه‌ی،  و  ه��اوڕێ  به‌  ك��ردم  ئاشنای  كێلی  ل��ه‌وێ  هه‌ر 
له‌گه‌ڵ  هێناو  سوپا  له‌  وازی  چونكه‌  ئاشتی  جه‌نه‌رالی  ئ��ه‌وت  پێیان  كه‌  باستیان( 
سیاسه‌تی ده‌ره‌وه‌ی ئه‌ڵمانیا نه‌ئه‌گونجا. شان به‌ شانی كێلی تێئه‌كۆشا بۆ ئاشتی و 
مافی مرۆڤ. خاتو كێلی له‌ جانتاكه‌ی كۆمه‌ڵێك نوسینی ده‌ركردو نیشانی دام و وتی 
خه‌ریكی نوسینی كتێبێكم سه‌باره‌ت به‌ كێشه‌ی مافی مرۆڤی تیبیتێكان )بوزیه‌كان( له‌ 
ولاتی تیبێتی ژێر ده‌سه‌لاتی حكومه‌تی چین. ماوه‌یه‌كی كورت دواتر كتێبه‌كه‌ی هاته‌ 
بازاڕه‌وه‌و من دانه‌یه‌كم لێ كڕی كه‌ ناونیشانی )ولاتێكی ته‌حه‌دا لێكراو( ی دابویه‌و به‌ 

ناوی جه‌نه‌رال باستیان و خۆیه‌وه‌ بلاوی كرده‌وه‌. 
)ڕاهب(ی  ئاشتی، چوارده‌هه‌مین  ته‌مه‌ن 86 ساڵی هه‌لگری خه‌لاتی  ده‌لای لامای 
ئاینیی بوزیه‌كانه‌ كه‌ هه‌ڵگری خاوه‌ن ئاین و فه‌لسه‌فه‌یه‌كی تایبه‌تی خۆیانن كه‌ بریتیه‌ 
له‌ ئاشتی و بڕوایان به‌ به‌كارهێنانی زه‌بروزه‌نگ نیه‌. دوا به‌ دوای ئه‌م كۆنفه‌ره‌نسه‌ 
 / به‌ جه‌نگی عێراق  نامه‌و نوسینمان گۆڕیه‌وه‌ سه‌باره‌ت  كێلی  له‌گه‌ڵ  چه‌ند جارێك 

ئێران و كێشه‌ی كوردو مه‌سه‌له‌ی هاوپه‌یمانی ئه‌تڵه‌سی و بابه‌تی مافی مرۆڤ. 
ئێواره‌یه‌ك له‌ زانكۆ گه‌ڕامه‌وه‌ ماڵه‌وه‌و ته‌له‌فزیۆنه‌كه‌م داگیرساند بۆ گوێگرتن له‌ 
: “ئه‌م به‌یانیه‌ له‌ شاری بۆن  هه‌واڵه‌كان. تووشی شۆك بووم كه‌ بێژه‌ره‌كه‌ ووتی 
له‌ ماڵه‌كه‌ی خۆیدا كێلی و هاوسه‌ره‌كه‌ی جه‌نه‌رال باستیان كوژراون. هه‌ر یه‌كێكیان 

گولله‌یه‌ك نراوه‌ به‌ سه‌ریانه‌وه‌و ڕاسته‌وخۆ گیانیان له‌ ده‌ستداوه‌“.
قولایی  له‌  له‌ناو جێگاكه‌ی خۆی  كێلی  تاسام.  به‌ته‌واوی  بیست  هه‌واڵه‌م  ئه‌م  كه‌ 
خه‌ودا له‌ به‌ره‌به‌یانی ڕۆژی 1992/10/1 به‌ گولله‌یه‌ك كوژرا. هه‌ربه‌م جۆره‌ جه‌نه‌رال 

باستیانیش. دوای ماوه‌یه‌ك لێكۆڵه‌رانی پۆلیس دۆسیه‌كه‌یان داخست به‌و لێكدانه‌وه‌یه‌ی 
جه‌نه‌رال باستیان پێشه‌كی هاوڕێ و خۆشه‌ویسته‌كه‌ی خۆی كێلی له‌ خه‌ودا كوشتوه‌و 
ڕۆحیی  دۆخێكی  له‌  باستیان  جه‌نه‌رال  به‌ سه‌ری خۆیه‌وه‌.  ناوه‌  گولله‌یه‌كی  دوایش 
ناهه‌مواردا ژیاوه‌و نه‌ بێ كێلی ئه‌یتوانی بژی و نه‌ به‌ته‌وای له‌گه‌ڵیشیدا چونكه‌ كێشه‌یان 
هه‌بوه‌و پێترا كێلی ماوه‌یه‌ك بووه‌ توشی دیارده‌ی ترس ببوو له‌ناو ئه‌و بارودۆخه‌ی 
كه‌به‌هۆی كاره‌كه‌یه‌وه‌ تێیدا ژیاوه‌و بابه‌تی كاره‌كانی خه‌فه‌تی زۆر بۆ دروست كردبوو 
ده‌مانچه‌كه‌ی  بهێنێت.  ئه‌میش  و  خۆیشی  به‌ژیانی  كۆتایی  ویستویه‌تی  باستیان  كه‌ 
هێشتا له‌ناو ده‌ستی جه‌نه‌رال باستیاندا بوه‌. ته‌نیا دوو گولله‌ی تێدا بووه‌ كه‌ به‌ مێشكی 
خۆی  به‌ژیانی  نه‌بوه‌  هێنانی  كۆتایی  نه‌خشه‌ی  دیاره‌  كێلی  نرابوو.  هه‌ردوكیانه‌وه‌ 
چونكه‌ ده‌فته‌ری مه‌وعیده‌كانی هه‌تا ساڵی 1993 پڕبوون له‌ چاوپێكه‌وتن و بابه‌تی تر. 
ئه‌م قسه‌یه‌، كه‌ جه‌نه‌رال باستیان پێترا كێلی كوشتبێت زۆر كه‌س بڕوای پێ نه‌بووه‌ .
له‌ ڕۆژی 1992/10/26 له‌ته‌مه‌نی 44 ساڵیدا پێترا كێلی له‌شاری پورتسبورگ له‌ 
گۆڕستانی )ڤالد فریدهۆف( به‌خاك سپێردرا له‌ ته‌نیشت خوشكه‌كه‌یه‌وه‌ كه‌به‌ نه‌خۆشی 
شێرپه‌نجه‌ كۆچی دوایی كرد. له‌ ڕۆژی 11/9 شدا جه‌نه‌رال گێرت باستیان له‌شاری 

میۆنیخ به‌خاك سپێردرا. له‌ ساڵی 1993 هاورێكانی كتێبێكیان له‌سه‌ر نوسی.

گۆڕەكەی پێترا كێلی

له‌وێوه‌ زه‌بروزه‌نگ  كێلی پێی وتم » له‌و شوێنه‌ی خۆشه‌ویستی ده‌ستپێده‌كات، 
هۆى  ببوه‌  كه‌  ب��وو  مرۆڤدۆستیه‌ش  بیركردنه‌وه‌  ه��زرو  ئ��ه‌و  ه��ه‌ر  دێ��ت«.  كۆتایی 
خۆشویستنى كێلى كه‌ به‌رده‌وام به‌ دواى خه‌مى لێقه‌وماوانه‌وه‌ بوو به‌داخه‌وه‌ كه‌ ئه‌و 

تراژیدیایه‌ ئه‌و مرۆڤه‌ جوانه‌شی له‌ناو برد .



149
ژیانی من
لە نێوان بەرداشی نیشتیمان و تاراوگەدا

مرۆڤ، بونه‌وه‌رێكی ئاشتیخوازو دڕنده‌شه‌

كێین؟  ئێمه‌  كێیه‌؟  چیه‌و  مرۆڤ  كردوه‌  له‌ خۆم  پرسیاره‌م  ئه‌و  هه‌میشه‌  لێره‌وه‌ 
ژیرو ئاشتیخوازو هاوكات دڕنده‌ش. پێكهێنه‌رو تێكده‌ریش. هۆكاری ئه‌وه‌ له‌ چیدایه‌ 
مرۆڤ كه‌ ئاقڵترینی ناو بونه‌وه‌ره‌كانه‌ ئه‌و جۆره‌ خه‌سڵه‌تانه‌ی له‌ خۆیدا هه‌لگرتوه‌؟ 
خه‌سڵه‌تێكیش له‌ سروشتی مرۆڤه‌كاندا هه‌یه‌، ئه‌و كاته‌ی غه‌دری لێبكه‌یت و ئازاری 
ڕۆحی یان جه‌سته‌یی بده‌یت ئه‌كرێت دیوه‌ تونده‌كه‌ی به‌ده‌ر بكه‌وێت و كاردانه‌وه‌ی 
بێت.  پارێزراو  ئه‌بێت  مرۆڤه‌كان  ئاشتیی  و  ئارامی  هه‌ربۆیه‌  لێبكه‌وێته‌وه‌،  قورسی 
مرۆڤ  ژیریه‌كه‌یه‌تی.  و  ئه‌قڵ  و  ته‌ندروست  پ��ه‌روه‌رده‌ی  ئه‌كات  كۆنتڕۆڵی  ئه‌وه‌ی 
ناكامڵه‌.  من  ب��اوه‌ڕی  به‌  بونه‌وه‌رێكی  هه‌ڵدابێت  سه‌ری  پڕۆسه‌یه‌كه‌وه‌  هه‌ر  له‌  ئیتر 
ئه‌چم  بۆ  ئه‌وا وای  ئیڤۆلوشنى مرۆڤ  بڕوانینه‌ پڕۆسه‌ی مێژویی و گه‌شه‌و  ئه‌گه‌ر 
مرۆڤ هێشتا به‌ پڕۆسه‌ی نوێبونه‌وه‌و مرۆڤ بوونیدا ئه‌ڕوات. مرۆڤ بونه‌وه‌رێكه‌ 
ئه‌گه‌ری گۆڕانكاری و بوون به‌ كائینێكی دیكه‌ی تێدایه‌. ئه‌كرێ به‌ جه‌سته‌ مرۆڤ و به‌ 

بیركردنه‌وه‌ مه‌خلوقێكی تری جیاواز بێت. 
ده‌رونناسی ناسراوی نه‌مساوی سه‌ده‌ی بیست سیگمۆند فرۆید ئه‌ڵێت » له‌ نێو 
هه‌موو بونه‌وه‌راندا ته‌نیا مرۆڤ چێژ له‌ ئازاردانی به‌رامبه‌ره‌كه‌ی وه‌رئه‌گرێت«. له‌و 
ئه‌ژی.  گه‌مژه‌یدا  بارودۆخێكی  له‌  زه‌وی  سه‌ر  مرۆڤه‌كانی  زۆرینه‌ی  كه‌  ب��اوه‌ڕه‌دام 
گه‌مژه‌ زۆرینه‌یه‌. ژماره‌ی ئه‌و كه‌سه‌ ژیرانه‌ی مرۆڤایه‌تی ته‌ندروستانه‌ به‌رێوه‌ ئه‌به‌ن 

كه‌مینه‌یه‌. 
و  دڕنده‌یی  سروشتی  نێوان  له‌  دێت  لێبه‌سه‌ر  چی  مرۆڤایه‌تی  چاره‌نوسی  ئایا 
هه‌ر  ئه‌وه‌  خۆپه‌رستیدا.  و  چاوچنۆكی  له‌نێوان  مرۆڤ خۆی؟  ئاشتیخوازیی خودی 
مرۆڤه‌ له‌ مێژووی خۆیدا به‌ ده‌یان ملیۆن گیانی به‌ كوشتداوه‌ له‌ پێناوی داگیركردن و 
چاوچنۆكی و ڕق و كینه‌و ڕوتاندنه‌وه‌دا، هه‌ر مرۆڤیشه‌ به‌ ده‌یان ملیۆن گیانی كردۆته‌ 
به‌ ملیار جار  ئازادیدا.  نان و  ئاسایش و كه‌رامه‌ت و  پاراستنی  پێناوی  له‌  قوربانی 
مرۆڤ له‌ مێژووی ژیانی خۆیدا كه‌رامه‌تی هه‌ر له‌ لایه‌ن هاومرۆڤه‌كانیه‌وه‌ پێشێلكراوه‌. 
دیاره‌ مرۆڤ سروشتی خۆی باش ئه‌ناسێت هه‌ربۆیه‌ گه‌یشتۆته‌ ئه‌و باوه‌ڕه‌ی ئه‌بێت 
یاساو سزا بۆ خۆی دابنێت چونكه‌ ته‌نیا به‌شێكی سروشته‌كه‌ی ئاشتیخوازه‌. هه‌ربۆیه‌ 

گومانم هه‌یه‌ كه‌ مرۆڤ بتوانێت ببێته‌ خاوه‌ن شارستانیه‌تێكی ڕاسته‌قینه‌.

نه‌وشیروان مسته‌فاو هه‌وڵى ئازاردانم

یه‌كێتی  له‌ناو  كه‌  ب��وو  كاته‌  ئ��ه‌و  بینی  مسته‌فام  نه‌وشیروان  یه‌كه‌مجار  بۆ  كه‌ 
به‌رپرسیارێتی هه‌بوو. ئێواره‌یه‌كیان تێلم بۆ كردو كاتێكمان دانا له‌ ماڵه‌كه‌ی خۆی بۆ 
یه‌كتر بینینمان و وتی »وا وه‌ره‌ كه‌ كاتمان زۆر هه‌بێت پێكه‌وه‌ دانیشین«. ئه‌وه‌ یه‌كه‌م 
به‌  له‌گه‌ڵیدا سه‌باره‌ت  ڤیدیۆیم  دانیشتنه‌كه‌شمان دیدارێكی  له‌ كاتی  بیبینم.  جار بوو 
تراژیدیای ئه‌نفال ئه‌نجامدا. ئه‌و كاته‌ سه‌لاح ڕه‌شیدی كۆنه‌ وه‌زیری ئه‌نفال لای ئه‌و 
ئه‌ژیا. من له‌سه‌ر سه‌لاح ڕه‌شید هه‌ڵوێستم له‌ ئه‌ڵمانیاوه‌ خراپ بوو چونكه‌ به‌ كه‌سێكی 
و  یه‌كێتی  له‌  ئه‌ڵمانیا  له‌  هه‌رێم  حكومه‌تی  نوێنه‌رایه‌تی  ئه‌بینی.  خۆپه‌رستم  بێتواناو 
پارتی پێكهاتبوو كه‌ ئه‌وه‌ی یه‌كێتی سه‌لاح بوو. ئه‌وه‌ی پارتیش دڵشاد بارزانی بوو 
نوێنه‌رایه‌تی حكومه‌تی هه‌رێمه‌  به‌رپرسی  ئێسته‌ش  تا  بارزانی كه‌  براكه‌ی مه‌سعود 
له‌ ئه‌ڵمانیا، كه‌ سه‌ركه‌وتو بوو له‌وه‌ی یه‌كێتی وه‌ك رێكخراوێكی تیرۆریستی گوایه‌ 
سه‌ر به‌ په‌كه‌كه‌ لای ئه‌ڵمانه‌كان بناسێنێت، به‌شێكی به‌ رێگای ئه‌ڵمانێكی لۆبییانه‌وه‌ 
پایته‌ختی  په‌ڕله‌مانی دوسلدۆرفی  له‌  پارتی سه‌وزه‌كان  له‌  بوو  په‌ڕله‌مان  ئه‌ندام  كه‌ 
زیگی  نازناوی  كورده‌كان  كه‌  مارش  زیگی  ناوی  به‌  ڤێستفالن  نۆردراین  هه‌رێمی 

بارزانیان دابویه‌. 
به‌و هۆیه‌وه‌ یه‌كێتی خرابوه‌ سه‌ر لیستی تیرۆرو وه‌رگرتنی ڕه‌گه‌زنامه‌ی ئه‌ڵمانی 
بۆ هه‌ندێك ڕه‌د كرابونه‌وه‌ كه‌ ئه‌ندامی یه‌كێتی بوون كه‌ لێره‌دا نامه‌وێ ناوه‌كانیان 
بنووسم. به‌لام سه‌لاح بێ هه‌ڵوێست بوو. دڵشاد بارزانی كوده‌تای كرد به‌سه‌ریداو 
ترو  گه‌ڕه‌كێكی  بۆ  گواسته‌وه‌  بۆن  شاری  له‌  هه‌رێمی  حكومه‌تی  نوێنه‌رایه‌تیه‌كه‌ی 

سه‌لاح ئه‌یووت هه‌ر ناشزانم له‌ كوێیه‌.
رێكخراوێكی  له‌  ته‌نیا  به‌رلین  له‌  ك��ورده‌وه‌  په‌ناهه‌نده‌ی  یارمه‌تی  به‌ناوی  سه‌لاح 
)KAK( 30 هه‌زار  ئه‌ڵمانی، به‌ رێگای رێكخراوێكی خێرخوازیی كوردی باشوره‌وه‌ 
ماركی ئه‌و كاته‌ی ئه‌ڵمانیای وه‌رگرت و ژماره‌ حسابی بانقیی خێزانه‌كه‌ی دابوو پێیان 

و دواتر پاره‌كه‌ی ڕاكێشابو بۆ خۆی. 
ساڵێكیان ئه‌م باس و به‌لگه‌و نوسینانه‌م دا به‌ هاورێیه‌كی به‌رپرس له‌ قه‌لاچوالان 
بۆ  ناردبووی  ناوبراو  نوسرابوو.  سه‌لاح  له‌سه‌ر  خراپ  عه‌ره‌بییش  میدیای  له‌  كه‌ 
عومه‌ر فه‌تاح، ئه‌و كاته‌ به‌رپرسی ده‌زگای زانیاری بوو. من مه‌به‌ستم بوو كه‌ سه‌لاح 

نیه‌. عومه‌ر فه‌تاح  ئه‌ڵمانیاو كه‌سێكی سه‌ركه‌وتو  له‌  چ زیانێكی به‌ یه‌كێتی گه‌یاندوه‌ 
سه‌لاحی بانگ كردبووه‌ لای خۆی و پێی وتبوو كه‌ ئه‌م نوسراوانه‌ لای سالار باسیره‌وه‌ 
نێردراوه‌. له‌و كاته‌وه‌ سه‌لاح كه‌وته‌ دوژمنایه‌تی من و نه‌وشیروان مسته‌فاشی لێ پڕ 

كردبومه‌وه‌.
شه‌شی  كاتی  كردو  مسته‌فا  نه‌وشیروان  بۆ  تێلم  سلێمانیه‌وه‌  له‌  نیوه‌ڕۆیه‌كیان 
ئێواره‌مان دانابوو له‌ ماڵه‌كه‌ی خۆی له‌ گردی عه‌لی ناجی بۆ یه‌كتر بینین. له‌ رێگا 
به‌ رێكه‌وت دوو هاورێی خۆم مامۆستا ڕه‌فیق ساڵحی به‌رپرسی بنكه‌ی ژین و كاك 
سدیقی برای بینی و وتیان ئه‌گه‌ر ئاساییه‌ لات ئێمه‌ش دێین و ئه‌مانه‌ێ چاومان پێی 
هاتنه‌ی  ئه‌و  وه‌رن.  و  بكه‌م  باسی  له‌گه‌ڵیدا  نیه‌  شه‌خسیم  هیچی  من  وتم  بكه‌وێت، 
ئه‌وان بوو به‌خێر بۆ من. كه‌ چوینه‌ ئه‌وێ نه‌وشیروان به‌ ته‌نیا بوو له‌ ژوره‌كه‌یدا. كه‌ 
بینی ته‌نیا نه‌هاتووم ده‌موچاوی خۆی تێكداو سارد بوو به‌رامبه‌رم و قسه‌ی له‌گه‌ڵ 
نه‌كردم. دوای دوو خوله‌كێك سه‌لاحیش هاته‌ ژوره‌وه‌، دیاره‌ پاسه‌وانه‌كان پێیان وتوه‌ 
كه‌ سالار باسیره‌ لێره‌یه‌و گه‌یشتوه‌. ئه‌ویش كه‌ هاته‌ ژوره‌وه‌ ده‌موچاوی تێكدا كه‌ 
بینی من ته‌نیا نیم. كه‌ بینیم بارودۆخه‌كه‌ خراپه‌ دوای ماوه‌یه‌كی كورت به‌ هاورێكانمم 
ووت من ئه‌ڕۆم. هه‌مومان ڕۆیشتین. دڵنیا بووم له‌وه‌ی كه‌ نه‌وشیروان نیه‌تی باش 

نیه‌ له‌گه‌ڵمدا. 

)بۆ وه‌بیرهێنانه‌وه (
یان  سیاسی  مه‌كته‌بی  بۆ  گ��ه‌ڕان��ه‌وه‌  بێ  و  نه‌وشیروان  شه‌خسی  فه‌رمانی  به‌ 
ئه‌و  دیاری  كادری  كۆمه‌ڵێك   ١٩٩٢/٨/١٠ ڕۆژی  له‌  سلێمانی  رێكخستنی  مه‌ڵبه‌ندی 
كاته‌ی مه‌ڵبه‌ندی سلێمانی یه‌كێتی كه‌ بریتی بوون له‌ ) ته‌حسین قادر، خه‌بات عه‌بدوللا، 
وه‌ستا حه‌سه‌نی ئاسایش، سه‌ركه‌وت زه‌كی و شوان عه‌بدوللا( له‌ لایه‌ن حیمایه‌كانی 
نه‌وشیروان مسته‌فاوه‌ ده‌ستگیر كران و ڕاسته‌وخۆ له‌ ماڵه‌كه‌ی خۆیدا كه‌ ئه‌و ده‌مه‌ 

ئه‌كه‌وته‌ سه‌ره‌تای شه‌قامی مه‌حوی )قه‌نات(، زیندانی كران.
هه‌ر هه‌مان ڕۆژ و بێ له‌به‌رچاو گرتنی هیچ پره‌نسیپێكی حیزبیی و بێ گه‌ڕانه‌وه‌ 
خۆی  ماڵه‌كه‌ی  كه‌سانه‌،  ئه‌و  تێكۆشانی  بۆ  ئیعتیبارێك  هیچ  دانانی  بێ  دادگ��او  بۆ 
كرده‌ شوێنی لێكۆڵینه‌وه‌و زیندان و سزادان. ته‌نیا گوناهی ئه‌و كه‌سانه‌ ئه‌وه‌ بوو كه‌ 

كادرانه‌  ئه‌م  به‌سترابوو،  ئه‌و ساڵه‌دا  له‌ سه‌ره‌تای  كه‌  یه‌كێتی  یه‌كه‌می  كۆنگره‌ی  له‌ 
وه‌كو زۆرێك له‌ كادره‌ گه‌نجه‌كانی كۆمه‌ڵه‌ی ڕه‌نجده‌ران دژی هه‌وڵه‌كانی نه‌وشیروان 
وه‌ستابونه‌وه‌ كه‌ خۆی له‌ هه‌ڵوه‌شاندنه‌وه‌ی كۆمه‌ڵه‌و هه‌وڵی له‌ت له‌تكردنی یه‌كێتیدا 
ده‌بینیه‌وه‌. ئه‌مان له‌ كۆنگره‌و پاش كۆنگره‌ نه‌چوونه‌ ژێر باری ئه‌و ته‌كه‌تولانه‌ی كه‌ 
ناوبراو له‌ سلێمانی پێكه‌وه‌ی نابوو، و كه‌سانی وه‌ك حه‌مه‌ تۆفیقی زاوای و ژماره‌یه‌ك 
له‌ سه‌ركرده‌كانی یه‌كێتی ئاگره‌كه‌یان خۆش ئه‌كرد. به‌لام له‌به‌ر ئه‌وه‌ی نه‌وشیروان 
سلێمانی به‌ مولكی خۆی ئه‌زانی بڤه‌ بوو كادرو ئه‌ندامانی یه‌كێتی دژی خواسته‌كانی 
ئه‌و له‌ سلێمانی بوه‌ستنه‌وه‌. ئه‌وه‌ بوو دوای كۆنگره‌ گێچه‌ڵی جیاجیایان پێ ئه‌كردن. 

دوریان ئه‌خستنه‌وه‌و دژایه‌تیان ئه‌كردن و تانه‌و ته‌شیریان لێ ئه‌یان. 
چه‌كه‌وه‌  به‌  نه‌وشیروان  خوشكه‌زای  دوو  كادرانه‌  ئه‌و  گرتنی  پێش  ڕۆژێ��ك 
هه‌ڵئه‌كوتنه‌ سه‌ر خه‌بات عبدوللا له‌ناو كۆمێته‌ی سه‌رچناری یه‌كێتیداو بێ حساب 
هه‌ڕه‌شه‌ی  بردنی  و  گرتن  مه‌به‌ستی  به‌  و  كۆمێته‌كه‌دان  له‌ناو  ئه‌وانه‌ی  بۆ  كردن 
ئه‌وه‌ی  پاش  ناچێت.  له‌گه‌ڵیان  و  ن��ادات  مل  عبدوللا  خه‌بات  ئه‌كه‌ن.  لێ  كوشتنی 
پێ  هیچیان  ناوبراو  هه‌ردو خوشكه‌زاكه‌ی  ئه‌زانن  كاره‌كه‌  به‌  كۆمێته‌كه‌  ئه‌ندامانی 
ناكرێت و كۆمێته‌كه‌ به‌ هه‌ڕه‌شه‌ كردن جێ ئه‌هێڵن. خه‌بات عبدوللا مه‌ڵبه‌ندو هه‌ندێك 
داوای  له‌سه‌ره‌و  هه‌ڕه‌شه‌ی  كه‌  ئه‌گه‌یه‌نێت  تێ  مه‌ڵبه‌ند  كارگێڕانی  و  ئه‌ندامان  له‌ 
لێپرسینه‌وه‌ له‌و دوو كه‌سه‌ ئه‌كات. به‌لام كه‌س نایه‌ت به‌ ده‌میه‌وه‌. ڕوداوه‌كه‌ چۆن 
بووه‌ ئه‌ینوسێت و ڕۆژی دوایی له‌ شێوه‌ی به‌یاننامه‌یه‌كدا بلاوی ئه‌كاته‌وه‌و بێبه‌ری 
بوونی خۆی له‌ یه‌كێتی ڕائه‌گه‌یه‌نێت هه‌تا ئه‌و كاته‌ی به‌ده‌م داواكه‌یه‌وه‌ بێن. هه‌ر 
ماڵی  سه‌ر  ئه‌نێرێته‌  چه‌كدار  كۆمه‌ڵێك  و  خوشكه‌زاكه‌ی  نه‌وشیروان  ڕۆژ  هه‌مان 

خه‌بات و به‌زۆر له‌گه‌ڵ خۆیاندا ڕاپێچی ئه‌كه‌ن بۆ ماڵی نه‌وشیروان. 
به‌  ب��ووه‌و  نه‌وشیروان  ماڵه‌كه‌ی  له‌  ڕۆژه‌  ئه‌و  كه‌  كه‌سێك  زانیاریه‌كانی  به‌پێی 
مه‌به‌ستی به‌خێر هاتنه‌وه‌ی نه‌وشیروان كه‌ تازه‌ گه‌ڕاوه‌ته‌وه‌ كوردستان و جگه‌ له‌و 
خه‌بات  بوون،  ماڵه‌كه‌ی  له‌  عه‌سكه‌ریش  فه‌رمانده‌ی  و  به‌رپرس  به‌رچاو  ژماره‌یه‌كی 
عبدوللا له‌ وه‌لامی نه‌وشیرواندا كه‌ ئاخۆ تۆیت ئه‌م به‌یاننامه‌یه‌ت نوسیوه‌؟ خه‌بات بێ 
دوو دڵی وتویه‌تی به‌ڵی منم. جارێكی تریش نه‌وشیروان لێی دوباره‌ كردۆته‌وه‌، هه‌ر 
وتویه‌تی به‌ڵی من نوسیومه‌. پاشان نه‌وشیروان ڕووی كردۆته‌ میوانه‌كان و وتویه‌تی 

باوه‌ڕی پێ مه‌كه‌ن درۆ ئه‌كات ئه‌مه‌ نوسینی ئه‌و نیه‌. ئه‌مانه‌ تاقمێكن له‌ سلێمانی دژی 
له‌  به‌یاننامه‌كه‌ی  ده‌ستنوسی  نوسخه‌ی  عبدوللا  خه‌بات  ئه‌وه‌  پاش  ئه‌كه‌ن.  ئیش  من 
گیرفانی كراسه‌كه‌ی ده‌رئه‌هێنێت و ئه‌ڵێت ئه‌مه‌ ده‌ستنوسه‌كه‌یه‌ به‌ خه‌تی خۆم، به‌لام 
پێم خۆشه‌ بپرسیت بۆچی نوسیومه‌؟ ئینجا نه‌وشیروان زۆر تووڕه‌ ئه‌بێت و ناهێڵیت 
له‌وه‌ زیاتر قسه‌ بكات. جنێوی زۆر به‌ خه‌بات ئه‌دات و ئه‌ڵێت بیبه‌ن له‌ ژێر زه‌مینه‌كه‌ 
سجنی بكه‌ن. پاش ماوه‌یه‌ك ته‌حسین قادریش له‌ مه‌ڵبه‌نده‌وه‌ ئه‌هێنن بۆ هه‌مان ماڵ 
و ئینجا هه‌ریه‌كه‌ له‌ وه‌ستا حه‌سه‌نی ئاسایش، شوان عه‌بدوللا و هه‌روه‌ها سه‌ركه‌وت 

زه‌كی.
پاش سوكایه‌تی زۆرو جنێودانی ناشیرین به‌ دایك و خوشك و هه‌ڕه‌شه‌ی كوشتن، 
هه‌ر له‌ناو ماڵه‌كه‌ی خۆیداو به‌به‌رچاوی نه‌وشیروان و هه‌موو ئه‌وانه‌ی ئه‌و ڕۆژه‌ له‌و 
ماڵه‌دا ئه‌بن و له‌ ئه‌نجامی لێدانی زۆر له‌لایه‌ن دانای ئه‌حمه‌د مه‌جیدو ڕزگاری حاجی 
كایل و عومه‌ر غه‌ریبه‌وه‌، ده‌ستی خه‌بات ئه‌شكێنن )وه‌ك خۆیان له‌وێ وتویانه‌( كه‌ 
به‌یاننامه‌كه‌ی پێ نوسیوه‌. هه‌ر به‌ پێی زانیاریه‌كانی میوانه‌كه‌ی ئه‌و ڕۆژه‌ی ناوبراو 
نه‌وشیروان ڕووی كردۆته‌ گیراوه‌كان و پێی وتوون “من ئه‌گه‌ڕام بۆ رۆژێك ئاوا 

هه‌مووتان بێنه‌ به‌رده‌ستم”. 
قادر حه‌مه‌  له‌ لایه‌ن حاكم  كه‌  ئه‌و ڕۆژه‌  لێكۆڵینه‌وه‌ی  ئه‌نجامی  له‌  ئه‌وه‌ی  پاش 
له‌گه‌ڵ گیراوه‌كان كراوه‌ )ماڵی جه‌لاد بكرێته‌  له‌ ماڵه‌كه‌ی نه‌وشیرواندا  جانه‌وه‌ هه‌ر 
هۆڵی دادگایه‌كی گاڵته‌جاری و بریاری ژیان و مردن به‌سه‌ر كه‌سانی تردا بدرێت( 
ده‌رئه‌كه‌وێت كه‌ قسه‌كانی خه‌بات دروسته‌و ته‌نها ئه‌و خۆیه‌تی به‌یاننامه‌كه‌ی نوسیوه‌و 
هه‌ر به‌ ته‌نها خۆشی كاره‌كه‌ له‌ ئه‌ستۆ ئه‌گرێت. هه‌روه‌ها پاش ئه‌و فشاره‌ی كه‌ هاوڕێ 
ئازاد  مه‌به‌ستی  به‌  نه‌وشیروان  و  یه‌كێتی  سه‌ر  كردیانه‌  گیراوه‌كان  كه‌سوكاری  و 
به‌ ده‌ستبه‌سه‌ری  ئێواره‌كه‌ی ته‌حسین قادرو وه‌ستا حه‌سه‌ن  كردنی گیراوه‌كان بۆ 
ئه‌به‌نه‌وه‌ بۆ ناو مه‌ڵبه‌ندی سلێمانی و بۆ به‌یانیه‌كه‌ی ئازادیان ئه‌كه‌ن. خه‌بات عه‌بدوللا 
و هاورێكانیشی ئه‌به‌ن بۆ ناو زیندانی له‌شكری یه‌ك له‌ به‌كره‌جۆ. كه‌ یه‌كێتی ئه‌بینێت 
ڕۆژانه‌ خه‌ڵك به‌ لێشاو ڕوو له‌ هاورێكانیان ئه‌كه‌ن له‌ زیندان، له‌وێ دوریان ئه‌خه‌نه‌وه‌ 
بۆ زیندانی مه‌كته‌بی سیاسی له‌ هه‌ولێر. پاش چل و پێنج ڕۆژو له‌ ئه‌نجامی گه‌ڕانه‌وه‌ی 

مام جه‌لال له‌ ده‌ره‌وه‌ی ولات خه‌بات عه‌بدوللا و هاورێكانی ئازاد ئه‌كرێن. 

له‌وانه‌یه‌ منیش به‌ هه‌مان ده‌رد بچوومایه‌ ئه‌گه‌ر ته‌نیا بومایه‌ له‌ ماڵی ناوبراودا. 
ته‌نانه‌ت له‌ داب و نه‌ریتی عه‌شایه‌ریش نه‌بوه‌ میوان بێته‌ ماڵه‌كه‌ت و ده‌ستبه‌سه‌ری 
بكه‌یت و ئه‌شكه‌نجه‌ی بده‌یت و سوكایه‌تی پێ بكه‌یت و ماڵه‌كه‌ی خۆت بكه‌یته‌ زیندان 

بۆی. دیاره‌ له‌ شاخیش هه‌ر هه‌مان ڕه‌فتیاریان نواندوه‌. 
یارمه‌تی  نابه‌جێ به‌رامبه‌ر به‌ من، ئه‌و كه‌سه‌ی به‌ هۆی هاوكاری و  ڕه‌فتارێكی 
نازناوی  وێنه‌كه‌مه‌وه‌  به‌  نوێ  كوردستانی  ڕۆژنامه‌ی   1998 ساڵی  له‌  هه‌ژارانه‌وه‌ 
ئه‌ندامی  كه‌  ڕۆژگارێك  كوردستان”  بابانوئێلی  بۆته‌  “پیاوه‌ی  ئه‌و  پێدابووم  ئه‌وه‌ی 
ڕۆژه‌وه‌  له‌و  ئیدی  كێشایه‌وه‌.  له‌كار  ده‌ستم  دواتر  و  بووم  نوسه‌رانیشی  ده‌سته‌ی 

نه‌وشیروان مسته‌فا بۆ من وه‌ك كه‌س و سیاسه‌تیش كۆتایی هات. 
بابه‌تی  به‌  سه‌باره‌ت  كۆنفره‌نسێك  ئه‌نجامدانی  بۆ  پڕۆژه‌یه‌كم  سه‌رده‌مه‌  ئه‌و 
ئۆپۆزیسیۆن ئاماده‌ كردو له‌گه‌ڵ دوو هاوڕێی دیاری ناو كایه‌ی سیاسی و ڕاگه‌یاندن 
ڕاگه‌یاندنمان  و  ماددی  پشتگیریه‌كی  بتوانێت  گه‌ر  مسته‌فا  نه‌وشیروان  بۆ  ناردمان 
بكات به‌تایبه‌ت كه‌ له‌ ته‌مه‌نی كایه‌ی سیاسی هه‌رێمی كوردستاندا ئێسته‌شی له‌سه‌ر 
نابراو  بابه‌ته‌ گرنگه‌ ئه‌نجام نه‌دراوه‌ به‌لام  بابه‌ته‌ كۆنفره‌نسێك بۆ ئه‌م  بێت بۆ ئه‌م 
ڕه‌تی كرده‌وه‌. ئه‌م جۆری ڕه‌ت كردنه‌وه‌یه‌ كه‌ خۆشیان هه‌رگیز كۆنفره‌نسێكی له‌و 
جۆره‌یان ئه‌نجام نه‌داوه‌ به‌ تایبه‌ت له‌و قۆناغه‌دا كه‌ خۆیان به‌ ئۆپۆزیسیۆنی ده‌سه‌لات 
نه‌وشیروان  خودی  و  گ��ۆڕان  له‌سه‌ر  كردم  په‌یدا  بۆ  زۆری  گومانی  ئه‌دا  قه‌ڵه‌م  له‌ 
مسته‌فاش. هه‌ڵوێستی نه‌گه‌تیڤی گۆڕان و نه‌وشیروان مسته‌فا سه‌باره‌ت به‌ هه‌ڤده‌ی 

شوبات نمونه‌یه‌كی به‌رچاوه‌و زۆرترین زیانیان به‌ ئۆپۆزیسیۆن بوون گه‌یاند. 
مام  كه‌چی  لایه‌نه‌ سلبیه‌كانی  بێتوانای و  به‌ سه‌لاح ڕه‌شید سه‌ره‌ڕای  سه‌باره‌ت 
فه‌یلیه‌كان و  ئه‌نفال و كیمیاباران و كورده‌  ئه‌یكاته‌ وه‌زیری مافی مرۆڤ و  جه‌لال 
ئاواره‌كان و نازانم چیتر كه‌ له‌ دونیادا شتی وانه‌بووه‌، ناوبراو له‌م پۆسته‌شیدا هه‌ر 

سه‌ركه‌وتو نه‌بوو. 
ئه‌م براده‌ره‌ كه‌ خۆی به‌ كۆمه‌ڵه‌ی ڕه‌نجده‌ران و ماركسی لینینی ناوئه‌برد له‌ ئه‌ڵمانیا 
له‌ كۆبونه‌وه‌كاندا سرودی خه‌باتی كرێكارانی به‌ ده‌نگی به‌رز ئه‌وته‌وه‌و خه‌ڵكانێكیان 
وه‌ك ئه‌ندام له‌ ڕیزه‌كانی كۆمه‌ڵه‌ وه‌رنه‌ئه‌گرت ئه‌یان ووت هێشتا بۆرجوازیه‌و نه‌بۆته‌ 
ماركسی. زۆرێك له‌م نمونانه‌م لا هه‌ن ئێسته‌ له‌ هه‌رێم خاوه‌ن سامان و پله‌و پۆستن 

و هه‌ندێكیان له‌ ئه‌وروپاش موچه‌ وه‌رئه‌گرن یان خۆیان خانه‌نشین كردوه‌. 



155
ژیانی من
لە نێوان بەرداشی نیشتیمان و تاراوگەدا

چۆن پاراستن له‌ برایم خه‌لیل ژه‌هر خواردیان كردم

سیاسه‌تی  و  پارتی  له‌سه‌ر  نامیلكه‌یه‌كم  ئه‌ڵمانیا  له‌  ناوخۆ  ش��ه‌ڕی  كاتی  له‌ 
له‌ چاپ درایه‌وه‌.  به‌لگه‌نامه‌یه‌كه‌وه‌ كه‌ 3 جار  به‌ چه‌ند  بارزانی نوسی  بنه‌ماڵه‌ی 
ڕێكخستنی پارتی له‌ ئه‌ڵمانیا به‌ )10( لاپه‌ڕه‌ وه‌لامی دامه‌وه‌و ته‌نیا جنێوی تێدابوو. 
له‌سه‌ر من له‌ برایم خه‌لیل كێشه‌یان بۆ خوشكم و براكه‌م دروستكردبو. من پێشتر 
بۆ  داواكاریه‌ی  ئه‌و  یه‌كێتی  و  هه‌رێم  بگه‌ڕێمه‌وه‌  ئێرانه‌وه‌  رێگای  به‌  ناچاربووم 
پێشكه‌ش كردبووم بۆ فیزه‌ به‌لام ئێرانیه‌كان وه‌لامیان نه‌ئه‌دایه‌وه‌. من هۆكاره‌كه‌یم 
ئه‌گه‌ڕانده‌وه‌ بۆ ئه‌و چالاكیه‌ ئاشكرایانه‌ی سالانێك بۆ كوردستانی ئێران له‌ دژی 
كۆماری ئیسلامی ئێران ئه‌نجامم دابوون. هاورێیه‌كی كوردی شێعه‌ مه‌زهه‌بم له‌ 
بۆی  ئه‌ڵمانیا   / فرانكفورت  له‌  گوزار  و  بۆ گه‌شت  ئێرانیی  نوسینگه‌یه‌كی  رێگای 
رێكخستم كه‌ ببمه‌ ئه‌ندامی گروپێكی شێعه‌، كه‌ له‌ فرانكفورته‌وه‌ بۆ زیاره‌تی ئیمام 
ڕه‌زا فیزه‌ی گروپیان پێ ئه‌ده‌ن بۆ ئێران. منیش بوومه‌ یه‌كێك له‌وانه‌. كه‌ گه‌یشتمه‌ 
خاڵی پشكنینی پاسپۆرت له‌ فڕۆكه‌خانه‌ی تاران ترسم لێ نیشیت به‌لام لێی ده‌رباز 

بووم. 
له‌وێوه‌ په‌یوه‌ندیم كرد به‌ جه‌بار فه‌رمانه‌وه‌ بۆ هاوكاری كردنم چونكه‌ بۆ هاتنه‌ 
ناو هه‌رێم مۆڵه‌تی ئه‌ویست. جه‌بار وه‌لامی بۆ ناردمه‌وه‌و پێی وتم ئه‌وا به‌ رێكه‌وت 
حه‌مه‌ی حاجی محمودم لایه‌و ئه‌ڵێت بێته‌ شاری سنه‌و من هه‌ر ئێستا نوێنه‌رێكی 
خۆم كه‌ بۆ پشوو گه‌ڕاوه‌ته‌وه‌ سلێمانی ئه‌ینێرمه‌وه‌ بۆ سنه‌ بۆ هاوكاری كردنت. 
له‌ سنه‌و  ئ��ه‌وان خه‌وتم  ماڵی  له‌  هه‌ر  كردم و شه‌و  بۆ  كاری خۆی  كه‌سه‌  ئه‌و 
منی هه‌تا پێنجوین گه‌یاندو له‌وێ جه‌بار ئوتومبیل و پێشمه‌رگه‌ی خۆی ناردبوو 
به‌ دوامدا بۆ مه‌رزه‌كه‌و ئێواره‌كه‌شی هه‌ر میوانی خۆی بووم. به‌لام ڕۆژگارێك 
په‌یوه‌ندی هاورێیه‌تیم له‌گه‌ڵ جه‌باردا كۆتایی پێهێنا كه‌ له‌ نزیكه‌وه‌ زانیم تاوان و 
ناهه‌قی زۆر كردوه‌ له‌ شاخ و له‌ شاریش و موڵك و خانوی هاولاتی له‌ سلێمانی 
بۆ خۆی داگیر كردوه‌... هه‌ر به‌م شێوه‌یه‌ په‌یوه‌ندی ئاشنایه‌تیشم له‌گه‌ڵ حه‌مه‌ی 
بۆ  له‌گه‌ڵ عه‌تا سه‌راوی  بۆوه‌  بۆم ڕوون  پێهێنا كه‌  حاجی مه‌حمودیش كۆتایی 
تیرۆر  دارێ��ژه‌ری  نه‌خشه‌  نه‌وه‌ده‌كاندا  له‌  به‌عس  كاته‌ی  ئه‌و  دۆلاری  هه‌زار   35
كردنی ڕۆژنامه‌نووسی ئه‌ڵمانی و دۆستی كورد )لیسی شمیت( بوون له‌ هه‌رێم. 

ئۆپه‌راسیۆنه‌كه‌یان به‌ رێگای دوو كه‌سی تره‌وه‌ ئه‌نجامدا زه‌كی و ئیسماعیل ناوێك 
كه‌ له‌ لایه‌ن ئاسایشه‌وه‌ ده‌ستگیر كران و دانیان به‌ تاوانه‌كه‌یاندا ناو ئیعدام كران. 
قوتابخانه‌م  )هاورێی  یه‌كێتی  م.س  له‌  هاورێیه‌كم  هیمه‌تی  به‌  دواتر  سالانێك 
ڕه‌وان شاد قادری حاجی عه‌لی( كه‌وتنه‌ نێوانه‌وه‌ كه‌ پارتی له‌ گه‌ڕانه‌وه‌مدا له‌ برایم 
خه‌لیل كێشه‌م بۆ دروست نه‌كات. پارتی ڕه‌زامه‌ندی نیشاندابوو. پێشتر پێم وترا 
هیچ شتێكیان نه‌خۆم و نه‌خۆمه‌وه‌. كاتێك گه‌یشتمه‌ برایم خه‌لیل نوێنه‌رێكی پارتی 
دیاره‌ پاراستن بوو هاته‌ لام و له‌و كاته‌شدا كتوپڕ چایه‌كیان بۆ هێنام و منیش 
له‌به‌ر هیلاكی ئه‌و تێبینیه‌م له‌ یاد نه‌مابوو كه‌ هیچیان نه‌خۆم و نه‌حۆمه‌وه‌. قومێكی 
ته‌نیا بچووكم له‌ چاكه‌دا ئه‌وه‌م بیركه‌وته‌وه‌و چیتر چاكه‌م نه‌خوارده‌وه‌. پێیان وتم 
كه‌ لانگرۆزه‌رێك و 3 پێشمه‌رگه‌ی یه‌كێتی له‌ سلێمانیه‌وه‌ هاتوون و له‌ ده‌ره‌وه‌ 
چاوه‌رێت ئه‌كه‌ن و لێره‌دا سوپاس بۆ نیاز سه‌عید به‌رپرسی په‌یمانگای كادیرانی 
سیاسی له‌ قه‌لاچوالان بۆ ناردنی ئه‌و كه‌سانه‌ به‌ شوێنمدا. دوای گێچه‌ڵ پێكردنمان 

له‌ شه‌قلاوه‌ له‌ لایه‌ن پارتیه‌وه‌ شه‌وێكی دره‌نگ گه‌یشتینه‌ سلێمانی. 
تێك  بینینی چاوم  ئه‌كرد.  ناڕه‌حه‌تی  به‌  به‌یانیه‌كه‌ی كه‌ خه‌به‌رم بۆوه‌ هه‌ستم 
ڕائه‌وه‌شا،  جاروبار  جه‌سته‌م  ئه‌كرده‌وه‌،  ئه‌ره‌قه‌م  هه‌لگه‌ڕا،  زه‌رد  ڕه‌نگم  چوو، 
زۆر  بارودۆخێكی  تاد.  ئه‌بۆوه‌...  به‌رز  خوێنم  فشاری  و  بێهێزم  ئه‌كرد  هه‌ستم 
بواری  ئه‌مریكا  له‌  كه‌  خۆم  ئاشنای  هه‌ناویی  دوكتۆرێكی  لای  بردمیانه‌  خراپ.. 
پزیشكیی ته‌واو كردبو، دوای پشكنینی خوێن و هه‌ندێكی تر هه‌موو ئاڕاسته‌كان 
ناڕه‌حه‌تی  ئه‌دا كه‌ ژه‌هر خوارد كراووم. دوای ماوه‌یه‌ك  نیشان  ئه‌و ڕاستیه‌یان 
به‌سه‌ربردن له‌ سلێمانی به‌ رێگای ئێرانه‌وه‌ خۆم گه‌یانده‌وه‌ ئه‌ڵمانیا. جا ئاخۆ چیم 
لێبهاتایه‌ ئه‌گه‌ر ته‌واوی ئه‌و پیاڵه‌ چایه‌م بخواردایه‌ته‌وه‌؟ ئێسته‌ش ده‌موچاوی ئه‌و 
ساڵی  هێنام.  بۆ  چاكه‌ی  كاتێك  ئه‌كردم  كه‌ چۆن سه‌یری  چاوه‌  له‌به‌ر  چایچیه‌م 
ڕوداوه‌كه‌م له‌ یاد نه‌ماوه‌ به‌لام ئه‌و كاته‌ هێشتا فڕۆكه‌خانه‌ی هه‌ولێرو سلێمانی 
دروست نه‌كرابوو. به‌ڵێ له‌لایه‌ن ئه‌وانه‌وه‌ ژه‌هر خوارد كرام كه‌ له‌به‌رده‌م دوژمندا 

زه‌لیلن به‌لام بۆ گه‌له‌كه‌ی خۆیان زاڵمن.
ئێستا تۆى خوێنه‌ر ئه‌و سه‌یركردنه‌، ئه‌و تیله‌ چاوه‌ بێنه‌ پێش چاوى خۆت وه‌ك 
چۆن خۆشه‌ویستى له‌ تیله‌ چاوێك، تیلى ناز ده‌ستپێ ئه‌كات و دواتر بۆ پله‌یه‌كیتر 
باڵاده‌بێت كه‌ عیشقه‌، به‌ڵام ئه‌و تیله‌ چاوه‌ى كه‌ چایه‌كه‌ى بۆ هێنام له‌مێشكیدا مردنى 

من ئه‌بینێت، چونكه‌ دواى خواردنه‌وه‌ى ته‌واوى چایه‌كه‌ ئه‌و مه‌رگ ئه‌بینێت له‌برى 
خۆشه‌ویستى و عیشق، تۆى خوێنه‌ر خۆت بخه‌ره‌ شوێنى هه‌ردوو كه‌سایه‌تیه‌كه‌ 
كه‌سێكى ژیان دۆست و مرۆڤ دۆست عاشق، له‌هه‌مان كاتدا خۆت بخه‌ره‌ شوێنى 
كه‌سێكى مه‌رگ دۆست و مرۆڤ كوژ! چیت به‌خه‌یاڵدا دێت؟ ئه‌م دوو چركه‌ساته‌ 

به‌راوورد بكه‌ به‌یه‌كتر.
ئایا ئه‌وه‌ پاداشتی ئه‌و هه‌موو سالانی خه‌بات و تێكۆشانم بوو بۆ گه‌له‌كه‌م و 
دژ به‌ داگیركه‌رانی كوردستان و ڕژێمی به‌عس و سه‌دام حسێن كردومه‌ كه‌ كه‌س 
و كاره‌كه‌شمی توشی ده‌ربه‌ده‌ری و تراژیدیای خێزانی كرد. هه‌موو ژیانم خه‌وم 
به‌وه‌وه‌ ئه‌بینی به‌عس بڕوخێت و به‌ ئازادی بگه‌ڕێمه‌وه‌ ولاته‌كه‌م، ئه‌وه‌ش شێوازی 
گه‌ڕانه‌وه‌كانم بوو. ئه‌و پارتیه‌ی كه‌ له‌ سه‌ره‌تای حه‌فتاكاندا كاتی ئاوتۆنۆمیه‌كه‌ی 
به‌عس بۆ كورد به‌ زۆر دوكانه‌كانیان به‌ كاغه‌زی سه‌وزوسورو هه‌ڵواسینی وێنه‌ی 

مه‌لا مسته‌فای بارزانی پێ ده‌ڕازاندینه‌وه‌.

خزمه‌تی سالانی كاری حیزبیم له‌ تاراوگه‌

چه‌ند  كردنی  هه‌ژمار  بۆ  سلێمانی  زانكۆی  له‌  ب��ووم  مامۆستا  كه‌  كاته‌ی  ئه‌و 
وه‌زیران  ئه‌نجومه‌نی  چوومه‌  ده‌ره‌وه‌م  سیاسی  و  حیزبی  كاری  خزمه‌تی  ساڵێكی 
هه‌رێمه‌و  په‌ڕله‌مانی  بریارێكی  كه‌  داواك��اری��ه‌ك��ه‌م  ب��ه‌دواداچ��وون��ی  بۆ  هه‌ولێر  له‌ 
وه‌.   1992 ساڵی  تا  ئ��ه‌وه‌ش  خانه‌نشینیه‌،  سالانی  بۆ  ته‌نیا  كردنه‌كه‌ش  هه‌ژمار 
ئه‌وه‌ی لای حكومه‌تی عێراقیش بۆته‌ بریارو په‌یڕه‌وی ئه‌كرێت ته‌نانه‌ت تا ڕوخانی 
ڕژێمی به‌عس هه‌ژمار ئه‌كرێت. ئه‌وه‌ش بۆ ئه‌وانه‌ هه‌ژمار ئه‌كرێت كه‌ ئه‌و سالانه‌ 
به‌عس و  ب��ه‌ ڕژێ��م��ی  دژ  ه��ه‌ب��وه‌  ك��ارو چ��الاك��ی حیزبی و سیاسیان  ت��اراوگ��ه‌  ل��ه‌ 
هه‌ندێكیان وه‌ك به‌نده‌ به‌رپرسیاریه‌تی حیزیشی هه‌بوه‌و ئه‌بوو مه‌ڵبه‌ندی ده‌ره‌وه‌ی 
مه‌كته‌ب  ڕه‌زام��ه‌ن��دی  بكردبایه‌و  داواك��اری��ه‌ك��ه‌ت��ی  پشتگیریی  ن��وس��راو  به‌  یه‌كێتی 
خزمه‌تی  ك��ارو  سالانی  چۆن  ه��ه‌روه‌ك  كرابوو،  بۆم  كه‌  بوایه‌  له‌سه‌ر  سیاسیشی 
پێشمه‌رگایه‌تی له‌ ولات هه‌ژمار كراوه‌. ئه‌م هه‌ژمار كردنه‌ بۆ كه‌سانی زۆر كراوه‌ كه‌ 

شایسته‌ نه‌بوون له‌ نێویاندا بۆ كه‌سانی بیانیش.
كه‌سی به‌رپرس له‌ ئه‌نجومه‌نی وه‌زیران ووتی بچۆ لای فلان كه‌س كه‌ پارتی بوو 
دۆسیه‌كه‌ت بهێنه‌ بزانه‌ بڕیاری چییان له‌سه‌ر داوه‌ ئه‌وه‌ بۆ من و كه‌سێكی كه‌ش بوو 
هاوشێوه‌ی من. كاتێك ڕۆیشتمه‌ ئه‌وێ بینیم عومه‌ر فه‌تاحی جێگری حكومه‌تی ئه‌و 
كاته‌ به‌ سوور له‌سه‌ری نوسیبوو بۆیان مه‌كه‌ن. كاتێك هه‌ر له‌وێ چوومه‌ لای و پێم 
وت چۆن شتی وات كردوه‌، له‌ كاتێكدا یه‌كتریش ئه‌ناسین. له‌ وه‌لامدا به‌به‌رچاوی 
دوو میوانی تر پێم ئه‌ڵێت “خه‌ڵكیی دزه‌ ئێوه‌ دز مه‌بن، خه‌ڵكیی گه‌نده‌ڵه‌ ئێوه‌ گه‌نده‌ڵ 
مه‌بن ...”. سه‌یر بوو به‌ لامه‌وه‌ كه‌سێكی وه‌ك ئه‌و ئه‌وه‌م پێ بڵێت كه‌ خۆی نوقمی 
نه‌زاندا  ده‌رگای  له‌به‌رده‌م  زانا  كاته‌ی  ئه‌و  تراژیدیه‌  بینیم چه‌نده‌  گه‌نده‌ڵیه‌.  و  دزی 
بوه‌ستێت. كاتێك كه‌ نه‌زانێك خۆی لێ ئه‌بێت به‌ شت و وه‌همێكی وا له‌ خه‌یاڵی خۆیدا 

بۆ دروست ئه‌بێت كه‌ ئه‌و زۆر موهیمه‌. 
ئه‌وه‌ عومه‌ر فه‌تاح بوو له‌ ڕاپه‌رینه‌كه‌دا له‌گه‌ڵ دانای ئه‌حمه‌د مه‌جید به‌ حوكمی چه‌ك 
پاره‌كانی هه‌ر سێ بانقه‌كه‌ی سلێمانیان گواسته‌وه‌ كه‌ زۆربه‌ی موچه‌ی فه‌رمانبه‌ران 
بوو، و كه‌س نه‌یزانی بۆ كوێ برا. ئه‌وه‌ هه‌ر ئه‌م بوو هه‌ژده‌ ملیۆن دۆلاری ڕه‌وانه‌ی 
كۆمپانیایه‌كی وه‌همی له‌ به‌ریتانیا كردبوو گوایه‌ بۆ به‌رهه‌مهینانی كاره‌با بووه‌ كه‌ 

هتد.  ئاشكرابوو...  فه‌زیحه‌كه‌  كرده‌وه‌و  بلاو  زانیاریه‌كانی  ئاوێنه‌  ڕۆژنامه‌ی  دواتر 
بچووك  دیكتاتۆری  ده‌سته‌ودایه‌ره‌و  كۆمه‌ڵێك  دیكتاتۆرێك  هه‌موو  پشت  له‌  لێره‌دا 

هه‌یه‌ كه‌ بۆ به‌رژه‌وه‌ندی ته‌سكی خۆیان سیسته‌مه‌كه‌ ئه‌پارێزن. 
ڕاگری كۆلێجی زانسته‌ سیاسیه‌كان و به‌نده‌ وه‌ك جێگر ماوه‌یه‌كی زۆر هه‌وڵماندا 
كه‌ عومه‌ر فه‌تاحی سه‌رۆكی حكومه‌ته‌كه‌ی ئه‌و كاته‌ی سلێمانی ڕه‌زامه‌ندی ده‌رببرێت 
بابه‌تی  له‌سه‌ر  توێژینه‌وه‌  بۆ  زانستیی  سه‌نته‌رێكی  یان  ده‌زگایه‌ك  كردنه‌وه‌ی  بۆ 
فاشیزم و به‌عسیزم كه‌ بێگومان ڕژێمی به‌عس و ئایدیۆلۆژیای به‌عس ئه‌بوه‌ به‌شێك 
لێی وه‌ك ئه‌وه‌ی بۆنمونه‌ له‌ ئه‌ڵمانیا هه‌یه‌ سه‌باره‌ت به‌ فاشیزم و ناسیزم و بۆته‌ 
له‌سه‌ر  زۆری  توێژینه‌وه‌ی  و  زانكۆكان  و  قوتابخانه‌كان  له‌  خوێندنیش  به‌رنامه‌ی 

ئه‌كرێت، به‌لام جه‌نابی عومه‌ر ڕه‌تی كرده‌وه‌. 
بێ  له‌  زیاتر  بۆی  بووم  چالاك  كردو  تێیدا  كارم  زۆر  سالانێكی  حیزبه‌ی  ئه‌و 
ئه‌بینم.  له‌ خۆشبه‌ختی كۆمه‌ڵگه‌دا  ته‌نیا  وه‌فا ده‌رچوو. به‌لام من خۆشبه‌ختی خۆم 
ئه‌مانه‌ هه‌روه‌ك حیزبه‌كانی هاوشێوه‌ ئه‌یانه‌وێ له‌ سه‌رده‌مێكی نوێدا به‌ ئه‌قڵیه‌تێكی 
كۆنی به‌سه‌رچوو سیاسه‌ت پیاده‌ بكه‌ن. ته‌نانه‌ت په‌یوه‌ندیه‌كانی ده‌ره‌وه‌ی حكومه‌تی 
بنه‌ماڵه‌یی كراوه‌، هاوكات دوو حیزبه‌ ده‌سه‌لاتداره‌كه‌ش نوێنه‌رایه‌تی  هه‌رێمیش به‌ 
و  ل��ۆب��ی  و  ب��ودج��ه‌ی گشتی  ل��ه‌س��ه‌ر  ده‌ره‌وه‌ی ولات  ل��ه‌  دروس��ت��ك��ردوه‌  خ��ۆی��ان 
نوێنه‌رایه‌تیه‌كانیشیان ته‌نیا له‌ خزمه‌تی سه‌رۆك و خێزانه‌ سیاسیه‌كاندان. ده‌سه‌لاتی 
سیاسی ئه‌بێت له‌ پێناوی خۆشگوزه‌رانیدا سواڵ بۆ گه‌له‌كه‌ی بكات نه‌ك گه‌له‌كه‌ی 
ن��ادادپ��ه‌روه‌ری  له‌به‌ر  دانیشتوانه‌كه‌ی  ڕوتاندنه‌وه‌و  ئۆبجه‌كتی  سواڵكه‌رو  بكاته‌ 
ده‌سه‌لات كۆچ بكه‌ن بۆ تاراوگه‌و هه‌ندێكیان له‌و رێگایه‌ گیان ببه‌خشن. به‌م مۆدێله‌ 
ئه‌بێت،  سته‌مكار  و  فاشیل  ده‌وڵه‌تێكی  ببێت  دروستیش  نابێت،  دروس��ت  ده‌وڵ��ه‌ت 
ناتوانێت دیموكراسیه‌ت و مافه‌كانی  بنه‌ماڵه‌و ده‌سه‌لاتی سوڵتانیی  چونكه‌ ده‌وڵه‌تی 
مرۆڤ و رێفۆرمی ڕاسته‌قینه‌ به‌رجه‌سته‌ بكات. تێنه‌په‌ڕاندنی خێڵ رێگره‌ له‌به‌رده‌م 

دروستبوونی نه‌ته‌وه‌و ده‌وڵه‌تی نه‌ته‌وه‌یی. 

پڕۆژه‌كه‌ی من و ئه‌نجومه‌نی ئاسایشی هه‌رێم

من  كوردستان  هه‌رێمی  ئاسایشی  حیزبیه‌كه‌ی  ئه‌نجومه‌نه‌  دروستبوونی  پێش 
كارم له‌سه‌ر پڕۆژه‌یه‌كی ئاسایشی نه‌ته‌وه‌یی و نیشتیمانی كردبوو به‌ 41 لاپه‌ره‌ 
وه‌ك پێویستیه‌كی سیاسی و نیشتیمانیی و مه‌به‌ستم بوو بتوانم به‌م توێژینه‌وه‌و 

بیرۆكه‌یه‌م خزمه‌تێك به‌ پڕۆژه‌یه‌كی ئاسایشی نه‌ته‌وه‌یی كوردستان بگه‌یه‌نم. 
خاوه‌ن  له‌ سلێمانی  پارتی  لقی چواری  له‌  كه‌  كرد  لێوه‌  باسم  براده‌رێكم  لای 
پۆستی حیزبی و سیاسی بوو. ووتی ئه‌م پڕۆژه‌یه‌ به‌ سووده‌و پارتیش به‌ نیازی 
شتێكی ئاوهایه‌و پێشنیازی كرد كه‌ بچین بۆ هه‌ولێرو وتی من یه‌كتر بینینێكیشت 
بۆ رێك ئه‌خه‌م لای مه‌سرور بارزانی. بیرم لێكرده‌وه‌ من بۆ كارێكی حیزبی ناچم 
به‌لكو به‌م پڕۆژه‌یه‌م بتوانم خزمه‌تێك بگه‌یه‌نم. پێشتر بۆچوونی هاورێیه‌كی خۆمم 
كه‌سانێك  ڕۆژگارێك  ن��ه‌وه‌ك  ووت��م  و  عه‌لی  ق��ادری حاجی  كۆچكردو  وه‌رگ��رت 
لێكدانه‌وه‌ی هه‌ڵه‌ی بۆ بكه‌ن. كه‌ ڕۆیشتینه‌ ئه‌وێ لێم پرسی ئه‌م شوێنه‌ كوێیه‌ وتی 

ئێره‌ ده‌زگای پاراستنه‌و خۆیشی بۆ ئه‌و ده‌زگایه‌ كار ئه‌كات. 
له‌وێ یاریده‌ده‌ره‌كه‌ی مه‌سروری پێ ناساندم و هه‌ندێك بیروڕامان گۆریه‌وه‌و 
براده‌ره‌كه‌م پێشتر باسی ژیانی سیاسی منی بۆ كردبوو. له‌ كۆتایی وتووێژه‌كه‌مان 
پێی وتم ئه‌گه‌ر ڕاپۆرتیان له‌سه‌ر یه‌كێتی بۆ بنوسم. له‌ ناخی خۆمدا زۆر دلگران 
بووم به‌وه‌ی من بۆ چ مه‌به‌ستێك هاتووم كه‌چی داوای سیخوریی له‌ دوكتۆرێكی 
بوون  ئاماده‌ش  و  ئه‌كات  زانكۆ  مامۆستایه‌كی  و  سیاسیه‌كان  زانسته‌  ئه‌كادیمی 
ستراتیژی  لێكۆڵینه‌وه‌ی  سه‌نته‌ری  كردنه‌وه‌ی  كه‌  ڕاگه‌یاند  پێم  بكه‌ن.  هاوكاریم 
پسپۆرو  كه‌سانی  ناردنی  هه‌یه‌،  پسپۆر  پێگه‌یاندنی  به‌  پێویستی  هه‌رێم  ئاسایشی 
گونجاو و ئه‌كادیمی و سیاسه‌تمه‌داری لێهاتو بۆ ولاتانی ده‌ره‌وه‌ تایبه‌ت بۆ خوێندن 
و بینینی خولی فێربوونی ئه‌م بواره‌ به‌ باشترین شێوه‌ كه‌ هه‌موو لایه‌نه‌ جیاوازو 
له‌  و  ژیانی  ئاوها  ستراتیژی  پڕۆژه‌یه‌كی  ئه‌نجامدانی  بگرێت.  له‌خۆ  پیویسته‌كان 
ئه‌ركی  كارو  بۆی  تواناكان  دۆزینه‌وه‌ی  نیشتیمانیداو  و  نه‌ته‌وه‌یی  قه‌واره‌یه‌كی 

ده‌سه‌لاتی سیاسیه‌. 

له‌گه‌ڵ هاورێیه‌كمدا په‌یوه‌ندیمان كرد به‌  له‌ گه‌ڕانه‌وه‌مدا بۆ سلێمانی  هه‌ربۆیه‌ 
كه‌مال ڕه‌ئوفی سه‌رنوسه‌ری هاولاتی و ئه‌و پڕۆژه‌كه‌می به‌ شه‌ش به‌ش له‌ هاولاتی 
داواكاریی  ئیدی  دوام.  ده‌رب��اری  تر  میدیای  گۆڤارو  چه‌ندین  له‌  ك��رده‌وه‌و  بلاو 
سه‌ره‌ڕای  بینیم  خست.  پشتگوێ  شوێنه‌  ئه‌و  بۆ  هه‌ولێر  بۆ  چونه‌وه‌  بۆ  نوێیانم 
بوونی رێكه‌وتنی ستراتیژی ئه‌و كاته‌ی نێوان یه‌كێتی و پارتی به‌لام له‌ باكگراوندا 

دوژمنایه‌تی سه‌رسه‌ختی یه‌كتری ئه‌كه‌ن. 
بریه‌وه‌و  بۆ  زه‌به‌لاحیان  بودجه‌یه‌كی  دروستكردو  ئه‌نجومه‌نه‌كه‌یان  دوات��ر 
مه‌سرور بارزانی وه‌ك به‌رپرسی ده‌زگای پاراستن بووه‌ به‌رپرسی ئه‌م ئه‌نجومه‌نه‌ 

ئاسایشه‌ گوایه‌ نه‌ته‌وه‌یی و نیشتیمانیه‌.

ksc كۆمه‌ڵه‌ی سێكولاریزم )عه‌لمانیه‌ت( له‌ كوردستان

به‌ر له‌ چه‌ند ساڵێك چه‌ند كه‌سێك بیرۆكه‌و بریاری دروستكردنی رێكخڕاوێكماندا 
سه‌باره‌ت به‌ بابه‌تی سێكولاریزم )عه‌لمانیه‌ت( له‌ كوردستانی عێراق به‌ناوی كۆمه‌ڵه‌ی 
سێكولاریزم له‌ كوردستان ksc وه‌ك به‌رهه‌مێكی ئه‌قڵی مرۆڤ و وه‌ك پێویستیه‌كی 
سیاسی و كۆمه‌لایه‌تی بۆ كوردستان، بۆردێكمان پێكهێناو ئه‌وانه‌ی له‌ یادمن كه‌ ئه‌ندامی 
بۆرد بوون به‌نده‌، فوئادی مه‌جید میسری، فاروق ڕه‌فیق، شێرزاد حه‌سه‌ن، گۆنا سه‌عید 
و ئاسۆ كه‌مال، ئاراس گه‌لاویژ، به‌هار مونزیرو فه‌تاح زاخۆیی... بۆ ئه‌م مه‌به‌سته‌ به‌ 
رێگای سكایپه‌وه‌ چه‌ندین كۆبونه‌وه‌مان ئه‌نجامدا تا گه‌یشتین به‌ گه‌لاڵه‌ كردن و نوسینی 
په‌یڕه‌و و پڕۆگرامێك. دواتر له‌ هه‌ولێر مۆڵه‌تی فه‌رمیمان وه‌رگرت و بۆ ئه‌م ئامانجه‌ 
له‌ سلێمانی له‌ هۆلی كه‌له‌پوری كوردی له‌ 2015/4/19 كۆنفره‌نسێكی سه‌ركه‌وتومان 
ئه‌نجامدا به‌ ئاماده‌ بوونی ژماره‌یه‌كی به‌رچاو له‌ میدیاكان و چه‌ندین چاوپێكه‌وتنمان 
له‌ به‌شه‌كانی میدیادا ئه‌نجامدا. له‌ ئه‌وروپا سایتێكمان دروستكردو به‌ ده‌یان وتاری 
گۆنا  له‌وێش  و  سه‌نته‌رێك  كرده‌  له‌نده‌نمان  هه‌روه‌ها  كرانه‌وه‌.  بلاو  تێیدا  سوود  به‌ 
سه‌عید و ئاسۆ كه‌مالی هاوسه‌ری مۆڵه‌تی فه‌رمیان وه‌رگرت و چالاكییان ئه‌نجامدا. 
جگه‌ له‌ ئه‌وروپا له‌ چه‌ندین شارو شارۆچكه‌كانی كوردستانی عێراق كۆڕو سمیناری 
زۆرمان ئه‌نجامداو له‌ چه‌ندین شوێن لقمان دروستكرد بۆنمونه‌ كه‌ركوك. بیرۆكه‌ی 
زۆرمان هه‌بوو بۆ په‌ره‌پێدان به‌م پڕۆژه‌یه‌ به‌لام ئه‌وه‌ی بووه‌ هۆی دامركاندنه‌وه‌ی 
ئه‌م پڕۆژه‌ سێكولاره‌ بۆ ئه‌م قۆناغه‌ جگه‌ له‌ گرژی سیاسی دۆخی كوردستان خراپیی 
باری دارایی هۆكار بوو. بێ پاره‌ كارو چالاكی ڕێكخراوه‌یی ناكرێت، به‌ هیوای ئه‌وه‌ی 

ڕۆژگارێك بتوانین دوباره‌ خوێن بكه‌ینه‌وه‌ به‌ شاده‌ماره‌كانی ئه‌م رێكخراوه‌ گرنگه‌.

هه‌ر زوو مه‌لاكان و ئیسلامیسته‌كان كه‌وتنه‌ ته‌قه‌ كردن لێمان له‌ میدیاكانیانه‌وه‌و 
له‌ وتاره‌كانی مزگه‌وته‌كانه‌وه‌و پڕۆپاگانده‌ی كۆمونیست و مولحیدو كافریان ئه‌خسته‌ 
پاڵمان له‌ كاتێكدا ئه‌ندامانی بۆرد هه‌لگری بیرو فكری سیاسی و ئایدیۆلۆژیای سیاسی 

جیاواز بووین له‌ یه‌كترو عه‌لمانیه‌ت وه‌ك سیسته‌می سیاسی ئیلحاد نابه‌خشێت.
هه‌ر له‌و سالانه‌دا ئه‌ندامان و هاورێیانی كۆمه‌ڵه‌ی سێكولار له‌ هه‌رێمی كوردستان 
زیاتر له‌ سه‌د هه‌زار واژۆیان كۆكرده‌وه‌ بۆ جیاكردنه‌وه‌ی دین و ده‌وڵه‌ت له‌یه‌كترو له‌ 
ده‌ستوری هه‌رێمدا بچه‌سپێت به‌ تایبه‌ت له‌و كاته‌ی حیزبه‌كانی هه‌رێم كۆبونه‌وه‌یان 
له‌وانه‌ی  هه‌ندێك  كه‌  واب��وو  هیوامان  ده‌ستور.  كردنه‌وه‌ى  هه‌موار  بۆ  ئه‌دا  ئه‌نجام 
لیژنه‌یه‌  ئه‌و  ئه‌ندامی  كه‌  عه‌دنان عوسمان  محه‌مه‌دو  كوێستان  وه‌ك  گۆڕان  حیزبی 
بوون پشتگیریمان بكه‌ن به‌لام به‌ پێچه‌وانه‌وه‌ كاریان بۆ جێگیر كردنی ئاین كرد له‌ 
ده‌ستوردا به‌واتا ده‌ستور له‌سه‌ر بنه‌مای شه‌رع و ئیسلام كار بكات. كوردستان فره‌ 
ئاین و فره‌ مه‌زهه‌به‌ هه‌ربۆیه‌ ناكرێت ئیسلام به‌ ته‌نیا بكرێته‌ بنه‌مای ده‌ستور یان 
كام مه‌زهه‌ب ... به‌ڵكو ئازادی ئاین به‌ گشتی جێگیر بكرێت وه‌ك له‌ ولاته‌ پێشكه‌وتو 
و عه‌لمانیه‌كاندا هه‌یه‌. ناكرێت له‌ سه‌رده‌مێكی نوێدا به‌ ئه‌قڵیه‌تێكی كۆن كار بكرێت و 

ئه‌بێت ئاین خۆی له‌گه‌ڵ دونیادا بگونجێنێت نه‌ك به‌ پێچه‌وانه‌وه‌.
سێكولاریزم وه‌ك سیسته‌می سیاسی نه‌وه‌ك ئابوری ئه‌كرێت مرۆڤێكی ئیمانداریش 
بۆ  یه‌كتر.  له‌  هه‌بێت  ده‌وڵه‌ت  و  دین  جیاكردنه‌وه‌ی  به‌  بڕوای  ئه‌گه‌ر  بێت  سێكولار 

ڕۆشتن به‌ره‌و شارستانیه‌ت ئه‌بێت سێكولار بیت. 
به‌  ئیدیعای  له‌ عه‌لمانیه‌ت هه‌ربۆیه‌  ئیسلامیه‌كانه‌  تێگه‌یشتن و ترسی  هه‌ڵه‌  ئه‌وه‌ 
ته‌كفیر كردن و به‌ غه‌رب كردن و به‌ كۆمۆنیست كردنیان ئه‌كردین. ئێمه‌ بۆ ئه‌وه‌ین 
كه‌ مێژووی ئاینه‌كان بخوێندرێت له‌سه‌ر بنه‌مایه‌كی زانستیی له‌پاڵ وانه‌ی مافی مرڤدا 
كه‌ به‌نده‌ یه‌كێك بووه‌ له‌ دانه‌ران و نوسه‌ری ئه‌م وانه‌یه‌. 44 ملیۆن موسوڵمان له‌ 
ڕۆژئاوا ئه‌ژین به‌واتا له‌پاڵ سێبه‌ری سیسته‌می عه‌لمانیه‌تداو مافی خۆشیان دراوه‌تێ.
سێكولاریزم به‌رهه‌می ڕۆژئاوایه‌و كۆنی له‌ نوێ جیا كردۆته‌وه‌و سنوردانان بوو 
بۆ ده‌سه‌لاتی كه‌نیسه‌ دوای پڕۆسه‌یه‌كی سه‌دان ساڵه‌ له‌ رێنسانس و رێفۆرم كردن. 
بنه‌ماكانی سێكولاریزم )مافی مرۆڤ، ئازادی، تاكگه‌رایی، ئازادی ویژدان، یه‌كسانی 
ژن و به‌هاولاتی بوونه‌(. دیموكراسیه‌ت بێ سێكولاریزم نابێت و دوو شتی گرێدراوی 
یه‌كترن. به‌لام سێكولاریزم له‌ جیهانبینی فه‌لسه‌فیه‌وه‌ بڕوای به‌ ژیانی ئه‌م دونیا هه‌یه‌ 

نه‌وه‌ك به‌ جیهانێكی نادیارو دژی به‌ فیڕۆدانی ئه‌م ژیانه‌یه‌ بۆ ژیانێكی تر كه‌ دڵنیا 
نین له‌وه‌ی كه‌ هه‌یه‌.

دابڕانی  پلاتقۆرمی  رێكخراوی  به‌ختیار  مه‌لا  كۆمه‌ڵه‌كه‌مان  دروستبوونی  دوای 
و  هاوهه‌ڵوێست  به‌ختیار  مه‌لا  ئه‌بوو  زه‌ب��ه‌لاح��ن.  داراییه‌كی  خ��اوه‌ن  دروستكردو 
هاوكارمان بووایه‌ به‌لام پێچه‌وانه‌كه‌ی ڕاست ده‌رچوو. ته‌نانه‌ت لیژنه‌ی ئاماده‌كاری 
منیان خستبوه‌  ناوی  سلێمانی  له‌  دابڕان  ناوی  به‌  رێكخراوه‌كه‌ی  كۆنفره‌نسێكی  بۆ 
لیست بۆ پێشكه‌ش كردنی وتارێك كه‌چی مه‌لا به‌ختیار ڕه‌تی كردبۆوه‌ به‌لام لیژنه‌كه‌ 
پێداگری له‌سه‌ر كردبوو. هه‌ر سه‌باره‌ت به‌ مه‌لا به‌ختیار كه‌ وشه‌ی دیموكراسیه‌ت و 
كۆمه‌لگه‌ی مه‌ده‌نی هه‌میشه‌ له‌سه‌ر زاریه‌تی، خوێندكاره‌كانی ئێمه‌ له‌ كۆلێژی زانسته‌ 
سیاسیه‌كان هه‌ستان به‌ دروستكردنی كۆمه‌ڵه‌یه‌كی سه‌ربه‌خۆ بۆ زانسته‌ سیاسیه‌كان 
بۆ  ئاماده‌كاریمان  ڕاگر  مندا وه‌ك جێگری  له‌ ژوره‌ك��ه‌ی  و  بووم  هاوكاریان  و من 
په‌یڕه‌و و پڕۆگرامێك كرد بۆی. دواتر مه‌لا وه‌ك به‌رپرسی “رێكخراوه‌ دیموكراتیه‌كانی 
یه‌كێتی” به‌ میتۆده‌كانی خۆی ده‌ستی گرت به‌سه‌ر كۆمه‌ڵه‌كه‌داو كۆبونه‌وه‌كه‌ی خسته‌ 
لای خۆی و په‌یمانی خه‌رج كردنی پاره‌ی پێدان و به‌ رێگای كه‌سانێكی به‌رژه‌وه‌ند 
له‌  كشامه‌وه‌و  لێی  كۆنفره‌نسه‌كه‌دا  له‌  منیش  به‌سه‌ریداو  گرت  ده‌ستی  خ��وازه‌وه‌ 
ڕۆژنامه‌ی ئاوێنه‌ وتارێكم له‌سه‌ر نوسی كه‌ له‌و پارێزگایه‌ نابێت رێكخراوێكی مه‌ده‌نی 

سه‌ربه‌خۆ هه‌بێت و بتوانێت به‌لای مه‌لادا تێپه‌ڕ بێت. 

ژیانی سیاسیم له‌ ده‌ره‌وه‌ی ولات

ئێمه‌ی كورده‌كانی باشور هه‌تا سالانی هه‌شتاكانیش به‌ ژماره‌ كه‌م بووین له‌ ئه‌وروپا 
به‌لام به‌ چۆنایه‌تی باش بووین و به‌چه‌ند كوردێكی كه‌مه‌وه‌ ئه‌مانتوانی چالاكی و كاری 
بوین.  مه‌بده‌ئ  شۆڕشگێڕانه‌و  ڕۆحێكی  خاوه‌ن  چونكه‌  بده‌ین  ئه‌نجام  گه‌وره‌  سیاسی 
فاكته‌ری  كه‌  نیشتیمان  له‌  هه‌بوو  ڕزگاریخوازیمان”  “بزوتنه‌وه‌یه‌كی  ئێسته‌  پێچه‌وانه‌ی 

پاڵپێوه‌نه‌ر بوو بۆمان بۆ كارو خه‌باتی سیاسی. 
به‌لام ئه‌و ڕه‌وه‌ندو نه‌وه‌یه‌ی ئێسته‌ هاتونه‌ته‌ ده‌ره‌وه‌ ئه‌و ڕاستیه‌ نیشان ئه‌دات كه‌ له‌ 
ولات ئاماده‌ نه‌كراوون بۆ ژیان و لاوازیی ڕاده‌ی هوشیاری و ڕۆشنبیری و نه‌بوونی پیشه‌ 
ڕه‌نگدانه‌وه‌ی سیسته‌مه‌ دواكه‌وتوه‌كه‌ی ولات خۆیه‌تی. زۆرێكیشم بینی وا ڕه‌فتاریان له‌گه‌ڵدا 
ئه‌كردین هه‌روه‌ك ئێمه‌ ڕاگیرابین بۆ خزمه‌تی ئه‌وان و شۆڕش كردن ته‌نیا كاری ئێمه‌ بێت و 
به‌سه‌ر گیانی ئێمه‌دا بپه‌ڕنه‌وه‌و به‌رهه‌می خه‌باتی ئێمه‌ بخۆن بۆ به‌رژه‌وه‌ندی تاكی خۆیان. 
هاوشێوه‌ی ئه‌وه‌ له‌ كوردستانیش هه‌بوه‌و هه‌یه‌. لایه‌ك له‌سه‌ر حیسابی لایه‌كی تر سودمه‌ند بێت، 
زۆرێكیش كه‌ هه‌موو كاته‌كان دژایه‌تی ئێمه‌یان كردوه‌و له‌ به‌رژه‌وه‌ندی دوژمن كاریان 
له‌ ولات.  پله‌ی حیزبی و حكومی و سیاسی و سه‌ربازیین  كردوه‌ ئێسته‌ خاوه‌ن پاره‌و 
رێكخراوی  له‌گه‌ڵ  و  بوبێت  شوێنێك  هه‌ر  له‌  مرۆڤ  مافی  بۆ  بووم  چالاك  هه‌میشه‌ش 
ئه‌منستی ئینته‌رناشنال و رێكخراوه‌ نێوده‌وڵه‌تیه‌كان و رێكخراوه‌كانی مافی مرۆڤ كارم 
به‌شداریم كردوه‌و خاوه‌نی ده‌یان نوسین و  نێوده‌وڵه‌تی  له‌ ده‌یان كۆنفره‌نسی  كردوه‌و 
توێژینه‌وه‌م. ئه‌و سالانه‌ ئه‌ندامی یه‌كێتی نیشتیمانی كوردستان و كۆمه‌ڵه‌ی ڕه‌نجده‌ران بووم، 
هه‌روه‌ها یه‌كێك بووم له‌و كه‌سانه‌ی ڕۆڵی به‌رچاوی هه‌بووه‌ له‌ناو كۆمه‌ڵه‌ی خوێندكارانی 
كوردستانی سه‌ر به‌ یه‌كێتی )ئه‌كسا( و به‌رپرسیارێتیم هه‌بووه‌ له‌ناو كۆمێته‌ی ڕێكخستنی 
له‌ كۆنفره‌نسه‌كانی حیزب و  له‌ چالاكی و  پێشمه‌رگه‌یه‌ك به‌شدار بووم  یه‌كێتیش. وه‌ك 
كۆمه‌ڵه‌ی خوێندكارانداو په‌شیمان نیم له‌ كاری سیاسیم بۆ گه‌له‌كه‌م و دژ به‌ داگیركه‌رانی 
كوردستان به‌لام په‌شیمانم له‌ حیزبایه‌تی كردنم و له‌و هه‌موو پاره‌و كاته‌ به‌نرخانه‌ی له‌ 
ده‌بنه‌  قوربانیه‌كان  كاته‌ی  ئه‌و  له‌ ژیانم.  بووه‌  به‌شێك  پێناویدا كردمه‌ قوربانی بۆی كه‌ 
خۆراكی گه‌نده‌ڵ و بێ وه‌فاكان. ئه‌و كاته‌ی شۆڕش منداڵه‌كانی خۆی ئه‌خوات. به‌ناوی 

ئازادی و دیموكراسیه‌ته‌وه‌ ز ۆرێك تاوان ئه‌نجام دراوه‌.
كاتی خۆیشی تێبینی زۆرم هه‌بوه‌ له‌سه‌ر سیاسه‌ت و ڕه‌فتاری به‌رپرسه‌كانی ته‌واوی 
حیزبه‌ سیاسیه‌ كوردیه‌كانی باشور به‌لام به‌رامبه‌ر به‌ دوژمنێكی سه‌خت وه‌ستابوینه‌وه‌ 

ئه‌ویش ڕژێمی به‌عس بوو به‌ سه‌رۆكایه‌تی صدام حسێن و چاومان له‌ ئاست گه‌نده‌ڵی و 
ناعه‌داله‌تیه‌كانی حیزبه‌ سیاسیه‌كاندا داخستبوو. 

هه‌روه‌ها به‌ هۆی نه‌بوونی ته‌كنه‌لۆژیای پێشكه‌وتوی ڕاگه‌یاندن زۆر شتمان نه‌ئه‌بیست 
و نه‌ئه‌زانی كه‌ له‌ ولات به‌ته‌واوی چی ئه‌گوزه‌رێت. تا به‌ رێگای سوریاوه‌ نوسین و به‌یانه‌كان 
ئه‌گه‌یشتنه‌ ده‌ستمان بۆ ده‌ره‌وه‌ كاتی ئه‌ویست و له‌و نێوانه‌دا سیاسه‌ت و ڕوداوه‌كان 
گۆڕانی به‌ سه‌ردا ئه‌هات و ئاگاداری هه‌موو شتێك نه‌بووین. وه‌ك سه‌ربازێكی ونبوو 
كارمان ئه‌كرد لێره‌دا مه‌به‌ستم له‌ چالاكیه‌كانی ی. ن. ك و كۆمه‌ڵه‌ی خوێندكارانی سه‌ر به‌ 
یه‌كێتیه‌. له‌ بۆنه‌كاندا خواردنمان دروست ئه‌كردو ئه‌مانفرۆشته‌وه‌و پاره‌كه‌یمان بۆ یه‌كێتی 
و پێداویستیه‌كانی كۆمه‌ڵه‌ی خوێندكارانی سه‌ر به‌ یه‌كێتی خه‌رج ئه‌كرده‌وه‌. ده‌رمانمان 
كۆئه‌كرده‌وه‌و ئه‌ماننارده‌وه‌ بۆ ولات. قه‌ناعه‌تمان به‌ ڕۆژنامه‌نوسانی بیانی ئه‌كرد سه‌ردانی 

كوردستان بكه‌ن و بیگه‌یه‌ننه‌ ڕای گشتی ولاته‌كانی خۆیان. 
من كاریگه‌ریی كۆمه‌ڵه‌ی ڕه‌نجده‌رانی كوردستانم له‌سه‌ر بوو وه‌ك رێكخراوێكی چه‌پ 
و بڕوابوون به‌ خه‌باتی چینایه‌تی و دژ به‌ سیسته‌می بنه‌ماڵه‌و خێڵ و ده‌ره‌به‌گایه‌تی و 
وه‌ك  یه‌كێتیشه‌وه‌  به‌  كۆمه‌ڵه‌  كه‌ سه‌ركرده‌كانی  بینیم  ڕۆژگارێك  به‌لام  سه‌رمایه‌داری. 

ئه‌وانی تر ئه‌و وێنایه‌ نه‌بوون هیوایان له‌سه‌ر دروست بكه‌م. 
داوام  عه‌زیز  قادر  ئاینده‌ی  حیزبی  له‌لایه‌ن  هه‌رێم  په‌ڕله‌مانی  چواره‌می  خولی  بۆ 
لێكرا وه‌ك كاندیدێكی سه‌ربه‌خۆ بۆ خۆ كاندید كردنم بۆ په‌ڕله‌مانی هه‌رێمی كوردستان. 
تێگه‌یشتنی من وابوو ئاڕاسته‌یه‌كی چه‌پیان هه‌یه‌و ڕه‌خنه‌گری ده‌سه‌لاتن. له‌ ڕاستیدا هه‌ڵه‌ 
بووم و كورت بینیی سیاسی من بوو بۆ ئه‌و خۆ كاندید كردنه‌م چونكه‌ له‌لایه‌كه‌وه‌ بڕوام 
به‌ كاری ئه‌و جۆره‌ په‌ڕله‌مان و به‌ناو سیسته‌مه‌ سیاسیه‌ نه‌بوه‌و هه‌روه‌ها ده‌بوو بیزانم 
كه‌ به‌ ئاشكرا ساخته‌كاری له‌ هه‌ڵبژاردنه‌كه‌دا ئه‌كرێت. زۆری پێنه‌چوو حیزبی ئاینده‌ خۆی 

حه‌ل كردو چووه‌ ناو یه‌كێتیه‌وه‌ 
ئه‌گه‌ر ببومایه‌ ئه‌ندام په‌ڕله‌مان ئه‌بوو یان واز بهێنم یان وه‌ك یه‌كێتیه‌ك سیاسه‌تم 
ناو یه‌كێتی به‌رپرس و  ئاینده‌ بۆ  تر. دوای چوونه‌ حیزبی  به‌واتا بۆ حیزبێكی  بكردایه‌ 
كادیره‌كانی بوونه‌ یه‌كێتی و جه‌لالیی عیار 24. ئه‌وه‌ش سیاسه‌ت كردن له‌ ولاتی ئێمه‌دا. 

له‌ كۆتاییدا ته‌نیا بیست ده‌نگیان 
بۆ من هێشتبۆوه‌، به‌لام ئه‌زمونێكی باش بوو بۆ من. بۆ كاندیدێكی تر ژماره‌ی 

ده‌نگه‌كانی سفر بوو كه‌ به‌رده‌ست كه‌وت و بلاو كرایه‌وه‌. 

ئه‌ڵمانیاو چالاكیه‌كانی ڕۆژانی پێش ڕاپه‌رین

-  كاره‌ساته‌كه‌ی بۆن -
بڕوانه‌ لینكی چالاكیه‌كانی ئێمه‌ی كورد له‌ ده‌ره‌وه‌ی ولات و كاره‌ تیرۆریستیه‌كانی به‌عس 
كه‌ زۆرتر بریتین له‌ ئه‌زمونه‌كانی خۆم و ده‌كرێ وه‌ك به‌لگه‌نامه‌ دژ به‌ ڕژێمی به‌عس و 

پاشماوه‌كانی به‌كار بهێنرێت. 
http://www.kurdistanpost.nu/?mod=news&id=46337&authorid=581

لێره‌دا ته‌نیا كه‌مێك له‌ چالاكیه‌ سیاسیه‌كانمان باس ئه‌كه‌م. 
له‌ 21-1982/4/24 له‌ناو چه‌قی شاری )BONN( ی ئه‌وكاته‌ی پایته‌ختی ئه‌ڵمانیا 
ده‌ستمان كرد به‌ مانگرتنێك له‌ خواردنی چوار ڕۆژیی دژ به‌ سیاسه‌تی فاشیستانه‌ی 
بریاربوو  چالاكیه‌كه‌دا  كۆتایی  ڕۆژی  له‌  عێراقدا.  له‌  و  كوردستان  له‌  به‌غدا  ڕژێمی 
به‌ خۆنیشاندانێك كۆتایی به‌ماگرتن و چالاكیه‌كه‌ بهێنین به‌ره‌و باڵیۆزخانه‌ی عێراقی 
یاداشتنامه‌یه‌كی  میدیاكان  به‌ئاماده‌بوونی  كۆبینه‌وه‌  له‌به‌رده‌میدا  رێگاو  بكه‌وینه‌ 
ناڕه‌زایی بده‌ینه‌ باڵیۆزی عێراق. بۆ ئه‌م مه‌به‌سته‌ چادرێكی گه‌وره‌مان له‌ناو گۆڕه‌پانی 
جیاواز  به‌زمانی  گه‌وره‌مان  دروشمی  چه‌ندین  دامه‌زراندو  پایته‌ختدا  بۆنی  شاری 
له‌سه‌ر نوسی. بۆ زیاتر له‌ سه‌د رێكخراوی سیاسی و سه‌ندیكایی و خێرخوازی و 
بیانی و باڵیۆزخانه‌كان نامه‌مان ناردو سه‌رنجیانمان بۆ ئه‌م چالاكیه‌ ڕاكێشا كه‌ ڕۆژانه‌ 
ڕۆژی  له‌  هه‌ر  ئه‌گواسته‌وه‌.  هه‌واڵه‌كه‌یان  و  ئه‌كردین  سه‌ردانییان  و  ئه‌هاتن  لێیان 
وێنه‌  و  لێمان  هه‌ڕه‌شه‌كردن  كه‌وتنه‌  عێراقی  باڵیۆزخانه‌ی  كاربه‌ده‌ستانی  یه‌كه‌مه‌وه‌ 

تۆمار كردنمان و چه‌ك نیشاندان به‌رامبه‌رمان. 
كه‌  به‌عسیه‌وه‌   120 به‌نزیكه‌ی  حكومی  مۆڵه‌تی  بێهه‌بونی  عێراقی  باڵوێزخانه‌ی 
تیژكه‌ره‌وه‌  داری  و  ئاسن  به‌  چه‌قۆو  به‌  به‌شداربوون  تێدا  لبنانیشی  و  فه‌له‌ستینی 
هێرشیان  به‌رێكه‌وتنمان  كاتی  له‌  دواتر  سه‌دامه‌وه‌،  به‌وێنه‌ی  وه‌ستان  به‌رامبه‌رمان 
په‌نجا  ببوینه‌ چل هه‌تا  له‌ ڕۆژی مه‌سیره‌ی خۆنیشاندانه‌كه‌  ئێمه‌  كرده‌ سه‌رمان كه‌ 
كه‌سێك كه‌ بۆ ژماره‌ی ئه‌و كاته‌ی ئه‌ڵمانیا باشبوو. شه‌ڕ ده‌ستی پێكردو ئێمه‌ ته‌نیا 
نزیكه‌ی 15 كه‌سێكمان چووه‌ گۆڕه‌پانی شه‌ڕه‌كه‌وه‌ چونكه‌ ئه‌وانه‌ی تر ژن و منداڵ 
برام  د.ئه‌حمه‌دی  یه‌كێكیان  كه‌  برینداربوون  كه‌س   26 نزیكه‌ی  ه��ه‌ردولا  له‌  ب��وون. 
بوو، 10 ڕۆژ له‌ خه‌سته‌خانه‌ی پێترۆسی شاری بۆن مایه‌وه‌و برینداریه‌كه‌ی سه‌ری 

هه‌ندێك سه‌خت بوو. هه‌ڤاڵێكی ترمان ده‌رنه‌فیزێكیان كردبو به‌سكیداو یه‌كێكی تر به‌ 
خه‌ستی به‌ر چه‌قۆ وه‌شێنه‌كانی به‌عسیه‌كان كه‌وت. دوان له‌ به‌عسیه‌ هێرشكه‌ره‌كانیش 
له‌هه‌مان خه‌سته‌خانه‌ نۆژداری كران چونكه‌ برینه‌كانی ئه‌وانیش سه‌خت بوو، هه‌ندێكی 
ته‌داوی  عێراقی خۆیدا  باڵیۆزخانه‌ی  له‌ناو  بوبێت  هۆیه‌ك  هه‌ر  له‌به‌ر  ئیتر  تریشیان 

ده‌كران.
         

بەعسیەكان پێش هێرش كردنەكەیان و هەلگرتنی وێنەی سەدام حسێن، پۆلیسی ئەڵمان لەنێوانماندا

جار هه‌بوو برینداره‌ به‌عسیه‌كان و ئه‌وانه‌ی ئێمه‌ پێكه‌وه‌ ئه‌خرانه‌ ناو پاسی پۆلیس 
و ئوتومبیلی فریاكه‌وتنه‌وه‌و له‌ناو ئوتومبیله‌كاندا ده‌بوه‌ شه‌ڕو ده‌هێنرانه‌وه‌ ده‌ره‌وه‌ 
چه‌ند  تۆڕی  ناو  كه‌وته‌  به‌عسیه‌كان  له‌  یه‌كێك  كێیه‌.  كێ  نه‌یئه‌زانی  پۆلیس  چونكه‌ 
هاولاتیه‌كی كورده‌كانی باكوره‌وه‌ كه‌ له‌و ساته‌دا هاتن بۆ هاوكاریكردنمان، به‌ داری 
دروشمه‌كان دایانه‌ به‌ر لێدان. له‌ ڕۆژنامه‌یه‌كی مه‌ركه‌زیی له‌ ڕۆژی دوایدا وێنه‌یه‌كی 

ئه‌مه‌شی تێدا بوو نوسیبویان به‌و هه‌موو به‌عسیه‌وه‌ له‌كوردێك ئه‌یه‌ن.

ئەو بەعسیەی كەوتۆتە ناوەڕاستی لێدانی كوردەكانەوە

تاكتیكی سه‌ربازیی دوه‌می به‌عسیه‌كان
تاكتیكی به‌عسیه‌كان وابوو كه‌ دوای شه‌ڕه‌كه‌ زوو خۆیان به‌ره‌و باڵیۆزخانه‌كه‌یان 
چاوه‌رێیان  چه‌قۆوه‌  تیژكراوه‌و  داری  تێلاو  به‌  دڕندانه‌  ئه‌و  ل��ه‌وێ  كێشایه‌وه‌و 
ئه‌كردین چونكه‌ ئه‌یانزانی ئێمه‌ ئامانجی كۆتایی چالاكیه‌كه‌مان به‌رده‌م باڵیۆزخانه‌ی 
نزیكه‌ی  ك��ه‌وت.  كاروانه‌كه‌مان  پێش  به‌دروشمه‌وه‌  خۆمان  ئوتومبیلێكی  عێراقه‌. 
پێی وتم  له‌ سه‌فاره‌ته‌وه‌ سه‌رۆكی پۆلیس وه‌ستاندینی و  دووسه‌د مه‌ترێك دور 
فه‌رمانم پێدراوه‌ كه‌ له‌وه‌ زیاتر رێگا نه‌ده‌م پێتان بچنه‌ پێش. من كردم به‌ هه‌راو 
به‌ حه‌ماسه‌وه‌ مۆڵه‌ته‌ فه‌رمیه‌كه‌م له‌ گیرفانم ده‌ركرد كه‌ ئێمه‌ بۆمان هه‌یه‌ بچینه‌ 

به‌رده‌م سه‌فاره‌ت.

نوسەر لەكاتی نیشاندانی مۆلەتی فەرمیی بۆ چوونە بەردەم باڵیۆزخانەی عێراقی

و  كامڵ  ته‌مه‌ن  به‌  پیاوێكی  ده‌رئه‌كه‌وێت  وێنه‌كه‌دا  له‌  وه‌ك  پۆلیس  سه‌رۆكی 
به‌رده‌م  به‌غدا  ڕژێمی  به‌  پیاوه‌كانی سه‌ر  كه‌  تێیگه‌یاندم  هێمنی  به‌  بوو.  له‌سه‌رخۆ 
ده‌زگاو  سه‌فاره‌ت  چه‌كدارن.  گرتوه‌و  په‌نجه‌ره‌كانیان  سه‌ر  و  پشت  و  سه‌فاره‌ت 
له‌لایه‌ن  ژوره‌وه‌  چونه‌  و  ئه‌بێت  دروس��ت  زۆر  كێشه‌ی  دبلۆماسیه‌و  شوێنێكی 
ئێمه‌ی پۆلیسه‌وه‌ بۆ ناو سه‌فاره‌ت كارێكی گرانه‌و مه‌چنه‌ ئه‌وێ باشتره‌. من زوو 
تێگه‌یشتم كه‌ به‌عسیه‌كان به‌ بیانوی ئه‌وه‌ی كه‌ ئێمه‌ ویستومانه‌ هێرش بكه‌ینه‌ سه‌ر 
سه‌فاره‌تی عێراقی دڕندانه‌ ڕوبه‌ڕومان ببنه‌وه‌و بكشێنه‌وه‌ ناو سه‌فاره‌ت و له‌ رێگای 
و  ژن  چه‌ندین  كه‌  ئه‌بینرێ  وێنه‌كه‌دا  له‌  به‌ده‌سته‌وه‌.  نه‌درێن  و  ده‌ربازبن  ت��ره‌وه‌ 
بوو  سه‌ربازی  تاكتیكێكی  سه‌فاره‌ت  نه‌خشه‌یه‌ی  ئه‌و  ب��وون.  له‌گه‌ڵدا  منداڵیشمان 
به‌رده‌م  ئه‌مجاره‌  بوو،  ئێمه‌  پۆلیسه‌ی لای  له‌و كۆمه‌ڵه‌  داڕشتبوین. جگه‌  بۆیان  كه‌ 
سه‌فاره‌تی عێراقی به‌ پۆلیسێكی زۆر ته‌نرابوو. ئیتر ئێمه‌ش له‌ دورییه‌كی گونجاوه‌وه‌ 
به‌موكه‌به‌ره‌ به‌ كوردی و به‌ ئه‌ڵمانی و عه‌ره‌بی به‌رامبه‌ریان كه‌وتینه‌ خوێندنه‌وه‌ی 
و  ئه‌وت  به‌عسیان  دوره‌وه‌ سرودی  له‌  ئه‌وانیش  نیشتیمانیه‌كانمان.  وتارو سروده‌ 

ئه‌كردین.  ئاڕاسته‌  هه‌ڕه‌شه‌یان  گه‌وره‌وه‌  به‌داری  به‌رزكردبۆوه‌و  وێنه‌ی سه‌دامیان 
دیاره‌ زۆر غه‌مباربوون به‌وه‌ی كه‌ ئێمه‌ له‌به‌رده‌م سه‌فاره‌تی عێراقی نه‌كه‌وتینه‌ ناو 

تۆڕی دڕنده‌كانی به‌غداوه‌.

)بەعسیەكان لەبەردەم باڵیۆزخانەی عێراقی دوای كشانەوەیان لەگۆڕەپانی شەڕەكە(

و  گۆڕه‌پانی چالاكی  بۆ  گه‌ڕاینه‌وه‌  كێشان  هیتاف  به‌ سرود خوێندنه‌وه‌و  دوایی 
تراژیدی و  به‌م چیرۆكه‌  ئه‌یڕه‌قیب كۆتایمان  به‌سرودی  له‌وێ  شه‌ڕو كاره‌ساته‌كه‌و 
نه‌چوه‌  خوێنه‌وه‌  و  برینداری  به‌و  برام  د.ئه‌حمه‌دی  كاته‌ش  ئه‌و  هه‌تا  هێنا.  داستانه‌ 
خه‌سته‌خانه‌و له‌گه‌ڵمان مایه‌وه‌ هه‌تا له‌ كۆتایی چالاكیه‌كه‌دا ئوتۆمبیلێكی فریاكه‌وتن 
كه‌ به‌رده‌وام به‌ دوامانه‌وه‌ بوو ڕاسته‌وخۆ بردیانه‌ خه‌سته‌خانه‌ی پێترۆس. له‌ كۆتایدا 

هه‌موومان بلاوه‌مان لێكرد.

ئەحمەد باسیرە و سالار باسیرە لەكاتی بەرگری كردن لە هێرشی بەعسیەكان 

له‌ بۆنی پایته‌خته‌وه‌ بۆ شاری فرانكورت
له‌ دوای كاره‌ساته‌كه‌ی شاری بۆن ڕاسته‌وخۆ بیرمان له‌ ئه‌نجامدانی چالاكیه‌كی تر 
كرده‌وه‌. ئه‌و كاته‌ شۆڕشی كوردستانی ئێران و شه‌ڕی عێراق / ئێران ڕۆژانه‌ به‌شه‌كانی 
میدیای پڕكردبۆوه‌. بریارماندا چالاكی ئه‌مجاره‌مان بۆ كوردستانی ئێران ئه‌نجام بده‌ین. 
كاتی خۆی په‌روێزو دوو براده‌ری كوردستانی ئێران به‌یانیه‌كی زوو به‌ حه‌ماسه‌تێكی 
زۆره‌وه‌ له‌ فرانكفورته‌وه‌ هاتنه‌ لام بۆ شاری زیگن و وتیان پێویسته‌ بچین سه‌فاره‌تی 
ئێرانی له‌ شاری بۆنی پایته‌خت داگیربكه‌ین دژ به‌ سیاسه‌تی جمهوری ئیسلامی ئێران بۆ 
پشگیریی له‌ كوردستانی ئێران. من ئه‌م شته‌م ڕه‌ت كرده‌وه‌و وتم ئه‌م ئێرانیانه‌ له‌و په‌ڕی 
ئه‌مریكاو  ڕۆژئ��اواو  به‌  به‌رامبه‌ر  دروشمن  چه‌ندین  كردنه‌وه‌ی  به‌رز  و  حه‌ماسه‌ت 
سه‌دام و كاتی جه‌نگی عێراق و ئێرانه‌. له‌م كاته‌دا سڵ له‌ هیچ ناكه‌نه‌وه‌. ئه‌گه‌ر ئێمه‌ 
به‌ چه‌ند كه‌سێكه‌وه‌ بچینه‌ ناو باڵیۆزخانه‌ی ئێرانی و ئه‌م شوێنه‌ش به‌ ماڵ و زه‌وی 
ئه‌و حكومه‌ته‌ حسابه‌و به‌ هێزی خۆیان پارێزگاری ده‌كرێ له‌ ناوه‌وه‌ ئه‌وا كه‌سمان به‌ 

ساغی نایه‌ینه‌ ده‌ره‌وه‌و ئه‌مه‌ له‌م كاته‌دا شتێكی ژیرانه‌ نیه‌و ئه‌قڵم نه‌یگرت. 
برا  هه‌رچه‌نده‌  ئه‌ڵمانیا.  له‌  بووم  كۆمه‌ڵه‌ی خوێندكاران  به‌رپرسی  كاته‌  ئه‌و  من 

كورده‌كانی ئێران به‌ دلگرانی گه‌ڕانه‌وه‌و ناڕه‌حه‌ت بوون به‌ ئه‌نجام نه‌دانی، به‌لام من 
په‌روانه‌ خانمی خێزانی  په‌روێزو  ئه‌نجام بگه‌یه‌نین.  به‌  ئه‌توانین چالاكیه‌كی تر  وتم 
و  خۆیشی  و  كوردستان  ڕه‌نجده‌رانی  كۆمه‌ڵه‌ی  و  یه‌كێتی  ئه‌ندامی  بوونه‌  دوات��ر 
خێزانه‌كه‌شی دڵسۆزو پاك و ئازاو چالاك بوون و هه‌ستی كوردستانیه‌ت تیایاندا 
به‌  هێنا  یه‌كێتی  له‌  وازی��ان  خێزانه‌كه‌ی  په‌روێزو  ساڵێك  چه‌ند  پاش  ب��وو.  تین  به‌ 
ئه‌بێت  لێره‌دا  نائاساییه‌.  ئێران  و  یه‌كێتی  نێوان  په‌یوه‌ندیه‌كانی  كه‌  ئه‌وه‌ی  به‌لگه‌ی 
به‌ناوی  ئیتر  كارو چالاكیانه‌  ئه‌م  هه‌موو  كه‌  مێژوو  بۆ  بده‌م  بلێم و شایه‌تی  ئه‌وه‌ 
كۆمه‌ڵه‌ی خوێندكارانی كوردستانه‌وه‌ )ئاكسا( بوبێت، یان هه‌ر ناوێكی تره‌وه‌ بوبێت 
له‌ لایه‌ن ئه‌ندامان و دۆستانی یه‌كێتی نیشتمانی كوردستان و كۆمه‌ڵه‌ی ڕه‌نجده‌رانه‌وه‌ 
ریزه‌كانی  له‌  له‌ خۆبردوییه‌وه‌  به‌  هه‌میشه‌  و  گه‌یه‌ندراون  ئه‌نجام  به‌  و  رێكخراون 
پێشه‌وه‌ی خه‌بات و تێكۆشان بووین له‌ ده‌ره‌وه‌ی وولات. ئه‌گه‌ر هه‌ر لایه‌نێكی تر 
هه‌ر داستانێكی هه‌یه‌ له‌ ده‌ره‌وه‌ وه‌ك ئه‌وانه‌ی ئێمه‌ پێم باشه‌ بیخاته‌ ڕوو بۆ مێژوو. 
هیچ كاتێكیش چالاكیه‌كمان نه‌كردوه‌ كه‌ زیان به‌ ئابرۆی سیاسی بزوتنه‌وه‌ی ڕزگاری 
خوازی كورد گه‌یاندبێت و به‌ پڕه‌نسیبی كوردستانیه‌ته‌وه‌ كارمان كردوه‌و بزوتنه‌وه‌و 
ده‌نگی كوردو چه‌وساندنه‌وه‌ی نه‌ته‌وه‌یی و نیشتمانی ئه‌م گه‌له‌ به‌دبه‌خته‌ بگه‌یه‌نین 
به‌ جیهانی ده‌ره‌وه‌و نیشانیشی بده‌ین كه‌ دوای هه‌ره‌س هێنانی ده‌سه‌لاتی كوردی 
له‌ كوردستانی عێراق بزوتنه‌وه‌ی كورد نه‌مردوه‌و ئێمه‌ ئه‌و گه‌له‌ نین كه‌ بتوانرێ 
له‌  بووه‌  بزوتنه‌وه‌یه‌ش  ئه‌م  خزمه‌تی  له‌  چالاكیه‌كانمان  دابنه‌وێندرێ،  پێ  سه‌رمان 

ناوه‌وه‌ی ولات. 
ئێمه‌  ئه‌وانه‌ی  و  ئ��ه‌ژی  ولات��دا  دڵی  ناو  له‌  ئه‌وه‌یه‌  ڕاسته‌قینه‌  ئۆپۆزیسیۆنی 
بوه‌و  ناوه‌وه‌  تێكۆشانه‌ی  و  و خه‌بات  هه‌ڵوێست  ئه‌و  درێژكه‌ره‌وه‌ی  ده‌ره‌وه‌  له‌ 
بوینه‌ته‌وه‌و  هه‌ڕه‌شه‌یه‌ك  و  كۆسپ  هه‌موو  به‌ره‌نگاری  بێترس  و  قه‌ناعه‌ت  به‌ 
شه‌رعیی  خاوه‌نی  ئه‌كه‌ن  مامه‌ڵه‌  ئه‌كه‌نه‌وه‌و  بیر  ج��ۆره‌  به‌م  كه‌  ئه‌وانه‌ی  هه‌ر 
بزوتنه‌وه‌كه‌ن. ئه‌وه‌ی كه‌ ئێمه‌ له‌ ده‌ره‌وه‌ی وولات كردومانه‌ به‌ به‌راورد له‌گه‌ڵ 
ئه‌وه‌ی پێشمه‌رگه‌یه‌كی كوردستان له‌ژێر باری مه‌ترسی گه‌وره‌ی ژیان و زیندانی 
به‌  به‌ برسیه‌تی و سه‌رماو گه‌رما كردویه‌تی و  له‌سێداره‌دان و  كردن و ترسی 
كه‌مه‌و  به‌غدا  ڕژێمی  به‌ندیخانه‌كانی  ناو  سیاسیه‌كانی  زیندانه‌  له‌گه‌ڵ  ب��ه‌راورد 
به‌راورد ناكرێت، به‌لام گرنگ ئه‌وه‌یه‌ له‌ هه‌ر شوێنێك بیت به‌ پێی ئه‌و بارودۆخه‌ 

تێبكۆشیت و خه‌باتی دیبلۆماسی و میدیایی خۆت بكه‌یت و كوردیش له‌ ده‌ره‌وه‌ 
بۆ گه‌یاندنی ده‌نگی كپكراوی ئه‌و كاته‌ی كورد گرنگیی خۆی هه‌بووه‌. هه‌روه‌ها 
هه‌وڵی رێكخستنی جالیه‌و جه‌ماوه‌ری ئاواره‌ی كورد له‌ هه‌نده‌ران و كۆڕو سمینار 
رێكخستن بۆ به‌رزكردنه‌وه‌ی ئاستی سیاسی و ڕۆشنبیری یه‌كێك بووه‌ له‌ ئامانجه‌ 
گرنگه‌كانمان و به‌پێی توانا كێشه‌مان دروست ئه‌كرد بۆ دوژمنانی نه‌ته‌وه‌كه‌مان. 

به‌لام ئه‌مڕۆكه‌ ئه‌ڵێم كێ كردی و كێ خواردی.
 

كاره‌ساته‌كه‌ی فرانكفورت / داگیركردنی كه‌نیسه‌ گه‌وره‌كه‌
له‌ناو شاری فرانكفورت كه‌نیسه‌یه‌كی به‌ناوبانگ و گران و گرنگی لێیه‌ پێی ئه‌لێن 
به‌ئه‌نجام  چالاكیه‌كه‌مان  لێره‌  كه‌نیسه‌یه‌و  ئه‌م  ناو  بچینه‌  بریارماندا  كیرشه‌(.  )پاول 
بگه‌یه‌نین، ئه‌مه‌یان بۆ شۆڕشی كوردستانی ئێران بوو دژ به‌ ڕژێمی خومه‌ینی. ڕۆژێكی 
یه‌ك شه‌مه‌مان هه‌ڵبژارد كه‌ ئه‌یكرده‌ رێكه‌وتی 5/1 ڕۆژی جه‌ژنی كرێكارانی جیهانی 
و یه‌ك شه‌مه‌ش بۆ مه‌سیحیه‌كان ڕۆژی نوێژ كردن و خودا په‌رستیه‌ له‌ كه‌نیسه‌كان 
هه‌روه‌ك ڕۆژی هه‌ینی له‌ ئیسلامدا. كه‌نیسه‌كه‌ ته‌واو نزیك شوێنی چالاكیه‌كه‌ی یه‌كی 
ئایار بوو كه‌ به‌ هه‌زاران كرێكارو فه‌رمانبه‌رو خه‌ڵكی تر هاتبونه‌ ئه‌م گۆڕه‌پانه‌و ببوه‌ 

هه‌راو ده‌نگه‌ ده‌نگ و حه‌شاماتێكی زۆری لێكۆببوه‌وه‌. 
له‌لایه‌ن  كه‌  پایته‌خته‌وه‌  بۆنی  شاری  خه‌سته‌خانه‌كه‌ی  له‌  هه‌ر  برام  د.ئه‌حمه‌دی 
فرانكفورت  هاته‌  ڕاسته‌وخۆ  برینداركرا  پێشترماندا  چالاكیه‌كه‌ی  له‌  به‌عسیه‌كانه‌وه‌ 
پێشتر  باشه‌.  كه‌ چیبكه‌ین  ئه‌كێشا  ئاینده‌مان  نه‌خشه‌ی  ب��راده‌ران  و شه‌وه‌كه‌ی لای 
شاره‌كه‌  چه‌قی  له‌ناو  له‌چاپمانداو  خێرا  و  نوسی  ئه‌ڵمانی  زمانی  به‌  به‌یانێكمان 
بلاومان كرده‌وه‌و له‌سه‌ریمان نوسیبوو ئێمه‌ بۆ ئازادی و ئاشتی و مافی چاره‌نوسی 

نه‌ته‌وه‌كه‌مان و دژ به‌ چه‌وساندنه‌وه‌ ئه‌مڕۆكه‌ مانمان له‌ خواردن گرتوه‌. 
و  ئه‌كه‌ن  چی  ئ��ه‌وه‌  پرسیم  لێی  و  لام  هاته‌  بێئاگا  پیری  ژنێكی  یادمه‌  له‌  باش 
كێشه‌كه‌تان چیه‌؟ منیش وتم مانمان له‌ خواردن گرتوه‌. نه‌یهێشت قسه‌كه‌م ته‌واو بكه‌م 
ئێوه‌ چۆن شتی وا  ئه‌ده‌ن و  ئه‌زانم خ��واردن  دائیره‌یه‌ك  به‌ هه‌راو وتی من  كردی 
ئه‌كه‌ن به‌ برسێتی ماونه‌ته‌وه‌ ئێسته‌ ئه‌چم بۆ لایان و ئه‌ڵێم نانیان فریا بخه‌ن. منیش 

براده‌رانم بانگ كردو ئه‌م چیرۆكه‌م بۆ گێڕانه‌وه‌.
كه‌سێك   )20( كه‌  ئێمه‌ش  كرایه‌وه‌  ده‌رگا  كه‌  كه‌نیسه‌كه‌و  به‌رده‌م  چوینه‌  دواتر 

ئه‌بوین )ئه‌و كاته‌ ژماره‌ی كورد كه‌م بوو له‌ ئه‌وروپا دروشم و به‌یان و شته‌كانمان 
له‌ ژێر قه‌مسه‌ڵه‌و چاكه‌ته‌كانمان شارده‌وه‌و له‌گه‌ڵ خه‌ڵكه‌كه‌ چوینه‌ ژورێ. كابرای 
قه‌شه‌ هه‌ر له‌ سه‌ره‌تاوه‌ چاوی تێبرین و نه‌ئه‌چوو به‌ ئه‌قڵیدا كه‌ ئێمه‌ بۆ نوێژكردنی 
هه‌ر  ئه‌ڵمان.  له‌  پربوو  ت��ه‌واو  كه‌نیسه‌كه‌  هاتبین.  كه‌نیسه‌  زیاره‌تی  و  مه‌سیحی 
كارتۆنه‌  ده‌رهیناو  دروشمه‌كانمان  یه‌كسه‌ر  بوو  ت��ه‌واو  قه‌شه‌  وت��اری  نوێژو  كه‌ 
دابه‌ش  به‌یان  كه‌وتینه‌  و  گرت  ده‌رگاكه‌مان  پێشی  و  ملمان  كرده‌  نوسراوه‌كانمان 
كردن به‌سه‌ر خه‌ڵكه‌كانداو دروشمه‌كانمان به‌سه‌ر دیواره‌كاندا هه‌ڵواسی و هه‌موو 
ئه‌و وێنه‌و پۆسته‌رانه‌ی كه‌ پێشتر بۆ ئه‌م مه‌به‌سته‌ ئاماده‌مان كردبوون. ئێمه‌ پێشتر 
دوو كه‌سمان له‌ ده‌ره‌وه‌ دانابوو كه‌ له‌گه‌ڵ ته‌واوبوونی وتاری قه‌شه‌ی كه‌نیسه‌كه‌ 
ڕاسته‌وخۆ ته‌له‌فون بكه‌ن بۆ به‌شه‌كانی میدیاو ڕۆژنامه‌كان و رێكخراوی ئه‌منستی 
خه‌یریه‌كانی  رێكخراوه‌  و  یه‌كگرتوه‌كان  نه‌ته‌وه‌  یه‌كێتی  نوێنه‌ری  و  ئینته‌رناشنال 
شاری فرانكفورت و ئیتر لیستێك له‌ ژماره‌ی ته‌له‌فونی ئه‌م داموده‌زگایانه‌م دابونێ. 
ئه‌و كاته‌ ته‌كنه‌لۆژیا وه‌ك ئێسته‌ پێشكه‌وتو نه‌بوو وه‌ك مۆبایل و ئینته‌رنێت بوونی 
نه‌بوو تا كارئاسانیمان بۆ بكات بۆ په‌یوه‌ندی كردن. كابرای قه‌شه‌ چوو به‌ قیناو 
وتی نایه‌ڵم كه‌س له‌م ده‌زگایانه‌ بێته‌ ژوره‌وه‌. ئێمه‌ش وتمان ناڕۆین. به‌ پێی یاسا 
قه‌شه‌  كابرای  كه‌نیسه‌وه‌.  ناو  بچێته‌  فه‌رمیه‌وه‌  به‌رگی  به‌ جل و  پۆلیس  قه‌ده‌غه‌یه‌ 
كردی به‌ هه‌راو وتی ئێره‌ كه‌نیسه‌یه‌و جگه‌ له‌وه‌ ئه‌م شوێنه‌ زۆر تایبه‌ت و گرنگ و 

گرانبه‌هایه‌و یه‌كسه‌ر بڕۆنه‌ ده‌رێ. 
كه‌  مه‌رجێك  به‌  به‌لام  جێدێڵین،  شوێنه‌  ئه‌م  ئێمه‌  باشه‌  زۆر  ووت  قه‌شه‌كه‌م  به‌ 
بگه‌یه‌ننه‌  داواكاریه‌كانمان  بێنه‌ لامان و  بده‌ن  تر  ئه‌وانه‌ی  میدیاو  ده‌زگاكانی  رێگای 
به‌شه‌كانی میدیاو رێكخراوه‌كانی خۆیان و وێنه‌مان بگیرێت. دوای چاوه‌ڕوانیه‌كی زۆر 
ئێمه‌ش چوینه‌ قۆناعی كه‌لله‌ ڕه‌قیه‌وه‌و  ئه‌ویش و  پێبهێنین.  باوه‌ڕ  نه‌مانتوانی قه‌شه‌ 
له‌ هه‌ڵوێستی توندی خۆمان نه‌ئه‌هاتینه‌ خوارێ. ئێمه‌ له‌و نێوانه‌دا نه‌مان ئه‌زانی له‌ 
ده‌ره‌وه‌ی كه‌نیسه‌كه‌ چی ڕوویداوه‌. قه‌شه‌كه‌ ته‌له‌فونی بۆ پۆلیس كردبوو، مه‌سه‌له‌كه‌ی 
داگیركردوه‌و  كه‌نیسه‌كه‌یان  ڕۆژهه‌لاتی  بێگانه‌ی  كۆمه‌لێك  كه‌  كردبوو  گه‌وره‌  زۆر 

ناڕۆن و هه‌ڕه‌شه‌ی ئه‌وه‌ ئه‌كه‌ن بیته‌قێننه‌وه‌.

)كاتی مانگرتنەكەمان لە ناو كەنیسەی فرانكفورت(

جارێكی تر قه‌شه‌كه‌ هاته‌وه‌و وتی ده‌ره‌وه‌ هه‌موی ته‌نراوه‌ به‌ پۆلیس و ئوتومبیلی 
پۆلیس. ده‌ست هه‌لگرن باشتره‌. ئێمه‌ش وتمان مه‌رجه‌كانمان زۆر نین و مرۆڤانه‌یه‌و 
پاش  كۆتایداو  له‌  به‌كورتی  ئه‌كه‌ین.  چۆڵ  بۆ  كه‌نیسه‌كه‌ت  كاته‌  ئه‌و  بكه‌  جێبه‌جێی 
ماوه‌ی چه‌ندین كاتژمێر به‌ده‌یان پۆلیس به‌ جل و به‌رگی تایبه‌ت و قه‌ڵغان و كامێرای 
ته‌له‌فزیۆن هێرشیان كرده‌ ناو كه‌نیسه‌كه‌و براینه‌ ده‌رێ و به‌به‌ر چاوی جه‌ماوه‌ره‌وه‌ 
پشكێندراین و كه‌له‌پچه‌یان كردین و براین. ئه‌و كاته‌ی كه‌ چوینه‌ ده‌رێ ڕۆژی حه‌شرم 
ئوتومبیلی  كوژێنه‌وه‌و  ئاگر  و  پۆلیس  ئوتومبیلی  و  پاس   30  –  20 نزیكه‌ی  بینی. 
فریاكه‌وتن وه‌ستابوون به‌ ژماره‌یه‌كی زۆری پۆلیسه‌وه‌. به‌ سه‌دان كه‌س كۆببونه‌وه‌و 
ئایار هاتبونه‌ به‌رده‌م كه‌نیسه‌كه‌.  له‌ گۆڕه‌پانی چالاكیه‌كه‌ی یه‌كی  به‌شێكی خه‌ڵكه‌كه‌ 
پڕۆتۆكۆل  لێكۆڵینه‌وه‌و  دوای  كراین.  به‌ند  پۆلیسخانه‌و  بۆ  براین  پشكنینمان  دوای 
ئازاد كراین و وتیان  به‌سه‌ر كردنمان  كردنی ڕوداوه‌ك��ه‌، دوای ده‌ كاتژمێر ده‌ست 
هیچ  به‌لام  نا  یان  دادگا  لێپرسینه‌وه‌و  به‌ر  ده‌خرێینه‌  ئایا  دێت،  بۆ  پۆلیستان  نامه‌ی 
ڕژێمی  دژی  له‌  ڕۆژئ��اوا  سیاسه‌تی  كاته‌  ئه‌و  و  نه‌هات  بۆ  باره‌یه‌وه‌  له‌م  نامه‌یه‌كم 

خومه‌ینی كاری ئه‌كرد.

لای ڕاست سالار باسیرە، ئەحمەد باسیرەو پەروێز پوور، بەندیخانەی
پۆلیس لە فرانكفورت دوای داگیركردنی كەنیسەكە

بوین.  سه‌ركه‌وتوتر  پێكاو  باشتر  ڕاستیدا  له‌  خۆمان  ئامانجه‌كه‌ی  جۆره‌  به‌م  ئێمه‌ 
هه‌روه‌ك ئه‌ڵمان وته‌نی له‌ ناو بێ به‌ختیدا به‌ختێك دروستبوو. ئه‌گه‌ر كابرای قه‌شه‌ به‌ هێمنی 
و ژیرانه‌ ڕه‌فتاری بكردایه‌و ڕێگای بدایه‌ ئه‌و ده‌زگایانه‌ چاویان پێمان بكه‌وتایه‌ كێشه‌كه‌ 
ئه‌وه‌نده‌ گه‌وره‌ نه‌ئه‌بوو بۆ ئابرۆی كه‌نیسه‌كه‌ش باش ئه‌بوو، به‌تایبه‌ت كه‌نیسه‌یه‌كی ئاوها 
به‌ناو بانگ و گران و بۆ دروست نه‌كردنی ئه‌و هه‌راو هوریایه‌ش. به‌لام قه‌شه‌و به‌رپرسی 
كه‌نیسه‌ش هه‌بوه‌ له‌شوێنی تر هاوكاریی زۆری كردوین و به‌شدار بوه‌ له‌گه‌ڵماندا. ئه‌مه‌ی 
تر بچوكترین به‌زه‌یی و تێگه‌یشتنی نه‌بوو بۆ كێشه‌كه‌مان. هه‌ر بۆ زانیاری و من لێره‌دا 
باس له‌ ئه‌ڵمانیا ئه‌كه‌م نه‌مبینیوه‌ كه‌نیسه‌ی نوێ دروست بكرێت، به‌لام نزیكه‌ی له‌ هه‌موو 
گه‌ره‌كێك كه‌نیسه‌یه‌ك ئه‌بینی كه‌ وه‌ك شتێكی مێژووی ماونه‌ته‌وه‌ به‌لام ئه‌گه‌رێنه‌وه‌ بۆ 

سه‌ده‌كانی ناوه‌ڕاست ئه‌و كاته‌ی كه‌نیسه‌ خاوه‌ن ده‌سه‌لات بووه‌. 
ئه‌و خوێندكاره‌ هنده‌ی له‌پێناوی ئێمه‌دا هه‌ڕه‌شه‌ی خۆكوشتنی كرددوای ئازاد بونمان 
هه‌تا شوێنێك به‌ شه‌مه‌نده‌فه‌ری ناو شار گه‌ڕاینه‌وه‌و دواتر به‌ پیاده‌. رێگاكه‌مان وابوو 
ئاگر  هه‌مدیس  بینیمان  بڕۆین.  كه‌نیسه‌كه‌دا  لای  به‌  دوور  مه‌ترێك  سه‌د  دوو  نزیكه‌ی 
له‌  له‌ خه‌ڵك  زۆر  وه‌ستاوه‌و حه‌شاماتێكی  فریاكه‌وتن  ئوتومبیلی  و  پۆلیس  كوژێنه‌وه‌و 
كه‌نیسه‌كه‌ كۆبونه‌ته‌وه‌. وتمان ئه‌م كه‌نیسه‌یه‌ زۆر شومه‌و ئارامی به‌ خۆیه‌وه‌ ناگرێت و 
ئاخۆ چیتر ڕووی دابێت و ئه‌م قه‌شه‌یه‌ سه‌ر به‌ گۆبه‌نه‌. ئه‌وه‌نده‌ برسی و ماندو په‌ست 

بوین وزه‌مان نه‌مابوو بچینه‌ ئه‌وێ و بزانین چی ڕویداوه‌. 

له‌ فرانكفورت ڕۆژنامه‌یه‌ك هه‌یه‌ شه‌و ده‌رئه‌چێت و هه‌واڵه‌ گه‌رمه‌كان ئه‌گوازێته‌وه‌ 
له‌م  ژماره‌یه‌ك  پور  په‌روێز  زوو  به‌یانی  فرانكفورت.  شه‌وی  ڕۆژنامه‌ی  ئه‌وترێ  پێی 
ئه‌م  ناو  خرابوه‌  كه‌نیسه‌كه‌  وێنه‌یه‌كی  ڕوی��داوه‌.  چی  بڕوانن  وتی  هێناو  ڕۆژنامه‌یه‌ی 
ڕۆژنامه‌یه‌وه‌ له‌ژێر ناونیشانی ناڕه‌زایی له‌ نه‌وه‌ت )90( مه‌تر به‌رزیه‌وه‌. خوێندكارێكی 
من  وتبوی  كه‌نیسه‌كه‌و  لوتكه‌ی  سه‌ر  چوبوه‌  بوو  هندستان  خه‌ڵكی  كه‌  ئاداب  كۆلێژی 
خۆم فڕێ ئه‌یه‌مه‌ خوارێ و خۆم ئه‌كوژم، ئه‌م كوردانه‌ بۆ مافی خۆیان تێئه‌كۆشن و 
مه‌سه‌له‌یه‌ش  ئه‌م  ئه‌كرێ.  له‌گه‌ڵدا  وایان  ڕه‌فتاری  چۆن  كه‌نیسه‌  به‌ر  هێناوه‌ته‌  په‌نایان 
ئێمه‌وه‌. خوێندكاره‌ هنده‌كه‌ وتبوی كاتێك  به‌باسی  له‌به‌شه‌كانی میدیا په‌خشكرا  دوباره‌ 
ده‌ست هه‌ڵئه‌گرم ئه‌گه‌ر كابرای قه‌شه‌ به‌ پێی خۆی بێته‌ سه‌ر لوتكه‌ی كه‌نیسه‌كه‌ بۆلام و 
شه‌خسیی داوای لێبوردن له‌كورده‌كان بكات بۆ ئه‌و ڕه‌فتاره‌ی به‌رامبه‌ریان كردویه‌تی. 
ئه‌وه‌نده‌یتر مه‌سه‌له‌كه‌ی هوروژاندو كابرای قه‌شه‌ی شه‌رمه‌زار كردو به‌م  ئه‌م ڕوداوه‌ 
هۆیه‌وه‌ چه‌ند لێپرسراوێكی بالای كه‌نیسه‌ بانگ كرابونه‌ ئه‌م شوێنه‌ بۆ چاره‌سه‌ركردنی 
ئه‌م بارودۆخه‌ چاوه‌ڕوان نه‌كراوه‌و له‌وانه‌شه‌ هه‌ر ئه‌م هۆیه‌ بوبێت كه‌ دواتر نه‌خراینه‌ 

به‌ر لێپرسینه‌وه‌ی یاسایی.     

كاتی سەركەوتنی خوێندكارە هندەكە بۆ سەر لوتكەی كەنیسەكە 

كاره‌ساته‌كه‌ی به‌رلـین/ پلانی ته‌قاندنه‌وه‌ی كۆنگره‌كه‌مان
هه‌ر سێ مانگ دوای كاره‌ساته‌كه‌ی شاری بۆن له‌گه‌ڵ به‌عسیه‌كان دیاره‌ ڕژێمی 
عێراقی  سه‌فاره‌تی  دژم��ان.  له‌  دابێت  قورسی  تۆڵه‌سه‌ندنه‌وه‌یه‌كی  بریاری  به‌عس 
رێگای دوو  به‌  نه‌گرتبۆوه‌  یه‌كی  ئه‌ڵمانیا  كه‌ هێشتا  ئه‌وكاته‌  به‌رلینی ڕۆژهه‌لاتی  له‌ 
تیرۆریستی به‌عسی كارمه‌ندانی سه‌فاره‌ت خۆیه‌وه‌، كه‌ هه‌ڵگری ناسنامه‌ی دبلۆماسی 
بوون به‌رێگای كوردێكه‌وه‌ كه‌ ئه‌ندامی كۆنگره‌كه‌مان بوو له‌ به‌رلین ئه‌نجاممان ئه‌دا، 
ئه‌م كورده‌وه‌  به‌رێگای  بریار وابوو  ته‌قاندنه‌وه‌ی كۆنگره‌كه‌یان كێشابوو.  نه‌خشه‌ی 

بۆمبێكی ته‌وقیتكراو بنێرنه‌ ناو هۆڵی كۆنفه‌ره‌نسه‌كه‌و بیته‌قێننه‌وه‌. 
و سێ  ئه‌به‌ست  یه‌كێتیمان  كۆنفه‌ره‌نسی  یه‌كه‌م  ڕۆژی  كه‌ سێ  واب��وو  هه‌میشه‌ 
وولات  ده‌ره‌وه‌ی  له‌  كوردستان  خوێندكارانی  كۆمه‌ڵه‌ی  كۆنگره‌ی  دوات��ر  ڕۆژی 
)AKSA(. زۆربه‌ی ئه‌ندامانی كۆمه‌ڵه‌ی خوێندكاران ئه‌ندامانی یه‌كێتیش بوون. ئه‌گه‌ر 
ئه‌بوو  كاره‌سات  گه‌وره‌ترین  بگرتایه‌  به‌عس سه‌ری  تیرۆیستیه‌ی  ئۆپه‌ڕاسیۆنه‌  ئه‌م 
له‌ دوای دوه‌مین جه‌نگی جیهانیه‌وه‌ له‌ به‌رلین، نه‌ك هه‌ر ئه‌ندامانی كۆنگره‌ی وێران 
به‌رئه‌كه‌وتن چونكه‌ شوێنه‌كه‌  بیانی تر  ئه‌ڵمان و  به‌ ده‌یان گه‌شتیاری  به‌لكو  ئه‌كرد 
بینای ماڵی لاوان بوو كه‌ هه‌میشه‌ قه‌ره‌باڵغ بوو له‌ شارێكی وه‌ك به‌رلین گه‌شتیاری 

له‌ هه‌موو جیهانه‌وه‌ بۆ ئه‌هات. 
ئه‌م كوڕه‌ كورده‌ )حسێن( ویژدانی قبوڵی نه‌كردبو بۆ پاره‌و به‌رژه‌وه‌ندی به‌م كاره‌ 
هه‌ستێ كه‌ فێڵیان له‌ خۆیشی كردبوو به‌وه‌ی له‌ دانانی كاتژمێری بۆمبه‌كه‌ به‌ سێ جار 
سفر ڕاسته‌وخۆ ئه‌ته‌قیه‌وه‌و خۆیشی پێوه‌ ئه‌بوو. پێیان وتبوو ته‌وقیتی بكه‌و خۆت 
بڕۆو دوای ده‌ خوله‌ك ئه‌ته‌قێته‌وه‌. به‌پێی یاسای هاوپه‌یمانان كه‌ له‌ئه‌نجامی دوه‌مین 
جه‌نگی جیهانی هاتبوه‌ كایه‌وه‌ كارمه‌ندانی باڵیۆزخانه‌كان له‌ شاری به‌رلینی ڕۆژهه‌لات 

بۆیان هه‌بوو بێكێشه‌ هاتوچۆی هه‌ردوو به‌شه‌كه‌ی به‌رلین بكه‌ن. 

پلانی ده‌ستگیركردنی دوو تیرۆریسته‌ به‌عسیه‌كه‌
له‌ نه‌خشه‌یه‌كی دارێژراودا هه‌ردوو تیرۆریسته‌كه‌ی سه‌ر به‌ سه‌فاره‌تی عێراقی له‌ 
لایه‌ن هێزی تایبه‌تی ئه‌ڵمانه‌كان دوای ڕاونانێك به‌ناو شاری به‌رلین دا ده‌ستبه‌سه‌ر 
كران، ئه‌مه‌ش چیرۆكێكه‌ بۆ خۆی. حی علی محمود كه‌ هه‌تا پێش چه‌ند مانگێك به‌ر 
خوارێ  هه‌ڵدابوه‌  خۆی  ئوتومبیله‌كه‌  له‌  بوو  عێراقی  شیۆعی  حیزبی  ئه‌ندامی  له‌وه‌ 

و ویستبوی به‌ پێ ڕابكات به‌لام ده‌ستگیركرا. ئه‌وی كه‌شیان كه‌ ئوتومبیله‌كه‌ی لێ 
خوریبوو چه‌ند ئوتومبیلێكی ڕاماڵیبو نه‌یتوانیبو ده‌ربازبێت. كه‌ دابه‌زیبو له‌م بارودۆخه‌دا 
ده‌مانچه‌یه‌كی لێده‌كه‌وێته‌ خوارێ به‌ پێنج گولله‌وه‌. به‌ئوتومبیلێكی مارسدسی بۆر به‌ 
ڕۆژئاوا.  به‌رلینی  ناو  هاتبونه‌   )09-21-CD( عێراق  تایبه‌تی  باڵیۆزخانه‌ی  ژماره‌ی 
ئه‌وه‌ی كه‌ ئوتومبیله‌كه‌ی لێخۆریبوو ناوی خالد جابر بوو سكرتێری یه‌كه‌می باڵیۆزی 
باڵیۆزێكی  و  دبلۆماسیه‌كان  ئاستی  ئه‌مه‌ش  ڕۆژه���ه‌لات.  به‌رلینی  له‌  بوو  عێراقی 
به‌عسی له‌ به‌رلین، له‌بری فێربونی ڕۆشنبیری و دانانی نه‌خشه‌ی بردنه‌وه‌ی زانست و 
ته‌كنه‌لۆژیاو مه‌عریفه‌ بۆ ولاته‌كه‌یان كه‌چی باڵیۆزی ولاتێك نه‌خشه‌ی كوشتن و له‌ناو 

بردنی هاولاتیانی ده‌وڵه‌ته‌كه‌ی خۆی ئه‌كێشا. 
خسته‌  ورده‌كاریه‌كانی  ڕۆژنامه‌وانیدا  كۆنگره‌یه‌كی  له‌  پۆلیس  ڕۆژدا  هه‌مان  له‌ 
ڕوو، ئاماژه‌ی به‌وه‌دا كه‌ ئه‌مانه‌ تیرۆریستن نه‌ك دبلۆمات و ئه‌بێت بدرێنه‌ دادگا. 
حی علی محمود ئه‌و پارێزه‌ره‌ عێراقیه‌ی ڕه‌ت كرده‌وه‌ كه‌ سه‌فاره‌ت بۆیان دانابوو، 
وتبوی  كردو  لێكراوه‌كان  هه‌ڕه‌شه‌  نه‌ته‌وه‌  خه‌یری  رێكخراوی  له‌  یارمه‌تی  داوای 

ئه‌گه‌ر بچمه‌وه‌ بۆ عێراق ڕژێمی به‌غدا ئه‌مكوژێت.
به‌لام حكومه‌تی سۆشیال دیموكراتی ئه‌و كاته‌ به‌ سه‌رۆكایه‌تی هێلموت شمیت 
كورد  ئێمه‌ی  حیسابی  له‌سه‌ر  خۆیان  دبلۆماسی  و  ئابوری  ب��ه‌رژه‌وه‌ن��دی  له‌به‌ر 
عێراقی  به‌فڕۆكه‌یه‌كی  فرانكفورته‌وه‌  فڕۆكه‌خانه‌ی  له‌  تیرۆریسته‌كان  ه��ه‌ردوو 
بێئه‌وه‌ی بدرێنه‌ دادگا. كورده‌كه‌ش كه‌ ناوی حسین بوو وه‌  نێردرانه‌وه‌ بۆ به‌غدا 
له‌قه‌بی حسێن قومبه‌له‌ی درایه‌ نه‌توانرا له‌ ئه‌ڵمانیا له‌به‌ر ترسی ڕژێمی عێراقی ژیانی 

بارێزراوبێت و ڕۆیشته‌ سوریا دانیشت.
نێوان  ناكۆكی و ململانێكانی  لیستی كارو چالاكیه‌كانمان دورودرێ��ژه‌، هاوكات 
هێزه‌ كوردیه‌كانی ناو كوردستانی عێراق ڕه‌نگدانه‌وه‌ی خۆی هه‌بوو له‌سه‌ر ئێمه‌ش له‌ 
ده‌ره‌وه‌ی ولات. له‌ دووره‌ ولاتیش سه‌رقاڵی شه‌ڕو ململانێی یه‌كتر بووین. به‌یاننامه‌ 
ئه‌وروپیه‌كانیش  ده‌زگ��ا  لای  ته‌نانه‌ت  یه‌كتر  ملشكاندنی  یه‌كترو  دژی  ده‌رك��ردن 
وێنایه‌كی باشی نه‌ئه‌دا به‌و حیزبانه‌. یه‌كێك له‌ فاكته‌ره‌ سه‌ره‌كیه‌كانی سه‌رنه‌كه‌وتنی 
كورد یه‌كنه‌بونیه‌و نه‌بوونی پڕۆژه‌و ستراتیژیه‌كی نه‌ته‌وه‌یی و نیشتیمانی هاوبه‌ش.  

گه‌رمیان و ئه‌نفال

یه‌كێك له‌و كاره‌سات و تراژیدیایانه‌ی ئازاری دام كۆچ و ڕه‌وه‌كه‌و كیمیاباران و 
ئه‌نفال بوو. له‌ ساڵی 1997 به‌ ناوچه‌كانی گه‌رمیاندا گه‌ڕام و سه‌باره‌ت به‌ تراژیدیای 
ئه‌نفال لێكۆڵینه‌وه‌م ئه‌نجامداو له‌گه‌ڵ كه‌س و كاری قوربانیانی ئه‌نفال وتووێژم كردو 
هه‌موو ئه‌وانه‌م كرده‌ رێپۆرتاژێكی ڤیدیۆیی و كردمه‌ كتێبێكیش كه‌ له‌لایه‌ن ده‌زگای 
رێپۆرتاژه‌  باكور.  كورمانجی  زاراوه‌ی  بۆ سه‌ر  كرا  ته‌رجومه‌ش  عیرفانه‌وه‌  جه‌مال 
ڤیدییۆیه‌كه‌ چه‌ند ساڵێك له‌ كه‌ناله‌كانی تیڤی له‌ كوردستان له‌ یادی تراژیدیای ئه‌نفالدا 

په‌خش كران.

چه‌نده‌ به‌ ئازار بوو ئه‌و كاته‌ی ئه‌مبینی كه‌ دایكانێك، باوكانێك له‌ كاتی وتووێژ 
كردنم له‌گه‌ڵیاندا هه‌ندێكیان چاویان ئه‌بڕیه‌ ده‌رگای ده‌ره‌وه‌ی ماڵه‌كانیان و هه‌ر هێشتا 
له‌ چاوه‌ڕوانی كه‌س و كارو منداڵه‌كانیانن. یان ئه‌و مندالانه‌ی له‌ چاوه‌ڕوانی دایك و 
باوكیانن. ئازاری ئه‌دام كه‌ باروگوزه‌رانی خراپیانم ئه‌بینی. بینیم ئه‌وه‌ی قوربانیانی 

ئه‌نفال هه‌یانه‌ كه‌مه‌ بۆ ژیان به‌لام زۆره‌ بۆ مردن.

بەندەو دایكانی قوربانیانی ئەنفال لە مجمعی صمود

تا نه‌چومه‌ ناویان هه‌ستم به‌و تراژیدیا گه‌وره‌یه‌ نه‌كرد تێیدا ئه‌ژین و هه‌موو ڕۆژێكیان 
ئه‌نفال كردنێك بوو. چۆن ئه‌كرێت مرۆڤ ئه‌وه‌نده‌ دڕنده‌ بێت بتوانێت منداڵ و ئافره‌ت و 
پیرو په‌ككه‌وته‌و خه‌ڵكی سڤیل كه‌ له‌ سه‌نگه‌ری شه‌ڕدا به‌ دیل نه‌گیراوون به‌شێوه‌یه‌كی 
دڕندانه‌ له‌ناو به‌رێت؟ لێره‌وه‌ گومانم بۆ مرۆڤ بوونی مرۆڤ دروست ئه‌بێت. ئه‌بینم 
جه‌لاده‌كان به‌به‌ر چاوی قوربانیه‌كاندا به‌ ئازادی ئه‌سورێنه‌وه‌. وه‌ك ئه‌وه‌ وایه‌ تاوانباره‌ 
نازیه‌كان له‌ سه‌رده‌می ڕژێمی هیتله‌ردا جوله‌كه‌كان )یه‌هودیه‌كان( جینۆساید بكه‌ن به‌لام 
تاوانباره‌  كۆمه‌ڵكوژو  له‌  چاو  ئه‌و  دوای  حكومه‌تی  هیتله‌ر  ڕژێمه‌كه‌ی  ڕوخانی  دوای 
نازیه‌كان دابخات و لێپرسینه‌وه‌یان له‌گه‌ڵدا نه‌كرێت و به‌ ئازادی بسۆرێنه‌وه‌. ئه‌وه‌ش 

جۆرێكی تره‌ له‌ تاوان.

نوسەر لەگەڵ
ژنێكی كەس و كار

ئەنفال كراودا

سه‌باره‌ت به‌كوشتنی به‌كۆمه‌ڵی جوله‌كه‌كان له‌لایه‌ن نازیه‌كانه‌وه‌ به‌ده‌یان فیلم و 
سه‌نته‌ری  و  نێوده‌وڵه‌تی  كۆنفره‌نسی  و  ڕۆمان  شانۆو  و  دۆكیومێنتاری  ڕاپۆرتی 
نوێ  نه‌وه‌ی  و  منداڵه‌كانیان  جوله‌كه‌كان  گرتوه‌.  به‌خۆوه‌  مۆزه‌خانه‌ی  توێژینه‌وه‌و 
به‌شێوه‌یه‌ك په‌روه‌رده‌ ئه‌كه‌ن هه‌روه‌ك ئه‌م كاره‌ساته‌ ئه‌مڕۆكه‌ ڕوویدابێت و وه‌ك 
چه‌كێكیش به‌كاریان هێناوه‌ بۆ ئاسایشی نه‌ته‌وه‌یی . به‌ كۆماندۆی تایبه‌ت له‌ ولاته‌كانی 
جیهاندا به‌شوێن نازیه‌كاندا ئه‌گه‌ڕان و زۆریان لێدۆزینه‌وه‌و هێنرانه‌وه‌ بۆ ئیسرائیل و 

كردیانن به‌عیبره‌ت بۆ مێژوو. 
له‌ مانگی 1960/5 دوای  ئایشمان بوو.  ئه‌دۆلف  له‌و گه‌وره‌ كۆمه‌ڵكوژانه‌  یه‌كێك 
ئیسرائیل.  بۆ  ڕفێندرا  ئه‌رجه‌نتین  له‌  ئیسرائیله‌وه‌  له‌لایه‌ن سیخوڕه‌كانی  دۆزینه‌وه‌ی 

دوو ساڵ دوای دادگایی كردنی حوكمی مردن درا به‌سه‌ریداو له‌ سێداره‌درا.

ئەدۆلف ئایشمان كاتی دادگایی كردنی لە ئیسرائیل

دوا گه‌ڕانه‌وه‌م بۆ باشور    

گه‌ڕامه‌وه‌   2019 پایزی  له‌  یاداشته‌كه‌م  بۆ  زیاتر  به‌دواداچونی  بۆ 
كوردستان. ڕۆژگارێك له‌ خێزانێكی گه‌وره‌و كه‌سوكارێكی زۆره‌وه‌ كه‌ بۆته‌ 
ڕابوردوو له‌ یه‌كێك له‌ ئوتێله‌كانی سلێمانی دائه‌به‌زم. بۆ نانی به‌یانیان 

ئه‌چمه‌ چایخانه‌یه‌كی شه‌عبی و نان و ماستاوه‌كه‌ی خۆم ئه‌خۆم.

ئەو دوو سەمونە جۆیەی برسیەتی ڕۆژەكەی پێ ئەبردە سەر، سلێمانی شەقامی مەولەوی

ڕۆژه‌ك��ه‌  ت��ه‌واوی  بۆ  ئه‌یویست  ه��ه‌ژاره‌  پیاوه‌  ئه‌م  جۆیه‌ی  دوو سه‌موونی  ئه‌و 
تێری بكات. ئه‌م جۆره‌ مرۆڤانه‌ ئه‌بێت به‌ ته‌نیا له‌گه‌ڵ خه‌مه‌كانیاندا بجه‌نگێن. كارو 
خه‌بات و سیاسه‌ت كردن بۆ تێركردن و خۆشگوزه‌رانی ئه‌م مرۆڤانه‌ نه‌بێت نه‌فره‌تی 
لێئه‌كه‌م. هه‌ژاری و برسێتی و كوێره‌وه‌ری مرۆڤه‌كان هه‌میشه‌ به‌ ئازار بووه‌ بۆ من. 
ئه‌وه‌ ئه‌م جۆره‌ مرۆڤانه‌ن ڕۆژگارێك شاره‌وانی به‌خاكیان ئه‌سپێرێت و گۆڕه‌كه‌شیان 

له‌سه‌ر گرد نابێت و شوێنه‌كه‌شیان ناو ئه‌نێم ماڵی هه‌ژاران. ئه‌و مرۆڤه‌شی به‌ دوای 
یه‌كسانیدا ئه‌گه‌ڕێت با بڕوات بۆ گۆڕستانه‌كان. 

له‌م دوا گه‌ڕانه‌وه‌یه‌مدا بریاری دوو گه‌شتمدا. یه‌كێكیان بۆ ڕۆژهه‌لاتی كوردستان 
بۆ شاری مه‌هاباد بۆ سه‌ردانی گۆڕی دایكه‌ میهره‌بانه‌كه‌م و دۆزینه‌وه‌ی ئه‌و گونده‌ی 

پێش 100 ساڵێك دایك و باوكمی لێ هاتونه‌ته‌ سه‌ر دونیا. 
بۆم  به‌لام  به‌غدا كه‌ دواجار پێش 46 ساڵ سه‌ردانیم كردوه‌  بۆ  گه‌شتی دوه‌مم 
رێكنه‌كه‌وت. له‌ سالانی 74 تا 76 باوكم بۆ چه‌ند ڕۆژێك ئه‌یناردمه‌ به‌غدا بۆ كرینی 
كاره‌  ئه‌م  فێری  ئێسته‌وه‌  له‌  ئه‌بێت  ئه‌یووت  دوكانه‌كه‌مان.  بۆ  كۆمه‌ڵ  به‌  شتومه‌ك 
بیت و هه‌روه‌ها كاری فرۆشتن و ژمێریاریشم بۆ دوكانه‌كه‌مان ئه‌كرد چونكه‌ باوكم 
محمد(  عمر  )محمد  ناوی  به‌  ناسنامه‌یه‌كی خوێنكاری ساخته‌  به‌  بوو.  نه‌خوێنده‌وار 
هاتوچۆم ئه‌كرد. له‌ یادمه‌ له‌ ته‌مه‌نی نۆزده‌ ساڵی و له‌و گه‌شتانه‌ی به‌غدام له‌ شارع 
پارتیزانی. به‌غدای  المتنبی كتێبه‌كانی جیڤاراو ماوتسیتۆنگم كڕی ده‌رباره‌ی شه‌ڕی 
ئه‌و كاته‌ خۆش بوو، خۆشتر له‌ ئێسته‌. له‌ یادمه‌ باوكم كه‌ له‌ به‌غدا ئه‌گه‌ڕایه‌وه‌ له‌ 
دووس زه‌میله‌یه‌كی ئه‌و زه‌مه‌نه‌ی پڕ ئه‌كرد له‌ خورماو میوه‌و بۆی ئه‌هێناینه‌وه‌. هه‌ر 

شتێك گه‌ر هه‌موو ڕۆژێك نه‌یخۆیت تامی خۆشتره‌. 

گه‌شته‌كه‌م بۆ ڕۆژهه‌لاتی كوردستان / ئێران

دوای بیست ساڵ له‌ مانگی 2019/11 دوباره‌ سه‌ردانی ڕۆژهه‌لاتی كوردستانم كرده‌وه‌. 
ئه‌و ماوه‌یه‌ هاولاتیانی عێراقی ئه‌یانتوانی بێ فیزه‌ سه‌ردانی ئێران بكه‌ن به‌لام من له‌به‌ر 
نه‌بوونی پاسپۆرتی عێراقی ناچار بووم به‌ به‌رگه‌ی لایه‌نێكی سیاسی كوردیی بڕۆمه‌ ئێران. 
پاسپۆرته‌  به‌  بڕۆم.  ده‌ستكردا  به‌ سنورێكی  نیشتیمانی خۆم  بۆ  نیشتیمانی خۆمه‌وه‌  له‌ 
ئه‌ڵمانیه‌كه‌م نه‌مویست ئه‌و گه‌شته‌ بكه‌م.ئامانجی سه‌ره‌كیی گه‌شته‌كه‌م سه‌ردانیی گۆڕی 
دایكم بوو، هه‌روه‌ها گه‌ڕان به‌ شوێن خزمه‌ دورو نزیكه‌كانم و دۆزینه‌وه‌ی ئه‌و گونده‌ش 
به‌  ئیسلامیه‌وه‌  بزوتنه‌وه‌ی  رێگای  به‌  له‌ سلێمانی  بوون.  دایك  له‌  تێدا  دایكمی  و  باوكم 
140 هه‌زار دینار به‌رگه‌یه‌كم بۆ كرا. شه‌وه‌كه‌ی لای هاورێیه‌كم بووم شۆڕش ئه‌نوه‌ر له‌ 
ڕانیه‌. ڕۆژی دواتر ڕۆیشتینه‌ قه‌لادزێ و له‌وێوه‌ بۆ مه‌رزه‌كه‌ی كێلێ. بۆ مه‌هاباد ئه‌بوو به‌ 
سه‌رده‌شتدا بڕۆم. سه‌رده‌شت بۆ مه‌هاباد دوو كاتژمێره‌. جاده‌كه‌ی یه‌ك سایده‌و له‌ ئاست 
پێویستدا نیه‌. ته‌كسیه‌كانیان په‌یكانی به‌رهه‌می خۆماڵی ئێرانین هه‌رچه‌نده‌ كوالیتی نزمه‌. 
له‌ مه‌هاباد ئامۆزایه‌كی باوكم چاوه‌رێی ئه‌كردم و چوومه‌ ماڵی ئه‌وان. كورده‌كانی ئێران 
میوان دۆستن. هه‌مان ڕۆژ چوومه‌ سه‌ردانیی گۆڕی دایكی ئازیزم دوور له‌ كه‌س و كار 
له‌ یه‌كێك له‌ گۆڕستانه‌كانی شاری مه‌هاباد. گۆڕه‌كه‌ی به‌ به‌ردی مه‌ڕمه‌ڕ هه‌ڵبه‌ستراوه‌.

لە مەهاباد سەردانی گۆڕەكەی قازی موحەمەدیشم كرد

ئه‌شكه‌وته‌  له‌  یه‌كێك  سه‌هۆلان.  ئه‌شكه‌وتی  بردمیانه‌  خزمه‌كانم  دوات��ر  ڕۆژی 
سه‌رنجڕاكێش و به‌ناوبانگه‌كانی ئێران و ئه‌كه‌وێته‌ نێوان ماهاباد و بۆكان. ئه‌شكه‌وتێكی 
ئێرانیه‌كان  گه‌ڕاین.  تێیدا  به‌له‌م  به‌  بوو،  بچووك  ده‌ریاچه‌یه‌كی  ژێره‌كه‌ی  كه‌  قووڵ 
كاری زۆریان تێدا كردوه‌ له‌ دروستكردنی قادرمه‌و ڕاكێشانی كاره‌باو ڕووناكی بۆ 

ناو قولایی ئه‌شكه‌وته‌كه‌. 
 

ئەشكەوتی سەهۆلان، نێوان مەهاباد و بۆکان، ژێر ئەشكەوتەكە

له‌ سه‌ر مه‌رزه‌كه‌ی كێلێ كۆمه‌ڵه‌ گه‌نجێكم بینی كه‌ ئه‌هاتنه‌ ناو هه‌رێمی كوردستان 
كردوه‌.  ئێران  له‌  بێكاریه‌ی ڕووی  و  هه‌ژاری  ئه‌و  له‌به‌ر  ئه‌ویش  دۆزینه‌وه‌  كار  بۆ 

هه‌مان دیارده‌ی سه‌ده‌ی هه‌ژده‌ كه‌ باپیرانم پێیدا ڕۆیشتوون.
ئیسلامیی  ڕه‌ئ��ووف  حه‌مه‌  ناوی  به‌  باوكم  ئامۆزایه‌كی  دۆزی��ه‌وه‌  ده‌رفه‌ته‌م  ئه‌و 
دانیشتووی مه‌هاباد بدوێنم و چه‌ندین زانیاری به‌ نرخی لاهه‌بوو سه‌باره‌ت به‌ باوو 
دامه‌وه‌  پرسیاره‌كانی  وه‌لام��ی  جۆره‌  به‌م  ژیانیان.  چیرۆكی  له‌  به‌شێك  و  باپیرانم 

ده‌رباره‌ی گوندی داشبلاخ كه‌ باوكم و دایكمی لێهاتونه‌ته‌ دونیاوه‌.
»داشبلاخی هه‌وشار گوندێكی زۆر كۆنه‌و خۆم به‌ر له‌ ماوه‌یه‌كی كورت بۆ 
دووره‌  كم  ئه‌بوو، 10  ماڵێك  بووم. كۆن 130  له‌وێ  هاوسه‌رگیری  ئاهه‌نگێكی 
لێماوه‌و  ماڵێكی   60 تا   50 ئێسته‌  هه‌وشاره‌.  به‌  سه‌ر  كه‌  تیكابه‌وه‌  ش��اری  له‌ 
بووه‌.  له‌دایك  داشبلاخه‌  له‌و  بابیشت  و كشتوكاڵن.  ئه‌وانه‌ش سه‌رقاڵی شوانی 
و  فێری شوانی  و  كێو  بیباته‌  ده‌ست كه‌سێك  داوه‌ته‌  بابتی  باپیرت  ده‌گێڕنه‌وه‌ 
چه‌پده‌ره‌دا.  قۆجه‌و  نێوان  له‌  خۆشه‌  ناوچه‌یه‌كی  داشبلاخ  بێت.  كه‌شاوه‌رزی 
ژیاون  هه‌ر  ناوچه‌یه‌ش  له‌م  ئه‌بێت.  ماڵێك   130 هه‌ر  دانیشتوانه‌كه‌ی  قۆجه‌ش 
و دواتر گه‌ڕاونه‌ته‌وه‌ داشبلاخ و دوای گرانیه‌كه‌ كۆچیان كردوه‌ بۆ سلێمانی و 
له‌وێ ماونه‌ته‌وه‌. باوكیشم )باوكی حه‌مه‌ ره‌ئوف( كۆچی كردوه‌ بۆ سلێمانی و 
له‌ عێراق به‌ند بووه‌. پێیان وتووه‌ ئێرانیه‌. دواتر گه‌ڕابۆوه‌ بۆ ئێران و دوباره‌ بۆ 

عێراق و له‌وێ كرێكاریی ئه‌كرد«. 

گوندی داشبلاخ )ئازربایجانی غەربی(

سه‌قزو  ك��رده‌  ڕوی��ان  گونده‌  ئه‌م  خه‌لكی  له‌  زۆرێ��ك  شا  ڕه‌زا  ڕوخانی  »دوای 
ئه‌چوونه‌  ئاو هێنان  بۆ  نه‌بوو.  نه‌بوو، خزمه‌تگوزاری  ئاو  له‌ گونده‌كه‌  ده‌وروب��ه‌ری. 
سه‌ر كانی. گه‌وره‌بوونی گونده‌كان ئه‌وه‌نده‌ بووه‌ كه‌ چه‌ند توانیویانه‌ كاری كشتوكاڵ 
پێش  ئه‌ژیان.  لێی  كه‌  ئه‌كرد  خه‌لكه‌ی  ژم��اره‌  ئه‌و  به‌شی  ته‌نیا  فه‌لاحه‌ته‌كه‌  و  بكه‌ن 
ماوه‌یه‌كی كورت كه‌ چومه‌ داشبلاخ بینیم زۆرێك له‌ ماڵه‌كان ڕوخابوون. به‌شێكیان 
هه‌ر له‌ گونده‌كه‌ ماوون كه‌ فه‌لاحه‌ت ئه‌كه‌ن و هه‌ندێكیان له‌ شارن و قاچێكیشیان هه‌ر 
له‌ گونده‌كه‌یه‌. له‌ زستان ئه‌ڕۆنه‌ شارو هاتوچۆی تیكاب ئه‌كه‌ن و له‌ هاوین ئه‌گه‌ڕانه‌وه‌ 

بۆ گوند بۆ كشتوكاڵ كردن«.

گوندی داشبلاخ لەسەر نەخشە

پرسیار : بۆچی گونده‌كه‌ گه‌وره‌تر نه‌بووه‌؟ 
له‌شكر  یه‌مین  و  سوڵتان  سه‌عید  ناوچه‌یه‌  ئه‌و  سه‌رۆكی  ئه‌رباب  زه‌مه‌نه‌  »ئه‌و 
بوو. ئه‌وانه‌ ئاغای ئه‌و ناوچه‌یه‌ بوون و تورك بوون. ئه‌گه‌ر زه‌وی و زاری پێویست 
له‌  تر  ئه‌بوون بڕۆنه‌ شوێنی  ناچار  نه‌كردایه‌  ئه‌گه‌ر به‌شی  نه‌درایه‌ته‌ جوتیاره‌كان و 
بۆ  ڕۆیشتوون  بووه‌و  بچوكتر  گونده‌كه‌  ساڵه‌ش  ده‌یان  له‌و  ژیانیان.  بژێوی  پێناوی 
سه‌قزو مه‌هابادو تیكاب. ئه‌وه‌ بۆ هه‌موو گونده‌كان وا بووه‌. هه‌ندێكیان كه‌می كردوه‌و 
هه‌ندێكیان زیادی كردوه‌. ئه‌وانه‌ی زه‌وی و زاریان هه‌بوبێت ماونه‌ته‌وه‌و نه‌ڕۆیشتونه‌ته‌ 
نانه‌واچی، شۆفێرو  كرێكارو  بونه‌ته‌  ڕۆیشتونه‌ته‌ شارو  بوون  هه‌ژار  ئه‌وانه‌ی  شار. 
به‌رگدرو، دوكاندارو شۆفێری ته‌كسی و ... ئێمه‌ بۆ خۆمان له‌وێ زه‌وی و شتمان نه‌بوو. 
ناچاربووین بڕۆینه‌ شارو من له‌ سه‌قز بوومه‌ نانه‌واو ئێسته‌ش هه‌ر نانه‌وه‌خانه‌م هه‌یه‌. 
ماڵی وا هه‌یه‌ خه‌ڵكی ئه‌و گوندانه‌ 80 ساڵه‌ له‌ عێراقن. داشبلاخ كاتی خۆی خۆش 
بووه‌، مه‌لاو ئه‌نجومه‌ن و كوێخای لێبووه‌. دوای ئینقیلابه‌كه‌و ڕۆیشتنی شا جه‌وه‌كه‌ 

گۆڕاو خه‌لكه‌كه‌ زۆرتر ڕویان له‌ شاره‌كان كرد وه‌ك سه‌قزو....«. 
نوسه‌ر: به‌هۆی ئه‌وه‌ی زمانی فه‌رمی 
ت����ه‌واوی نوسینی  ف��ارس��ی��ه‌  ئ��ێ��ران  ل��ه‌ 
س��ه‌ر دام������ه‌زراوه‌و دوك��ان��داره‌ك��ان به‌ 
قوتابخانه‌و  خوێندنی  ه��ه‌روه‌ك  فارسیه‌ 
زان��ك��ۆك��ان��ی��ش. ه��ه‌س��ت��م ب��ه‌ ب��ێ مافی 
نه‌ته‌وه‌یی ئه‌كرد كاتێك ئه‌مبینی مندالانی 
ماڵه‌كه‌ به‌ فارسی سه‌عییان ئه‌كرد، به‌لام 

به‌ كوردیه‌كی باش قسه‌یان ئه‌كرد. 
ل��ه‌ گ���ه‌ڕان���ه‌وه‌م���دا ب��ۆ ب���اش���وور له‌ 
مه‌رزه‌كه‌ی كێلێ هه‌ندێك له‌ پاسه‌وانه‌كانی 
سنور، كه‌ ئالای عێراقیی له‌سه‌ر شانیان 
ب���وو دوان����د ك��ه‌ ك����ورد ب����وون. وت��ی��ان 
ئێرانیه‌كان زیاتر له‌ 300 مه‌تر هاتونه‌ته‌ 
پشكنینیان  خاڵی  عێراقه‌وه‌و  خاكی  ناو 

داناوه‌.  
ئەو بەشەی خاكی عێراق ) كوردستان(

كە ئێرانیەكان زیادە ڕەوییان كردوە تێیدا

باوكم ) باوكی نوسه‌ر( ته‌نها كه‌سێكه‌ له‌ نه‌وه‌ كۆنه‌كه‌ی بنه‌ماڵه‌ كه‌ توانیومه‌ وتووێژی 
له‌گه‌ڵدا ئه‌نجام بده‌م و هه‌ندێك زانیاری لێ به‌ده‌ست بهێنم. له‌ 98/5/18 ئه‌م وتوێژه‌م له‌ 
شاری ئه‌مستردام له‌سه‌ر كاسێت تۆمار كردوه‌. باوكم مێژوی ژیانی خۆی به‌م جۆره‌ 

بۆ باس كردم:
»من ئێسته‌ له‌ شاری ئه‌مستردام ئه‌ژیم و 68 ساڵ ته‌مه‌نمه‌. پێش گرانیه‌ گه‌وره‌كه‌ 
گوندی  بۆ  هێناویه‌تی  و  پیاوێك  به‌  ك��ردوه‌  هاوسه‌رگیری  شه‌رافه‌ته‌  ناوی  كه‌  دایكم 
داشبلاخ له‌ ناوچه‌ی هه‌وشار، كه‌ سه‌ر به‌ شاری تیكابه‌و یه‌ك دوو ساڵێك ماونه‌ته‌وه‌و 
دواتر گرانیه‌ قورسه‌كه‌ی به‌سه‌ردا هاتوه‌ به‌ هۆی شه‌ڕی سه‌فه‌ر به‌لكه‌وه‌. دواتر دایكم 
ماوه‌ته‌وه‌،  ده‌وڵه‌مه‌ندا  ماڵێكی  له‌  و  باوكی  و  دایك  ئه‌سڵیه‌كه‌ی  گونده‌  نه‌گه‌ڕاوه‌ته‌وه‌ 
ناسراو بوو به‌ ماڵی عه‌لی موحه‌مه‌د. به‌و هۆیه‌وه‌ دایكم له‌ گرانیه‌كه‌دا له‌ برسانا نه‌مردوه‌. 
له‌و كه‌ین و به‌ینه‌دا باوكم )باپیری نوسه‌ر( كه‌ كردویانه‌ به‌ سه‌ربازو دژ به‌ ڕوسه‌كان 
شه‌ریان كردوه‌ له‌ یه‌كه‌مین جه‌نگی جیهانیدا به‌ دیل گیراوه‌ له‌ ناوچه‌ی ئێرانداو بردویانه‌ 

بۆ ڕوسیا به‌لام نازانم چه‌ند له‌ ڕوسیا ماوه‌ته‌وه‌و فێری هه‌ندێك ڕوسیش ببوو. 
دواتر كه‌ ئازاد كراوه‌و گرانی به‌سه‌ر چووه‌ باوكم ) باپیری نوسه‌ر( ڕۆیشتۆته‌ ئه‌و 
له‌و ماڵه‌ ده‌وڵه‌مه‌نده‌ ماوه‌ته‌وه‌و لای ئه‌وان فه‌لاحه‌تی  لێبوه‌و ئه‌میش  گونده‌ی دایكمی 
كردوه‌. پێیان وتوه‌ تۆ لێت قه‌وماوه‌و پیاوێكی باشیت ئه‌م ئافره‌ته‌ت لێ ماره‌ ئه‌كه‌ین له‌ 
گوندی داشبلاخ. به‌ حیسابی من له‌ هه‌مان گوند من له‌ 1925 له‌ دایك بووم. باوكم هه‌تا 
ساڵی 1929 له‌م گونده‌ ماوه‌ته‌وه‌و پاشان ئێمه‌ی له‌گه‌ڵ خۆی بردوه‌ بۆ شاری سلێمانی 

و له‌وێ نزیكه‌ی ساڵ و نیوێك ماوینه‌ته‌وه‌ .

باوكم، حەمەسوری بەقاڵ

باوكم )باپیری نوسه‌ر( شتێك پاره‌ی ده‌ستكه‌وت و حه‌زی كرد جارێكیتر بگه‌رێته‌وه‌ 
بۆ ئێران. له‌ كه‌ژێكی پایزدا بووه‌ كه‌ گه‌ڕاوینه‌ته‌وه‌ هه‌مان ئه‌و گونده‌ی پێی ئه‌وترێ 
ماڵه‌  بۆ  ك��ردوه‌  فه‌لاحه‌تی  و  ڕه‌نجبه‌ری  ك��اری  س��اڵ  دوو  باوكم  لێره‌  و  داشبلاخ 
ده‌وڵه‌مه‌نده‌كان. ئه‌و زه‌مه‌نه‌ سنورو شتی وا نه‌بوو، ئێمه‌ به‌ ولاخ و پێ ئه‌ڕۆیشتین 
شاخه‌و شاخ و دێ به‌ دێ و نزیكه‌ی به‌ هه‌فته‌یه‌ك به‌ مه‌ریوان و له‌وێوه‌ بۆ پێنجوین و 
بۆ دۆڵه‌ سوورو به‌و خه‌ته‌دا تا ئه‌گه‌یشتینه‌ سلێمانی. شوناسنامه‌ی ئێرانیمان پێدرابوو. 
كاتی خۆی باوكم وه‌ریگرتبوو له‌ ئێران و هه‌ر له‌سه‌ر ئه‌و ده‌فته‌ر نفوسه‌ ئێرانیه‌ كراوه‌ 

به‌ سه‌رباز له‌ سه‌رده‌می حوكمی شاكان.
باوكم )باپیری نوسه‌ر( ده‌ڵێت له‌ سلێمانی كه‌وتینه‌ كارو كاسپی، دواتر كاربه‌ده‌ستان 
وتیان ئێوه‌ ئێرانین و ئه‌بێت ئیقامه‌ وه‌ربگرن. باوكم وتی باشه‌. من ئه‌و كاته‌ ته‌مه‌نم 

ده‌ ساڵێك ئه‌بوو. 
عێراق  كاته‌  ئ��ه‌و   1939 له‌  پێكرد  ده‌ستی  جیهانیی  جه‌نگی  دوه‌مین  كه‌  پاشان 
موسته‌عمه‌ره‌ی ئینگلیز بوو. ئینگلیزه‌كان سه‌ربازی لیڤیان قه‌ید ئه‌كردو نه‌مان ئه‌زانی 
بۆ كوێیان ئه‌بردن. من به‌ دزی دایكم و باوكمه‌وه‌ خۆم تۆمار كردو بوومه‌ سه‌ربازی 
ئینگلیزه‌كان. ڕۆژی دواتر سواری لۆرییان كردین بۆ كه‌ركوك و تا ئێواره‌ له‌وێ ماینه‌وه‌. 
ئاره‌زومه‌ندانه‌یه‌و  ئه‌یانووت شته‌كه‌  حه‌بانیه‌.  بۆ  برد  ئێمه‌یان  به‌ شه‌مه‌نده‌فه‌ر  دواتر 
ده‌بوو  كه‌  ئه‌وانه‌ی  ته‌نانه‌ت  سه‌ربازه‌.  به‌  پێویستیمان  و  جه‌نگداین  حاڵه‌تی  له‌  ئێمه‌ 
حكومه‌تی  و  لیڤی  سه‌ربازی  ببنه‌  و  نه‌كه‌ن  ئه‌وه‌  ئه‌یانتوانی  عێراقی  سه‌ربازی  ببنه‌ 
بۆ پاسه‌وانی  پێویسته‌  ئێوه‌مان  پێمان وترا  له‌و شته‌ بگرێت.  نه‌یئه‌توانی رێگا  عێراق 
فڕۆكه‌خانه‌كان و شتی له‌م جۆره‌. منیش پێم خۆش بوو هه‌ندێك دونیا ببینم و چاوم 
گه‌یشتبوومه‌  جێهێشتبوو،  سلێمانیم  من  زانیبوو  پێیان  كه‌سوكارم  كاتێك  بكرێته‌وه‌. 
حه‌بانیه‌ كه‌ ساڵی 1942 له‌ مانگی 8 بوو. له‌وێ ده‌ستمان كرد به‌ ڕاهێنانی سه‌ربازیی 
هه‌تا مانگی 3ی ساڵی 1943 و دواتر دابه‌ش كراین و رێكخراین به‌ سریه‌و شتی له‌و 
جۆره‌. له‌ مانگی 3 دا ئوتومبیلمان بۆ هات. شۆفێری پاسه‌كان جوله‌كه‌ی ئیسرائیلی 
بوون. كه‌وتینه‌ رێگا بۆ فه‌له‌ستین كه‌ به‌ هه‌مووی چوار شه‌و و چوار ڕۆژ به‌ رێگاوه‌ 
بووین. پاشان گه‌یشتینه‌ مینای حه‌یفاو له‌وێ هه‌فته‌یه‌ك ماینه‌وه‌. چه‌ند سرییه‌یه‌كیان 
له‌  میسره‌.  به‌  ئێسته‌ سه‌ر  كه‌  دورگ��ه‌ی سینا  بۆ  ن��ارد  ئێمه‌شیان  و  قوبروس  ب��رده‌ 
باروتخانه‌ی ئه‌وێ شه‌ش مانگ ماینه‌وه‌و پاسه‌وانیی ئه‌و شوێنه‌ گه‌وره‌یه‌مان ئه‌كرد. 

به‌م شێوه‌یه‌ ئێمه‌ سه‌ربازییمان ته‌واو كرد هه‌رچه‌نده‌ ئیمزامان كردبوو تا كۆتایی 
عێراق.  له‌  حه‌بانیه‌  بۆ  گێڕایه‌وه‌  ئێمه‌یان  جه‌نگه‌كه‌  كۆتایی  پاش  بمێنینه‌وه‌.  جه‌نگه‌كه‌ 
دوای مانگێك لێره‌وه‌ براین بۆ ئێران نزیك كرماشان و له‌وێش مانگێك ماینه‌وه‌. دواتر 
ئه‌توانێت،  بمێنێته‌وه‌  سه‌ربازیی  له‌  ئه‌یه‌وێ  كێ  به‌رده‌ممان  خسته‌  ئه‌وه‌یان  بریاری 
چه‌ند  ئه‌و  به‌خشیشی  شتێكیش  و  بڕوات  له‌وه‌ی  ئازاده‌  بمێنێته‌وه‌  نایه‌وێ  ئه‌وه‌شی 

ساڵه‌ی سه‌ربازی كردنه‌كه‌ی ئه‌یه‌ینێ و بڕواته‌وه‌ ماڵی خۆی. 
بیست سریه‌ سه‌ربازی ئینگلیز بووین و هه‌ر سرییه‌یه‌ك 125 كه‌س بوو، زۆرێكی 
كورد بوون، ئه‌وه‌ جگه‌ له‌ ئاسوریه‌كان كه‌ ئه‌وانیش چه‌ند سرییه‌یه‌كیان بۆ دروست 
كرابوو. ته‌وای بیست سریه‌كه‌ كوردی عێراق بوو. ئێمه‌ سه‌ربازی مه‌شات بووین سه‌ر 
به‌ هێزی فڕۆكه‌. سریه‌یه‌كی په‌ڕه‌شوتیشیان لێدروست كردین به‌ 180 كه‌س كه‌ 100ی 
ئاسوری بوون و 80ی كورد بوون. ئه‌وانه‌ دواتر بران بۆ ئیتالیای مۆسۆلینی بۆ شه‌ڕ. 
زۆرێك له‌ كورده‌كانیش له‌ ناو سوپا مانه‌وه‌ به‌لام دوای 15 ساڵ سوپای لیڤی نه‌ماو 
نائیب  ناو سوپای عێراقیه‌وه‌. من  بڕواته‌  پله‌ی خۆی  به‌  ئه‌توانێت  یه‌كه‌و  وتیان هه‌ر 

عه‌ریف بووم دوو خه‌تم هه‌بوو. 
حه‌فتا  و  سلێمانی  گ��ه‌ڕام��ه‌وه‌  و  ده‌رچ���ووم  سه‌ربازیی  له‌   1945 7ی  مانگی  له‌ 
دینارێكیشم پێ بوو هی به‌خشیشی سه‌رباز بونه‌كه‌م. بۆ ئه‌و كاته‌ زۆر بوو. به‌و پاره‌یه‌ 
دوكانێكی به‌قاڵیم پێ دانا له‌ سلێمانی به‌رامبه‌ر سینه‌مای سیروان. ئه‌و كاته‌ دوكانه‌كان 
عه‌لی  ماڵی  كاته‌ی  ئه‌و  هه‌تا  مامه‌وه‌  په‌رپوته‌  دوكانه‌  له‌و  ساڵ   3 ب��وون.  په‌رپووت 
ساڵحی ڕه‌شه‌ دوكانه‌كانیان دروستكرد لای سینه‌مای ڕه‌شیدو من چوومه‌ دوكانێكی 
تازه‌وه‌. هاوسه‌رگیریشم كردو له‌ ساڵی 1947 یشدا خانویه‌كیشم دروستكرد له‌ قووڕ 

كه‌ 300 دیناری ئه‌و كاته‌ی تێچوو وه‌ به‌رده‌وام كه‌سابه‌تی خۆمم ئه‌كرد«. 

• پرسیاری نوسه‌ر: چی ئه‌زانیت له‌سه‌ر نه‌نكان و باپیرانت و ئه‌زانیت به‌ چی مردوون 
كاتی خۆی؟

به‌ ده‌ردی  به‌ گرانیه‌كه‌ مردوون. هه‌ندێكیشیان  پاپیرم  نه‌نكم و  »به‌شێكیان وه‌ك 
خوا مردوون. له‌ بیرم نایه‌ت نه‌خۆشیه‌كانیان چی بوون. خه‌لكیی نه‌خوێنده‌وار بوون و 
هیچیان نه‌زانیوه‌. باپیره‌ فه‌ره‌جت كاتێك دوای دیلیه‌كه‌ی ئه‌گه‌رێته‌وه‌ بۆ ئێران دایك و 
باوكی نه‌مابوون هه‌مووی له‌ گرانیه‌كه‌دا مردبوون. هه‌رچی شتی خراپ بووه‌ له‌ برسانا 

خواردویانه‌. فه‌لاحه‌ت و كشتوكاڵ نه‌مابوو، زۆرێكیان كه‌ بوون به‌ سه‌رباز ئیتر كه‌س 
نه‌بوه‌ فه‌لاحه‌ت بكات و دوو ساڵ بارانیش نه‌باریوه‌و گه‌نم نه‌بووه‌ بیكه‌ن به‌ نان یان 
تۆو بكه‌ن به‌ زه‌ویه‌وه‌. هه‌روه‌ها جه‌نگیش له‌ ئارادا بووه‌. ئه‌وه‌ ته‌نانه‌ت بۆ كوردستانی 
عێراقیش هه‌ر ئاوا بووه‌ كه‌ ئه‌و كاته‌ عێراق سه‌ر به‌ ئیمپراتۆریه‌تی عوسمانی توركی 
خواردن  فڕۆكه‌  پاپۆڕو  و  لۆری  به‌  وانه‌بووه‌  سه‌رده‌مه‌ش  ئه‌و  ته‌كنه‌لۆژیای  بووه‌. 

بگه‌یه‌نرێته‌ ئه‌و ناوچانه‌. 		
له‌ گرانیه‌كه‌ خه‌لكیی سه‌گ و پشیله‌شی خواردوه‌ وه‌ك دایكم بۆی باس كردووم. 
ته‌نانه‌ت زۆرێك له‌ ئاژه‌ڵه‌كانیش مردوون كه‌ له‌ گرانیه‌كه‌دا ئالیكیان لێبڕاوه‌. ڕۆژ هه‌بوه‌ 
ده‌ كه‌س مردوه‌. ڕۆژ هه‌بوه‌ بیستی كه‌ش ئه‌مردن. دایكم و باوكم ئه‌م ڕوداوانه‌یان 
بۆ باس كردووم وه‌ك شایه‌تحاڵێكی مێژویی. من بۆ خۆم له‌ گرانیه‌كه‌ له‌دایك نه‌بووم. 
خه‌ڵكیی مه‌ناعه‌ی نه‌مابوو، گرانیه‌كه‌ ته‌واوی ناوچه‌ی كوردستانی ئێران و عێراقیشی 

گرتبۆوه‌
تۆ  بوونی  له‌دایك  پێش  كرد ساڵێك  دوای��ی  كۆچی  نه‌خۆشی  به‌   1954 له‌  باوكم 
 1946 2ی  مانگی  له‌  كرد. خۆشم  دوایی  كۆچی   1964 ساڵی  له‌  دایكیشم  )نوسه‌ر(. 
هاوسه‌رگیریم كردو له‌ مانگی 12 ئه‌حمه‌دی برات هاته‌ دونیاوه‌. من و دایكت خه‌لكی 
منداڵیه‌وه‌  له‌  و  عێراق  بۆ  ڕۆیشتوین  كاتیشدا  یه‌ك  له‌  هه‌مومان  بووین  گوند  یه‌ك 
یه‌كترمان ناسیوه‌و له‌ سلێمانیش هه‌ردوو ماڵه‌كه‌ له‌ یه‌ك خانودا بووین و من و دایكت 

له‌ كۆلان یاریمان كردوه‌و یه‌ك ساڵ جیاوازی ته‌مه‌نمان هه‌بوو. 
باوكم هه‌مومانی برده‌ سلێمانی و ساڵێك مایه‌وه‌و دواتر دوباره‌ گه‌ڕابۆوه‌ داشبلاخ 
و چوار ساڵی تر له‌وێ مایه‌وه‌. له‌گه‌ڵ ماڵی مام شه‌ریف باوكی دایكت هه‌موو پێكه‌وه‌ 
ڕۆیشتینه‌وه‌ سلێمانی هه‌تا ئه‌و كاته‌ی ساڵی 1984 كه‌ ڕژێمی سه‌دام حسێن ده‌ری 

كردینه‌وه‌ بۆ ئێران. 
ئێران  كوردستانی  بۆ  گه‌ڕانه‌وه‌ی  پێش  باپیرم  نه‌دیوه‌.  نه‌نكی خۆمم  باپیرو  من   
مردبوو. هه‌مویان له‌ گوندی دورباش مردوون. دایكم )نه‌نكی نوسه‌ر( ئه‌سڵی خۆی 
خه‌لكی گوندی دورباش بووه‌ كه‌ چه‌ند كیلۆمه‌ترێك ئه‌ولای شاری تیكابه‌وه‌یه‌ كه‌ سه‌ر 
نیوه‌كه‌ی تری كورده‌. دایكم و پوریشم  نیوه‌ی تورك و  ئازربایجانی غه‌ربیه‌ كه‌  به‌ 
توركی فێر ببوون. كه‌ خانوه‌كه‌م دروستكرد دایكم و باوكیشم له‌و خانوه‌ ژیاوین. له‌ 
1935 وه‌ داشبلاخم نه‌بینیوه‌ته‌وه‌ كه‌ كاتی خۆی گوندێكی گه‌وره‌ بووه‌. مزگه‌وت و 

كانی و ئاوی تێدا بووه‌و كاریان فه‌لاحه‌ت بووه‌. هه‌موو ئه‌و كۆچ و ڕاكه‌ڕاكه‌مان له‌ 
پێناوی مانه‌وه‌مان بووه‌ له‌ ژیاندا. 

دوای ئه‌وه‌ی باوكم ساڵێك له‌ سلێمانی مایه‌وه‌و كه‌مێك پاره‌ی كۆكرده‌وه‌. ئێمه‌ی 
برده‌وه‌ بۆ ئێران و دواتر دیسان ئێمه‌یان برده‌وه‌ بۆ سلێمانی و له‌ سلێمانیش ئیتر 
شاگرد به‌نایی و شاگرد به‌قاڵی و شاگرد قه‌سابی و ئه‌م شتانه‌م كرد تا ته‌مه‌نم گه‌یشته‌ 

ئه‌وه‌ی توانیم كرێكاریی بكه‌م«. 

• سلێمانی سه‌رده‌می منداڵیت چۆن له‌ یاده‌؟
چله‌كانه‌وه‌  له‌ سالانی  نه‌بوو.  ماڵ  بۆ  ئه‌وه‌ش  بوو،  لاواز  به‌لام  هه‌بوو  كاره‌با   «
كاره‌با هاته‌ ناو ماڵ. ئێمه‌ تا ساڵی 1952 ش كاره‌بامان نه‌بووه‌. ڕادیۆی ئه‌و وه‌خته‌ش 
زۆری به‌ پاتری بوو كه‌ به‌قه‌د خشتێك ئه‌بوو. یه‌كه‌م ڕادیۆ بۆ ماڵه‌وه‌م كڕی له‌ 1948 
بوو. شه‌ویش لۆكس و ڤانۆس و چرامان دائه‌گیرساند. كه‌ ئه‌شچووین بۆ شوێنێك به‌ 
كۆلانه‌كاندا چرایان له‌گه‌ڵ خۆیان ئه‌برد. شه‌وانیش خه‌ریكی حیكایه‌ت و چه‌ره‌س و 

گوێز خواردن بووین. له‌به‌ر نه‌بوونی ته‌كنه‌لۆژیا خه‌لكیی شه‌و زوو ئه‌خه‌وتن. 
له‌ یادمه‌ له‌ ساڵی 1936 به‌فرێكی وا زۆر باری به‌ ده‌یان هه‌زار كه‌و هاتنه‌ ناو شاری 
سلێمانیه‌وه‌. كه‌ویان ئه‌گرت و ئه‌یانفرۆشت به‌ عانه‌یه‌ك. چوار تا پێنجی به‌ ده‌ فلس. له‌ 

سالانی سیه‌كاندا كرێكارێك ڕۆژانه‌ به‌ په‌نجا فلس كاری ئه‌كرد. 

تێبینی نوسه‌ر:
عانه‌ كه‌مترین دراوی ڕوپیه‌ی هندی بوو كه‌ ساڵی )١٩١٧ تا ساڵی ١٩٣١( مامه‌ڵه‌ی 
بووه‌،  له‌سه‌ر  به‌ریتانی  پادشای  پێنجه‌می  جۆرجی  وێنه‌یه‌كی  عێراق.  له‌  ئه‌كرا  پێوه‌ 
كه‌مترین نرخی هه‌بوو. پێش ئه‌وه‌ی ئینگلیز عێراق داگیر بكات، له‌ عێراق دراوی توركی 

به‌كار ئه‌هات، به‌لام له‌گه‌ڵ هاتنی ئینگلیز ساڵی 1917 دراوی هندییان به‌كار هێنا. 

له‌ سلێمانی له‌ مزگه‌وتی حاجی حان به‌و لاوه‌ ماڵی تیا نه‌بوو. شه‌قامی مه‌وله‌وی 
سابونكه‌ران  و  ده‌رگه‌زێن  و  جوله‌كان  و  مه‌لكه‌ندی  گه‌ڕه‌كی  به‌لام  نه‌بوو.  بوونی 
هه‌بوون. دوو مه‌كینه‌ی گه‌وره‌ی كاره‌بایان له‌ گاوران دانابوو كه‌ به‌ گازۆیل كاری 
ئه‌كرد. باوكی ڕه‌فیق چالاك لێی به‌رپرسیار بوو. كاره‌بای شه‌قامه‌كانی ئه‌یا به‌لام ماڵ 
كاره‌بای نه‌بوو. گه‌ڕه‌كی گاوران مه‌سیحیه‌ كورده‌كانی لێ نیشته‌جێ بوون و نزیكه‌ی 
له‌ خواروی  له‌ گه‌ڕه‌گی جوله‌كان  به‌لام جوله‌كه‌كان زۆر بوون  ئه‌بوون،  ماڵێك   25
سلێمانی. له‌ 1947 كوردستانیان جێهێشت و ڕۆیشتنه‌ ئیسرائیل. هه‌ڵس و كه‌وت و 
جلوبه‌رگیان وه‌ك كورد وابوو. خۆیان پێیان خۆش بوو بڕۆنه‌ ئیسرائیل و وتیان ئێمه‌ 

ئێسته‌ حكومه‌تمان هه‌یه‌. ته‌نیا ماڵی شه‌له‌مۆ نه‌ڕۆیشته‌ ئیسرائیل. 
ئه‌و كاته‌ی دوكانه‌كه‌م گرت به‌كرێ سینه‌مای ڕه‌شید نه‌بوو. پشته‌كه‌ی كه‌لاوه‌ بوو 
خه‌ڵوزیان تیا ئه‌كرده‌ فه‌رده‌وه‌. من له‌ یادمه‌ له‌ هه‌موو سلێمانی دوو ئوتومبیل هه‌بوو 
كه‌ سه‌ر به‌تاڵ بوون. كه‌ بۆ یه‌كه‌مجار ئوتومبیلبم بینی له‌ ترسا ڕامكرد وام ئه‌زانی 
ئه‌مخوات. ئه‌و زه‌مه‌نه‌ گورگ و مه‌ر پێكه‌وه‌ ئاوی ئه‌خوارده‌وه‌و خه‌ڵك به‌ قه‌ناعه‌ت 
بوو. له‌ یادمه‌ كیلۆیه‌ك گۆشت به‌ ده‌ فلس بوو، پاره‌ به‌ نرخ بوو، خه‌ڵك به‌ هه‌ژاریی 

ئه‌ژیا به‌لام ئاسوده‌ بوو”.	

تێبینی 
تا ئێسته‌ی سه‌ده‌ی بیست و  له‌ سه‌ده‌كانی هه‌ژده‌وه‌  چیرۆكێك هی سه‌رده‌مێك 
پێشم باش  نوێدا.  له‌ سه‌رده‌مانی مێژویه‌كی كۆن و  نه‌وه‌یه‌ك  یه‌ك، چیرۆكی چه‌ند 
بوو لێره‌دا مێژو و ناوی گوندێكی كوردیی )داشبلاخ( له‌ ڕۆژهه‌لاتی كوردستان به‌ 
ونبویی نه‌مێنێته‌وه‌. گوندێك له‌ سه‌دان گوندی ونبووی تری ئه‌و به‌شه‌ی نیشتیمان. 
و سه‌ر  م��ردن  و  نه‌خۆشی  و  برسیه‌تی  و  ه��ه‌ژاری  و  ك��اره‌س��ات  له‌  پڕ  مێژویه‌ك 
لێتێكچوون و شه‌ڕو خه‌بات كردن له‌ پێناوی مانه‌وه‌ له‌سه‌ر ژیان. مێژویه‌كی سیاسی 
و جه‌نگ و كاره‌ساتی ئابوری و گرانی و مرۆیی و نه‌خوێنده‌واری و كوێره‌وه‌ری و 
جه‌هاله‌ت. ژیانی دواكه‌وتوی شارو لادێ و ژیان له‌ سایه‌ی سیسته‌می ده‌ره‌به‌گایه‌تیدا. 
نه‌بوونی زانست و مه‌عریفه‌و ته‌كنه‌لۆژیای پێشكه‌وتو. دواكه‌وتویی باری كۆمه‌لایه‌تی.. 
مرۆڤه‌كان له‌ نه‌بینی ژیانی منداڵی خۆیان. له‌یه‌كتر دابڕانی خێزان. ئه‌وه‌ش چیرۆكی 

ژیانی خێزانێك، چیرۆكێك هاوشێوه‌ی ملیۆنان چیرۆكی تری سه‌ر ئه‌م زه‌مینه‌. 
باس  كه‌  بیره‌وه‌ریه‌كانم  نوسینی  بۆ  هه‌بوو  ئه‌وه‌نده‌م  هه‌ر  ساته‌  چركه‌  ئه‌م  تا 
... ناشكرێ  له‌ تاراوگه‌ش  له‌ نیشتیمان و  )په‌نابه‌رێك( موهاجیرێك ئه‌كات  له‌ ژیانی 

پێشبینی ڕۆژگارێكی ئاینده‌ بكه‌م بۆ ژیانی دوای ئێسته‌م.  

ژیانی من
لە نێوان بەرداشی نیشتیمان و تاراوگەدا

كتێبه‌كانی نووسه‌ر

• سیسته‌می سیاسیی له‌ڕوانگه‌ی فیدرالیزمه‌وه‌ )ئه‌ڵمانیا، سویسرا، به‌لجیكا، عێراق و 
هه‌رێمی كوردستان(، توێژینه‌وه‌یه‌كی سیاسی، یاسایی ‌و شیكارییه‌

• جه‌نگ له‌ مێژوی مرۆڤایه‌تیداو په‌یوه‌ندی به‌ سیاسه‌ت و ئابووریه‌وه‌
)چه‌ند جه‌نگێك وه‌ك نمونه‌(

• كۆمه‌ڵێك توێژینه‌وه له‌ بواری زانسته‌ مرۆییه‌كاندا
• من كوری سەدام بووم ، كتیبیكی وەرگیردراو لە زمانی ئەلمانیەوە 

• ژیانی من لە نیوان نیشتیمان و تاراوگەدا
• كوشتن بە ژەهری سالیۆم و روداوەكەی سێڕوانی ناوچەی مەرگە

• جینۆساید لە یاساكانی ریكخراوی نەتەوە یەكگرتوەكاندا » كورد وەك نمونە« بە 
هەردوو زاراوەی سۆرانی و كورمانجی باكور.

• حیزب لە سیستەمی سیاسیدا
• گەشتی رۆژنامەوانیك بە ئەمریكای لاتیندا » نیكاراگوا وەك نمونە«

• تویژینەوەی ماستەر : كوردو جەنگی كەنداو
• كتیبیكم بە زمانی ئەلمانی )سیستەمی سیاسی بەعس لە عیراق / هۆكارەكانی 

سەقامگیری و روخانی سیستەمەكە(

نامیلكه‌و توێژینه‌وه‌
• كاره‌ تیرۆریستیه‌كانی به‌عس له‌ ده‌ره‌وه‌و چالاكیه‌كانی ئۆپۆزیسیۆنی كورد.

• پڕۆژه‌ی به‌ هه‌رێم )كانتۆن( كردنی پارێزگاكانی هه‌رێمی كوردستان
• پڕۆژه‌ی ئاسایشی نه‌ته‌وه‌یی هه‌رێمی كوردستان

• سیڕاتی موسته‌قیم سیڕاتی عه‌لمانیه‌ت و حوكمی دیموكراتیه‌
• جه‌نگی سوریاو ڕۆڵ و سیاسه‌تی ئیقلیمی و نێوده‌وڵه‌تی )خوێندنه‌وه‌یه‌كی سیاسی و ئابوری(

• ) كۆمه‌لگه‌ی ته‌قلیدی، سیسته‌می خێڵ و خێزان و پێویستی بوون به‌ شۆڕشێكی نوێ 
• سیسته‌می سه‌رۆكایه‌تی توركیاو ئاینده‌ی به‌ره‌و كوێ

• نوێنه‌رایه‌تی حكومه‌تی هه‌رێمی كوردستان له‌ ئه‌ڵمانیاو سیاسه‌تی پارتی
• هۆكاره‌كانی ئاواره‌ بوون به‌ زمانی ئه‌ڵمانی

تویژینەوەكان بە زمانی عەرەبی
• الإبادة الجماعية في إتفاقيات منظمة الأمم المتحدة وجعلها كقضية عالمية )الأكراد كمثال(

• الفدرالية وموقع الأقاليم ضمن النظام السياسي الفدرالي )إقليم نوردراين فیستفالن/ ألمانيا 
الفدرالية كنموذج(

• أهمية وأبعاد الأمن القومي، الولايات المتحدة الأمريكية كمثال
• تأثير دور الحزب في النظام السياسي
• دور المعارضه في النظام السياسي

• الحرب كأداة للسياسة )بعض الحروب كنماذج(

dr.salarbasira@hotmail.com
Facebook : salar basira 


